
 Samandrag 

Våren 2024 har Norconsult utarbeidd eit kunnskapsgrunnlag til Sauda kommune i samband med 

prosjektet «Framtidig organisering av oppvekstsektoren i Sauda». Rapporten inneheld nasjonale 

og kommunale føringar for drift og utvikling av barnehagar og skular. Det er henta inn informasjon 

om bygg, drift og kvalitetsarbeid mellom anna gjennom synfaringar, intervju og dokumentanalyse.  

Prosjektet skal vurdere korleis barnehagar og skular i Sauda best kan organiserast for å oppnå 

høg kvalitet, god ressursutnytting, nok kompetanse, godt læringsmiljø og utvikling i tråd med 

nasjonale føringar og kommunale ambisjonar. Det skal vidare bidra til å avklare korleis 

barnehagar, skular og SFO skal vere organisert i framtida. 

Funn og tilrådingar skule 

Tilsette, føresette og elevar er glade i skulane sine. Eigarskapet til eigen organisasjon synes å vere 

sterkt. Vi ser tilsette og leiing med god motivasjon og som ønsker å lukkast med å utvikle 

organisasjonen sin. Skulane synes i stor grad å ta i bruk nærmiljøet i undervisninga, men det 

varierer i kor stor grad skulane vert nytta som nærmiljøanlegg. 

Skulane i Sauda lukkast bra med å skap trygge skulemiljø. Dei fleste elevane melder at dei trivest 

og har vener. Det synes å vere samsvar i tilbakemeldingane mellom elevar, foreldre og tilsette. 

Skulevegen vert opplevd som trygg. 

Sauda driv høvesvis dyrt samanlikna med referanseskular på same storleik. Lærartettleiken er 

høg. Ein ligg noko høgare i kostnad til skuledrift enn nasjonalt snitt, men driv likevel billigare enn 

eiga Kostragruppe. Samstundes ligg ein noko lågt på leiarressurs. Det synes krevjande for leiarane 

å prioritere nok tid til pedagogisk leiing. Rektorar og kommunalsjefnivå har eit svært komplekst og 

omfattande mandat å fylle. 

Skulane lukkast i mindre grad med å samarbeide med kvarandre. Det synes også krevjande å få til 

god og systematisk samhandling med støttetenestene. Noko av dette kan skuldast små 

profesjonsfellesskap og at samhandlinga vert personavhengig. Det synes å mangle gode 

forventningsavklaringar. 

Skulane har jamt over læringsresultat på nasjonalt gjennomsnitt. Det er høvesvis store variasjonar 

i resultat mellom skular og internt på skular. 

Kommunen har laga eit svært omfattande og godt kvalitetsutviklingssystem. Ein har mange planar, 

til dels med god samanheng mellom dei. Det synes likevel å mangle kapasitet i organisasjonen, 

mellom tilsette og leiing, til å følgje systema. 

Skulane melder om at dei manglar kompetanse innan einskilde fag. Det har vore krevjande å 

rekruttere tilsette med kompetanse, men stoda ser betre ut for neste skuleår. 

Skulane i Sauda har høg gjennomsnittsalder, og nærmar seg / er over forventa teknisk og 

funksjonell levealder for bygga. Undersøkingane og tilbakemelding frå eigedom / drift tyder på 

høvesvis stort vedlikehaldsetterslep. 

Fløgstad skule og Risvoll skule har store manglar når det kjem til universell utforming og likeverdig 

tilkomst til areal. Alle skulane manglar gode rom og funksjonar for elevar med større hjelpebehov. 

Det er funksjonelle manglar ved skulane, som t.d. lydsmitte, uhensiktsmessige garderobe- og 

toalettfasilitetar, manglar ved / for små personalareal og manglande spesialrom.  

Det er stor overkapasitet ved skulane i dag. Ein kan ha plass til å romme dagens elevtal ved to av 

skulane med høvesvis små tilpassingar. 

Alternativsanalysen viser at ei strukturendring frå tre barneskular til ein felles framtidig barneskule i 

kommunen skårar godt på kriteria for kvalitet. Det vert i analysen tilrådd å greie ut vidare ein skule 

ved å rehabilitere / utvide Austarheim, eller bygge ny felles skule på kommunal tomt i sentrum. 

Funn og tilråding barnehage 

Ein fellesnemnar for alle dei tre kommunale barnehagane er eit høgt pedagogisk kunnskapsnivå 

og jamt over god kvalitet i det praktisk pedagogiske tilbodet. Dette gjer seg synleg gjennom korleis 

barnehagane jobbar systematisk med mål, innhald og dokumentasjon. Rustå og Leabøen har stor 

grad av synleg praksis i det fysiske miljøet, og har kreative leikemiljø. Sjølv om det er relativt små 

fagmiljø, ser det ut som det faglege fokuset er på plass hos dei tilsette, og at alle veit kva som er 

forventa av dei. Begge barnehagane har ein tydeleg pedagogisk identitet. Det fysiske miljøet i 

Veslefrikk har ikkje same grad av synleg pedagogikk. Barnehagen har likevel gode føresetnader 

gjennom eit tilrettelagt og universelt utforma fysisk miljø og høg pedagogisk kompetanse. 

Veslefrikk har mykje på plass i mål og planar, men er ein nyare organisasjon som kan trenge meir 

tid på å utvikle og sette laget rundt barna. Barnehagen har også noko lite leiarressurs, samanlikna 

med storleik på barnehage og dei andre barnehagane i kommunen. 

Alle barnehagane har etablert rutine for bruk av BTIïmodell på systemnivå. I møta er det mykje 

systemfokus, og lite individfokus. Dei tilsette deltek i faglege møte og har god nytte og nært 

samarbeid med PPT. I kvardagen meiner barnehagane at dei meistrar å legge til rette for barn som 

treng det. Det er grunnleggande kompetanse i bruk at ASK i alle barnehagane. Denne 

kompetansen kunne kanskje ha vore ein meir naturleg del av det allmennpedagogiske tilbodet. Det 

er generelt lite fokus på kvalitet i bygg og korleis dette kan påverke barn og arbeidsmiljø.  

I Veslefrikk og Rustå barnehage er det mindre funksjonelle utfordringar. I Leabøen barnehage er 

det behov for meir omfattande utbetring og noko nybygg, for å nå krav til bygg og formål.  

I alternativvurderinga kjem alternativ 1a, leggje ned Leabøen barnehage, best ut. Dette er også 

alternativet som har lågast investeringskostnad. Det pedagogiske tilbodet i Leabøen er godt, men 

det er utfordringar knytt til nok kompetanse i Sauda totalt. Det er ikkje nok tal barn for å kunne 

drive store nok profesjonsmiljø i 4 barnehagar på sikt. Mykje ansvar for utvikling kviler på 

enkeltpersonar.  

Når 1a kjem noko betre ut enn å leggje ned Rustå, handlar dette om at Rustå ligg nærast sentrum, 

og på den måten skårar positivt på både nærmiljø og senterstruktur. I tillegg har Rustå eit 

barnehageanlegg som legg til rette for variasjon i det pedagogiske tilbodet, i større grad enn dei 

andre barnehagane.  

Det er ikkje gjort ei særskilt barns bestevurdering av dei ulike alternativa, men fleire av kriteria 

innan kompetanse og læringsmiljø handlar om at barnehagen først og fremst er eit pedagogisk 

tilbod, og at framtidig struktur må ivareta dette.  

Dei kommunale barnehagane i Sauda driv gode pedagogiske verksemder, men har eit økonomisk 

innsparingspotensiale i mellom anna styrarstillingar. Større einingar vil og gje meir stabilt tal på 

barn, som igjen vil gjere det mogleg å bemanne barnehagane etter tal på barn i forhold til norm.  

Fordi privat barnehage ikkje er ein del av alternativsvurderinga for struktur, men berre inngår som 

del av total kapasitetsvurdering, ligg det som ein føresetnad for vurdering og konklusjon, at det er 

kommunal kapasitet som eventuelt vert lagt ned.  

Samla refleksjonar ï Sauda som totalleverandør av tenester til barn og unge 

Sauda kommune skal yte gode tenester til alle innbyggjarane, og Sauda må i stor grad klare seg 

sjølv. Der kommunar med nærleik til andre nabokommunar enklare kan hente kompetanse eller 

kjøpe tenester og plassar, har ikkje Sauda same høvet. Der større byar som til dømes Stavanger 

kommune har Johannes læringssenter, som har både innføringsbarnehage og eit innføringstilbod i 

grunnskulen for nykomne flyktningar, vert dette tilbodet gitt i kvar barnehage og skule i Sauda.  

Andre kommunar kan ha alternative opplæringsarenaer for elevar som nokre dagar i veka treng 

«noko anna» for å få meir og betre støtte for å oppleve fagleg og sosial meistring, eksempelvis 

Lenden skole og ressurssenter i Stavanger. Grunnskular i andre/større kommunar kan ha eigne 

spesialavdelingar med særskilt tilrettelagt opplæringstilbod. Her får elevar med ulike føresetnadar 

eit tilpassa opplæringstilbod tilrettelagt for sitt funksjonsnivå.  

Både Johannes læringssenter og Lenden har også rettleiarteam som bistår barnehagane og 

skulane i arbeidet med å tilpasse tilbodet til desse gruppene av barn ute i nærbarnehagen og -

skulen. 

Også Sauda kommune har barn og elevar i alle desse gruppene, med ulike behov. Behova for 

tilpassing og kompetanse er dei same, om det er få eller mange barn. I Sauda er det i liten grad 

organiserte, tilrettelagte tilbod, korkje i fysisk miljø eller i gjennomføring. I tillegg er det små 

fagmiljø i dei tverrfaglege tenestene. Det ser ut til å vere høge behov for, og forventningar til, at dei 

tverrfaglege tenestene er tett på den daglege drifta i barnehagane og skulane i sitt arbeid, i tillegg 

til at dei skal ha spesialisert kompetanse på eit særs breitt område.  

Barnehagane og skulane har i Sauda ulike føresetnadar for å løyse oppdraget, og er sett ulikt i 

stand til dette. Veslefrikk barnehage og Fløgstad skule ser t.d. ut til å ha eit meir komplekst 

oppdrag enn dei andre barnehagane og skulane. 

Ein kan hevde at Sauda kommune driv slik som staten i større grad ønskjer at alle kommunar skal 

drive. Det skal vere plass til alle barn i alle barnehagar, og alle elevar i kvar grunnskule. Tilbodet 

skal vere fellesskapsbyggjande alle stader. Blant anna av den grunn er staten no i gang med eit 

arbeid som skal sikre at opplæringa vert meir praktisk og variert for elevar på 5. - 10.trinn. Det vil 

truleg kome nye krav og forventningar til kommunane på dette området, både til å ha fysiske 

tilhøve og ressursar som gjer slike endringar mogleg. 

For å lukkast med eit sosialt og fagleg inkluderande fellesskap, må det vere kapasitet og 

kompetanse til å  handtere det mangfaldige oppdraget. Ut frå funn og analysar meiner Norconsult 

at det er krevjande for Sauda kommune å greie dette oppdraget, slik tenestene er organisert i dag. 

Berekraft handlar om å tenke langsiktig og handle på ein måte som er økologisk forsvarleg, sosialt 

rettferdig og økonomisk levedyktig. Mennesket er eit samfunn sin viktigaste ressurs, no og i 

framtida. For å gi alle barn og unge likeverdige vilkår til vekst og utvikling, er vår tilråding at Sauda 

kommune vurderer endringar i barnehage- og skulestrukturen. 

Ved eventuell nedlegging av både Risvoll skule og Leabøen barnehage, er det ikkje lenger eit 

pedagogisk tilbod i Saudasjøen. Dette er ei stor avgjerd, som må vektast opp mot andre 

målsetjingar og behov i kommunen gjennom heilskaplege vurderingar som også handlar om barns 

bestevurderingar.  

1 Oppdraget 

1.1 Mandat 

Norconsult har på oppdrag frå, og i samarbeid med, Sauda kommune utarbeida eit 

kunnskapsgrunnlag for å svare ut prosjektmandatet som bygger på kommunestyrevedtak i sak 

23/40373 ï Økonomiplan 2024-2027. 

Prosjektet «Framtidig organisering av oppvekstsektoren i Sauda» skal bidra til å avklare korleis 

barnehagar, skular og SFO skal vere organisert i framtida. 

Prosjektet skal vurdere korleis oppvekstsektoren i Sauda best kan organiserast for å oppnå høg 

kvalitet, god ressursutnytting, nok kompetanse, godt læringsmiljø og utvikling i tråd med nasjonale 

føringar og kommunale ambisjonar. Det er oppretta ei kommunal prosjektgruppe. Norconsult skal 

hjelpe prosjektgruppa med å kartleggje styrkar og utfordringar ved dagens organisering, og 

utforske og tilrå ein ny struktur for barnehagar, skular og SFO som i størst mogleg grad fremjar eit 

godt kvalitativt tilbod for alle barn.  

Kommunal prosjektgruppe skal definere beste praksis innan barnehage- og skulesektoren, og 

skildre ein ønska framtidssituasjon. Prosjektgruppa vil, ut frå eige arbeid og tilrådingane frå 

Norconsult, komme med eit forslag til ny organisering, som vil bli sendt på høyring før det blir 

handsama i kommunale råd og utval. Kommunedirektøren vil leggje fram forslaget for 

kommunestyret, i tråd med vedtaket i økonomiplanen for 2024-2027.  

1.2 Utfordringsbilde 

Budsjettet og økonomiplanen til Sauda kommune viser at det er nødvendig med økonomiske 

innsparingar på grunn av ikkje-berekraftig bruk av kraftinntekter i drifta. Forventingar om lågare 

straumprisar og ei demografisk utvikling med fleire eldre gjer det naudsynt med ein gjennomgang 

av heile det kommunale tenestetilbodet. Trass i mål om folkevekst til 5.000 innbyggjarar innan 

2030, tyder faktisk folketalsutvikling og SSB sine prognosar på at dette vil vere vanskeleg å oppnå. 

Prognosane peikar i dag mot færre barn i førskule- og skulealder dei komande åra. 

Kommunedirektøren understrekar at Sauda står overfor utfordringar med å rekruttere nødvendig 

arbeidskraft, aldrande befolkning og færre barn. Med dagens struktur, kan det vere krevjande å 

oppretthalde forventa nivå og kvalitet i tilboda innan helse, barnehage og skule.  

1.3 Oppbygging av rapport 

Rapporten er delt i fem hovuddelar 

¶ Del 1: Bakgrunn og metode: Kapittel 1-2 

¶ Del 2: Nasjonale og kommunale føringar: Kapittel 3 og 4 

¶ Del 3: Forsking på innhald og kvalitet i barnehage og skule: Kapittel 5 

¶ Del 4: Kvalitetsvurdering Sauda: Kapittel 6-9 

¶ Del 5: Kapasitet, struktur og økonomi: Kapittel 10-14 

Skule har noko større plass i rapporten enn barnehage. Dette skuldast fleire faktorar, mellom anna 

at det er fleire lovkrav på skuleområdet, fleire resultat å omtale og også fordi det er avdekka 

høvesvis fleire utfordringar på skuleområdet i gjennomgangen. 

2 Metode 

I dette kapittelet gjer vi kort greie for metodeval i utgreiinga. Metode refererer i denne 

samanhengen til korleis ein har samla inn, analysert og tolka data for å svare ut problemstillingane 

i oppdraget.  

Val av metode er gjort i samarbeid med oppdragsgjevar, og inkluderer både innhenting av 

kvantitative data gjennom t.d. offentleg tilgjengeleg statistikk, og kvalitative data, gjennom 

observasjon (synfaring bygg), intervju og dokumentanalyse. 

2.1 Datainnhenting 

Ved datainnsamling kan ein hente primærdata eller sekundærdata. Ved innsamling av primærdata 

samlar ein sjølv inn data og opplysningar for første gong, i motsetnad til sekundærdata der ein 

nyttar data som er samla inn av andre tidlegare (Jacobsen, 2005). Vi har valt å hente både 

primærdata og sekundærdata i denne studien: 

Sekundærdata - dokumentanalyse 

Som grunnlag for tolking av primærdata gjennom synfaring, intervju og spørjeundersøking, har 

Norconsult utarbeidd eit kunnskapsgrunnlag med utgangspunkt i lov og forsking. Dette rammar inn 

problemstillingane og gjev eit bakteppe som funn av primærdata kan tolkast i lys av: Kva seier t.d. 

opplæringslova og barnehagelova om kvalitet, om leiing og om nærskule? Kva krav skal ein stille til 

formålsbygg? Og kva seier forskinga om gode barnehagar og skular, med tanke på t.d. trivsel, leik 

og læring?  

Primærdata ï observasjon, intervju og spørjeundersøking 

Primærdata er data som er samla inn spesielt for å svare på dei konkrete problemstillingane i 

oppdraget, og som kan vere godt eigna i eit utforskande design som i denne utgreiinga (Saunders 

et al., 2016). I dette oppdraget er primærdata samla inn via synfaring av anlegga, intervju og 

spørjeundersøking. Ved å bruke primærdata har vi i større grad kontroll på kvaliteten på data enn 

ved bruk av sekundære kjelder, noko som kan styrke gyldigheita av funna våre (Saunders et al., 

2016). 

Observasjon ï synfaring 

I oppdraget er det gjort synfaring av alle dei tre barnehagane og barneskulane, saman med 

rektor/styrar, og i nokre tilfelle også med andre ressurspersonar med kjennskap til bygga. To 

personar frå Norconsult deltok i alle synfaringane, og det vart tatt bilete og skrive notatar 

undervegs som dokumentasjon. I forkant av synfaringane gjorde Norconsult seg kjent med bygga 

gjennom planteikningar, og ein nytta også planteikningar aktivt som del av synfaringane. I forkant 

av synfaringane var det også utarbeidd fokuspunkt og kriterieliste som ein skulle vurdere bygga 

etter. Slik fekk ein gjennomført systematisk synfaring av bygga med tanke på funksjonell eignaheit 

og oppfylling av lovkrav etter mellom anna plan og bygningslova. I synfaringa vart det også 

gjennomført arealmåling i dei tilfella teikningane ikkje gav fullstendige opplysningar, noko som i 

ettertid vart nytta til kapasitetsvurdering av anlegga. 

2.2 Intervju 

Den vanlegaste forma for innhenting av primærdata er intervju. I denne utgreiinga har Norconsult 

gjennomført fokusgruppeintervju med ressursteam (leiing og tilsettrepresentantar på alle 

barneskulane og barnehagane). Det er i tillegg gjennomført fokusgruppeintervju med driftsavdeling 

(teknisk, IKT og reinhald), støttetenestene og administrativ skule- og barnehageeigar. Grunna 

tidskollisjon, vart intervju med SFO-leiar gjennomført som eige intervju. Norconsult har også 

intervjua representantar frå andre kommunar for å hauste erfaringar med strukturendringar. 

Fokusgruppeintervju Sauda 

Eit fokusgruppeintervju er ein forskingsmetode som brukast for å samle inn data gjennom 

gruppediskusjonar. I eit fokusgruppeintervju samlar ein ei mindre gruppe menneske for å diskutere 

og reflektere over bestemte emne eller spørsmål som kan kaste lys over problemstillingane i 

prosjektet. Målet er å utnytte dynamikken i gruppa for å få fram eit breiare spekter av synspunkt, 

idear og erfaringar enn det ein kanskje ville fått gjennom individuelle intervju. Fokusgruppeintervju 

er altså ein nyttig metode for å få djupare forståing av deltakarane sine haldningar, erfaringar og 

motivasjonar i ein sosial kontekst. 

Intervjua vart gjennomførte som semistrukturerte utforskande intervju. Semistrukturerte intervju har 

ein fleksibel form, der ein ut frå ein intervjuguide med tema og spørsmål kan tilpasse både 

rekkefølge og spørsmålsformuleringar undervegs i intervjuet. Dette gir fleksibilitet og kan skape flyt 

i samtalen. Gjennom opne spørsmål som oppmoda til refleksjon, fekk vi lengre tankerekker frå 

fleire av respondentane, og vi kunne undervegs be om grunngjevingar og døme. Svara kan då gi 

ekte informasjon som kan føre til ny forståing og kunnskap rundt problemstillingane. Dette aukar 

sannsynet for å konkludere i høve til problemstillingane (Saunders et. al, 2016). 

Norconsult utarbeidde, i samråd med oppdragsgjevar, eigne intervjuguidar for intervju med dei 

ulike respondentgruppene. Tema og spørsmål vart utleidde av problemstillingane i oppdraget, 

samt av datainnsamlinga frå teorikapittelet. Spørsmåla til administrativ skule- og barnehageeigar, 

ressursteama, støttetenestene og teknisk/drift er delvis ulike. Fleire samsvarte likevel på ein slik 

måte at dei gir svar på fleire av dei same temaa, men frå respondentane sine ulike ståstader.  

Respondentane fekk ikkje spørsmåla ut på førehand, men fekk vite overordna tema. 

Det var to rådgjevarar frå Norconsult som gjennomførte intervjua. Den eine hadde primært fokus 

på å leie samtalen, den andre på å skrive notatar / referat. Referata vart sidan gjennomgått av 

begge rådgjevarane, og nytta for å belyse problemstillingane i rapporten. 

Intervjua varte frå 1 til 1,5 time. Intervju med ressursteama vart gjort i skulane / barnehagane i 

samband med synfaringane. Intervju med støttetentester, teknisk/drift/eigedom og administrativ 

skule- og barnehageeigar og SFO-leiar, vart gjennomført i kommunen sine møtelokale.  

Intervju representantar andre kommunar 

I tillegg til fokusgruppeintervjua, har Norconsult intervjua representantar frå fire kommunar som har 

gjennomført strukturendringar. Utval kommunar er gjort i samråd med oppdragsgjevar, med det 

mål å belyse relevante problemstillingar og hente erfaringar som Sauda kan dra nytte av i 

prosessen. Følgjande kommunar og informantar har delteke: 

Kommune Informant Informasjon 

Karmøy kommune Rektor Tore Emberland, 

Stangeland skole, Kopervik 

To skular vart til ein stor skule 

Øygarden kommune Jon Erik Egeland, skulesjef Sju barneskular vart tre 

barneskular 

Strand kommune Guro Margrethe Harboe Ur, 

kommunalsjef oppvekst 

Erfaringar med 1-4 og 5-7 skular 

Lærdal kommune Torunn Liltved, tidlegare 

kommunalsjef kultur og oppvekst 

Ljøsne skule vart lagt ned og 

overført til Lærdalsøyri skule 

Intervjua vart gjennomført på Teams / telefon, med lengde på 30 ï 60 minutt. Informantane fekk 

vite tema på førehand, men ikkje konkrete spørsmål. Intervjua vart gjennomført som strukturerte 

samtalar med følgjande tema i intervjuguiden: 

¶ Stemninga mellom foreldre/bygd, politisk miljø og tilsette ï før og etter 

¶ Nærmiljø og bygdeutvikling 

¶ Fagleg kvalitet, kompetanseutvikling, leiing og rekruttering 

¶ Elevmiljø og barns beste 

¶ Økonomi 

¶ Hjelpetenestene 

¶ Eigedomsstrategi 

¶ Suksesskriterier 

Som vedlegg til rapporten ligg enkle notat frå intervjua. 

2.3 Spørjeundersøkingar til elevar, foreldre og tilsette 

Tilsette og foreldre vart invitert til å vurdere ulike sider ved kvaliteten på tilbodet skulen gjev innafor 

områda: 

¶ Undervisning og opplæring ï skulen/barnehagen sin praksis 

¶ Ressursutnytting 

¶ Kompetanse og profesjonsfellesskap  

¶ Fysisk læringsmiljø 

Elevar på mellomtrinnet (5. ï 7. trinn) vart invitert til å vurdere ulike sider ved skuletilbodet, mellom 

anna grad av medverknad, motivasjon, hjelp og støtte, variasjon i opplæringa, skulemiljø og 

venskap. Vidare fekk dei spørsmål om inneklima, variasjon i rom og funksjonar, uteområde og 

skuleveg. 

Undersøkinga er anonym for alle, men respondent vart beden om oppgje skulen/barnehagen ein er 

knytt til. 

Respondentane skulle svare på spørsmåla på ein skala frå 1-6:  

(1= i svært liten grad, 6= i svært stor grad, samt veit ikkje/ønsker ikkje svare) 

Svarfordeling, tal respondentar: 

Spørjeundersøking skule 

 

Spørjeundersøking barnehage 

2.4 Metode for vurdering av funksjonell analyse av barnehagar og skular 

Funksjonell analyse er gjort med bakgrunn i 

Å Nasjonale føringar (kap. 3), t.d. plan og bygningslova 

Å Synfaring med visuell observasjon 

Å Informasjon frå einingsleiarar 

Å Informasjon frå kommune om anlegget 

Å Teikningsgrunnlag  

Å Eksisterande godkjenning 

Å Bilete  

Vurderingane er delt inn i fire hovudkategoriar; arealet til barn/elevar, personalet areal, 

planløysing/tilgjengelegheit og tilstand. Vurderingane er delt inn i fire hovudkategoriar; arealet til 

elevane, personalet areal, planløysing/tilgjengelegheit og tilstand.  

Funksjonell eignaheit (EG) vert vurdert på ein skala frå EG0 til EG 3. Det EG 0 er i samsvar med 

lov og forskrift og vurdert som svært godt eigna og EG 3 ikkje er i samsvar med lov og forskrift og 

derfor svært lite eigna til formålet. Vurdering av Tilstandsgrad (TG) der tilstandsgraden er TG 3, vil 

også funksjonell eignaheit vere EG3. Men eit bygg kan ha god tilstand (TG0) og ikkje være i eigna 

etter lov og forskrift for barnehage- og skuleformål. Funksjonell EG i kvar kategori viast i ein 

fargeskala frå grøn til raud.  

 Metode for vurdering av barnehageanlegg  

For vurdering av om anlegget er funksjonell eigna er anlegget delt inn i ulike arealkategoriar som 

alle har krav til kvalitet og utforming. Barnehagens areal er delt inn i føljande kategoriar:  

Arealkategori Type rom og funksjoner Betydning og krav 

Leike- og 
oppholdsareal 
(LOA) ute og inne 

Avdelingar, basar, fellesrom, verkstader, 
spesialrom, grupperom, uteområde m.v ï  
Områder som er eigna må vere 
tilgjengeleg for barn  

Areal som gir grunnlag for godkjenning av 
arealeiningar og tilfredsstille krav til etter 
Lov om barnehager og helsedirektoratets 
rettleiar og plan og bygningsloven. 

Støtteareal Inngangsparti, garderober, toalett, 
stellerom, kjøkkenfunksjonar, lager, 
nærlager, matlager, utstyrslager 
hjelpemidlar m.v), 
hovedinngang./inngangsparti  

Plassering og storleik er avgjerande for 
barnehagen si drift og organisering med 
omsyn til;  
tryggleik  
universell utforming 
driftseffektivitet og rutinar,  

barns medvirkning  
personalets arbeidsmiljø mht. effektivitet, 
samarbeid, ergonomi og 
profesjonsutvikling  

Personalfunksjonar Kontor (eitt eller fleire) 
Møterom (stort 10-12) 
Samtalerom (2-4) 
Personalrom  
Arbeidsrom  
Personaltoalett, garderober og dusj (inkl. 
HCWC) 

Personalfasilitetar dimensjonerast i forhold 
til størrelse på barnehagen og etter krav i 
Arbeidsmiljøloven. Dimensjonering av 
areal må vere ihht. Byggeteknisk forskrift 
og tilfredsstille krav til et 12fullt forsvarleg 
arbeidsmiljø 
 

Tekniske rom og 
føringar, 
trafikkareal  
 

Tekniske rom, skap og sjakter 
Trapper, ganglinjer, korridorar og heiser  
Fast innreiing som nærlagring i rom, 
kjøkkenbenker, garderobeinnredning  
Driftsteknisk rom 
Avfallshandtering 
Uthus og overbygg  

Dimensjonering av areal og funksjon må 
vere ihht.  Byggeteknisk forskrift og 
beregnet personbelastning. Har betydning 
for korleis bygget fungerer jfr lovkrav til 
formålet. 

 

 

 

 

 

 

 

 

 

 

 

 

 
 
1 https://lovdata.no/dokument/NL/lov/2005-06-17-62 
§ 4-1. Generelle krav til arbeidsmiljøet (arbeidstilsynet.no) 
 

https://lovdata.no/dokument/NL/lov/2005-06-17-62
https://www.arbeidstilsynet.no/regelverk/lover/arbeidsmiljoloven/4/4-1/

Barnehagane vert vurdert ut frå 5 kategoriar, med 34 spørsmål. Matrisa under syner kriteria for 

vurdering i kvar kategori.  

Tema 
EG 0  
Stor grad 

EG 1  
Tilstrekkeleg grad 

EG 2  
Mindre grad 

EG 3  
Liten grad 

Funksjonell egnethet Leke- 
og oppholdsareal; Leke- og 
oppholdsareal er definert 
areal avsett til lek og 
opphold som er godkjent i 
form av kapasitet I 
arealplasser (nasjonal norm 
4 m2 per barn over 3 år og 
5,3 m2 for barn under 3 år) 

Barn har tilgang til et godt 
og variert leke- og 
oppholdsareal inne. Det 
tilgjengelige arealet er i 
tråd med norm, og arealet 
tilfredsstiller krav til leke- 
og oppholdsareal jfr. 
godkjenning etter 
barnehagelov og 
miljørettet helsevern 

Barn har generelt god tilgang 
til egnede arealer. Arealene 
er hovedsakelig 
velfungerende og har 
hovedsakelig tilstrekkelig 
størrelse og kvalitet ihht 
lovkrav 

Det godkjente leke- og 
oppholdsarealet har mangler 
som begrenser tilgang 
og/eller funksjonalitet. 
Arealene fungerer dårlig/eller 
er for små til å oppfylle sin 
funksjon. Leke- og 
oppholdsarealet tilfredsstiller 
ikke krav til rom for varig 
opphold, skille mellom ren og 
skitten sone, eller 
tilgjengelighet for alle 

Leke og oppholdsareal 
mangler funksjonalitet og har 
mangler ihht krav. Arealene 
fungerer svært dårlig/eller er 
for små til å oppfylle sin 
funksjon. Leke- og 
oppholdsarealet tilfredsstiller 
ikke krav til rom for varig 
opphold, skille mellom ren og 
skitten sone, eller 
tilgjengelighet for alle 

Funksjonell egnethet - 
Støtteareal - støtteareal er 
barnas garderober, WC, 
stellerom, kjøkkenfunksjon, 
lager, renholdsfunksjon, 
vaskerom, inngangsparti og 
varelevering  

Barnehageanlegget har 
tilstrekkelig støtteareal I 
form av toaletter, 
stellerom garderober, 
lager og kjøkkenfunksjon. 
Arealet er riktig 
dimensjonert i areal og er 
funksjonelt innredet og 
universelt utformet.   

Barnehageanlegget har stort 
sett tilstrekkelig støtteareal I 
form av toaletter, stellerom 
garderober, lager og 
kjøkkenfunksjon. Arealet er 
stort sett riktig dimensjonert i 
areal og er funksjonelt 
innredet og universelt 
utformet.   

Støttearealet har mangler 
som begrenser tilgang og 
eller funksjonalitet. Arealene 
fungerer dårlig/eller er for 
små til å oppfylle sin 
funksjon. Arealkapasitet og 
funksjonalitet medfører 
unødvendig belastning for 
barn og ansatte. Utforming 
hindrer barn medvirkning. 
Utforming er ikke i tråd med 
universell utforming.  

Støttearealet mangler 
funksjonalitet og har mangler 
ihht krav. Arealene fungerer 
svært dårlig/eller er for små 
til å oppfylle sin funksjon. 
Arealkapasitet og 
funksjonalitet medfører 
unødvendig belastning for 
barn og ansatte. Utforming 
hindrer barn medvirkning. 
Utforming er ikke i tråd med 
universell utforming 

Funksjonell egnethet - 
ansattfunksjoner - 
Ansattfunksjoner er 
personalgarderober og 
toaletter/dusj/HCWC, kontor, 
personalrom, møterom, 
kopi/rekvisita, arbeidsrom (6 
m2 per arbeidsplass - for 
barnehage bør det være 
minst en per avdeling/base) 

Barnehageanlegget har 
tilstrekkelig 
ansattfunksjoner   Arealet 
er riktig dimensjonert i 
areal og er funksjonelt 
innredet og universelt 
utformet.   

Barnehageanlegget har stort 
sett tilstrekkelig 
ansattfunksjoner. Arealet er 
stort sett riktig dimensjonert i 
areal og er funksjonelt 
innredet og universelt 
utformet.   

Ansattarealet har mangler 
som begrenser tilgang og 
eller funksjonalitet. Arealene 
fungerer dårlig/eller er for 
små til å oppfylle sin 
funksjon. Ansatte har ikke 
tilstrekkelig plass til å utføre 
arbeidet ihht god ergonomi 

Ansattarealer mangler 
funksjonalitet og har mangler 
ihht krav. Arealene fungerer 
svært dårlig/eller er for små 
til å oppfylle sin funksjon. De 
ansattes arbeidsforhold kan 
ikke gjennomføres ihht god 
ergonomi 

Funksjonell egnethet - 
Uteområdet - omfatter leke 
og oppholdsareal ute (6 
ganger større enn LOA inne)  

Barnehageanlegget har et 
godt egnet uteområdet. 
Arealet er riktig 
dimensjonert, Området er 
sikkert, universelt utformet 
og tilrettelagt for variert 
lek, aktivitet og hvile.  
Området er godt 
vedlikeholdt. 

Barnehageanleggethar et 
uteområde som stort sett er 
godt egnet. Arealet er riktig 
dimensjonert. Området er 
sikkert og i stor nok grad 
universelt utformet og 
tilrettelagt for variert lek, 
aktivitet og hvile.  Området er 
stort sett vedlikeholdt. 

Utearealet har mangler som 
begrenser kvalitet og eller 
funksjonalitet. Arealene 
fungerer dårlig/eller er for 
små til å oppfylle sin 
funksjon. Området har 
generelt behov for 
vedlikehold og oppgradering 

Uteareal mangler 
funksjonalitet og har mangler 
ihht krav. Arealene fungerer 
svært dårlig/eller er for små 
til å oppfylle sin funksjon. 
Området har stort behov for 
vedlikehold og oppgradering 

Funksjonell egnethet - 
Inneklima 

Inneklimaet i barnehagen 
er i tråd med krav og 
føringer og oppleves godt. 
Det er ikke observert 
utfordringer mtp. lyd, lys, 
luft etc. 

Inneklimaet i barnehagen 
oppleves hovedsakelig godt, 
og det er få utfordringer mtp. 
lyd, lys, luft etc. 

Inneklimaet i barnehagen 
oppleves å ha endel del 
utfordringer mtp. lyd, lys, luft 
etc. 

Inneklimaet i barnehagen 
oppleves som dårlig, og det 
er store utfordringer mtp. lyd, 
lys, luft etc. 

Funksjonell egnethet - 
SAMLET VURDERING 

Barnehageanlegget har 
svært god funksjonell 
egenhet og ingen 
mangler. 

Barnehageanlegget har god 
funksjonell egenhet og få 
mangler. 

Barnehageanlegget har 
dårlig funksjonell egenhet og 
mangler som påvirker barn 
og voksne og ikke er I tråd 
med lov og forskrift 

Barnehageanlegget har 
svært dårlig funksjonell 
egenhet og store mangler 
som påvirker barn og voksne 
og ikke er I tråd med lov og 
forskrift. 

Figur 1 Norconsult si vurderingsmatrise (bokmål) i 5 kategoriar med kriterium for funksjonelt eigna barnehageanlegg 

Døme på situasjonar som blir vurderte som i mindre grad er eigna (EG2 OG EG3)   

¶ Område som er godkjent som leike- og opphaldsareal som blir nytta til andre funksjonar, 

ikkje har dagslys og utsyn, består av for stor del trafikkareal, eller fast innreiing som ikkje er 

trekt frå leike- og opphaldsareal.  

¶ Tronge garderobar som ikkje har universell utforming pga. plassmangel, eller der rommet 

er møblerte slik at det kjem i konflikt med rømmingsvegar, eller medverknaden til barn og 

det ergonomiske forholdet til personalet ikkje er tekne omsyn til ved utforming. 

¶ Manglande areal i reinhaldsrom, kjøkken, stellerom eller toalett som påverkar reinhald, 

hygiene, medverknad og ergonomi.  

¶ Planløysing som gjer bygget uoversiktleg, og fører til lukka område der det kan oppstå 

uønskt praksis, hendingar eller ulykker.  

¶ Rom- og funksjonar der det ikkje mogleg å halda oppe skilje rein og skitten sone 

¶ Manglar i, eller mangel på personalfunksjonar som møterom, garderobar, arbeidsrom mm 

¶ Rom og funksjonar som ikkje tilfredsstiller krav til universell utforming, byggteknisk forskrift, 

helse og miljø i barnehagen eller arbeidsmiljølova.  

¶ Inne- og uteområde som ikkje er ihht arealnorm for barnehage. 

¶ Uteområde som ikkje har tilstrekkeleg grad av aktivitet, avgrensing og tryggleik.  

 Metode for vurdering av skuleanlegg 

Det finst ikkje eigne statlege arealkrav for skuleanlegg, slik som det til dømes gjer for 

barnehagebygg, men «Forskrift om helse og miljø i barnehagar, skular og fritidsordningar» (1. juli 

2023), beskriv krav til helsemessig tilfredsstillande verksemd.  «Miljø og helse ï Nasjonale 

rettleiarar» (1. juli 2023) klargjer storleiken på inneareala til grunnskular og vidaregåande skular på 

følgjande måte: 

Kva som er tilstrekkeleg innandørs areal, må vurderast konkret. Det må takast omsyn til 

utforminga til romma, møblering og ventilasjonsforhold. Læringsarealet til ein 

klasse/elevgruppe skal kunna leggja til rette for varierte arbeidsformer og nødvendig utstyr 

til undervisning. 

Klasserom/hovudrom bør vera 2,5 kvadratmeter pr. elev, med mindre klassen disponerer 

tilleggsareal i nærleiken av klasserommet/hovudrommet. Areal for tilsette kjem i tillegg til 

arealnorma pr. elev. Når ein klasse/elevgruppe disponerer tilleggsareal (grupperom, 

formidlingsrom eller andre rom) i nærleiken av klasserommet/hovudrommet, kan 

klasserommet/hovudrommet planleggjast etter ei arealnorm på minimum 2 kvadratmeter pr. 

elev. Så lenge inneklimaet er tilfredsstillande og aktiviteten i rommet er tilpassa, kan 

elevtalet i enkeltrom (som til dømes formidlingsrom og auditorium) vera høgare enn norma 

på 2 kvadratmeter pr. elev tilseier. 

Spesialiserte læringsareal har ikkje eit spesifikt arealkrav som klasserom, fordi det vil variera etter 

kva utstyr og inventar som er nødvendig og kva aktivitetar som skal gå føre seg. 

Spesialiserte læringsareal er rom som er innreidd med tanke på andre aktivitetar enn dei det er 

lagt til rette for i klasserommet eller hovudrommet til ein klasse eller elevgruppe, og som blir 

disponert av fleire klassar/elevgrupper. Døme på slike rom er rom til naturfag, teknologi, musikk, 

kroppsøving, kunst og handverk og mat og helse. 

Vurderingane av desse areala må basera seg på om tryggleiken og krav til inneklima som luft, lys 

og akustikk er vareteken, jf. § 6-8 i «Forskrift om helse og miljø i barnehagar, skular og 

fritidsordningar» (1. juli 2023). 

I det følgjande oppsummerast kva som er vurdert: 

Arealet til elevane 

Utforming: Utforminga skal understøtta undervisningsformålet på ein arealeffektiv måte. Faktorar 

som kan trekkja ned er hovudsakleg uhensiktsmessig utforming når det gjeld 

søyler/sjakter/utforingar, vinklar på veggar, krokar/hjørne, fastmontert utstyr, forhold mellom lengd 

og breidd, for låg/høg takhøgd og høgdeforskjellar på golv eller i tak. 

Storleik: Romma skal vera store nok til at skulen kan ha grupper med ein storleik som er både 

pedagogisk formålstenleg og effektiv når det gjeld ressursutnytting. For liten gymsal, for få 

stasjonar i mat og helse, kunst- og handverksrom/elevgarderobar med for låg kapasitet, 

fellestoalett med innsynsmoglegheit og for store/små klasserom/grupperom er døme på faktorar 

som trekkjer ned.  

Dagslys og utsyn: Elevane skal i rom med varig opphald ha både tilstrekkeleg dagslys og utsyn 

som passar høgda til elevane. 

Spesialrom, fellesareal og elevgarderobar: Spesialrom inneber for barneskular mat og helse, 

kunst og handverk (tekstilrom og sløydrom med tilhøyrande maskin- og lagerrom), musikk med 

tilhøyrande øvingsrom, bibliotek og gymsal med tilhøyrande garderobar. Manglande areal til 

naturfag/teknologi trekkjer for barneskular ned totalvurderinga, men diskvalifiserer ikkje for EG 0.  

Fellesareal inneber i utgangspunktet at det finst fleire rom innandørs som er eigna til å samla alle 

eller store delar av elevane ved skulen og tilsette. Dersom skulen har ein nærliggjande gymsal 

som felles samlingsrom, vil dette berre delvis dekkja funksjonen. Når det gjeld elevgarderobar, er 

dette i nyare skular stort sett eigne rom. Eldre skular løyser som oftast hovudsakleg denne 

funksjonen i korridor. Dette diskvalifiserer ikkje for EG0, men trekkjer ned i totalvurderinga.  

Tilrettelagt skuletilbod: For elevar med spesielt tilrettelagt skuletilbod er det lagt til grunn at ein 

på lik linje med ordinære undervisning skal ha varierte rom som er eigna til undervisning i relevante 

læreplanmål, i tillegg til mellom anna kvardagslivstrening og andre tilpassa aktivitetar. 

Uteareal: Uteareala blir vurderte med tanke på om det er tilstrekkeleg stort med eit variert 

aktivitetstilbod. Utomhus blir det òg vurdert om tilkomsten er trygg og trafikksikker 

Gruppeareal: Tilgang til gruppeareal inneber at kvart klasserom har eit eige grupperom eller 

gruppeareal med formålstenleg storleik i nærleiken. Dette er vurdert som nødvendig for i større 

grad å kunna tilpassa undervisninga til ulike elevgrupper. Arealet bør vera så nært at det er mogleg 

å ha visuell kontakt frå klasserommet, anten gjennom glasflater eller open døyr. For 

spesialavdelingane er grupperom definert inn i punktet som omhandlar spesialrom.   

Arealet til personalet 

Utforming: Vurderinga av arealet til personalet følgjer i hovudsak same punkt som arealet til 

elevane, tilpassa til funksjonane til personalet.  

Lærararbeidsplassar: Med utgangspunkt i Arbeidstilsynets «Rettleiing til dokumentasjonskrav ï 

Arealkrav til kontorarbeidsarbeidsplassar» (u.d)  er det i vurderinga av eksisterande skular lagt til 

grunn 6 m² pr. årsverk til kontorarbeidsplass for lærarar. Vurderinga baserer seg på om det er 

tilstrekkeleg areal til lærararbeidsplassar pr. årsverk med dagens elevtal. 

Administrasjon, elevteneste og støttefunksjonar: Skular har behov for arbeidsplassar til 

adm./leiing og elevteneste/helsesjukepleiar. Møteromkapasitet vil avhenga av storleiken på skulen. 

Arbeidsplassforskriftas § 3.4 krev kjønnsdelte garderobar mellom kvinner og menn. Det er ikkje 

krav om eigne garderobar til fleire enn to kjønn. Viss det er eitt felles garderoberom, må eventuelt 

toalettrommane vera tilstrekkeleg store til å fungera som dusj- og omkledingsrom. Avstand til 

personaltoalett er òg ein faktor som speler inn, i tillegg til dei lovfesta krava om talet på toalett per 

tilsett. I vurderinga blir det lagt til grunn at det skal vera eit eigna rom til kvile, men dette kan òg 

romma fleire andre funksjonar når det ikkje er brukt til kvile. Det er ikkje spesifisert krav til talet på 

møterom, samtalerom og liknande i skulebygg. I vurderinga av dette spelar mellom anna storleik 

på arbeidsromma inn. Små arbeidsrom kan i større grad bli nytta til til dømes mindre team-møte 

enn større arbeidsrom.  

Planløysing og tryggleik 

Tilgang til naudsynte fellesfunksjonar: Det skal vera enkel og effektiv tilgang til alle nødvendige 

funksjonar for elevar og tilsette, der det er ein naturleg flyt i den daglege arbeidskvardagen. 

Faktorar som kan trekkja ned er mellom anna at skuleanlegget er delte i fleire bygg med utvendig 

transportavstand for elevar og tilsette, uhensiktsmessig transportareal gjennom klasserommet til 

elevane/trinnareal, lang avstand mellom inne- og uteområde og liknande. 

Skala for vurdering 

Bygga er vurderte etter følgjande fargeskala, der grøn viser at bygget i stor grad når målsetjingane 

på området, og raud indikerer liten grad av måloppnåing: 

EG 0  

Stor grad 

EG 1  

Tilstrekkeleg grad 

EG 2  

Mindre grad 

EG 3  

Liten grad 

3 Nasjonale føringar 

 

3.1 Felles barnehage og skule 

 Barns bestevurderingar 

3Barnekonvensjonen artikkel 3 og artikkel 12 (Sameinte nasjonar, 1989), Grunnloven § 104 

(Grunnloven, 2021) og forvaltningslova § 17 (Forvaltningsloven, 2021) gir alle barn rett til å bli høyrt 

i saker som gjeld dei og at barnets beste skal være eit grunnleggjande omsyn.  

Utdanningsdirektoratet utarbeidde i 2017 ein eigen 4rettleiar for bruk av barnekonvensjonen i 

saksbehandling (UDIR, 2017). Rettleiaren gir retningslinjer for kva som er grunnlag for vurderingar 

og korleis slike vurderingar vert gjorde på individ- og gruppenivå. 

Omsynet til barnets beste er ein rett, eit grunnleggjande omsyn og ein saksbehandlingsregel. Det 

betyr at omsynet til barnets beste alltid skal vurderast, og det vil vere ein saksbehandlingsfeil dersom 

ei slik vurdering ikkje er gjort. Omsynet til barnets beste er ikkje den einaste faktoren som skal 

vurderast. I vurderinga av kva som er barnets beste, vil barnets eiga oppfatning vere sentral , men 

det er likevel ikkje alltid at barnet eller foreldra si meining er til det beste for barnet. 

Sjølv om det er juridiske heimlar som forankrar barns beste, er det i planarbeid ikkje ein fasit, men 

fagleg skjønn som avgjer kva som vil være den beste løysinga for ulike grupper. Barns beste-

vurdering i eit planarbeid vil derfor ikkje bli gjennomført på individnivå, men på systemnivå. 

Barnekonvensjonen krev at saksbehandlinga skal være effektiv, barnevenleg og lett tilgjengeleg. I 

ein overordna plan for ein kommune, til dømes kommuneplanens arealdel og skule- og 

barnehagebehovsplanar, vil det ikkje kunne gjerast enkeltvurdering for kvart einskilde barn. 

For å kunne synleggjere barn sitt beste i plansaker skal det gjerast ei vurdering, vekting og 

dokumentasjon. Det er viktig å leggje opp til ein prosess der; 

¶ Prosess for arbeidet er varsla og kjent for alle involverte 

¶ Informasjon om planarbeidet er tilgjengeleg 

¶ Det er sett av tid til barn sin medverknad 

 
3 barnekonvensjon.pdf  
4  Veiledning til bruk av barnekonvensjonen i saksbehandlingen 

https://www.regjeringen.no/globalassets/upload/kilde/bfd/bro/2004/0004/ddd/pdfv/178931-fns_barnekonvensjon.pdf
https://www.udir.no/globalassets/filer/regelverk/rundskriv/veiledning-til-bruk-av-barnekonvensjonen.pdf

 Laget rundt barnet 

«Laget rundt barnet» viser til fleire nasjonale satsingar dei siste åra, der kommunane både er 

oppfordra til, og pålagde, å ha gode rutinar for samhandling mellom ulike kommunale støttetenester 

knytt til barn og ungdom. Vi viser her til nokre av føringane: 

5Tett på, tidleg innsats: Stortingsmelding 6 (Meld. St. 6 (2019ï2020) Tett på ï tidlig innsats og 

inkluderende fellesskap i barnehage, skole og SFO gir tydelege signal om at samarbeidet mellom 

kommunale tenester må bli betre. Kompetansen skal kome nærare barna/elevane, og for å lukkast 

med tidleg innsats kan det være nødvendig å endre både arbeidsformer og strukturar. Regjeringa 

vil at alle barn og unge blir sett og får den hjelpa dei treng når dei treng den. Det inneber at 

kompetansen bør vere så nær barna som mogleg. Ein må bygge eit lag rundt barna og elevane som 

blant anna inkluderer barnehagelærarar, lærarar i skulen, spesialpedagogiske ressursar, 

pedagogisk-psykologisk teneste (PPT-tenesta) og helsestasjon- og skulehelsetenesta. Regjeringa 

vil også styrke samarbeidet mellom foreldre, barnehage, skule, skulefritidsordning (SFO) og andre 

offentlege tenester. 

Om dei kommunale tenestene skal lukkast med å nå statens mål og intensjonar, er det ein 

føresetnad at einingane har kapasitet til å ha eit slikt støttesystem med naudsynt fagleg kompetanse. 

Det er eit overordna mål å vidareutvikle kvaliteten i barnehagar og skular, slik at alle barn og elevar 

får lære, meistre og utvikle seg i inkluderande fellesskap. Betre kvalitet på det ordinære tilbodet kan 

gi mindre behov for særskilte ordningar for einskildbarn. Samstundes kan betre kvalitet på den 

spesialpedagogiske innsatsen sikre at barn og unge får ein betre utvikling og lærer meir. For at 

kvaliteten skal bli betre, er kultur, kunnskap, kompetanse og kapasitet sentrale faktorar. 

Kompetanseløftet for spesialpedagogikk og inkluderande praksis er ei oppfølging av Meld. St. 6 Tett 

på ï tidleg innsats og inkluderande fellesskap i barnehage, skule og SFO (UDIR, 2022) . 

Satsinga på kompetanse omfattar heile laget rundt barna og elevane, og skal bidra til at den 

spesialpedagogiske hjelpa er nær barna som har behov for det. Kompetanseløftet for 

spesialpedagogikk og inkluderande praksis er eitt av fleire tiltak som skal bidra til at barn og unge 

får den hjelpa dei treng når dei treng det, enten dei går i barnehage, grunnskule eller vidaregåande 

skule. Målgruppa er tilsette i barnehage og skule, barnehage- og skuleeigarar, tilsette i PP-tenesta 

og andre tverrfaglege tenester i kommunane og fylkeskommunane. 

 
5 Meld. St. 6 (2019ï2020) - regjeringen.no 

https://www.regjeringen.no/no/dokumenter/meld.-st.-6-20192020/id2677025/?ch=1

Målet med ordninga er at alle kommunar, fylkeskommunar, barnehage- og skuleeigarar skal bygge 

opp tilstrekkeleg kompetanse nær barna og elevane for å kunne førebygge, fange opp og gi eit 

inkluderande og tilpassa pedagogisk tilbod til alle, inkludert barn og elevar med behov for særskild 

tilrettelegging. Tilsette med god kompetanse og nære relasjonar til barna og elevane er avgjerande 

for at vi får eit inkluderande og godt utdanningsløp for alle. Barnehagar og skular skal, i samarbeid 

med det lokale støttesystemet, være rusta til å møte mangfaldet blant barn og elevar. 

Kompetanseløftet byggjer seg gradvis opp i perioden fram til 2025. Etter det skal det vere ei varig 

ordning. I løpet av 2025 skal alle kommunar og fylkeskommunar ha tilstrekkeleg kompetanse på dei 

vanlegaste utfordringsområda og god inkluderande praksis. Frå 2025 skal Kompetanseløftet bidra 

til å vedlikehalde og vidareutvikle kompetansen i kommunar, fylkeskommunar og hjå private eigarar. 

Barnevernsreforma, som ofte blir omtalt som ei oppvekstreform, vart sett i kraft (januar 2022). Det 

overordna målet med reforma er å endre barnevernets ressursbruk frå dyre og spesialiserte tiltak i 

fosterheimar og institusjonar, til førebygging og tidleg innsats i lokalmiljøet. Nokre av dei viktigaste 

førebyggjande tiltaka er gode skular, barnehagar og fritidstilbod til barn og unge, og eitt av dei 

viktigaste tiltaka for å sikre tidleg innsats er å styrkje det allmennpedagogiske tilbodet for barn og 

unge. 

Alle barn og elevar, uavhengig av funksjonsnivå og kulturell bakgrunn, skal oppleve at dei har ein 

naturleg plass i fellesskapet der dei kjenner seg trygge og erfarer at dei har verdi. Dette krev 

tverrfagleg og tverretatleg kompetanse nær barnehagen og skulen. Denne kompetansen trengs for 

å få betre og meir treffsikre (differensierte) hjelpetiltak rundt barnet og familien. 

 Plan- og bygningslova 

6Plan- og bygningslova er relevant ved utarbeiding av barnehage- og skulebruksplanar fordi ho 

regulerer korleis areal og bygningar kan nyttast og utformast. Lova set krav til mellom anna universell 

utforming, branntryggleik og energieffektivitet. Vidare gir lova rammer for utarbeiding av 

reguleringsplanar og byggesaker, og tryggjer at planlegging og bygging skjer i tråd med 

samfunnsmessige mål og omsyn.  

 
6 Lov om planlegging og byggesaksbehandling (plan- og bygningsloven) - Lovdata 

https://lovdata.no/dokument/NL/lov/2008-06-27-71

 Lov om likestilling og forbod mot diskriminering 

7Lov om likestilling og forbod mot diskriminering vart iverksett 1. januar 2018. Lov om likestilling og 

forbod mot diskriminering pålegg offentlege og private aktørar å arbeide aktivt, målretta og 

planmessig for å fremje likestilling og hindre diskriminering. Alle private og offentlege verksemder 

som rettar seg mot allmennheita, skal vere universelt utforma. Lova er særleg relevant i ein 

barnehage- og skulebruksplan for å tryggje likestilling og hindre diskriminering på grunnlag 

funksjonsevne. Lova stiller krav til at alle skal ha like moglegheiter og rettar, og at det ikkje skal være 

noko form for diskriminering i samfunnet. Dette inneber mellom anna at barnehagar og skular må 

leggast til rette for alle barn og unge, uavhengig av deira bakgrunn og funksjonsevne. Dette kan 

omfatte tilrettelegging av fysiske forhold, IKT-løysingar og pedagogiske metode for å sikre at ingen 

vert diskriminert. Universell utforming er særleg viktig for enkeltbarn, men løysingar som er universelt 

utforma, gir òg auka kvalitet for alle som bruker barnehagar og skular. 

FN sin 8Konvensjon om rettighetene til mennesker med nedsatt funksjonsevne sier at «Med 

universell utforming menes utforming av produkter, omgivelser, programmer og tjenester på en slik 

måte at de kan brukes av alle mennesker, i så stor utstrekning som mulig, uten behov for tilpassing 

og en spesiell utforming» (Barne- likestillings- og inkluderingsdepartementet, 2013. For nokre barn 

er det naudsynt med spesiell utforming eller tilrettelegging. Dette kjem i tillegg til krav om universell 

utforming. Universell utforming handlar om å finne enkle, praktiske og estetiske løysingar som 

fungerer inkluderande og gir betre tilgjengelegheit for alle. 

 

 9Helse og miljø i barnehagar,  skular og SFO 

I mars 2023 vart ny forskrift om miljø og helse i barnehagar og skular fastsett av Helse- og 

omsorgsdepartementet, med iverksetjing frå 1. juli 2023. Forskrifta er heimla i Folkehelselova og 

gjeld for barnehagar, skular, skulefritidsordningar, ordningar for leksehjelp, og barnetilsynsordningar 

med 3 eller fleire barn med vekentleg opphaldstid på 10 timar eller meir. Den regulerer òg 

kommunens ansvar for godkjenning og tilsyn. 

 
7 Lov om likestilling og forbud mot diskriminering (likestillings- og diskrimineringsloven) - Lovdata 
8 CRPD ï Veiledning til FN konvensjonen om rettigheter til mennesker med nedsatt funksjonsevne | Bufdir 
9 Helse og miljø i barnehager, skoler og skolefritidsordninger - Helsedirektoratet 

https://lovdata.no/dokument/NL/lov/2017-06-16-51
https://www.bufdir.no/fagstotte/produkter/crpd/
https://www.helsedirektoratet.no/veiledere/helse-og-miljo-i-barnehager-skoler-skolefritidsordninger

Formålet med forskrifta er å bidra til at miljøet i barnehagar, på skular, skulefritidsordningar og 

ordningar for leksehjelp fremjar barns og elevars helse, trivsel, leik og læring, og at sjukdom, skade 

og alvorlege hendingar blir førebygde. 

Den nye forskrifta er noko forenkla, og reglar om psykososialt miljø er tekne ut. Ho omhandlar 

hovudsakleg det fysiske miljøet.  

Kommunar og fylkeskommunar, som eigarar av barnehagar og skular, har ansvaret for å oppfylle 

krava i forskrifta. Dette inneber òg å stille til rådvelde dei ressursane som er naudsynte for å oppfylle 

krava. Det er vidareført særskilde krav til internkontroll i forskrifta, og ordlyden er no lik den i 

kommunelova og barnehagelova. 

Verksemdene må framleis godkjennast av kommunen før oppstart av drifta. Kommunen har også 

ansvaret for tilsyn i tråd med forskrifta, og tilsynet skal prioriterast etter ei vurdering av helserisiko. 

Det er teke inn ei ny bestemming om kommunen si oppfølging av førespurnader. Barn, elevar eller 

foreldre skal vende seg til barnehagen eller skulen dersom dei meiner at krava i forskrifta ikkje blir 

oppfylte. Dersom førespurnaden ikkje blir følgd opp innan rimeleg tid, kan ein vende seg til 

kommunen som tilsynsmynde, som då skal vurdere å følgje opp forholdet med tilsyn. Elevar eller 

foreldre har rett til å klage til statsforvaltaren på kommunen si avgjerd når dei vurderer om forholdet 

skal følgjast opp med tilsyn. Forvaltningslova sine reglar gjeld for ei slik klage. Andre individuelle 

avgjersler fatta etter forskrifta kan klagast på etter folkehelselova sine bestemmingar. 

Verksemda har ansvar for å informere barn, elevar og foreldre om forskrifta sine krav til det fysiske 

miljøet og moglegheita til å vende seg til kommunen. Det er òg vidareført ei plikt til å informere barn, 

elevar og foreldre om forhold som kan ha negativ innverknad på helsa, og tiltak som blir sett i verk 

eller blir vurdert sett i verk. 

Ein ny rettleiar til forskrifta er allereie publisert på helsedirektoratet sine sider, der dei informerer om 

at denne gjeld frå publiseringsdato. Det var likevel opna for å kome med innspel for å betre innhaldet 

fram til 15. oktober 2023, og det kjem fram av helsedirektoratet si nettside at høyringa er venta 

ferdigbehandla 1. mars 2024 Helse og miljø i barnehager, skoler og skolefritidsordninger - 

Helsedirektoratet. 

Rettleiaren konkretiserer bestemmingane om helsemessig tilfredsstillande verksemder i forskrifta, 

og presiserer nærare krav til mellom anna plassering, inneklima, lys- og lydforhold, sanitæranlegg, 

https://www.helsedirektoratet.no/horinger/helse-og-miljo-i-barnehager-skoler-og-skolefritidsordninger
https://www.helsedirektoratet.no/horinger/helse-og-miljo-i-barnehager-skoler-og-skolefritidsordninger

reingjering, avfallshandtering, smittevern og beredskap. For helse og trivsel hos barn og elevar er 

det viktige at miljøet som ein heilskap er godt. Fleire negative miljøfaktorar samla kan gi større risiko 

for negative konsekvensar for helse og trivsel enn enkeltfaktorar kvar for seg. Verksemda må 

vurdere og sikre at miljøet som heilskap er forsvarleg.  

 

Døme på føresegner, henta frå Forskrift om helse og miljø i barnehager, skoler og 

skolefritidsordninger - Lovdata: 

§ 4.Helsemessig tilfredsstillende virksomhet 

Virksomheten skal drives på en helsemessig tilfredsstillende måte. Virksomhetens fysiske 

miljø skal være forsvarlig ut fra en vurdering av faktorer i miljøet som kan påvirke barns og 

elevers helse, trivsel, lek og læring. 

Virksomhetens lokaler og uteområder skal være utformet slik at de fremmer helse, trivsel, lek 

og læring for alle barn og elever. Behovene til barn og elever med funksjonsnedsettelse skal 

ivaretas. Lokaler og uteområder skal kunne dekke behov for aktivitet og hvile, og forebygge 

sykdom, skader, ulykker, overgrep og andre alvorlige hendelser. 

 

§ 5.Beliggenhet 

Den som planlegger drift av virksomhet omfattet av forskriftens virkeområde skal ved valg av 

beliggenhet for virksomheten ta hensyn til risikoforhold som blant annet trafikk, 

luftforurensning, støy, klima og områdets utforming slik at virksomhetens miljø til enhver tid 

er helsemessig forsvarlig. 

§ 6.Inneklima 

Inneklimaet, herunder temperatur, fuktighet, trekk, luftkvalitet, lukt, stråling og beskyttelse 

mot giftige eller helsefarlige stoffer, skal være helsemessig tilfredsstillende. 

§ 7.Lysforhold 

Virksomhetens lokaler skal ha helsemessig tilfredsstillende dagslys og utsyn, med mindre 

det for deler av lokalene av åpenbare grunner ikke er ønskelig eller nødvendig. 

https://lovdata.no/dokument/LTI/forskrift/2023-03-28-449
https://lovdata.no/dokument/LTI/forskrift/2023-03-28-449

Virksomhetens lokaler og uteområder skal ha en tilfredsstillende belysning som er tilpasset 

planlagt bruk. 

§ 8.Lydforhold 

Virksomhetens lokaler og uteområder skal være helsemessig tilfredsstillende utformet og 

innredet slik at barn og elever er beskyttet mot støy og slik at deres oppmerksomhet ikke 

svekkes eller samtale vanskeliggjøres. 

§ 11.Sanitære anlegg 

Virksomhetens sanitære anlegg skal ha tilfredsstillende standard, utforming, og kapasitet. 

§ 12.Rengjøring og avfallshåndtering 

Virksomhetens utforming og innredning skal være tilrettelagt for tilfredsstillende renhold og 

avfallshåndtering. 

Virksomhetens lokaler, uteområder og tekniske anlegg skal ha forsvarlig renhold. Områder 

som ikke er tilgjengelige for daglig renhold skal rengjøres jevnlig og ved behov. 

§ 16.Vedlikeholdsplan 

Virksomheten skal ha en oppdatert og langsiktig vedlikeholdsplan som sikrer at 

virksomhetens lokaler og uteområder vedlikeholdes på en helsemessig tilfredsstillende måte. 

Rettleiaren til forskrift om miljø og helse i barnehagar og skular konkretiserer krava i lova, 

eksempelvis om § 11, sanitære anlegg: 

God utforming og plassering av toaletter, dusjer, garderober og stellerom, kan påvirke barn 

og elevers rett til privatliv, forebygge uønskede hendelser, ha betydning for trivsel og opplevd 

trygghet. Ved planlegging av utforming og plassering av sanitære anlegg må man ta hensyn 

til dette, for eksempel ved å vurdere toaletter med tette vegger og dører. 

Kapasitet og størrelse skal tilpasses virksomhetens behov. Virksomheter bør ha toaletter 

med tilgang fra uteområde. Plassering av toalettene i områder der det oppholder seg voksne 

gir mulighet for å holde god oppsikt med hva som foregår. 

Størrelse på garderober bør tilpasses behovene ved påkledning, behovet for oppbevaring av 

tøy, og ta hensyn til antall personer som skal oppholde seg der samtidig.  Det må være 

https://www.helsedirektoratet.no/veiledere/helse-og-miljo-i-barnehager-skoler-skolefritidsordninger

tilstrekkelig areal til påkledning slik at risikoen for konflikt mellom barna/elevene unngås. 

Trange garderober og trengsel kan bidra til at uønskede situasjoner oppstår. 

Verksemda kan oppfylle krava i forskrifta på ulike måtar. Avbøtande tiltak kan bidra til at krava i 

forskrifta blir oppfylte, sjølv om faglege normer avvik. Dersom forhold knytt til enkeltfaktorar i miljøet 

avvik frå faglege normer, må verksemda kunne dokumentere at miljøet likevel er forsvarleg. 

Nokre døme på kva som skal til for at skular og barnehagar er universelt utforma inkluderer: 

¶ Fysiske forhold: Bygningar bør ha trinnfri tilkomst, heis, god innetemperatur, tilgjengelege 

toalett og gode akustiske forhold. 

¶ IKT-løysingar: Digitale verktøy bør vere tilgjengelege for alle, til dømes skjermlesarar og 

talestyrte system. 

¶ Pedagogiske metodar: Undervisninga bør tilpassast ulike behov, til dømes gjennom varierte 

læringsmetodar og tilgjengelege læringsressursar. 

 

 

 Formålsbygg ï vedlikehald, helse, levetid og økonomi 

«Kommunale- og fylkeskommunale bygg- og infrastruktur har en samlet verdi på 3800 milliarder 

kroner (2018-kroner), noe som tilsvarer 42 prosent av verdien på oljefondet» (10RIF, 2019). 

Rapporten frå Rådgivende ingeniørers forening (RIF) avslører eit behov for vedlikehald og 

oppgradering av kommunal bygningsmasse på NOK 160 milliardar, noko som t.d. på nasjonalt nivå 

tilseier om lag NOK 5300 per m2 for rein teknisk oppgradering av skulebygg. Vedlikehaldsutfordringa 

vil auke vidare dersom det ikkje blir gjort betydelege endringar. Både funksjonalitet og pålitelegheit 

til infrastrukturen og bygningane er truga. Når det gjeld kommunale bygningar, er det kartlagt eit 

behov for ekstraordinært vedlikehald. Om ikkje tiltak vert sett i verk, vil tilstanden berre forverrast. 

Særleg barn og dei som treng pleie vil bli hardt råka på dette området. Fleire skular, barnehagar og 

omsorgsbustader står i fare for å få endå dårlegare inneklima grunna faktorar som råte og mugg. 

Mange kommunar og fylke manglar oversikt over kva dei har, kva dei eventuelt ikkje treng, og kva 

som må prioriterast når det gjeld bygg og infrastruktur. Det er avdekka at små kommunar har dobbelt 

så mange kvadratmeter kommunale bygg samanlikna med store kommunar. Dette inneber at dei 

 
10 Kommunalt vedlikeholdsetterslep på 1450 millliarder kroner - RIF 

https://rif.no/kommunalt-vedlikeholdsetterslep-pa-1450-millliarder-kroner/

må bruke dobbelt så mykje ressursar per innbyggjar til vedlikehald som dei store. Vedlikehaldet må 

finansierast av ein ofte svakare kommunal økonomi i dei små kommunane (RIF, 2019). Funna i 

rapporten frå RIF syner at løyvingane til fornying og vedlikehald er for små på nasjonalt nivå, og at 

alle områda er underfinansierte. Konsekvensane er at det berre blir dyrare på lengre sikt. 

Samstundes viser erfaringar at det gir liten effekt å løyve meir pengar, dersom det ikkje allereie er 

gjort prioriteringar og lagt planar. Då får ein berre ei kortvarig, overflatisk ansiktsløfting og ingen 

langsiktig verdibevaring. 43 prosent av kommunale skular manglar vedlikehaldsplan.  

RIF tilrår at kommunane må prioritere og utarbeide gode vedlikehaldsstrategiar og tilstandsbaserte 

vedlikehaldsplanar for å sikre langsiktig og berekraftig utvikling av eksisterande bygningsmasse. 

Utgangspunktet må vere å ta vare på det ein har, samtidig som vi ivaretek mål og krav om ein 

berekraftig oppgradering. Planen må også innehalde ein avhendingsplan for dei bygningane som 

ikkje har eit berekraftig potensial eller ikkje trengs meir. Vidare tilrår ein at kommunane prioriterer 

tiltak som ivareteke innbyggjarane si helse. 

Løyvinga til vedlikehald i kommunar og fylkeskommunar har gått nedover dei siste åra. Dersom 

denne trenden ikkje blir snudd, vil vedlikehaldsetterslepet akkumulerast vidare. Dette vil medverke 

til forverring av den tekniske tilstanden på bygningane, noko som igjen vil påverke inneklimaet og 

forårsake helsemessige problem. Det finst grundig forsking, både norsk og internasjonal, som viser 

ein direkte samanheng mellom inneklima og helse, trivsel og produktivitet. Astma, hovudverk og 

utvikling av allergiar er blant dei helsemessige konsekvensane av dårleg inneklima (Bakke, 2009). 

I eit notat til FUG (Foreldreutvalget for grunnskolen) frå 2022, skriv R. Sæterøy følgjande om 

kostnadar:   

Det er stor intern variasjon blant kommuner/fylker, og spesielt fra skole til skole, der noen 

skoler har tekniske vedlikeholdsbehov godt over 20 000 kr per kvm. Skal man gjennomføre 

større inngripende tiltak i en bygningsmasse vil det være naturlig å samtidig inkludere 

funksjonelle forbedringer som for eksempel tiltak for bedre universell utforming, 

energi/miljøtiltak som etterisolering eller bytting av vinduer, økt standard på komponenter 

man utskifter, lydisolering, brann/rømningstiltak, flytting av lettvegger hos administrasjon for 

å endre arbeidsplasskonsept osv. Dette er kostnader det er ekstremt vanskelig å estimere 

uten å se på konkrete prosjekter og tilgjengelige rammer. I tillegg avhenger kostnaden i stor 

grad av byggets tilpasningsdyktighet, som bestemmes av byggets netto etasjehøyde, 

mengde og retninger av bærende innervegger, spennvidder med mer. For ett enkelt prosjekt 

vil tilleggskostnaden for funksjonelle tilpasninger raskt komme opp i 8 000-25 000 kr, men vi 

har ikke bakgrunn for å estimere nøkkeltall på dette på landsbasis. Ser man 

oppføringsperiodene på skolebygningsmassen kan man anta at meget betydelige beløp vil 

kreves for å oppfylle dagens funksjonskrav i tekniske forskrifter og andre offentlige krav 

(Sæterøy, 2022). 

Når det kjem til levetida på formålsbygg, er dette samansette spørsmål. Det handlar om faktorar som 

mellom anna materialkvalitet, byggjekvalitet, design, eksponeringsmiljø, bruksbelastning, 

funksjonalitet og grad av vedlikehald. (Kampesæter, Bjørberg og Listerud, 2009). Ein skil gjerne 

mellom teknisk levetid og funksjonell levetid:  

¶ Den tekniske levetida er tida det tar å slite ut ein bygningsdel eller ein teknisk installasjon. 

For maksimal teknisk levetid, er rett bruk ein føresetnad.  

¶ Funksjonell levetid er tida til eit bygg eller ein bygningsdel ikkje lenger tilfredsstiller 

opphavelege krav og funksjonar, eller til det kjem nye krav til bruk og føremål. 

Ulike bygg kan dermed ha ulik levetid.  

¶ I følgje ein artikkel frå Byggeindustrien.no, reknar Undervisningsbygg (Noregs største 

skuleeigar) at skular dei byggjer normalt har ei levetid på 25-40 år «11når skolen rives etter 

14 år -  et eksempel på hvordan det ikke skal gjøres».  

¶ Professor Svein Bjørberg ved NTNU seier at med ei forventa levetid på 40-50 år, er 

byggekostnaden berre 15 % av utgifta i bygget si levetid «12Bruker 2 milliarder for lite i året 

på skolebygg (kommunal-rapport.no)».  

¶ Jerkø m. fl. viser i sin rapport 13òSkolemiljß for lÞring ï veileder for skoleeiereò fr¬ 2006 til at 

skulebygg har ei forventa levetid på 50 år (Jerkø et al, 2006). For berekning av 

livsløpskostnadar for bygg, har det vore vanleg å bruke 60 år som forventa levetid. 

Oppsummert kan ein leggje til grunn at ulike faktorar spelar inn på levetida til skule- og 

barnehagebygg, men at ein uansett ikkje kan forvente lengre levetid på bygga enn 50-60 år. 

 
11 Skole rives etter 14 år - Byggeindustrien 
12 Bruker 2 milliarder for lite i ¬ret p¬ skolebygg Å Kommunal Rapport (kommunal-rapport.no). 

13 054005 - KS 

https://www.kommunal-rapport.no/oppvekst/bruker-2-milliarder-for-lite-i-aret-pa-skolebygg/82695!/
https://www.kommunal-rapport.no/oppvekst/bruker-2-milliarder-for-lite-i-aret-pa-skolebygg/82695!/
https://www.bygg.no/skole-rives-etter-14-ar-et-eksempel-pa-hvordan-det-ikke-skal-gjores/1393294!/
https://www.kommunal-rapport.no/oppvekst/bruker-2-milliarder-for-lite-i-aret-pa-skolebygg/82695!/
https://www.ks.no/fou-sok/2006/054005/

 Skular og barnehagar som fysisk arbeidsplass 

14Arbeidsmiljølova § 4-1 stiller krav til at arbeidslokala, inneklima, lysforhold, støy, stråling og 

liknande skal vere fullt forsvarleg ut frå omsyn til helsa til arbeidstakarane, miljø, tryggleik og velferd. 

Vidare skal arbeidsplassen innreiast og utformast slik at arbeidstakar unngår uheldige fysiske 

belastningar. Statens arbeidsmiljøinstitutt (STAMI) forskar på korleis fysiske forhold på 

arbeidsplassen verker på helsa til dei tilsette. Det er dokumentert at fleire forhold ved det fysiske 

arbeidsmiljøet kan ha betydning for sjukefråværet til tilsette og helsa deira. 15I 2019 svarde 5,4 

prosent av yrkesbefolkninga i Noreg, tilsvarande 141 000 yrkesaktive, at dei hadde hatt legemeldt 

fråvær som var relatert til forhold på jobben, ifølgje Nasjonal overvaking av arbeidsmiljø og helse 

(NOA) ved STAMI. Forsking frå STAMI peikar på at ein vesentleg del av sjukefråværet kan komma 

av sjukdom forårsaka av arbeidsforhold. Eit eksempel er mellom anna at ergonomisk belastning kan 

gje muskel og skjelettsmerter, både akutt og kronisk. Slike smerte er største enkeltårsak til 

sjukemelding og uføretrygd, seier tal frå 16NOA.  

Som arbeidstakar i barnehage og skule har ein mange og varierte oppgåver. For å kunne byggje 

god kvalitet og bli i jobben i alle livsfasar, er det naudsynt at arbeidsmiljøet er tilrettelagt for dette. 

Barnehagearbeid er spesielt utsett for fysisk belastning kombinert med praktisk arbeid som omfattar 

mange arbeidsprosessar i kvardagsrutinar og høge krav til pedagogisk kvalitet. Føresetnadene for 

eit godt fysisk arbeidsmiljø i skular og barnehagar handlar om tilgang til, og areal i rom og funksjonar 

som møterom, arbeidsrom, stellerom, reinhaldsrom, garderobar mm. Vidare må fysiske kvalitetar 

som romstorleik, innreiing og organisering i bygget gi gode høve for arbeidsflyt og ergonomi. I tillegg 

må byggtekniske eigenskapar som lyd, temperatur og dagslysforhold ha ein kvalitet som ikkje 

påverkar arbeidstakar negativt.  

 

 

 

 
14 Arbeidsmiljøloven - aml (arbeidstilsynet.no) 
15 Hva er fysisk arbeidsmiljø? - STAMI 
16 Legemeldt sykefravær - STAMI NOA 

https://www.arbeidstilsynet.no/regelverk/lover/arbeidsmiljoloven
https://stami.no/hva-er-arbeidsmiljo/hva-er-fysisk-arbeidsmiljo/
https://noa.stami.no/helse-og-fravaer/legemeldt-sykefravaer/

3.2 Barnehage 

 Lovverk og rammer for barnehageverksemd 

Barnehagen er det første trinnet i utdanningsløpet og skal legge grunnlaget for vidare utvikling, 

læring, danning og demokratisk deltaking. 

17Barnehagens formålsparagraf startar slik:  

Barnehagen skal i samarbeid og forståelse med hjemmet ivareta barnas behov for omsorg 

og lek, og fremme læring og danning som grunnlag for allsidig utvikling. Barnehagen skal 

bygge på grunnleggende verdier i kristen og humanistisk arv og tradisjon, slik som respekt 

for menneskeverdet og naturen, på åndsfrihet, nestekjærlighet, tilgivelse, likeverd og 

solidaritet, verdier som kommer til uttrykk i ulike religioner og livssyn og som er forankret 

i menneskerettighetene. 

Barnekonvensjonen art. 3 og art. 12, Grunnlova § 104 og forvaltningslova § 17 seier at barnets beste 

skal vera eit grunnleggjande omsyn. Dette er heimla i barnehagelovas § 3, fjerde ledd. 

I alle handlinger som gjelder barn i barnehagen, skal hva som er best for barnet, være et 

grunnleggende hensyn. 

Barnehagen er den første delen av grunnutdanninga, og skal gi barn ein god start, uavhengig av 

bakgrunn og behov. I eit trygt og godt barnehagemiljø opplever barnet at dei tilsette i barnehagen 

og omgjevnadane til barnehagen er ei ramme dei ønsker å vere i, kjenner seg heime i, opplever 

glede, kjærleik, omsorg og fridom til å vera seg sjølv. Kvaliteten «trygt og godt barnehagemiljø», skal 

synast i praksis. Foreldre, barn og tilsette skal ha låg terskel for å melda frå dersom det ikkje 

opplevast slik.  

Kvalitet er ikkje ein konstant dimensjon, men eit resultat av systematisk og prosessuelt arbeid med 

alle område som utgjer kvalitet. Kvalitet sit i kompetanse, i bygningar, uteområde, prioriteringar som 

blir gjorde for kvar enkelt barnehage, i moglegheit for å leggja til rette for enkeltbarn og gruppe m.m.  

Kvalitet kan oppfattast ulikt avhengig av kva posisjon ein ser verksemda frå, anten ein er barn, tilsett, 

forelder, styresmakt eller forskar. For kvar enkelt barnehage er det viktig å ha fokus på at kvalitet i 

barnehagen i stor grad handlar om det som skjer kvar dag, og kan beskrivast som «ferskvare». Dette 

 
17 Lov om barnehager (barnehageloven) - Lovdata 

https://lovdata.no/dokument/NL/lov/2005-06-17-64

gir dei som eig og jobbar i barnehage eit spesielt ansvar for å jobba systematisk med kvalitet, både 

overordna og i praksis. 

Vidare seier formålsparagrafen at barna skal få utfalde skaparglede, undring og utforskartrong i 

barnehagen. Dei skal lære å ta vare på seg sjølve, kvarandre og naturen, og utvikle grunnleggjande 

kunnskap og ferdigheiter. Barna har rett til medverknad tilpassa alder og føresetnader. Barnehagen 

skal møte barna med tillit og respekt, anerkjenne barndommen sin eigenverdi, og bidra til trivsel og 

glede i leik og læring. Det skal være ein utfordrande og trygg stad for fellesskap og venskap. 

Barnehagen skal fremje demokrati og likestilling, og motarbeide alle former for diskriminering. 

I 2017 kom ein ny 18Rammeplan for barnehage. Den vektlegg at verdigrunnlaget til barnehagen skal 

formidlast, bli praktisert og opplevast i alle delar av det pedagogiske arbeidet til barnehagen. 

Barndommen har eigenverdi, og barnehagen skal ha ei heilskapleg tilnærming til utviklinga til barna. 

Samfunnsmandatet til barnehagen er, i samarbeid og forståing med heimen, å ta vare på behovet til 

barna for omsorg og leik og framme læring og danning som grunnlag for allsidig utvikling. Leik, 

omsorg, læring og danning skal sjåast i samanheng.  

Rammeplanen er overbyggane som pedagogisk plattform for alle barnehagar i Noreg. Innanfor kvar 

barnehage har ein eit stort handlingsrom til å løysa oppgåver, velja profil, innhald og metode, så 

lenge dei ulike rollene handlar i tråd med det vedtekne formålet og fagområda, og utviklar kvalitet i 

tråd med dette. Det er eit krav i Rammeplanen for barnehagar at årsplan til kvar enkelt barnehage 

skal leggjast til grunn som vurderingskriterium for kvalitet. Barnehagane skal dokumentere og 

vurdere eige arbeid.  

Ambisjonane i lova, rammeplan og kvalitetsmeldinga er høge og mandatet komplekst, og 

forventningane dette legg på barnehageeigar og leiing og tilsette i barnehagane i Sauda kommune 

er store. Det er barnehageeigar sitt ansvar å setje barnehagane i stand til å møte dei høge krava om 

ein god barnehage for alle. 

I løpet av barnehageåra gjennomgår barn ei enorm utvikling på alle område, som har stor betydning 

for seinare utvikling og læring. Forsking viser at hjernen er særleg mottakeleg og sensitiv for 

stimulering og erfaringar dei første åra.  

 
18 Rammeplan for barnehagen | udir.no 

https://www.udir.no/laring-og-trivsel/rammeplan-for-barnehagen/

Det er godt dokumentert at gode barnehagar kan bidra til å redusere sosial ulikskap og kompensere 

for manglande støtte og stimulering heime når det er nødvendig. Barnehagar er særleg viktige for 

minoritetsspråklege barn si norskspråklege utvikling og deira deltaking i det norske samfunnet. God 

støtte til barn i barnehagealder har oftare større innverknad på barn si utvikling enn tiltak seinare i 

livet. 

Kulturelt og språkleg mangfald er ein naturleg del av barnehagekvardagen. Alle barnehagar skal 

byggje på verdigrunnlaget som er fastsett i barnehagelova og internasjonale konvensjonar som 

Noreg har slutta seg til, slik som FNs barnekonvensjon.  

Å leggje til rette for kvalitet i barnehagekvardagen føreset innsats frå fleire aktørar på alle nivå i 

sektoren. For at barnehagane skal lukkast med å gi alle barn eit godt tilbod, er det viktig at dei tilsette 

får god støtte og rettleiing, har faglege diskusjonspartnarar, at barnehagane får gode rammevilkår, 

og at det er tydelege forventningar til barnehagens innhald og dei tilsette sine oppgåver. Dette er 

først og fremst barnehageeigar sitt ansvar. Regjeringa har som mål at barnehagane skal vere 

profesjonelle læringsfellesskap som systematisk jobbar med å utvikle kvaliteten, og som har leiarar 

og tilsette med relevant kompetanse. Dei tilsette gjer den viktigaste jobben for at alle barn skal ha 

eit godt tilbod kvar einaste dag. 

Barnehagesektoren er mangfaldig, med ulike eigartypar og pedagogiske profilar. Dette mangfaldet 

opnar for innovasjon og aukar foreldra sin valfridom. Men mangfaldet kan også gje utfordringar. 

Fleire rapportar peikar på betydelege variasjonar i kapasitet og kompetanse mellom 

barnehageeigarar og kommunane som barnehagestyresmakt. Det varierer korleis styresmakta 

rettleier barnehagane og fører tilsyn for å sikre at dei følgjer barnehagelova med forskrifter, inkludert 

rammeplanen. Samarbeidet mellom kommunar og private barnehagar er generelt godt, men det finst 

døme på utfordringar, der konkurranse kan hemme samarbeidet. 

Erfaring frå fleire kommunar syner at private barnehagar ikkje alltid er inkluderte i det tverrfaglege 

samarbeidet i kommunen. Nyleg vedtok Stortinget at barnehagar har plikt til å samarbeide med 

andre velferdstenester når det er nødvendig for å gi eit bestemt barn eit heilskapleg og koordinert 

tenestetilbod. 

I dette landskapet er det viktig med god rolleforståing hjå aktørane. Barnehageeigar har ansvaret for 

at barnehagetilbodet er i samsvar med barnehagelova, rammeplanen og andre forskrifter. Eigar må 

sikre at barnehagane har tilsette med relevant kompetanse og utvikle planar for kompetanseheving 

av personalet.  

Kommunen eig dei kommunale barnehagane og er samtidig den lokale styresmakta for alle 

barnehagar i kommunen. Kommunen skal handsame private og kommunale barnehagar likt når den 

utfører oppgåver som barnehagestyresmakt. Kommunen skal organisere desse oppgåvene på ein 

måte som held dei åtskilt frå oppgåvene som barnehageeigar. Som barnehagestyresmakt skal 

kommunen sjå til at barnehagane blir drivne i tråd med regelverket, gjennom rettleiing, godkjenning, 

finansiering og tilsyn. I tillegg har kommunen ansvaret for å utvikle lokalsamfunnet og tilfredsstille 

innbyggjarane sine behov for tenester. Dette inkluderer å sikre at barnehagane, uavhengig av 

eigarskap, kan delta i tverrfagleg samarbeid når det er nødvendig for å ivareta barn sine behov. 

 Arealnorm og plasskapasitet ï godkjenning og lovverk 

 

3.2.2.1 Plasskapasitet og bemanning: 

Barnehagane har både ei 19arealnorm og ein bemanningsnorm. Desse har i utgangspunktet ikkje 

noko med kvarandre å gjere. Det er det godkjende leike- og opphaldsarealet, eventuelt spesifisert 

tal på plassar, som avgjer kapasiteten i tal plassar. Kor mange plassar ein barnehageeiar vel å 

tilby, kan avvike frå godkjend kapasitet. Barnehageeiar kan ikkje tilby plass utover godkjend leike- 

og opphaldsareal (eventuelt tal på plassar om det er satt i godkjenninga). Mange barnehagar vel å 

ikkje nytte heile kapasiteten, fordi ein ikkje får godkjenningstalet til å gå opp med tal på pedagogar 

og tilsette elles, eller at ein ynskjer å tilby meir plass til barn og vaksne enn det norma tilseier. Når 

ein i ei utgreiing skal vurdera kva kapasitet barnehagen har, må ein sjå vekk frå bemanning i dag 

og sjå kva som er mogleg å tilby med maksimal kapasitetsutnytting. Det er fleire som vel å definere 

barn under 3 år som to plassar. Dette heng saman med at bemanningsnorm legg føringar om at 

barn under 3 år treng dobbelt så høg bemanning som barn over 3 år. I nokre tilfelle er det avvik 

mellom godkjend leike- og opphaldsareal og tal på plassar. Då har barnehagestyresmakta lagt 

dette inn som eit premiss i godkjenningsdokumentet.  

 

 
19 udir.no-godkjenning - krav 

 

https://www.udir.no/regelverk-og-tilsyn/barnehage/godkjenning-og-kontroll-av-private-barnehager/

I Sauda kommune er det ikkje vedteke ei lokal arealnorm. I dette kunnskapsgrunnlaget er det 

derfor tatt utgangspunkt i nasjonal arealnorm.  

I tilrådd arealnorm for barnehage skal eit barn mellom 3-5 år ha minimum 4 m2 leike- og 

opphaldsareal, medan eit barn under 3 år skal ha om lag 1/3 meir (ca. 5,3 m2). Leike- og 

opphaldsarealet ute skal vere om lag 6 gonger større enn leike- og opphaldsarealet inne. 

Definisjon av ein arealplass er ein barnehageplass for eit barn over 3 år på 4m2. Barn under 3 år, 

tel for 1,3 arealplass.  For å finne arealplasskapasiteten til ein barnehage, delast 

godkjenningsarealet x m2 / 4 m2.  

Eksempel: 

Barnehage med 360 m2 godkjend leike- og opphaldsareal. 

360/4m2 (for barn over 3 år) = 90 arealplassar. Om alle barn i barnehagen er over 3 år og nyttar 

alle plassane er plassutnytting 90 plassar. Om alle barn er under 3 år må tal arealplassar delast på 

1,3. 90/1,3 = 69 plassar. Barnehagen med 90 arealplassar har 5 avdelingar. 90 arealplassar/5 

avdelingar =18 arealplassar per avdeling. Om 3 avdelingar er storbarnsavdelingar er det 18 

plassar på 3 avdelingar -  Totalt 54 storbarnsplassar. På dei to andre avdelingane er det småbarn. 

Så vert dei 18 arealplassane delt på 1,3, fordi alle barn er under 3 år. 18/1,3 =13,8 plassar per 

avdeling. Dette gir ein fleksibel inntaksmodell, framfor å sette eit tal plassar for storbarn, og eit tal 

plassar for småbarn per barnehage.  

Godkjend leike- og opphaldsareal Plassar storbarn 4 m2 per barn Plassar småbarn 5,3 m2 

360 90 69 

Tal arealplassar Plassar storbarn 4 m2 per barn Plassar småbarn 5,3 m2 

90 54 27,7 

 

3.2.2.2 Vurdering av funksjonell plasskapasitet 

For å vurdere på kva som er funksjonell plasskapasitet i ein barnehage, må leike- og 

opphaldsarealet vurderast saman med dei andre areala i barnehagen (støtteareal og 

personalareal), og korleis desse areala samla sett toler personbelastning og møter dei lovkrava 

som til ei kvar tid gjeld. Eit døme på dette er; Det er nok areal til leik og opphald, men det manglar 

garderobeplass, personalareal eller stelleromskapasitet.  

Alle barnehageeigarar pliktar å sikra eit likeverdig barnehagetilbod til alle barn. Godkjenning av 

barnehageanlegget gjeld så lenge anlegget imøtekjem bygningstekniske og pedagogiske lovkrav. 

Det må derfor gjerast kontinuerleg tilsyn og vedlikehald av anlegga.  

I samband med utgreiinga er det gjort ei vurdering av funksjonell leike- og opphaldsareal i dei 

kommunale barnehagane.  For privat barnehage er det ikkje gjort den same vurderinga opp mot 

gjeldande krav til bygg og føremål, men eigar har gitt munnleg tilbakemelding på kva maksimal 

kapasitet er. Utgreiinga ser på korleis det godkjende arealet og dei fysiske høva i dei ulike 

barnehagane er rigga for framtidig behov for barnehageplassar.  

3.2.2.3 Godkjenning av kapasitet: 

Godkjenning av ein barnehage vert vurdert ut frå kor eigna areala er, det vil seie om dei oppfyller 

krava til formålet jf. barnehagelova §§ 1, 1a og 2, og jf. barnehagelova § 10 første ledd. 

Barnehagelova seier ikkje korleis barnehagestyresmakta skal godkjenne formålet med omsyn til 

fysisk miljø, men jamfør § 14 Godkjenning heiter det at; Kommunen avgjer søknader om 

godkjenning etter ei vurdering av kvalifikasjonane til barnehagen ut frå formål og innhald. 

Vurderingskriteria for kvalifikasjonar må, dersom barnehagane skal likebehandlast etter 

barnehagelovas § 11, basere seg på objektive kriterium. Desse kriteria handlar både om oppdraget 

til barnehagen og om korleis ulike fysiske eigenskapar som rom, funksjonar og areal gjer 

formålstenleg praksis mogleg. Godkjenninga til barnehagestyresmakta er ei heilskapleg vurdering 

av korleis anlegget kjem dei ulike føresetnadene i møte, under dette krav i barnehagelov og 

rammeplan, arbeidsmiljølova og godkjenning som helsefremjande verksemd. I tillegg må 

barnehagestyresmakta gjere si objektive vurdering etter §3 -siste ledd - i alle handlingar og 

avgjerder som gjeld barn i barnehagen, skal kva som er best for barnet, vera eit grunnleggjande 

omsyn.  

Godkjenning av leike- og opphaldsareal skal gjerast i tråd med krav til rom for varig opphald, som 

er forankra i plan- og bygningslova. Dette gjeld uansett kva TEK bygget har jf. § 12-7 i plan- og 

bygningslova og krav til utforming av rom og anna opphaldsareal som er definerte av Direktoratet 

for byggkvalitet (dibk.no).  

Her er det viktig å understreke at leike- og opphaldsareal skal; 

¶ vere tilgjengeleg for barn, og ikkje bli nytta til andre funksjonar.  

¶ fast møblering og ganglinjer som openbert kjem i vegen for barns leike- og opphaldsareal 

bli trekt ut.  

¶ rom utan dagslys og utsyn skal ikkje godkjennast, med mindre det er sterke pedagogiske 

grunnar til det (for eksempel eit funksjonsrom som filmrom, eller liknande).  

¶ i rom med indirekte dagslys vert det gjort ei vurdering av det totale arealet barna har 

tilgang til. Det kan fint vere mykje godt leikeareal i rom som ikkje inngår i 

godkjenningsarealet, og barnehagen skal så langt det lar seg gjere legge til rette for leik i 

mest mogleg av bygget, men slikt areal må då reknast som tilleggsareal.  

Eit viktig kriterium er krav knytt til § 11 formål: Barnehagen skal fremje demokrati og likestilling og 

motarbeide alle former for diskriminering. Dette blir støtta av plan- og bygningslova gjennom 

innleiande føresegner om planløysing og bygningsdelar - § 12-1. Krav til planløysing og universell 

utforming av byggverk.  

1. Byggverk skal ha planløysing tilpassa funksjonen til byggverket.  

2. Byggverk for publikum og arbeidsbygningar skal vere universelt forma slik det følgjer av 

føresegnene i forskrifta, med mindre byggverket eller delar av byggverket etter funksjonen sin er 

ueigna for personar med funksjonsnedsetjing. Dette er igjen forankra i menneskerettane og i Lov 

om likestilling og forbod mot diskriminering kap. 3.  

 

Barnehagestyresmakta skal vurdera om barn sine rettar til trygge og sunne omgivnader og retten 

til barnehageplass, uavhengig av funksjonsnivå, er ivareteke i anlegget. Verdigrunnlaget til 

rammeplanen har definert korleis barnehagen skal fremje livsmeistring og helse. Kap. 1 kan nyttast 

til å lage kriterium med bakgrunn i plan- og bygningslova, likestillings og diskrimineringslova og 

folkehelselova, med forskrift om miljøretta helsevern for barnehage, skule og SFO. Kapittelet om 

livsmeistring og helse har mange «skal-krav» som direkte kan knytast til dette lovverket. Vidare 

kan kriterium utarbeidast frå kap. 3. for å vurdere i kva grad barnehagen sitt opphaldsareal ute er 

eigna for alle barn.  

 

Oppsummert kan ein seie at godkjenning av kapasitet i arealplassar til ein barnehage må gjerast 

på bakgrunn av ei heilskapleg vurdering av dei ulike lovkrava som er knytt til pedagogikk, bygg og 

brukarane sine rettar.  

 Pedagognorm  og bemanningsnorm for barnehage 

Norma for pedagogisk bemanning i barnehagar er fastsette i forskrift om pedagogisk bemanning § 

1. Det skal vera minimum ein pedagogisk leiar per 14 barn når barna er over tre år og ein 

pedagogisk leiar per 7 barn når barna er under tre år og den daglege opphaldstida til barna er over 

seks timar. 

Alle ordinære barnehagar i Noreg skal oppfylla eit minimumskrav til grunnbemanning 

(bemanningsnorma). Kravet vart innført i 2018, med frist til å bli oppfylt 1. august 2019. 

Barnehagane skal etter norma ha ei bemanning på minimum éin tilsett per tre barn under tre år og 

éin tilsett per seks barn over tre år. Berre tilsette som jobbar direkte med barna tel med. Lærlingar 

kan ikkje teljast med som ein del av grunnlaget for bemanningsnorma. Administrativt tilsette blir 

halde utanfor reknestykket. Ein tilsett som jobbar 50 prosent som styrar og 50 prosent på avdeling 

vil telja som ein halv tilsett i grunnbemanninga. Kravet i bemanningsnorma vert stilt for barnehagen 

samla sett, ikkje på gruppenivå. 

 Barnehageleiing og styrarressurs 

Kunnskapsdepartementet skal fastsette ei ny føresegn om krav til styrar i forskrift om pedagogisk 

bemanning og dispensasjon i barnehagar. Forskrifta har vore på høyring, men det er ikkje kome ei 

endeleg avgjerd i saka.   

20Forskrift om pedagogisk bemanning og dispensasjon i barnehager stadfestar at tida til styrar til 

administrasjon og leiing kjem i tillegg til norma for pedagogisk bemanning. Den tida styraren 

arbeider direkte med barna kan inngå i norma for pedagogisk bemanning. Dersom styrar til dømes 

jobbar halvparten av tida med administrasjon og leiing, betyr det at styrar utgjer ein halv 

pedagogisk leiar i utrekninga av talet på pedagogiske leiarar per barn. Hovudregelen er at kvar 

barnehage skal ha ein styrar. Styrar skal ha dagleg kontakt og oppfølging av kvar barnehage, og 

skal i utgangspunktet vere fysisk i barnehagen.  

21KS inngjekk i 2022 ein avtale om å forlege særavtalen knytt til leiing i barnehage. Avtalen er 

forlenga for perioden 1.1.2024 - 31.12.2025. I tråd med særavtale Barnehager, 

skolefritidsordninger, skole og familiebarnehager (SFS 2201) er det semje om at barnehagar med 

plass til 42 barn eller meir skal ha avsett ei heil stilling til leiaroppgåver, og at det i store 

 
20 Forskrift om pedagogisk bemanning og dispensasjon i barnehager - Lovdata 
21 SFS 2201 Arbeidstid barnehage (utdanningsforbundet.no) 

https://lovdata.no/dokument/SF/forskrift/2017-06-22-1049
https://www.utdanningsforbundet.no/lonn-og-arbeidsvilkar/tariffavtaler/ks/ks-tariffavtaler/sfs-2201---arbeidstid-barnehage/

barnehagar bør opprettast stilling som assisterande styrar. I SFS 2201 heiter det òg at tid til 

leiaroppgåver minimum skal utgjera 35 % av stillinga til styrar i mindre barnehagar. Dette bør 

leggjast til grunn dersom kommunen vil nytta unntaksregelen om samordning av styrarressursar.  

3.3 Skule 

 22Opplæringslova - Formålet med opplæringa 

"Opplæringa i skole og lærebedrift skal, i samarbeid og forståing med heimen, opne dører mot verda 

og framtida og gi elevane og lÞrlingane historisk og kulturell innsikt og forankringé" Slik byrjar 

formålsparagrafen i opplæringslova og set dermed retning og standard for arbeidet i og med skulen. 

Mandatet er breitt og komplisert, og er knytt til utvikling av heile menneske, til beste for seg sjølv og 

det samfunnet dei er, og skal vere, ein del av.  

Historisk sett har skulesektoren og lærarprofesjonen hatt stor grad av autonomi og fridom til å velje 

undervisningsmetodar, noko som har ført til variasjonar i pedagogisk praksis og tilnærmingar, 

inkludert ulike tilnærmingar til klasseleiing. Dette har òg resultert i avgrensa samarbeid og generell 

manglande utvikling på mange skular. No utfordrast denne tradisjonen av politiske og faglege 

føringar. Fleire forskarar argumenterer for at det er nødvendig med systemisk og heilskapleg 

skuleutvikling for å forbetre elevane sine læringsresultat, skulane sine prestasjonar og resultat (t.d. 

Robinson, 2009; Roald, 2012; Irgens, 2016). Eit viktig aspekt er skulane si kollektive læringsevne 

som organisasjonar, det vil seie deira evne og vilje til å tilpasse seg endringar ved å bryte med 

etablerte åtferdsmønster og praksis (Irgens, 2016).  

I norsk skule går det føre seg ei utvikling som på fleire område krev store endringar i åtferd blant 

leiarar, pedagogar og i heile skuleorganisasjonen. Sentrale utviklingstrekk og retningslinjer, ofte 

omtalt som 23"21st Century Skills", har ført til at læreplanane fokuserer meir på mellom anna 

djupnelæring og tverrfagleg læring, samt vektlegg betydninga av systemisk tenking for å betre skulen 

sitt kvalitetsarbeid. I tillegg har kompetanseomgrepet blitt utvida til også å inkludere utviklinga av 

elevane sine sosiale og emosjonelle dugleikar, samt deira generelle evne til å utforske og lære (jf. 

24NOU 2015:8).  

 
22 Opplæringsloven 
23 NOU 2014: 7 - regjeringen.no 
24 NOU 2015: 8 - regjeringen.no 

https://www.regjeringen.no/no/dokumenter/opplaringsloven/id213315/
https://www.regjeringen.no/no/dokumenter/NOU-2014-7/id766593/?ch=9
https://www.regjeringen.no/no/dokumenter/nou-2015-8/id2417001/

Utvikling krev endring, og endring er krevjande både for organisasjonen og den einskilde. Det krev 

erkjenning frå alle involverte partar av kor ein er og kor ein skal, og ei felles forplikting til å delta. 

Forskinga innanfor organisasjonsfaget har tydeleg vist at kollektiv åtferd, spesielt i samanheng med 

endringar i organisasjonen, er betydeleg påverka av kultur (Schein, 2011). Gjennomføring av 

endringar som til dømes innføringa av nye læreplanar, nye rutinar og annan praksis, vil derfor vere 

avhengig av kulturen si evne til å tilpasse seg på kvar einaste skule. For at skular skal kunne møte 

og tilpasse seg dei utfordringane som kjem, blir skulen si evne til å påverke og utvikle eigen kultur 

avgjerande. Dette er nødvendig fordi mange av dei retningslinjene som blir gitt, vil krevje store 

endringar i åtferda til skuleleiarar, rådgjevarar, pedagogar og andre tilsette. Skulen si evne til å lære 

som ein organisasjon er dermed nært knytt til utviklinga av kulturen. Sauda si målsetjing om 

likeverdige, inkluderande tilbod med god kvalitet resonnerer godt med fleire nasjonale føringar 

innanfor skulefeltet. I 25Overordna del til læreplanverket, under Prinsipp for skolens praksis, står det 

at;  

«Skolen skal legge til rette for læring for alle elever og stimulere den enkeltes motivasjon, 

lærelyst og tro på egen mestring» (UDIR - Overordnet del, 2017). Vidare heiter det at: 

«Skolen må gi alle elever likeverdige muligheter til læring og utvikling, uavhengig av deres 

forutsetninger. God klasseledelse bygger på innsikt i elevenes behov, varme relasjoner og 

profesjonell dømmekraft. For å skape motivasjon og læringsglede i undervisningen trengs et 

bredt repertoar av læringsaktiviteter og -ressurser innenfor forutsigbare rammer ... Tilpasset 

opplæring er tilrettelegging som skolen gjør for å sikre at alle elever får best mulig utbytte av 

den ordinære opplæringen. Skolen kan blant annet tilpasse opplæringen gjennom 

arbeidsformer og pedagogiske metoder, bruk av læremidler, organisering, og i arbeidet med 

læringsmiljøet, læreplaner og vurdering. Lærerne må bruke et godt faglig skjønn i arbeidet 

med å tilpasse opplæringen. Tilpasset opplæring gjelder alle elever, og skal i størst mulig 

grad skje gjennom variasjon og tilpasninger til mangfoldet i elevgruppen innenfor 

fellesskapet.»  

I dette legg forskrifta føringar for ein likeverdig, tilpassa og inkluderande praksis i alle klasserom, i 

alle skular i Sauda kommune. 

 
25 Overordnet del ï verdier og prinsipper for grunnopplæringen | udir.no 

https://www.udir.no/lk20/overordnet-del/

3.3.1.1 Ny opplæringslov frå skulestart 2024 

Ny opplæringslov er vedtatt, og gjeld frå skulestart 2024. Den vidarefører mange av dagens 

føringar, men med nokre endringar. Under følgjer eit utval endringar som kan vere relevante for 

kvalitet, kompetanse og struktur. 

Medverknad 

I den nye lova er det fastsett at elevens beste skal vere eit grunnleggjande omsyn ved handlingar 

og avgjerder som gjeld elevar. Elevens beste er omtalt i den nye lova § 10-1. 

Det er også fastsett at elevane har rett til å medverke i alt som gjeld dei sjølve etter lova, og at dei 

har rett til fritt å ytre meiningane sine. Vidare skal elevane bli høyrde, og meiningane deira skal 

vektleggjast etter alder og modning. Elevanes rett til medverknad er omtalt i den nye lova § 10-2. 

Rett til skoledemokrati for elevar og føresette er innført i lova, som er omtalt i den nye lova § 10-4. 

Det er vidareført i den nye lova § 10-5 at skulane skal ha eit elevråd, men det er også lagt til at 

elevane kan velje å organisere seg på ein annan måte. 

Elevfråvære 

Det er teke inn i lova, § 10-6, at kommunen har ei plikt til å sørgje for at elevar med fråvær frå 

opplæringa blir følgde opp både i grunnskulen og i vidaregåande. Dette skal gjere det tydelegare 

enn i dag at det må arbeidast for meir nærvær i skulen, og for å betre moglegheitene til å fullføre 

og bestå.  

Individuelt tilrettelagt opplæring 

Omgrepet spesialundervisning er endra til å heite individuelt tilrettelagt opplæring. Lærarar skal 

som hovudregel gi individuelt tilrettelagt opplæring og må oppfylle krava til kompetanse i 

undervisningsfaget. Ny lov opnar for at personar som har ein universitets- eller høgskoleutdanning 

som gjer dei særleg eigna til å ivareta behovet til eleven, men som ikkje er lærarar, kan gi 

individuelt tilrettelagt opplæring. Dette står i ny lov § 11-9. 

Tilgang på vikar  

Ny § 17-7 seier at kommunen skal sørge for at skulane har tilgang på vikarar ved vanleg og 

forventa fråvære. 

Nærskuleprinsippet 

Ny bestemming lyder slik: 

§ 2-6.Kva grunnskole eleven skal gå på 

Elevane har rett til å gå på ein skole i nærmiljøet. Kommunen kan gi forskrift om skolekrinsar. Ved 
tildeling av skoleplass og fastsetjing av forskrift om skolekrinsar skal kommunen leggje særleg vekt på 
kva skole som ligg nærast heimen. Kommunen kan også ta omsyn til topografi, trafikktilhøve og 
kapasiteten på skulane, og at barn i same nabolag skal få gå på same skole. 

Etter søknad kan eleven takast inn på ein annan skole enn den eleven har rett til å gå på. 

 

Dagens formulering «rett til å gå på den skulen som ligg nærast eller ved den skulen i nærmiljøet 

som dei soknar til» er erstatta med følgjande formulering i ny lov: «Elevane har rett til å gå på ein 

skole i nærmiljøet.» Hovudformålet med både dagens lovtekst og nytt forslag er at elevar frå same 

geografiske område skal gå på den same skulen. Når ein i ny lovtekst vel å bruke nemninga 

«nærmiljøet» spelar det ikkje berre på nærleik i avstand, men også tilknyting. 

Denne endringa er nærare skildra i kapittelet om skule- og barnehagestruktur. 

Retten til personleg assistanse 

Elevar har rett til personleg assistanse jamfør § 11-4. Personleg assistanse, for å kunne delta i 

opplæringa og få tilfredsstillande utbytte av ho. Dette er vedtak som skulen kan fatte utan 

sakkyndig vurdering av PP-tenesta. Det er altså skulen som skal ta stilling til kva personleg 

assistanse eller fysisk tilrettelegging ein elev har rett til å få etter den nye opplæringslova. Dette 

krev tverrfagleg og fleksibel kompetanse i "laget rundt barnet og læraren", alt frå 

morsmålsassistent, helsefagleg kompetanse (fysisk, psykisk), ASK-kompetanse, pedagogisk 

kompetanse osv. 

Den nye forskrifta stiller krav til kompetanse på den einskilde skulen til å gjere rette vurderingar, og 

til kommunen om å sikre likeverdig handsaming av elevane. 

Bokmål og nynorsk for elevane i grunnskolen 

Når minst ti elevar på eitt av trinna 1 til 10 i ein kommune ønskjer eit anna skriftspråk som 

hovudmål enn det som er vedtatt for skolen, har dei rett til å bruke og å få opplæring på dette 

skriftspråket i ei særskild gruppe. Går ti eller fleire av desse elevane på den same skolen, 

har dei rett til å få opplæringa der. Er elevane spreidde på fleire skolar i kommunen, avgjer 

kommunen kva skole dei skal få opplæringa på (§3-1). 

Dette er ei endring frå dagens lovtekst, og ei presisering av at dersom ti eller fleire av elevane går 

på same skulen, har dei rett til å få undervisninga si der. Tidlegare har ein kunna gje tilbod om slik 

undervisning på ein av skulane i kommunen, og samle elevane der. I eit samfunn der bokmål ser 

ut til å få større plass, kan ein risikere fleire klassedelingar på årstrinn pga. val av målform. 

 

 LK20 - Fagfornyelsen 

Frå hausten 2020 følgjer grunnskular og vidaregåande skular nye læreplanar for opplæringa. Denne 

revideringa av læreplanane vert ofte kalla 26Fagfornyelsen. I Fagfornyelsen vert samanhengane 

mellom opplæringslova sin formålsparagraf, verdigrunnlaget, tverrfaglege tema knytt til danning og 

livsmeistring, grunnleggjande ferdigheiter og kompetansemåla i dei ulike faga vektlagde. 

Overordna del i Fagfornyelsen har status som forskrift til opplæringslova. Overordna del synleggjer 

kva krav og forventningar som blir stilt til skular og lærarar for at desse samanhengane skal kunne 

gjennomførast i praksis. Eitt av krava i overordna del er at undervisningspersonalet skal utvikle seg 

kollektivt som eit profesjonsfellesskap. Tanken er at lærarar som i fellesskap reflekterer over og 

vurderer planlegging og gjennomføring av undervisninga, utviklar ei rikare forståing av god 

pedagogisk praksis. Dette må gjerast med utgangspunkt i både profesjonens kunnskapsgrunnlag 

og grunnopplæringa sitt verdigrunnlag (LK20). 

Når kunnskapane til den einskilde pedagogen blir utgangspunkt for refleksjon og læring i team av 

lærarar, kan skulen over tid utvikle felles forståing av god undervisning og læring. Kollektiv læring i 

organisasjonar føreset felles forplikting til langsiktig innsats og ein openheit for ulike 

verkelegheitsoppfatningar av skulen. 

I læreplanen får lærarane og profesjonsfellesskapet metodefridom i arbeidet med å nå 

kompetansemåla i dei ulike faga. Dette stiller samstundes krav til at skulane må leggje til rette for 

varierte arbeidsmåtar som skal gi elevane erfaringar med praktiske og skapande aktivitetar og 

oppgåver. Å tileigne seg kunnskap gjennom øvingar, praksis, eksperiment og opplevingar, 

 
26 Fagfornyelsen | udir.no 

https://www.udir.no/laring-og-trivsel/lareplanverket/fagfornyelsen/

individuelt og i grupper, utfordrar også skulebygningane, og stiller krav til lærarane som skal ta nye 

læringsarenaer i bruk. 

4 Kommunale føringar  

I dette kapittelet gjer vi greie for sentrale kommunale planar og styringsdokument. 

4.1 Kommuneplanen 

Gjeldande 27Kommuneplan vart vedteken i Sauda kommunestyre 20.05.20. Den gjeld for perioden 

2019-2031 og har tittel og visjon Sydande Sauda ï eit kraftsenter. 

 

Figur 2 Skjermdump: Framside kommuneplan 

Kommuneplanen fortel korleis Sauda kommune skal møte framtida og utvikle samfunnet dei neste 

åra. Innleiingsvis seier planen at for å lukkast med målsetningane, må rammer for økonomi, rolla 

som arbeidsgjevar og administrative tenester vere på plass. Den vektlegg samfunnsutvikling som 

fellesprosjekt og det viktige i at kommuneorganisasjonen vert rigga for å møte framtida sine behov. 

Vidare heiter det, i forordet:  

Sauda kommune skal vera ein attraktiv arbeidsgjevar og ein inkluderande organisasjon. Ei 

viktig utfordring er tilgangen på nok arbeidskraft med rett kompetanse. Kommunen må derfor 

driva organisasjonsutvikling og utvikla ein strategi for å rekruttera og behalda dyktige 

arbeidstakararé 

 
27 Kommuneplan og planstrategi - Sauda kommune 

https://www.sauda.kommune.no/planer-og-horinger/kommuneplan-og-planstrategi/

Visjonen uttrykker eit ønske om å styrke Sauda som eit kraftsenter der alle er velkomne inn i 

varmen. Eigenarten med eit levande og kompakt bysentrum tett på store, tilgjengelege 

naturressursar lyt nyttast som fortrinn.  

 

 

Kommuneplanen skisserer fleire utfordringar for kommunen i åra framover: 

Sauda kommune har fleire utfordringar som er typiske for distriktskommunar. Dei viktigaste er 

tilgang på arbeidsplassar, fråflytting, ei aldrande befolkning og ein utfordra kommuneøkonomi. 

Andre ytre tilhøve som økonomisk utvikling, klimaendringar, demografiske endringar, 

endringar i måten me tenker og handlar på får også konsekvensar for overordna planlegging. 

For å møte utfordringane, har kommunen utvikla strategiar, samla i omgrepet KRAFT: Kraftsenter, 

Reiseliv og næringsutvikling, Attraktiv, Framtidsretta og Triveleg. For oppvekstområdet og framtidig 

struktur kan det vere relevant å hente ut følgjande frå strategiformuleringane: 

¶ Sauda kommune siktar mot å utvikle høgkompetansenæringar innan det grøne skiftet. 

¶ Sauda kommune lyt gjere seg attraktiv, mellom anna gjennom reiselivssatsing og 

næringslivsutvikling, for å tiltrekke seg nok kompetanse i framtida. 

¶ Sauda kommune ønskjer å vere framtidsretta, t.d. gjennom å etablere gode møteplassar 

som legg til rette for samhandling, sosialt og profesjonelt. 

Det er fem temaområde i planen som skal ha særskild merksemd i planperioden, og for kvart 

temaområde syner vi moment som også kan ha relevans for oppvekstfeltet og struktur. 

Oppvekstsektoren, skule og barnehage, er eksplisitt nemnd i temaområdet Leva i Sauda. Her kjem 

det fram at kommunen satsar særleg på medverknad og tidleg innsats, og at god kvalitet i tilbodet 

kan vere med på å utjamne sosiale forskjellar i kommunen. 

Verdiskaping og 
næring 
 

Innovasjon, 
samarbeid og 
samskaping 
 

Leva i Sauda 
 

Tettstadutvikling Energi, klima og 
miljø 

Verksemdene er 
avhengige av god 
rekruttering, og 
høve til 
skreddarsydd 
etter- og 

Talet på folk i 
aldersgruppa 67+ vil 
stiga med over 20 % 
fram mot 2030. 
Samtidig vil delen av 
innbyggarar i 

Den viktigaste ressursen 
for framtida er barn og 
unge. Barnehagane skal 
fremme språkleg 
utvikling, læring og gi brei 
sosial erfaring. Skulane 

Kulturminne og 
kulturmiljø er 
viktig for 
identitet og 
tilknyting.  
 

Nasjonale 
forventningar til 
regional og 
kommunal 
planlegging legg 
føringar for korleis 

vidareutdanning 
for sine tilsette. 
Sauda 
vidaregåande 
skule har vist ein 
evne til å utvikla 
nettopp slike 
studietilbod. 
Sauda kommune 
skal vera ein 
aktiv partner i 
dette arbeidet 

arbeidsfør alder gå 
ned. Dette betyr at 
dei kommunale 
tenestene ikkje kan 
vera på same nivå, 
eller på same måte 
som i dag. 
 
Med den forventa 
auka i talet på eldre 
vil kommunen sjå 
aukande behov som 
vil bli krevjande å 
dekka på grunn av 
både manglande 
menneskelege og 
økonomiske 
ressursar. 
 
Helsefremming, 
lågterskeltilbod, 
førebygging, 
meistring og tidleg 
innsats blir viktige 
tema framover.  
 
Auka medverknad 
bidrar til meistring, 
motivasjon og 
verdigheit.  
 
Betre samarbeid, 
klare ansvarsforhold 
og koordinering gir 
meir treffsikkert og 
heilskapleg tilbod til 
innbyggarane. 
 

skal gi utdanning og 
kompetanse, og vere eit 
godt utgangspunkt for 
livslang læring, 
samfunnsdeltaking og 
arbeid.  
 
Barnehage og skule skal 
førebu barna og elevane 
på å delta i demokratiske 
prosessar og stimulere til 
samfunnsengasjement. 
Elevane skal utvikle 
kunnskap om 
demokratiske prinsipp og 
institusjonar. Medverknad 
inneber deltaking i 
avgjerder som gjeld val 
av aktivitetar og læring, 
både for kvar einskild og 
for heile grupper. 
 
Tidleg innsats handlar om 
å gje alle barn og unge 
hjelp når behovet 
oppstår, at hjelpa er den 
rette og at ho vert 
opplevd heilskapleg når 
fleire hjelpeinstansar er 
nødvendige. Forsking 
støttar opp om betydinga 
av tidleg hjelp for å 
førebyggja helse- og 
sosiale vanskar.  
 
Barnehagar av god 
kvalitet reduserer 
forskjellane i 
skuleprestasjonar mellom 
barn frå ressursfattige og 
ressursrike miljø. 
 
Ungdata (2016) visar 
utfordringar med 
alkoholbruk og ein tidleg 
debut. Det er og fleire 
fysisk inaktive 
ungdomsskuleelevar i 
Sauda enn i regionen. 

Det er verdifullt 
å kjenna at ein 
høyrer heime 
ein stad, og at 
den staden ikkje 
er kor som helst, 
men at staden 
har røter i 
landskapet, 
historia, folka og 
kulturen.  
 
Det er fullt 
mogleg å foreina 
vern og bruk.  

kommunen skal 
førebu seg for å 
hindra alvorlege 
klimaendringar. Ein 
må tilpasse seg dei 
klimaendringane 
som skjer, og 
samtidig omstille 
seg til eit 
lågutsleppssamfunn 
på lang sikt. Effektiv 
ressursutnytting i 
areal- og 
samfunnsutviklinga 
krev at ein tek i bruk 
sterkare 
verkemiddel. 
 
Ein høgt verdsett 
faktor i Sauda er 
kvardagsliv med 
korte avstandar til 
alt. For å byggja 
korte avstandar, 
ønskjer ein å bygge 
kommunen innanfrå 
og ut, og legge til 
rette for fleire 
bustadar i og nært 
sentrum. Ei slik 
utvikling vil redusere 
transportbehovet og 
skapa meir liv i 
sentrum av 
kommunen vår, 
noko som er positivt 
for Sauda som ein 
attraktiv stad. 

Figur 3 Relevante moment frå dei fem temaområda i kommuneplanen 

Målsetningar frå kommuneplanen som er relevante for struktursaka, jamfør mandat i 

utgreiinga: 

Sauda kommune skal:  

 

Figur 4 Målsetningar frå kommuneplanen som er relevante for oppvekst og struktursak 

Vi ser barn og unge som ein ressurs i arbeidet for å nå desse målsetjingane. Samstundes er 

målsetjingane premissgjevarar for kriterium i alternativsvurdering struktur. 

4.2 Budsjett og økonomiplan 2024-2027 

Oppvekst består av tre kommunale barnehagar, tre barneskular med SFO og ein ungdomsskule, i 

tillegg til introduksjonsteneste og vaksenopplæring. Kommunen har rettleiings- og 

barnehagemyndeansvar for den private barnehagen Brakamoen barnehage. PPT (pedagogisk 

psykologisk teneste) høyrer også med til oppvekst. Denne tenesta er organisert som eit 

Forvalta våre areal etter berekraftige prinsipp, der krav til lokalisering, kvalitet og funksjon skal styrka og styra veksten i 
byggeområda

Styrka og utvikla Sauda til ein meir kompakt småby med eit attraktivt og levande sentrum, der fleire brukar, lever og 
jobbar i sentrum.

Arbeida for å styrka kollektivtilbodet inn og ut av kommunen.

Styrka dei gode kvalitetane me har, med korte avstandar, nærleik til fjorden og fjellet og nærleik til viktige målpunkt 
i kvardagen.

Det skal vera lett og trygt å gå og sykle. Me skal prioritera tilrettelegging for fotgjengarar og sykkel.

Sentrum skal ha ein stor grad av funksjonsblanding med lokalisering av besøksintensive verksemder (handel- og 
tenesteyting og offentlege tenester), varierte bustader, mangfaldige aktivitetar og grøne område.

Saudasjøen skal utviklast til eit attraktivt og identitetsberande senter med turistføremål og næringsområde tilknytt kommunal
kai. Bustadområda skal ha varierte og tilgjengelege natur- og friområde.

interkommunalt samarbeid, der Suldal kommune er vertskommune. Totalt er det ca. 700 barn, 

unge og vaksne som er brukarar av oppvekst sine tenester. 

Totalt jobbar 129 kvinner og 20 menn innan oppvekstsektoren i kommunen, med samla årsverk på 

om lag 140. Netto budsjettramma for 2024 er på om lag NOK 107 mill. 

 Utfordringsbilete 

Budsjett og økonomiplan syner at Sauda kommune har trong for å betre det økonomiske 

handlingsrommet, og budsjettet inneheld fleire innsparingstiltak. Kommunen har over år hatt store 

kraftinntekter, og har vant seg til eit driftsnivå som ikkje er berekraftig ï der kommunen nyttar 

kraftinntektene direkte inn i drifta. Forventningar om lågare straumprisar og demografiutvikling med 

fleire eldre, gjer det naudsynt å vurdere det totale tenestetilbodet i kommunen. Sjølv om 

kommunen har ei målsetjing om folkevekst og 5.000 innbyggjarar i 2030 (vekst på 9% på seks år), 

syner faktisk folketalsutvikling og SSB sine prognosar at dette kan vere vanskeleg å nå. Folketalet 

har minka med 3,8% (til 4566 andre kvartal 2023) sidan 2013 og SSB sine prognosar 

(Hovudalternativet) tilseier 4268 innbyggjarar i 2030. 

Kommunedirektøren slår fast at «Sauda kommune framover vil ha store utfordringar med å 

rekruttere folk, og at det ikkje vil vere mogleg å levere korkje helse, barnehage eller skule på same 

nivå, og med same struktur som me har i dag» ( s. 8). Årsakene er desse: 

¶ Fleire eldre 

o Det vil vere krevjande å tilby hjelp og tenester til alle på sjukeheim, 

omsorgsbustadar og andre kommunale tenester til alle eldre på dagens nivå 

¶ Færre barn 

o Det er nedgang i barnefødslar og overkapasitet i barnehage og skule 

o Dersom fødselstala held fram den negative utviklinga og / eller stabiliserer seg på 

dagens nivå, vil ein (nærast) kunne ha plass til alle elevane i ein klasse: «Når ein 

legg til språkdeling på toppen av dette, gir dette ein situasjon kor ressursutnyttinga 

vert særs dårleg. Me slit allereie med å rekruttere kvalifiserte lærarar og Sauda 

kommune bør søkje å optimalisere drifta slik at elevane får lærarar med rett 

kompetanse.»  

o Det er ikkje berekraftig å planleggje for stor overkapasitet over tid 

¶ Vanskar med rekruttering 

o Sauda kommune strevar med å få nok kvalifisert arbeidskraft 

o Skuleåret 23/24 underviser 11 lærarar i fag dei ikkje har formell kompetanse til å 

undervise i 

o Det er lite truleg at Sauda kommune vil klare å konkurrere om spesiell 

fagkompetanse på ein rekkje område. For å dekkje desse områda må ein truleg 

organisere seg i samarbeid med andre 

 Tilrådde driftstiltak frå kommunedirektøren 

 

 Vedtak i kommunestyret 

 

4.3 Kommunedelplan oppvekst og kultur 

Sauda kommune har ein kommunedelplan for oppvekst og kultur, som gjekk ut i 2023. Denne skal 

reviderast, eventuelt erstattast med ein strategiplan, og vil kome som ei oppfølging av prosjektet 

«framtidig organisering av oppvekst».  

5 Innhald og kvalitet i barnehage og skule 

I dette kapittelet gjer vi greie for ulike sider ved kvalitet i barnehage og skule. Dette vert knytta til 

både forsking og nasjonale føringar. 

5.1 Barnehage 

 Kvalitet og styringssignal 

Kvalitet er ikkje ein konstant dimensjon, men eit resultat av systematisk, prosessuelt og utøvande 

arbeid med alle område som utgjer kvalitet.  

UDIR understrekar at kvalitet ikkje er eit eintydig omgrep. I barnehagesamanheng blir kvalitet skildra 

ut frå underområda strukturkvalitet, prosesskvalitet og resultatkvalitet, som er tre kvalitetsområde 

som heng saman. Til dømes kan dei tilsette og deira utdanning og kompetanse (strukturkvalitet) 

påverke korleis samspelet mellom barn og vaksne blir (prosesskvaliteten), som igjen har betydning 

for barn si trivsel og utvikling (resultatkvaliteten). 

Barnehageeigaren har ansvaret for kvalitet og kompetanse i sine barnehagar. Kommunen er eigar 

av dei kommunale barnehagane. Dei inngår i det kommunale systemet og er knytt til kommunen 

sine overordna planar. For private eigarar er ikkje eigarskapet avgrensa av kommune og/eller 

fylkesgrenser. Private eigarar treng ikkje å følgje lokale politiske føringar, berre dei nasjonale 

føringane. Dette inneber at dei ikkje rapporterer til kommunen si administrative og politiske leiing 

(UDIR). 

Det er kommunen som lokal barnehagestyresmakt som rettleier og fører tilsyn med kommunale og 

private barnehagar i tråd med gjeldande regelverk. 28Nasjonal barnehagestrategi - Barnehage for 

ein ny tid mot 2030, har som overordna mål at alle barn skal ha tilgang til eit likeverdig 

barnehagetilbod av høg kvalitet. Regjeringa skildrar personalet og deira kompetanse som 

barnehagen sin viktigaste ressurs og ein føresetnad for at barnehagen skal vere ein god arena for 

omsorg, leik, danning og læring. 

Strategien skal bidra til: 

¶ Betre kvalitet i tilbodet til barna gjennom auka kompetanse hos dei tilsette, god leiing og 

tilstrekkeleg bemanning. 

 
28 Barnehagen for en ny tid - regjeringen.no 

https://www.regjeringen.no/no/dokumenter/barnehagen-for-en-ny-tid/id2959402/

¶ Auka deltaking i barnehagen gjennom låg maksimalpris og gode moderasjonsordningar. 

¶ At fellesskapet sine ressursar går til barna gjennom betre regulering av barnehagesektoren. 

¶ Eit meir likeverdig barnehagetilbod i heile landet gjennom å gi kommunane betre demokratisk 

styring og kontroll. 

Dei viktigaste måla i barnehagestrategien er: 

¶ Innan 2025 skal 50 prosent av dei tilsette i barnehagen vera barnehagelærarar, og fram mot 

2030 er målet 60 prosent. 

¶ Fram mot 2030 skal delen barnehagelærarar og styrarar med mastergradutdanning auke. 

Kompetanse på mastergradnivå vil styrkje arbeidet til barnehagane med leiing og 

kvalitetsutvikling. 

¶ Det skal bli fleire fagarbeidarar i barnehagen. For resten av dei tilsette skal det liggje føre ein 

plan for korleis formell relevant kompetanse kan opparbeidast. 

¶ Alle tilsette skal få høve til å delta i etter- og vidareutdanning 

¶ Eit offentleg utval skal foreslå ulike modellar for etter- og vidareutdanning for lærarar og andre 

tilsette i barnehage og skule. 

 Barnehagetype og kvalitet 

Ein finn ikkje dekning i litteraturen for å seie at barnehagetype har betydning for kvalitet, men med 

bakgrunn i andre studiar er det grunnlag for å seie at det er store forskjellar i kvalitet i barnehagar, 

og at ei rekkje forhold må ligge til grunn for eit kvalitativt godt tilbod. Den største kvalitative 

djupstudien er 29GoBaN-prosjektet som vart finansiert av Kunnskapsdepartementet og gjennomført 

frå 2016 til 2019. Studien følgde 1200 barnehagebarn frå dei var 2 år til dei byrja på skulen. 

Studien har funne fleire kjenneteikn som ligg til grunn for god kvalitet i barnehage: 

¶ Tydeleg leiing av både personalgrupper og barnegrupper, samt ein godt strukturert dag. 

¶ Barnegruppene har eit stabilt personale med høg kompetanse og lang erfaring. 

¶ Personalet viser entusiasme og varme, og dei er imøtekomande overfor barn, foreldre og 

personale. 

¶ Personalet har felles målsetjingar og visjonar for det pedagogiske arbeidet ut frå 

rammeplanen sine føringar, verdiar og faglege innhald. 

 
29 GODE BARNEHAGER FOR BARN I NORGE (goban.no) 

https://goban.no/om-prosjektet/

¶ Personalet har ei heilskapleg tilnærming til barn si omsorg, leik, læring og danningsreise, og 

støttar opp om barn si læring og utvikling både emosjonelt, kognitivt, sosialt og fysisk-

motorisk. 

¶ Tverrfagleg tema- og prosjektarbeid blir nytta. 

¶ Det blir lagt opp til både vaksen- og barneinitierte aktivitetar, der både personalet og barn er 

involverte i dei ulike pedagogiske prosessane og aktivitetane. 

¶ Personalet organiserer barnegruppene i mindre grupper for aktivitetar og leik, tilpassa det 

enkelte barnet sine føresetnader. 

¶ Personalet legg vekt på samspel og bidrar aktivt til smidige konfliktløysingar gjennom 

samtalar og rettleiing, med forslag til alternative handlingar for barna. 

¶ Personalet vektlegg barn sitt perspektiv, medverknad og trivsel i kvardagen. 

Studien viser at pedagogiske leiarar opplever at fagleg samarbeid med andre instansar som PPT og 

barnevern har betydning for fagleg kvalitet. Vidare viste studien at organisering av barnehagen, 

mellom anna barn sin tilgang til barnehagelærar, var av betydning for språkutvikling. 

Kvalitet og barnehagestorleik  

Når det gjeld barnehagekvalitet og barnehagestorleik, er det ingen eintydige og enkle svar på dette 

området. Det er dei siste åra gjennomførd nokre prosjekt og noko forsking som har funn som gir 

indikatorar for kva betydning organiseringa av barnehagen har. 

Dei seinare åra har den norske barnehagesektoren gjennomgått store endringar. Ekspansiv 

utbygging av barnehagar, mangel på førskulelærarar og auka fokus på kvalitet har vore sentralt. Ein 

har òg sett framveksten av nye organisasjonsformer, der utbygging av større og ofte fleksibelt 

organiserte ("avdelingsfrie") barnehagar er blant dei viktige utviklingstrekka. Parallelt med dette har 

òg mandatet til barnehagen endra seg, ved at dei er blitt ein del av utdanningsløpet. 

Kunnskapsdepartementet la våren 2011 fram ein rapport om 30"Barnehagenes organisering og 

strukturelle faktorers betydning for kvalitet". Rapporten er utarbeidd av International research 

institute of Stavanger (IRIS). Rapporten synar styrkar og ulemper ved dei ulike typane barnehagar: 

¶ Dei minste barnehagane (under 45 born) kjenneteiknast av å vere oversiktlege, med nærleik og 

tillit. Barnegruppene er mindre, og det pedagogiske personalet brukar meir tid saman med borna 

 
30 Barnehagenes organisering og strukturelle faktorers betydning for kvalitet  

https://www.regjeringen.no/no/dokumenter/barnehagenes-organisering-og-strukturell/id635737/

enn i dei store barnehagane. Avgrensingane ligg i moglegheitene for fagleg utvikling grunna få 

tilsette og få pedagogar, noko som kan gje seg utslag i ei form for pedagogikk som ikkje speglar 

ny fagkunnskap om born sine behov for gjensidig kommunikasjon og samspel. 

¶ Dei mellomstore barnehagane (omkring 45-80 born) ser langt på veg ut til å kombinere det trygge 

og etablerte erfaringsgrunnlaget med nye tankar om barnehageorganisering og pedagogikk:  

Slike barnehager kommer i det store og det hele godt ut p¬ ulike indikatorer [é] som ansattes 

utdanningsnivå, oppfylling av pedagognormen, areal per barn, størrelse på barnegruppene, 

pedagogiske lederes tilstedeværelse i barnegruppene og antall barn den enkelte voksne 

forholder seg til i løpet av dagen. Mellomstore barnehager er store nok til å sikre faglig utvikling 

for de voksne, og små og oversiktlige nok til å ivareta trygge rammer for barn.  

(Sitat: 31Rapport IRIS ï 2011/029: Barnehagenes organisering og strukturelle faktorers betydning 

for kvalitet, s.8).  

¶ Dei store barnehagane (over 80 born) har fleire kjenneteikn som meir "profesjonelle" enn dei 

små.  

Dette kjem til syne gjennom; 

¶ dei tilsette sitt utdanningsnivå  

¶ det at pedagognorma i større grad blir oppfylt  

¶ større grad av faste rutinar for brukarundersøkingar og trivselsundersøkingar 

¶ at fleire har faste tilknytingspersonar for borna  

¶ meir rettleiing av assistentar  

¶ auka spesialpedagogisk kompetanse 

Dei store barnehagane har styrken i at det er gode moglegheiter for fagleg utvikling og nyskaping. 

Samstundes er store barnehagar komplekse og har større utfordringar knytte til organisering, særleg 

i etableringsfasen, enn dei mindre barnehagane. Dei pedagogiske leiarane brukar meir tid til 

planlegging og organisering enn i dei minste barnehagane. 

I sluttrapporten konkluderer IRIS med at dei mellomstore barnehagane med rundt 60 born 

kombinerer det beste frå dei små og store barnehagane, men slepp unna problema. Desse 

barnehagane er godt etablerte med gode rutinar og kjent organisering. Dette skaper tillit og tryggleik. 

 
31 IRIS-rapport_2011.029  

https://www.regjeringen.no/globalassets/upload/kd/vedlegg/rapporter/iris_rapport.pdf

Samstundes har dei ei stor personalgruppe der mange har pedagogisk bakgrunn. Dermed er det 

rom for eit godt fagleg miljø og fagleg utvikling. 

GoBaN kunne ikkje finne eintydige svar på om barnehagestorleik hadde noko å seia for kvalitet i 

barnehagen. Men undersøkinga viser funn som at gruppestorleik, nærvær av pedagog og 

kompetanse har mykje å seia for kvalitet. Store barnehagar med fleksibel organisering har ei ulempe 

i at dei manglar stabilitet og oversikt som gir trygge rammer for dei minste barna, men om 

barnehagen blir organisert i avdelingar som igjen kan delast inn i grupper, har det lite å seia kor stor 

barnehagen er.  

Uavhengig av driftsform er dette med oversiktleg struktur og eit godt og trygt barnehagemiljø det 

som er mest vesentleg for kvalitet for barnet. Dette er ikkje einstydande med at små barnehagar og 

små miljø er det beste for barnet. Ei utfordring med små barnehagar er små fagmiljø. Vidare er det 

funn i undersøkinga som seier at små miljø oftare har «ein tradisjonell og noko ureflektert 

pedagogikk». Det er også ei stor sårbarheit i dette at ansvar for utvikling av kvalitet i stor grad fell på 

enkeltpersonar og ikkje på ein organisasjon som utviklar dette i eit reflektert fellesskap.  

I 2015 kom Fafo-rapporten 32«Har barn det bra i store barnehagar?» Initiert av storbyane Oslo, 

Bergen, Trondheim, Kristiansand og Stavanger. Dei mellomstore barnehagane kom best ut i studien, 

fordi dei syntest å vera store nok til å sikra fagleg utvikling for personalet, og små og oversiktleg nok 

til å vareta trygge rammer for barna. Rapporten framhevar også at avdelingsorganisering, framfor 

baseorganisering er betre for barna. Vidare trekkjer dei fram fordelen med det store barnehagar kan 

tilby barn;  

Store enheter tilbyr profesjonelle plussfaktorer som mangfold, fleksibilitet og faglighet, men 

for at dette skal fungere positivt også i praksis, behøves former for fast organisering når det 

gjelder barnegrupper, personale, romløsninger, dagsrytme og aktiviteter. 

Rapporten argumenterer for at det ikkje er noko i vegen for at ein også innanfor ei stor eining kan 

avgrensa talet på barn og vaksne kvart enkelt barn må ta omsyn til. Gjennom organisering og 

logistikkhandtering burde ein kunna få til kvalitetsteikn som stabilitet, integrasjon og oversikt. I store 

barnehagar må ein likevel ha rom for faste barnegrupper med faste vaksne og eit fast 

«heimeområde». Dette gjeld særleg for dei minste barna, ifølgje Fafo-forskarane. 

 
32 Har barn det bra i store barnehager? | Fafo-rapport 2015:48 

https://www.fafo.no/zoo-publikasjoner/fafo-rapporter/har-barn-det-bra-i-store-barnehager-3

 Barnehagens fysiske inne- og utemiljø 

33EnCompetence, Kompetanse for utvikling av barnehagars inne- og utemiljø, var eit 

samarbeidsprosjekt mellom DMMH, Oslomet, Nasjonalt kunnskapssenter for barnehagar, Espira, 

Læringsverkstedet og Trondheim Kommune. Prosjektet blei gjennomførd frå 1. august 2017 til 1. 

desember 2021. Målet med EnCompetence var å utvikle ny kunnskap og å teste ut nye 

forskingsverktøy som kan bidra til høgare kompetanse i planlegging og utvikling av det fysiske miljøet 

i barnehagar. Prosjektet blei finansiert av Norsk forskningsråd (NFR) gjennom programmet; Program 

for forsking og innovasjon i utdanningssektoren (FINNUT) (og dessutan eigendel frå partnarane). 

Som eit resultat av forskinga har EnCompetence utvikla kriterier for barnehagen sitt fysiske inne- og 

utemiljø. Kvalitetskriteria er utvikla innafor dei tre områda;  

¶ Arkitektur og landskapsarkitektur  

¶ Rom og materiell  

¶ Utvikling og organisering  

Arbeidet syner at ein ved ei heilskapleg tilnærming, kan ein vurdere fysisk miljø, organisatorisk 

kvalitet og innhaldskvalitet, og gjennom dette meisle ut ulike satsingsområde, for å auke 

kompetansen på kvalitet i det fysiske læringsmiljøet. På denne måten kan ein også prioritere kva 

ein skal investere i over tid, som vil ha positiv effekt på barnehagen som læringsmiljø. Funksjonell 

analyse av barnehageanlegg i dette kunnskapsgrunnlaget følgjer kriteria innanfor Arkitektur og 

landskapsarkitektur i EnCompetence prosjektet, og synfaring er gjennomførd med bakgrunn i 

same vurderingskriterium.  

 Kompetanseutvikling 

Kompetanse for barnehagen i framtida - revidert strategi for kompetanse og rekruttering 2023-2025 

er ein revidert og oppdatert versjon av strategien Kompetanse for barnehagen i framtida 2014ï2020, 

etter innføringa av ny rammeplan for barnehagen i 2017. Strategien held fram med tidlegare 

kompetansetiltak og har ein oppdatert omtale av den regionale ordninga for kompetanseutvikling i 

barnehagen (Rekomp) og Kompetanseløftet for spesialpedagogikk og inkluderande praksis. 

Kompetanseløftet for spesialpedagogikk og inkluderande praksis skal medverke til at alle kommunar 

og fylkeskommunar har tilstrekkeleg kompetanse tett på barna for å kunne førebygge, fange opp, 

og gi eit inkluderande og tilpassa pedagogisk tilbod til alle, inkludert barn med behov for særskild 

 
33 Barnehagens fysiske inne og utemiljø | Barnehagemiljø (barnehagemiljo.no) 

https://barnehagemiljo.no/wp-content/uploads/barnehagemilj%C3%B8-kriterieomr%C3%A5de-arkitektur-1.pdf
https://barnehagemiljo.no/wp-content/uploads/barnehagemilj%C3%B8-organisering-rom.pdf
https://barnehagemiljo.no/wp-content/uploads/barnehagemilj%C3%B8-kriterieomr%C3%A5de-organisering-1.pdf
https://barnehagemiljo.no/

tilrettelegging. Kompetanseløftet er bygd opp over fleire år og vil omfatte fleire ulike tiltak: lokal 

kompetanseutvikling, vidareutdanningstilbod, kompetansepakkar og ressurs- og rettleiingsmateriell. 

Hovudtiltaket er lokal kompetanseutvikling med utgangspunkt i kommunane sine eigne definerte 

behov. Private eigarar kan delta på lik linje med kommunale eigarar.  

Innafor barnehageområdet finnast det fleire ulike program, metodar og modellar som har som mål å 

utvikle kvalitet og felles praksis i barnehagane. Døme på dette er Circle of Security, Løft-metodikk 

og Dei utrulege Åra (DUÅ). Ungsinn34 (Tidsskrift for virksomme tiltak for barn og unge) viser t.d. at 

DUÅs foreldreprogram er eit kunnskaps- og evidensbasert tiltak med solid teoretisk forankring som 

blir klassifiserte på evidensnivå 5, det vil seie tiltak med sterk dokumentasjon på effekt. DUÅs skule- 

og barnehageprogram blir klassifisert på evidensnivå 4 som tiltak med tilfredsstillande 

dokumentasjon på effekt. Det er likevel lite evidensbasert forsking som syner kva effekt dei ulike 

programma og metodane har på barnehagekvalitet. Det handlar i stor grad om merksemda kvar 

barnehage har kring det pedagogiske arbeidet og korleis dette er ein synleg del av praksis. 

 Retten til eit tilrettelagt barnehagetilbod og spesialpedagogikk 

Allmennpedagogikk i barnehagen handlar om å leggje til rette for eit leike- og læringsmiljø der 

einskildbarn og barnegrupper opplever sosialt fellesskap og progresjon i utviklinga si (Rammeplanen 

for barnehager KD:2017). Leike- og læringsmiljøet kan variere mykje, men det må takast omsyn til 

barn sine grunnleggjande behov og individuelle utvikling av språk, samspel, motorikk og kognitiv 

læring. Barnehagen må planleggje praksis med bakgrunn i barnet si naturleg evne til å sanse, undre 

seg og utforske. 

Dei tilsette i barnehagen oppfattar ofte tidleg at barnet har behov ut over det som er vanleg, men 

synes det kan vere vanskeleg å identifisere kva utfordringane består i. For barnet er det av stor 

betydning at det er låg terskel for å legge til rette det allmennpedagogiske tilbodet med variasjon i 

metodar og aktivitetar som stimulerer språk, samspel og leikemiljø. 

Det er generelt stor variasjon i forståinga for kva det allmennpedagogiske tilbodet omfattar, og det 

vil derfor også vere store skilnader i kor vi trekker skiljelinjene mellom eit allmennpedagogisk tilbod 

og eit spesialpedagogisk tilbod. Rammeplanen sitt kap. 7 skildrar tilrettelegging av det 

allmennpedagogiske tilbodet for barn som treng ekstra støtte som ein del av barnehagen si 

pedagogiske verksemd. Det er ein føresetnad at inkludering i barnehagen handlar om tilrettelegging 

 
34 Om ungsinn | Ungsinn 

https://ungsinn.no/om-ungsinn/


Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 65 av 512 

for sosial deltaking; «Barnehagen sitt innhold må formidles på en måte som gjør at ulike barn kan 

delta ut frå egne behov og forutsetninger. Barnehagen sin viktigste sosialiseringsarena er leken» 

(Rammeplanen for barnehage kap.7, KD 2017). Inkludering i barnehage kan derfor seiast å tilpasse 

læringsmiljøet til mangfaldet av barn, slik at barnet opplever naturleg tilhøyrsle og får reell moglegheit 

til deltaking. 

Thomas Nordahl mfl. skildrar i rapporten 35"Inkluderende fellesskap for barn og unge" at dagens 

støttesystem i arbeidet er rettigheitsorientert. Dette betyr at søkjelyset i for stor grad vert retta mot 

det einskilde barnet og dei vanskane og problema barnet har. Individperspektivet i 

spesialpedagogikken står sterkt. Det kan lett føre til eit fokus på dei moglegheitene som ligg i å betre 

barnehagemiljøet og den pedagogiske praksisen. 

Rapporten kommenterer også at det ikkje er lett å få ei fullstendig oversikt over tilrettelegging for 

barn med særskilde behov i barnehagen ved berre å sjå på omfanget av spesialpedagogisk hjelp. 

Utdanningsdirektoratet hevdar at spesialpedagogikk er å forstå og leggje til rette for læring og 

utvikling når barn, unge og vaksne har utfordringar med å sanse, kommunisere og lære. Dei som 

jobbar med barn må ha kunnskap om korleis dei kan kjenne att og følgje opp ulike behov og 

utfordringar, slik at dei som treng det får rett hjelp så tidleg som mogleg. Dei tilsette i barnehagen 

har eit spesielt ansvar for å observere og kjenne att teikn ved barnet si utvikling skil seg frå forventa 

progresjon i utvikling. Dette kan handle om forseinka språkutvikling, sosiale eller emosjonelle 

utfordringar, eller motoriske og kognitive utfordringar som ikkje er som forventa. Det er også ofte ein 

kombinasjon av vanskar som medfører behov for tilrettelegging av tenesta. 

Statped kan hjelpe kommunen når barn treng spesialpedagogisk tilrettelegging av 

barnehagetilbodet. Statped har delt spesialpedagogiske behov inn i ulike fagområde som handlar 

om sansevanskar, språkvanskar, ulike lærevanskar, hjerneskadar, autismespekterforstyrringar m.m. 

For barnet i barnehagealder er årsaka til det spesialpedagogiske behovet ofte ukjend. Skildringar, 

kompetansepakkar og rettleiarar som er tilgjengeleggjort via UDIR og Statped, er eit nyttig 

kunnskapsgrunnlag for barnehagane som hjelpemiddel for å nå målsetjinga om å setje i gang tidleg 

innsats. 

 
35 _INKLUDERENDE FELLESSKAP FOR BARN OG UNGE.indb (regjeringen.no) 

https://files.nettsteder.regjeringen.no/wpuploads01/blogs.dir/215/files/2018/04/INKLUDERENDE-FELLESSKAP-FOR-BARN-OG-UNGE-til-publisering-04.04.18.pdf

5.2 Skule 

 Kjenneteikn på skular som lukkast 

Ein skulebidragsindikator kan tolkast som forskjellen mellom resultata skulen sine elevar faktisk 

oppnår (t.d. karakter på eksamen 10. trinn) og det ein forventar at elevane skal oppnå når ein tek 

omsyn til elevane sine føresetnader. 36"En skole for vår tid" er sluttrapporten frå Ekspertgruppa for 

skolebidrag. Skulebidragsindikatorane for grunnskule og vidaregåande skule viste at det er store 

skilnader mellom skular, kommunar og fylkeskommunar. Skulane i Sauda skårar også ulikt på 

skulebidragsindikatorane, og dette kan fortelje om skilnader i undervisningskvalitet mellom skular og 

mellom hovudtrinn internt på skular. 

Ekspertgruppa har vurdert korleis skuleeigarar og skular betre kan drive eit systematisk 

kvalitetsutviklingsarbeid for å løfte kvaliteten på opplæringa. I rapporten beskriv ekspertgruppa kva 

som kjenneteiknar skular og kommunar som lukkast best med å løfte kvaliteten på opplæringa for 

elevane. Nedanfor viser vi punktvis til funn og tilrådingar i rapporten: 

Kjenneteikn ved skular og kommunar som oppnår høg kvalitet i opplæringa for elevane, kan 

oppsummerast som følgjer: 

1. Skuleeigar viser genuin interesse for skulane sine aktivitetar, søkjer å forstå dei betre og styrkjer 

kompetansen innan skulefaglege spørsmål gjennom tett dialog med skuleleiarane. 

2. Skuleeigarar, skuleleiarar og lærarar er alle klare på at deira oppgåve er å ivareta skulen sitt 

omfattande mandat og samfunnsoppdrag, som inneber å ruste elevane for livet. 

3. Det er semje mellom skuleeigarar, skuleleiarar og lærarar om at den mest essensielle 

kunnskapen og kompetansen for å oppfylle denne oppgåva er til stades innanfor skulesystemet. 

4. Skuleeigarar og skuleleiarar har tillit til eigen og skulens kompetanse og arbeider aktivt for å 

forsterke denne. Dei beskyttar skulen mot unødvendige forstyrringar og støy, og fokuserer på 

kjerneaktivitetane. 

5. Skuleleiarar er synlege og opprettheld tette relasjonar til skulane. Dei legg til rette for samarbeid 

som inneber regelmessig vurdering og utvikling, slik at skulen kontinuerleg aukar kunnskapen 

om sitt eige arbeid. 

6. Skuleleiarar gir lærarane mynde og ansvar for å drive skuleutviklinga. Dei følgjer nøye med på 

lærarane sitt arbeid i profesjonsfellesskapet. 

 
36 En skole for vår tid - regjeringen.no 

https://www.regjeringen.no/no/dokumenter/en-skole-for-var-tid/id2847088/

7. Medverknad er ein integrert del av systemet, og det omfattar alle, frå skuleeigar til elevar. 

8. Læring er ein systematisk prosess, der lærarane lærer av elevane, skuleleiinga lærer av 

lærarane, og skuleeigarar lærer av skuleleiinga. Dette skapar ein kontinuerleg syklus med 

kunnskapsoverføring og utvikling. 

 Skulebygg ï læring, trivsel, helse og tryggleik 

På oppdrag frå Utdanningsdirektoratet utarbeidde Østlandsforskning i 2008 eit 37notat om 

samanhengen mellom kvalitet på skulebygg, læring og trivsel (Schanke og Skålholt, 2008). Nokre 

funn, med tilvising til aktuelt studie gjennomgått av Østlandsforskning: 

Studie Funn 

Helland, H. og Næss, T. 2005. 

God trivsel, middels 

motivasjon og liten faglig 

medvirkning. NIFU Skriftserie 

4/2005. Oslo: Norsk institutt 

for studier av forskning og 

utdanning 

¶ Elevenes vurdering av det fysisk miljßet ligger et sted mellom òi mindre 

grad fornßydò og òi noen grad fornßydò. Dette kan tyde p¬ et behov for 

forbedringer i det fysiske miljøet i norske skoler (ifølge forfatterne) 

¶ Det er en sammenheng/korrelasjon mellom elevens oppfatning av det 

fysiske miljøet og deres trivsel i skolen: Det er en tendens til at de 

elever som er mest fornøyde med det fysiske miljøet også rapporterer 

om høy trivsel i skolen. 

¶ Tre faktorer er med på forklare holdninger til det fysiske miljøet: Jenter 

er noe mer fornøyd med det fysiske miljøet enn gutter; yngre elever er 

mer fornøyde enn eldre elever; og økte ressurser i form av utstyr og 

materiell per elev øker elevenes tilfredshet med det fysiske miljøet 

Imsen, G. 2003. Skolemiljø, 

læringsmiljø og elevutbytte. 

¶ Bivariate analyser viser store forskjeller i vurderingen av det fysiske 

miljøet: Elever i barneskolen er atskillig mer fornøyde enn elever i 

ungdomsskolen. En årsak kan være at kommunale investeringer i 

forbindelse med Reform97 i hovedsak gikk til barneskoler.  

¶ Multivariate analyser av elevers prestasjoner i norsk: En høyere score 

på observert fysisk miljø virker positivt på prestasjoner for elever i 4. 

klasse, virker negativt for elever i 7. klasse og har ikke signifikant 

betydning for elever i 10. klasse.  

¶ Multivariate analyser av elevers prestasjoner i matte: En høyere score 

på observert fysisk miljø virker positivt på prestasjoner for elever i 4. 

klasse, og har ikke signifikant betydning for elever i 7. og 10. trinn.  

 
37 kunnskapsstatus om skolebygg 

https://www.regjeringen.no/globalassets/upload/kd/vedlegg/grunnskole/kunnskapsstatus-skolebygg.pdf?id=2262961

¶ Multivariate analyser av elevers generelle trivsel i skole: En høyere 

score på elevenes vurdering av det fysisk miljøet virker positivt på 

elevers generelle trivsel i alle trinn (4., 7. og 10. trinn). 

Wågø, S., Høyland, K. og 

Dale, S. 2005, Universell 

utforming av skolebygg. 

Trondheim: SINTEF 

Rapporten konkluderer med at:  

¶ De fysiske løsningene som blir valgt påvirker elever og læreres 

skolehverdag, og det trengs mer tverrfaglig kunnskap om dette 

samspillet. 

¶ Eksempelskolen har på flere vis lyktes i målsettingen om å bygge en 

skole tilrettelagt for alle. Men nye undervisningsarealer i form av åpne 

landskap er utfordrende i forhold til elever med 

konsentrasjonsproblemer 

 

Jerkø, S., Mysen, M., Homb, 

A., Nersveen, J., Nilsen, A., 

Blom, P. og Christophersen, J. 

2006, òSkolemiljß for lÞring - 

veileder for skoleeiereò, 

Prosjektrapport 404. Oslo: 

Norges 

Byggforskningsinstitutt. 

 

 

 

¶ Det er en inkonsistens mellom skolebyggs levetid (50 år) og endringer i 

pedagogiske retning (ca. hvert 10 år). Et krav til nye skolebygg er at 

bygningen kan tilpasses endret pedagogikk på en enkel måte, mens 

det for eksisterende skolebygg er viktig å påse at bygningsmessige 

tiltak bidrar til å øke byggets tilpasningsevne. 

¶ Endringer av skolebygg gir i seg selv ikke endret pedagogikk, og 

hensiktmessige planløsninger for ny pedagogikk vil variere med 

klassetrinn. 

¶ Kunnskapsløftets krav om varierte læringsformer innebærer et krav om 

større vekt på varierte undervisningsarenaer. 

¶ For alle skolebygg er det viktig med undervisningsrom av ulike 

størrelser og tilstrekkelig antall grupperom. 

¶ Skolebyggets utforming kan bidra til å forhindre muligheter til å utøve 

vold og kriminalitet. Bygget bør derfor utformes slik at det er lett å 

holde oversikt over aktivitetene slik at det skapes færre muligheter for 

mobbing og hærverk. 

Bengt Djurstedt (red.) 1995, 

Skola 2000! - en antologi. 

Framtidens skola. 

¶ Lek og læring er ofte uatskillelige i barns verden. Barn utvikles sosialt, 

følelsesmessig og motorisk gjennom leken. Det er derfor viktig med et 

fysisk miljø som er trygt og innbydende. Utilgjengelige, utrygge og 

understimulerende fysiske miljø kan hemme barns sosiale, kognitive og 

fysiske utvikling. 

¶ Elever behøver miljøer som inspirerer til ulike typer praktisk virksomhet 

og handlinger. 

Danmarks evalueringsinstitutt 

2006, Læringsmiljøer i 

folkeskolen ï samspillet 

mellem læringssyn, fysiske 

rammer, undervisning og 

evaluering. Danmark: Vester 

kopi. 

¶ De fysiske rammene kan virke både stimulerende og hemmende på 

læringsmiljøet. Nye fysiske rammer kan påvirke elevers læringslyst i en 

positiv retning og inspirere lærerne. 

¶ I seg selv er ikke gode fysiske rammer nok til å skape gode 

læringsmiljø. Skolens pedagogiske visjoner og mål må stemme 

overens med skolens fysiske rammer for at de fysiske rammene skal 

kunne virke positivt inn på læringsmiljøet.  

¶ Det anbefales at elevene bør innlemmes i utforming av skolens arealer 

i en mye større grad enn det som er tilfellet per i dag. 

Taskinen, T., Meklin, T., 

Nousiainen, M., Husman, T., 

Nevalainen, A., Korppi, M. 

1997, Moisture and mould 

problems in schools and 

respiratory manifestations in 

schoolchildren: clinical and 

skin test findings Acta 

Paediatrica 86 (11), 1181ï

1187 

¶ Datamaterialet besto av 99 elever fra skoler med dokumenterte mugg 

og fuktighetsproblemer, samt en kontrollgruppe på 34 elever fra antatt 

òfriskeò skoler. Forskerne fant at 9 elever hadde astma, hvorav 8 kom 

fra de òsykeò skolene. En medvirkende ¬rsak var fuktighetsproblemer 

hjemme; der det både var fuktighetsproblemer hjemme og på skolen 

steg andelen med astma fra 7 til 21 prosent. Studien viste med andre 

ord en tydelig sammenheng mellom astma og fuktighetsproblematikk i 

skolebygg, selv om det må bemerkes at test- og kontrollutvalgene var 

små. 

Savilahti, R., Uitti, J., Roto, P., 

Laippala, P., Husman, T. 

2001, Increased prevalence of 

atopy among children 

exposed to mold in a school 

building, Allergy 2001: 56: 

175-179 

¶ Savilahti m.fl (2001) gjennomførte en test av allergiske reaksjoner 

utviklet etter skolestart i en skole med påviste mugg og 

fuktighetsproblemer og en skole uten påviste slike problem. Påvisning 

av IgE3 og tilfeller av nye allergiske reaksjoner var ifølge denne 

undersøkelsen signifikant større i skolen med påviste 

fuktighetsproblemer. Selv om ikke alle undersøkelser viser like klare 

sammenhenger konkluderes det med at: 

o muggproblemer fører til luftveissykdommer som nedsetter 

læringsevne (og generell livskvalitet). 

o Fuktighetsproblemer med mugg i skoler fører til økt hyppighet 

av astma 

 

Oppsummert kan ein i forskinga finne samanhengar mellom kvalitet på skulebygg og læring, trivsel, 

tryggleik og helse. 

Eit forskingsprosjekt ved University of Stanford (Manchester 2015) kalla 38HEAD-prosjektet [Holistic 

(Evidence and Design 2015), finansiert av Engineering and Physical Sciences Research Council, 

syner at det er klare haldepunkt for at dei fysiske eigenskapane til grunnskulen har betydning for 

læringsprogresjonen til elevane i lesing, skriving og matematikk. Denne effekten er ganske stor, og 

forklarer 16% av variasjonen i den totale framgangen over eit år av dei 3766 elevane som er 

inkluderte i studien. Lys temperatur og luftkvalitet åleine utgjer 49 % av effekten, medan eigarskap, 

kompleksitet, fleksibilitet og farge òg er av betydning. 

 

Illustrasjonen henta frå rapporten Clever Classroomdesign, viser i kor stor grad dei fysiske faktorane 

påverkar læring. 

Elevar med kognitive og sensoriske vanskar og elevar med ulike neurovariasjonar vert i større grad 

enn andre elevar påverka av dårlege fysiske forhold i skulen. Dårlege akustiske forhold, støy, feil 

belysning, manglande fleksibilitet i romløysingar, mangel på retrettplassar (stader å skjerma seg), 

tronge gonger og mykje visuell støy, medverkar til at elevar ikkje klarer å vera ein del av fellesskapet. 

KS (Sentralforbundet til kommunane) gav i 2020 ut eit ressurshefte som heiter 39Design er mangfald. 

Her presenterast innovative tiltak som er gjennomførde i kommunar og fylkeskommunar, for å gi alle 

betre tilgang til skular og barnehagar og for å skapa inkluderande lokalsamfunn. Dette heftet er ein 

inspirasjon for å finna lågterskeltiltak for å utbetra dagens situasjon, og når ein planlegg for nye 

læringsareal. Ein annan ressurs på området er Arkitekt Magda Mostafa, som har gjort eit 

banebrytande doktorgradsarbeid med avhandlinga si 40The Autism Friendly University Design 

Guide. I arbeidet har ho saman med studentar på autismespekteret utarbeidd ein designguide som 

fungerer for alle studentar, også dei med neurovariasjonar. Prinsipp og guide til utforming kan nyttast 

 
38  cleverclassroomsdesign 
39  Design-er-mangfold 
40 The Autism Friendly University Design Guide by magda mostafa - Issuu 

https://www.cleverclassroomsdesign.co.uk/_files/ugd/902e4a_6aa724a74ba04b46b716e528b92ad7fc.pdf
https://www.ks.no/globalassets/fagomrader/velferd/universell-utforming/Design-er-mangfold-F41-WEB.pdf
https://issuu.com/magdamostafa/docs/the_autism_friendly_design_guide

som inspirasjon og kunnskapsgrunnlag for å utbetra eksisterande forhold, og når nye læringsmiljø 

skal byggjast. 

 Skulesamanslåing og læringsresultat 

Kunnskapssenter for utdanning ved Universitetet i Stavanger hevdar at det er lite forsking som 

spesifikt handlar om samanslåing av skular, og norsk forsking på området er nærmast fråverande. 

Senteret tilrår derfor fleire studiar av fenomenet. Det finst likevel noko forsking, hovudsakleg 

internasjonal, som kan vere relevant for strukturplanen. Vi vil her kort presentere nokre funn. I ein 

studie frå Danmark frå 2016 såg forskarar på kva skulesamanslåingar har å seie for fagleg læring 

og elevresultat (Beuchert et al, 2016). Med utgangspunkt i skulesamanslåingar i Danmark frå 2010 

og 2011 målte dei effekt av samanslåing på læring. Dei studerte testresultat eitt år før samanslåinga 

og inntil fire år etter samanslåinga. Funna indikerer nokre moglege negative effektar på prestasjonar 

på kort sikt, og at dette er mest utprega for elevar som går på skulen som blir nedlagt. Det kan sjå 

ut til at konsekvensane er størst for dei som har gått på små skular og på ein skule som har stengt. 

Den negative effekten ser ut til å svekkast over tid, noko som tyder på at det kan ha samanheng 

med sjølve «forstyrringa» av samanslåinga. 

I ei anna studie frå 2010 har forskarar sett på konsekvensar for elevresultat ved skulesamanslåing i 

Kina (Liu et al, 2010). Dei finn ein variasjon, men det kan sjå ut til at dei yngste elevane opplever eit 

dropp, medan eldre elevar tener på det. Dette samsvarar også med funn gjorde av Norges 

handelshøyskole (Thoresen 2016), presentert på forskning.no: "Resultatene viser tydelig at 

skolenedleggelser og flytting av elever til større skoler ikke slår negativt ut for elevenes 

læringsresultater. Elevene presterer ikke dårligere når de må begynne på en annen skole, sier 

Thoresen" (41Skulenedleggelser førte ikke til dårligere resultater (forskning.no)) 

 Skulestorleik og kvalitet 

Det er utfordrande å finne forsking som klårt uttalar seg om samanhengen mellom skulestorleik og 

kvalitet. I Noreg har debatten i stor grad gått mellom dei to pedagogikkprofessorane Thomas Nordahl 

(Høgskulen i Innlandet) og Karl Jan Solstad (Nordlandsforskning). Nordahl blir ofte assosiert med ei 

tilnærming som framhevar fordelane ved større skular, medan Solstads forsking oftast blir nytta av 

talspersonar for små skular og desentralisert skulestruktur. Når desse to professorane refererer til 

kvarandre si forsking, skjer det oftast med eit kritisk blikk. 

 
41 Skolenedleggelser førte ikke til dårligere resultater (forskning.no) 

https://www.forskning.no/skole-og-utdanning-barn-og-ungdom-norges-handelshoyskole/skolenedleggelser-forte-ikke-til-darligere-resultater/415171
https://www.forskning.no/skole-og-utdanning-barn-og-ungdom-norges-handelshoyskole/skolenedleggelser-forte-ikke-til-darligere-resultater/415171

Ein studie frå 2007 utført av professor Thomas Nordahl, blir ofte brukt som støtte for påstanden om 

at store skular gir betre læringsmiljø enn små. Han konkluderte med at elevane ved ein 

ungdomsskule, som kom frå fire små barneskular i ein kommune i Hedmark, presterte dårlegare enn 

elevane som kom frå større skular, når det gjaldt faktorar som sjølvdisiplin, sjølvhevding, sosial 

kompetanse, trivsel, motivasjon og åtferdsutfordringar. Studien har seinare blitt kritisert for å ha for 

lite datagrunnlag til å kunne generaliserast; det er mogleg at resultata skuldast forhold ved dei 

spesifikke skulane, ikkje ved små skular generelt, og at arbeidet ikkje var tilstrekkeleg forankra i 

relevant forsking (Solstad og Kvalsund, 2010). 

I ein artikkel frå Senter for Praksisrettet Utdanningsforskning (Nordahl, 2022) presenterer Nordahl 

ein 42kunnskapsoppsummering om samanhengen mellom skulestorleik, læring og trivsel i 

grunnskulen. Oppsummeringa bygger på funn i meta-analysar og kunnskapsoversikter frå både 

nasjonal og internasjonal forsking. Den overordna konklusjonen i denne gjennomgangen av 

litteraturen er at det er liten samanheng mellom skulestorleik og elevane si læring og trivsel på 

skulen. Dette betyr at variasjonar mellom skular i liten grad kan forklarast utifrå skulestorleiken åleine 

når det er kontrollert for andre bakgrunnsvariablar og den pedagogiske variasjonens betydning for 

elevane si læring. Nokre samanhengar finn ein likevel: 

Fleire av studiane som var med i undersøkinga frå 2022, peikar på ein svak tendens til kurvlinjeære 

samanhengar, det vil seie at det er ei svak positiv samanheng mellom skulens storleik og elevane si 

læringsutbytte opp til eit visst punkt, og at det deretter blir ei svak negativ samanheng når skulane 

blir større (Nordahl, 2022). Dei ulike studiane peikar her i litt ulike retningar, men det kan sjå ut til at 

eit slikt punkt for ideell skulestorleik ligg på mellom 500 ï 700 elevar for barneskular. Samstundes 

er det viktig å understreke at dei skulefaglege prestasjonane statistisk sett berre vil synke marginalt 

om skulane er større eller mindre enn dette. 

Gjennomgangen av forsking om samanhengen mellom elevane sin trivsel, mobbing og skulestorleik 

viser at storleiken på skulen har tilnærma ingen betydning for elevane sin trivsel og omfanget av 

mobbing. Den kurvlinjeære samanhengen som det er tendensar til i studiar om koplinga mellom 

skulefaglege prestasjonar og skulestorleik, finst ikkje i studiar som fokuserer på sambandet mellom 

skulestorleik og elevane sin trivsel og omfanget av mobbing. Storleiken på skulen forklarar ikkje 

åleine om elevane trivst eller ikkje trivst på skulen, sjølv om det er ein svak tendens til at elevar på 

småskuletrinnet trivst noko dårlegare på skular med færre enn 150 elevar. Skulestorleik åleine ser 

 
42 Nordahl-Skolestorrelse-og-sammenheng-med-elevenes-trivsel-og-laering 

https://www.utdanningsnytt.no/files/2022/09/22/Nordahl-rapport-Skolestorrelse-og-sammenheng-med-elevenes-trivsel-og-laering.pdf

heller ikkje ut til å ha nokon effekt på omfanget av mobbing, og inneber at mobbing i liten grad kan 

knytast til strukturelle forhold i skulen (Nordahl, 2022). 

5.2.4.1 Erfaringar frå referansekommunane 

Skulestorleik og kvalitet har på ymse måtar vore tema i intervju med referansekommunar som har 

vore gjennom samanslåingsprosessar. 

¶ Øygarden: Ein har snakka mykje om dette kommunalt. Kampen om arbeidskrafta tiltar. Lærarar 

kjem i dag ut med Masterutdanning. Dei nyutdanna vil vere i eit større fagmiljø ï har mykje 

større betydning enn vi trudde og visste. Respondenten rekrutterer mange lærarar kvart år ï og 

gjennom intervju ser han at kandidatar er opptekne av å komme i eit stort fagleg miljø med 

mange kollegaer med dei same faga: Nye pedagogar vil i miljø som er robuste og som har eit 

samarbeidsfokus. Større skular er betre rusta til å byggje opp laget rundt elevane og lærarane. 

Heile systemet rundt elevane får betre kvalitet i større fagmiljø. Ein kan t.d. i større grad 

profesjonalisere og kompetanseutvikle spes ped. oppgåvene med dedikerte ressursar. 

Hjelpetenestene får ein betre arena og føresetnader til å kunne samhandle og samarbeide på. 

Kan få heile stillingar på skulen med ei meir profesjonell elevteneste og spes ped funksjonar. 

Helsesjukepleiar i heile stillingar ï framfor å reise rundt på skulane med nokre dagar her og 

andre dagar der. Hjelpetenestene ï laget rundt eleven og lærarane ï systemet rundt elevane 

får betre kvalitet. Team av leiing er viktig ï gode administrasjonsressursar ï etablere 

avdelingsleiarar. Elevane er omstillingsdyktige og ynskjer sosiale miljø med høve for fleire 

vener ï særleg på same trinn.   

¶ Karmøy: Opplever å ha nok ressursar. Gode fagmiljø i alle fag. Har plass til heile spennet ï 

sjølv til pedagogar med spissa fagkompetanse; Plass for spesialisering. Har moglegheit for 

faglærarar. Mykje samarbeid på tvers -mykje lettare. Har fire leiarstillingar ï team av leiarar ï 

avdelingsleiarane har litt rektoransvar med sine tilsette. Kollektiv leiing kor avgjersler vert fatta 

ilag. Ein har back-up for kvarandre og så vert det betre avgjersler når ein fattar slike ilag / 

plenum. Auka tryggleik for at dei vala ein tar er riktige! Skulen har unikt areal til å boltre seg i. 

Moglegheitenes verden. Felles samlingsrom. Spesialrom som folk berre kan drøyme om. 

Opnar nye muligheter for pedagogisk variasjon, t.d. lokal bakar kommer inn og har 

inspirerande undervisning i Mat og helse. Har prosjekt. Læreprosess på vegen, men opplever 

at kompetente menneske søker seg til skulen. Stangeland skule er attraktiv! Positivt for 

rekruttering! I dag har skulen 7-8 lærarar pr trinn ï og ein bygger kompetanse på trinnet ï kvart 

årstrinn er ein liten skule i skulen ï opnar nye muligheter for å kunne gå meir i djupna ï meir 

spesialisering og utvikling. Det er lettare å finne vener, og ein må trygge dei barna som syns 

skulen er stor. Lærarane sit ute blant elevane ï veldig god erfaring ï var skeptisk til dette i 

starten - alle lærararbeidsplassane er desentralisert! Samarbeidet med hjelpetenestene er 

lettare: Ein onsdag i månaden har ein utviklingsprat med barnevernet ï anonymt ï lettare å få 

til på en stor skule. Har to helsesjukepleiarar fordi skulen er stor ï kjempefordel ï også for 

helsesjukepleiarane som slepper små stillingar og farting rundt på mange skular. Aukar 

profesjonaliseringa og kontinuiteten. Skulen har eigne spes.ped ansvarlege som kan jobbe 

systematisk og som er ein del av eit stort spesialisert miljø. Innføringsklassar vert handtert og 

vert ein naturleg del av skulen.  

¶ Lærdal: Den nedlagte skulen Ljøsne, var ein god skule. Ser likevel fordelar med å utvikle 

pedagogisk kvalitet. Dei fleste verka fornøgde etter overgangen ï og kommunalsjefen fanga 

ikkje opp tydelege problem eller spesielle utfordringar. Trur alle kom til gode fag- og elevmiljø. 

Fagkompetansen på Ljøsne var god ï og for Lærdal kommunen var det økonomiske motivet 

større enn pedagogiske og kvalitative motiv. God leiing på Lærdalsøyri skule bidrog til gode 

prosessar. Små skular er elles sårbare i høve det sosiale og faglege miljøet. Større skule i 

sentrum unngår denne sårbarheita. Ljøsne hadde fått same oppfølging frå PPT og BUP som 

Lærdalsøyri skule, og hadde eigen spesialpedagog, så skulesjef opplevde at liten skule / lite 

miljø ikkje var noko problem i denne samanhengen. Respondent meiner at litt av årsaka til at 

Sogn scorar høgt på nasjonale undersøkingar, er truleg bidraget frå småskulane.  

¶ Strand: Opplevde utfordringar med ei organisering i 1-4 skule og 5-7 skule. Ein såg at 

overgangen for sårbare elevar, særleg  i 4 trinn (9 år) var vanskeleg å få til ï når dei skulle til 

ein skule med mellomsteg og berre eldre elevar. Sjølv med stor merksemd rundt dette ï og 

høg beredskap ï vart det utfordringar for fleire elevar med akkurat denne overgangen. Ønskte 

ein skuleorganisasjon som i større grad tok ansvar for heile skuleløpet / alle elevane ï felles 

kulturbygging. Som skuleeigar var det ønskeleg med en organisasjon som arbeidde 

heilskapleg og felles mot heile barnesteget ï ikkje berre delar av det, som tar ansvar for felles 

kulturbygging ï våre elever! Med to frittståande og separate skulebygg, vert det utfordrande å 

samarbeide og samhandle. Kommunen erfarer at sjølv med felles leiing av to organisasjonar 

som ikkje er under same tak ï er det vanskeleg å få til den samhandlinga som krevst. Kulturen 

sit i veggane på stadenï og det er alltid vanskeleg å endre på «kulturen». For tilsette kunne det 

vere trygt og godt å jobbe med det same nivået ï kanskje meir utfordrande i jobbe i heile 

spennet. Respondent trur og at det at det heile tida er eldre barn i og rundt dei minste elevane 

ï også er ein styrke for ein skule. Vidare har truleg ein stor 1-7 skule betre 

rekrutteringsføresetnadar enn mindre skular ï det same for rekruttering av leiarar, som er 

utfordrande for små skular.  

 Skuleleiing 

Skuleeigaren har ansvaret for forsvarleg leiing ved kvar skule, inkludert rektorfunksjonen, slik det 

går fram av opplæringslova § 13-10: «Kommunen og fylkeskommunen har ansvaret for at krava i 

opplæringsloven og forskriftene til lova blir oppfylte, også å stille til disposisjon dei ressursane som 

er nødvendige for at krava skal kunne oppfyllast.» Skuleeigaren har eit overordna ansvar for 

kvaliteten på tilbodet, rammevilkår og at skulane har dyktige leiarar. 

43I Stortingsmelding nr. 19 "Tid til læring" blir behovet for meir tid til pedagogisk leiing vektlagt. 

Tradisjonelt har skuleleiing vore assosiert med administrasjon, men det blir no understreka at 

pedagogisk leiing er sentral (Kunnskapsdepartementet, 2009-2010:15). Dagens skuleleiarar skal 

rette stor merksemd mot pedagogisk leiing og elevane og personalet sine læringsprosessar. Sjølv 

om dei fleste skuleleiarane meiner at pedagogisk leiing er den viktigaste oppgåva, ser det likevel ut 

til at dette arbeidet taper i konkurransen med dei administrative oppgåvene. Undersøkingar, som 

44OECDs TALIS-undersøking (2008), stadfestar at rektorjobben har blitt meir krevjande. Rapporten 

"Kom nærmere!" (Langfjæran, Jøsendal og Karlsen, 2009),  peikar på behovet for å frigjere tid til 

pedagogisk leiing og nært samspel med elevane. Rektorar er under tidspress og skuleeigaren må 

sikre oppfølging av skuleleiarane, profesjonsutvikling for lærarane, delegere ansvar og klargjere 

ansvarsområdet for aktørane på skulenivået. 

Samfunnet stiller store krav til skule og utdanning, og gode skuleleiarar er nødvendige for å utvikle 

eit godt tilbod til elevane. Skulen skal vere ein stad der elevane har det trygt og godt, utnyttar 

læringspotensialet sitt, og der samarbeidet mellom skule, heim og rådsorgan styrkjer elevanes 

læring og utvikling. Rektor har òg ansvaret for at rådsorgana kjem i gang, saker blir handsama innan 

rimelege fristar, og at møtetidspunkt og faste saker i rådsorgana skal kome fram i skulen sitt årshjul. 

Viviane Robinson (2008) har samanfatta forsking om effektiv skuleleiing for elevane si læring. Ho 

understrekar at å leie og engasjere seg i lærarane si læring og utvikling er den mest effektive 

 
43 Meld. St. 19 (2015ï2016) - regjeringen.no 
44 Talis 2008 Technical Report (oecd.org) 

https://www.regjeringen.no/no/dokumenter/meld.-st.-19-20152016/id2479078/
https://www.oecd.org/education/school/TALIS-2008-Technical-Report.pdf

dimensjonen av skuleleiing. Tillitsfulle relasjonar, bruk av relevant kunnskap, og evna til å løyse 

komplekse problem blir også framheva (Robinson et al., 2008). 

I Overordna del til læreplanverket får skuleleiinga ei sentral rolle, med ansvar for skuleutvikling, 

elevane og lærarane si utvikling og læring: 

Det profesjonelle samarbeidet ved skolene forutsetter god ledelse. God skoleledelse 

forutsetter igjen ledelsesfaglig legitimitet og god forståelse av pedagogiske og andre 

utfordringer lærerne og andre ansatte står overfor. God ledelse prioriterer utvikling av 

samarbeid og relasjoner for å bygge tillit i organisasjonen. Skolens ledelse skal gi retning for 

å tilrettelegge for elevenes og lærernes læring og utvikling. Skoleledelsen skal lede det 

pedagogiske og faglige samarbeidet mellom lærerne og bidra til å utvikle et stabilt og positivt 

miljø der alle har lyst til å yte sitt beste. Det er skoleledelsens oppgave å lede slik at alle får 

brukt sine sterke sider, opplever mestring og utvikler seg (UDIR - Overordnet del, 2020). 

Utdanningsdirektoratet sitt rammeverk for rektorutdanning peikar på fem hovudområde for 

skuleleiing: elevane sitt læringsmiljø, profesjonsfellesskap og samarbeid, styring og administrasjon, 

utvikling og endring, og leiarrolla (UDIR, 2020) . 

Elevane sitt læringsmiljø: Rektor er ansvarleg for elevane sine læringsresultat og skulemiljø, og 

for å leggje til rette for gode læringsprosessar på skulen. Rektor er ansvarleg for at alle tilsette får 

rettleiing og støtte i arbeidet med å skape godt læringsmiljø for elevane. Rektor si evne til å leie og 

utvikle lærings- og læreplanarbeid vil vere avgjerande. 

Profesjonsfellesskap og samarbeid: Rektor er ansvarleg for at skulen fungerer godt som 

organisasjon. Rektor har òg ansvar for å sjå eigen organisasjon som ein del av ein større heilskap 

og bidra til utvikling av denne. Rektor si evne til å styrkje og leie profesjonsfellesskapet og til å utvikle 

organisasjonskultur er avgjerande, slik at alle tilsette kan og vil hjelpe og støtte kvarandre i arbeidet. 

Styring og administrasjon: Rektor er ansvarleg for at skulen sitt samfunnsoppdrag blir utført. Dette 

inneber at rektor handlar på vegne av sentrale og lokale myndigheiter. Rektor har òg ansvar for å 

ha god intern administrasjon, styring og kontroll av skulen si verksemd. Rektor si evne til å leie 

lærarane og andre medarbeidarar i tråd med nasjonalt og lokalt vedtatt politikk vil vere avgjerande. 

Utvikling og endring: Rektor er ansvarleg for utvikling og endring av organisasjonen i takt med 

endringar internt og eksternt, slik at organisasjonen til ei kvar tid er tilpassa sine oppgåver og 

kontekst. Rektor har ansvar for at skulen fangar opp endringar i samfunnet, elevgrunnlaget, 

føresette, teknologi og politikk og fagområda som kan vere av betydning for skulen sitt oppdrag og 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 77 av 512 

aktivitetar. Rektor si evne til strategisk leiing, leiing av utviklings- og endringsprosessar, og leiing av 

kompetanseutvikling er derfor avgjerande. 

Leiarrolla: Leiarar må ha eit avklart forhold til eiga leiarrolle og sitt eige leiarskap. Det er viktig med 

leiarar som tar initiativ og som er tydelege, involverande og demokratiske.  

Det er verdt å merke seg direktoratet si vidare skildring av rektorrolla og leiing i skulen:  

Dei kompetansekrava til ein rektor som vi har omtalt her, er å rekne som eit idealbilete av ein 

rektor. Ingen enkeltperson kan i praksis vere like god på alle områda. Samtidig er det slik at 

leiarrolla rommar alt dette. Leiing er ein heilskapsfunksjon og ein integrerande funksjon. 

Leiaransvaret er i prinsippet altomfattande. Rektor må syte for at alt blir teke vare på, men 

det vil vere mange som medverkar til dette. Alle leiarar må tilpasse sin leiarskap til sin eigen 

personlegdom, sine eigne føresetnader og sine eigne styrkar og svakheiter. Krav og 

forventninger til en rektor (udir.no) 

For å møte dagens utfordringar, har fleire norske kommunar endra leiarmodellen ved å styrkje den 

pedagogiske leiinga på skulane. Modellen med eit leiarteam, som inkluderer rektor og 

avdelingsleiarar, har blitt implementert i kommunar som Drammen, Stavanger, og Bergen. Dette 

teamet skal primært vere pedagogiske leiarar som er tett på elevane si læring og utvikling. Fleire 

stader i landet er det vanskeleg å rekruttere søkarar til skuleleiarjobbar. Det er i nokre kommunar eit 

eksplisitt mål at ein modell med avdelingsleiarar kan gjere rekrutteringsjobben lettare, ved at 

avdelingsleiarjobben kan være ein utviklingsarena for leiing, og eit springbrett til rektorjobb. Det kan 

òg betre rekrutteringa ved at rektor, i ein modell som denne, ikkje står åleine som skuleleiar på ein 

skule, men er del av eit leiarteam. Den nye modellen søkjer å fordele ansvar og oppgåver, samtidig 

som den gir rom for rekruttering og utvikling av leiartalent i skulen. 

Kollektiv utvikling av skular 

«Alle suksessrike skoler og skolesystemer i verden beviser poenget om at bare kollektivt 

engasjement kan gi oss de resultatene vi ønsker» (Fullan, 2014:125). Budskapet Fullan formidlar er 

at politikarar og profesjonelle må samarbeide for å utvikle skulesystemet. Politikarar må jobbe i takt 

med samfunnet og verken ligge for langt framfor eller bak. Samstundes peikar han på at skuleeigarar 

må vere stabile og føreseielege over tid. Dei må våge å bruke naudsynt tid, kunne tenke langsiktig 

og gjere sitt for å skape relasjonar og legitimitet. 

https://www.udir.no/kvalitet-og-kompetanse/etter-og-videreutdanning/rektor/krav-og-forventninger-til-en-rektor/
https://www.udir.no/kvalitet-og-kompetanse/etter-og-videreutdanning/rektor/krav-og-forventninger-til-en-rektor/

Fullan ser det som sentralt at heile skulesystemet, frå dei eigentlege skuleeigarane 

(kommunestyret), gjennom administrasjon og tilsette, til elevar og foreldre, drar i same retning for å 

forbetre læringa til elevane. Han peiker på følgjande suksessfaktorar: 

¶ sterk leiing 

¶ intelligent ansvarleggjering 

¶ kollektiv kapasitet 

¶ individuell kapasitet 

¶ moralsk formål / høge forventningar 

Ei sterk leiing er viktig for å ha eit formål og handlekraft. Den må vere forankra hos politikarar, ha 

støtte hos lærarane, forbetre undervisninga, ha mål og høgt trykk for å kunne nå måla. Sterk leiing 

betyr å lage ein samarbeidande og lærande organisasjon som møtest ofte for å diskutere mål, 

framgang og justerande tiltak. 

Intelligent ansvarleggjering handlar om å få lærarane med på laget og at ansvarleggjering blir 

innlemma i sjølve kulturen på arbeidsplassen. 

Kollektiv kapasitet handlar om å dele kunnskap om praksis og å lære av kvarandre. Samarbeid 

skapar engasjement. 

Individuell kapasitet er ein viktig suksessfaktor. Lærarar med høg fagleg og relasjonell kompetanse 

er avgjerande for elevane si læring. Det er likevel sentralt at individuelle og kollektive strategiar 

fungerer saman. Rektorar må fokusere på utvikling av den enkelte sin individuelle kapasitet innanfor 

ramma av ein kollektiv kultur i eit profesjonelt læringsfellesskap. 

Det moralske formålet set søkelys på å legge lista høgt, og å utjamne skilnader for alle barn og unge 

i samfunnet med utgangspunkt i anlegg og ferdigheiter som trengs for å lukkast i eit stadig meir 

komplekst samfunn. Høge forventningar er ei tru på at alle kan lære med rett tilnærming og nok tid. 

Dette må innlemmast i alle strategiar og handlingar. 

Ei av dei mest sentrale oppgåvene for skuleeigar og skuleleiing blir dermed å få alle i skulen til å dra 

i same retning. Det er viktig å vere tydelege på intensjonar, vise retning og involvere dei tilsette i 

prosessen med å utarbeide mål og visjonar for skulen.  

I ein nyleg rapport frå Skolelederforbundet har professor Rudi Kirkhaug ved UiT undersøkt kva 

ønskjer og krav skulen sine tilsette har til leiarane sine. Rapporten viser at tilsette i skulen «vil ha 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 79 av 512 

synlige og tydeligere ledere som gjennom ord og handling viser hvilke verdier og normer som skal 

prege skolehverdagen». Dette samsvarar med konklusjonane frå rapporten Kirkhaug utarbeida for 

Skolelederforbundet i 2021. Her oppsummerer ho med at skuleleiarane ønskjer meir tid til 

skuleutvikling og leiarskap, heller enn til løpande administrative oppgåver. 

 Rekruttering og kompetanse 

Eit vesentleg aspekt ved skulekvalitet er skulen sin kompetanse og attraktivitet. Skulen sin 

kompetanse handlar mellom anna om korleis skulen fungerer som ein lærande organisasjon og om 

skulen møter krava til kompetanse hos lærarane. I denne samanhengen kan skulestorleik vere viktig, 

sidan større skular har fleire tilsette, ei større leiargruppe og dermed større handlingsrom for å fylle 

opp lærarstillingar, utforme timeplanar og møte krav til kompetanse. 

Skuleforskarane Karl Jan Solstad og Thomas Nordahl ser ut til å vere samde om lærarens betydning 

for kvalitet i skulen. Skulane treng formelt kvalifiserte og gode lærarar. Ifølgje Solstad er det 

gjennomgåande vanskelegare for små skular å skaffe kvalifiserte lærarar i periodar med 

lærarmangel (Solstad, K. T., Andrews, T., & Løvland, J., 2016). Vidare viser han til erfaringar frå 

Nordland og hevdar at skulestadens plassering og kommunikasjon kan vere viktigare for rekruttering 

enn skulestorleiken. Solstad peiker òg på krava om fordjuping i faga norsk, engelsk og matematikk 

som kom i 2015, og påpeiker at dette reduserer fleksibiliteten i bruk av lærarkrefter og kan gjere 

rekruttering av lærarar vanskelegare på små skular. Særleg kan det vere utfordrande for små 

ungdomsskular å tilby eit breitt utval av språkfag og valfag for elevane. 

Skulen sin attraktivitet omfattar blant anna undervisningstilbod, lærartettleik, profesjonsfellesskap og 

rekruttering. Utviklingsorienterte fagmiljø er attraktive arbeidsplassar. Lærarutdanninga er no endra 

til femårig masterutdanning, og lærarane som blir utdanna framover, vil truleg ha meir fokus på 

fagleg fordjuping og fagmiljø enn allmennlærarane som vart utdanna tidlegare. Dette vil derfor få 

endå større betydning for skulekvaliteten i framtida.  

I 2017 vart kravet om at undervisningspersonalet må ha relevant kompetanse i dei faga der dei skal 

undervise, forsterka. Kravet er konkretisert i §§ 14-2 og 14-3 i forskrift til opplæringslova. For å 

undervise i norsk, samisk, norsk teiknspråk, matematikk eller engelsk på barnetrinnet krevst det at 

læraren har minst 30 studiepoeng som er relevante for faget. For å undervise i norsk, samisk, norsk 

tegnspråk, matematikk eller engelsk på ungdomstrinnet krevst det at læraren har minst 60 

studiepoeng som er relevante for faget. For å undervise i andre fag på ungdomstrinnet krevst det 

minst 30 studiepoeng som er relevante for faget. Dette gjeld likevel ikkje for valfaga, utdanningsval 

og arbeidslivsfag. Med dette kan ein seie at allmennlæraren si tid er forbi. Studentane vil i framtida 

bli uteksaminert med masterfordjupning i anten byrjaropplæring, eit undervisningsfag eller i 

pedagogikk/spesialpedagogikk. 

Det er i dag lærarmangel over heile landet. Framover vil skulane i stor grad måtte rekruttere lærarar 

med få undervisningsfag i fagkrinsen. Ein nyutdanna lærar som har tatt utdanninga Grunnskolelærer 

1-7 har 3 eller 4 undervisningsfag, og ein nyutdanna lærar som har tatt Grunnskolelærer 5-10 har 2 

eller 3 undervisningsfag. Dermed kan det verte svært vanskeleg for små skular å tilby full stilling til 

nyutdanna lærarar dersom ein skal få timeplankabalen til å gå opp.  

Personalet si samansetjing med omsyn til kjønnsfordeling og alderssamansetning er òg viktig for kor 

attraktiv skulen er som arbeidsplass for potensielle søkjarar. I tillegg kan ein skule med jamnare 

kjønnsfordeling og med lærarar i ulike aldrar gi elevane eit mangfald av rollemodellar å spegle seg 

i. Dette er viktig for elevane si læring og trivsel. 

Ein skule som kan tilby kvalifiserte pedagogar innanfor byrjaropplæring, grunnleggjande dugleikar, 

spesialpedagogikk eller til dømes uteskule, kan opplevast som meir attraktiv enn skular som ikkje 

kan tilby dette. Dette er ei viktig nyansering i vurderinga av skulekvaliteten. 

Med tanke på dei nye kompetansekrava til lærarar er det òg lettare for meir attraktive skular å fylle 

stillingar og fag, sidan det frå 2025 krevst 30 studiepoeng for å undervise i samisk, norsk, engelsk 

og matematikk på barnetrinnet, og 60 studiepoeng på ungdomstrinnet, samt 30 studiepoeng i alle 

andre fag på ungdomstrinnet.  

Det er grunn til å tru at skular som blir oppfatta som meir attraktive arbeidsplassar, lettare vil finne 

lærarar som oppfyller desse krava. Med tanke på vidareutdanning for lærarar som ynskjer meir 

kompetanse, kan det vere enklare å fylle vikarstillingar på ein skule der mange lærarar tar 

vidareutdanning, så her spelar skulestorleik inn.  

5.2.6.1 Kompetanse i ny opplæringslov 

Også ny opplæringslov stiller krav til kompetanse hjå dei tilsette, eksempelvis: 

¶ § 17-1.Krav om kompetanse i skolen 

Kommunen og fylkeskommunen skal sørgje for rett og nødvendig kompetanse i skolen. 

¶ § 17-2.Leiing 

Skolen skal ha ei leiing som er fagleg, pedagogisk og administrativt forsvarleg. 

¶ § 17-4.Krav om relevant kompetanse i undervisningsfag 

Kommunen og fylkeskommunen skal sørgje for at dei som er tilsett i lærarstilling, har 

relevant kompetanse i dei faga dei skal undervise i. 

Krav om at kommunen skal sørgje for at skulane har tilgang på vikar er nytt: 

¶ § 17-7.Krav om at skolane har tilgang på vikarar 

Kommunen og fylkeskommunen skal sørgje for at skolane har tilgang på vikarar ved 

vanleg og venta fråvær. 

 Pedagog og pedagogikk 

Når Sauda kommune gjennom strukturarbeidet ønskjer å utvikle god kvalitet og likeverdig 

opplæringstilbod innanfor forsvarlege økonomiske rammer, er det sentralt å sjå til skulen si 

kjerneverksemd. "Elevenes læring er skolens kjerneaktivitet og det som til syvende og sist legitimerer 

all annen aktivitet" (Lillejord, 2003, s. 21). 

Vi bruker i denne planen Lillejord si forståing av skulens kjerneaktivitet, nemleg elevane si læring. 

Det er då interessant å sjå på korleis skulane i størst mogleg grad kan lukkast med auka 

læringsutbytte for elevane. Her har John Hattie ei viktig røyst både i Noreg og internasjonalt: I 2008 

gav professor John Hattie ut rapporten Visible Learning - A synthesis of over 800 meta-analyses 

relating to achievement (Hattie, 2008), der han oppsummerte 15 års forsking om kva som best 

fremjar mogleg læring for elever i skulen. Hatties analysar indikerer at den mest effektive læringa 

oppstår i det gode samspelet mellom læraren og eleven. Engasjerte og entusiastiske lærarar som 

gir konstruktive tilbakemeldingar og framoverretta rettleiing har stor betydning. Elevane må også ha 

høve til å reflektere over si eiga læring og ha rom til å evaluere undervisninga saman med læraren. 

Dei mest effektive tiltaka er knytte til relasjonen mellom lærar og elev, medan auka testing for å 

skjerpe innsats og skape konkurranse har avgrensa effekt. 

Norsk forsking understrekar òg at lærarane er den viktigaste faktoren for elevane si læring, og Knut 

Roald viser til to norske metaanalysar som har fått mykje merksemd (Roald, 2010, s. 107): Veien 

mot kunnskapslandet (Salvanes et al., 2008) og Lærerkompetanser og elevers læring (Nordenbo et 

al., 2008). Salvanes konkluderer med at læraren spelar ei avgjerande rolle for elevane sitt 

læringsutbytte, men det trengs meir innsikt i kva dette faktisk inneber. Nordenbo har analysert studiar 

som undersøker kva lærarkompetansar som påverkar elevane si læring, og identifiserer fire område: 

¶ Akademisk kompetanse handlar om lærarane si innsikt i undervisningsfaga. 

¶ Leiar- og organisasjonskompetanse dreier seg om tydeleg klasseleiing og evna til å 

ansvarleggjere elevane i utforming og etterleving av reglar. 

¶ Didaktisk kompetanse refererer til lærarane si evne til å formidle fagleg innhald. 

¶ Relasjonell kompetanse refererer til lærarane si evne til å inngå i sosiale relasjonar med 

elevane. 

Dette bør ha konsekvensar for leiing og struktur i skulane i Sauda; Kva rammer gjev best 

føresetnadar for at skuleeigar og skuleleiarane i størst mogleg grad kan fokusere på, og leggje til 

rette for, lærarane si utvikling av god, forskingsinformert praksis i profesjonsfellesskapet? 

 Inkludering og spesialpedagogisk hjelp 

5.2.8.1 Medverknad 

Elevar som ikkje har eller kan få tilfredsstillande utbyte av det vanlege opplæringstilbodet, har rett 

til spesialundervisning. Eleven har rett til å bli høyrt i saker som angår seg sjølv, og har rett til 

aukande grad av sjølvstyre avhengig av alder og modning. Både foreldre, skulen og andre 

relevante aktørar skal ta omsyn til kva eleven meiner (Utdanningsdirektoratet, 2021). 

Foreldra er elevens viktigaste støttespelar, og fram til eleven fyller 15 år skal dei involverast i alle 

fasar i ei sak om spesialundervisning. Foreldra skal samtykkje før det blir gjort sakkyndig vurdering 

og før det blir gjort vedtak om å setje i gang spesialundervisning (Utdanningsdirektoratet, 2021). 

FNs Barnekonvensjon av 1989, artiklane 3 og 12, seier at skulen skal ta omsyn til barnets beste 

og at barn skal bli høyrt i saker som angår dei. Det vert lagt til grunn at jo større verknad 

bestemmelsen eller konsekvensen av bestemmelsen får for barnets liv, jo større betyding har det 

at barnet blir høyrt. Ei følgje av dette er at barn skal informerast og få moglegheit til å uttale seg før 

det vert teke avgjerder som berører dei. Deira synspunkt skal vurderast og vegast i samsvar med 

alder og modning, og bidra til avgjerder som er til deira beste. Medverknad kan handle om å få 

bruke eigen kunnskap og innsikt til å påverke eigen framtid. Når barn får høve til å medverke i eiga 

sak, er sjansen større for at omsynet til barnets beste blir ivareteke. 

Konvensjon om rettighetene til mennesker med nedsatt funksjonsevne, artikkel 7.3, seier at 

barn med nedsett funksjonsevne har rett til fritt å gi uttrykk for sine synspunkt i alle forhold som 

angår dei, og at synspunkta deira skal tilleggjast stor vekt i samsvar med barnets alder og 

modning, på same måte som andre barn. Barn med nedsett funksjonsevne har krav på tilpassa 

hjelp for å kunne utøve denne retten, til dømes hjelpemiddel til kommunikasjon. 

Barns meiningar skal likevel ikkje i alle tilfelle tilleggjast avgjerande vekt. Ein kan til dømes ikkje 

setje til side fagleg forsvarleg oppfølging og behandling berre fordi det går imot barnets eigne 

ønsker. Dersom avgjerdene går på tvers av barnets eigne ønsker, bør desse grunnleggjast, og 

dokumentasjon skal vise at barnets meiningar er vurderte (Barn og unges rett til medverknad 

(bufdir.no)). 

Også opplæringslova har føresegner om barns rett til medverknad, i § 5-4 spesifikt om 

spesialundervisning: «Tilbod om spesialundervisning skal så langt råd er, formast ut i samarbeid 

med eleven og foreldra til eleven, og det skal leggjast stor vekt på deira syn» (opplæringslova, 

1998). Ein merknad i Ot.prp. 46 (1997-1998, s. 170), til denne føresegna seier at: 

Regelen gir PP-tenesta plikt til å rådføre seg med eleven og/eller foreldra i arbeidet med å 

forme ut tilbod om spesialundervisning og å leggje stor vekt på synspunkta deira. Ei 

tilsvarande plikt har vedtaksorganet der ein ikkje følgjer tilrådinga frå PP-tenesta. 

Veilederen Spesialundervisning (Utdanningsdirektoratet, 2021) seier at foreldre og elev skal 

involverast i alle delar av prosessen, og at dei som partar i saka har rett til innsyn i sakens 

dokument. 

Krav til samarbeid 

I opplæringslova, § 1-1, står det at skulen skal «sørge for samarbeid med heimen», og Forskrift til 

opplæringslova, kapittel 20, handlar om foreldresamarbeid i grunnskulen og vidaregåande 

opplæring. Samarbeidet skal ha eleven i fokus og vere til hjelp i elevens faglege og sosiale 

utvikling. Forskrifta definerer samarbeidet som ein viktig ressurs for skulen i arbeidet for godt 

læringsmiljø og læringsresultat. Vidare heiter det at skulen skal halde kontakt med foreldra 

gjennom opplæringsåret fram til eleven er myndig (Forskrift til opplæringslova, kapittel 20). 

Skulen skal i starten av skuleåret halde foreldremøte om innhaldet i opplæringa, om medverknad, 

skulens rutinar og «anna som er relevant for foreldra» (Forskrift til opplæringslova, § 20-4). I tillegg 

har foreldra rett til ei planlagt og strukturert samtale med kontaktlæraren minst to gonger i året, om 

korleis elevar arbeider, om kompetanse, sosial utvikling og avklaringar knytte til samarbeidet 

mellom skole, foreldre og elev. I denne samtalen kan eleven vere med, og etter fylte 12 år har 

eleven rett til å vere med. Skulen skal, fram til eleven er myndig, orientere foreldra om elev og 

foreldres rettar etter opplæringslova og forskrifta, om fråvær, om fare for at det ikkje er grunnlag for 

vurdering, om mogleg nedsatt karakter i orden eller oppførsel, samt annan viktig informasjon om 

eleven som ikkje er underlagt teieplikt. 

I Veilederen Spesialundervisning (Utdanningsdirektoratet, 2021) går det fram at samarbeid med 

foreldre/eleven er eit generelt prinsipp i regelverket, og at skulen bør involvere elevar og foreldre i 

alle fasar av arbeidet. Vidare heiter det at foreldra bør «forstå hvorfor eleven har behov for 

spesialundervisning, delta i utformingen av opplæringstilbudet og følge opp elevens opplæring». 

Det er, ifølgje veilederen, ikkje krav til at foreldre skal samtykke til individuell opplæringsplan (IOP) 

før den vert teken i bruk, sidan dette reknast som skolens arbeidsverktøy i arbeidet for å nå 

målsetjingane i einskildvedtaket. 

Veilederen Spesialundervisning (Utdanningsdirektoratet, 2021) viser til følgjande rettar for foreldre 

etter opplæringslova kapittel 5 og etter forvaltningslova: 

¶ Foreldra kan krevje undersøkingar av om eleven har behov for spesialundervisning og 

eventuelt kva slags opplæring eleven treng, jf. § 5-4 første ledd. 

¶ Foreldra kan krevje sakkyndig vurdering, jf. §§ 5-4 og 5-3, også etter at skulen har 

gjennomført sine undersøkingar. 

¶ Før det vert utarbeidd ein sakkyndig vurdering, må foreldra samtykkje til at sakkyndig 

vurdering vert utarbeidd, jf. § 5-4 anna ledd. 

¶ Foreldra kan hente inn ein alternativ vurdering frå andre sakkyndige som skal vegast når 

kommunen treff sitt einskildvedtak. 

¶ Foreldra må samtykkje før det treffes einskildvedtak om spesialundervisning, jf. § 5-4 anna 

ledd. Det er ingen plikt til spesialundervisning. 

¶ Foreldra har rett til innsyn i den sakkyndige vurderinga og til å uttale seg før det vert gjort 

vedtak, jf. § 5-4 anna ledd. 

¶ Foreldra kan òg krevje innsyn i andre dokument i saka, jf. forvaltningslova § 18. 

¶ Foreldra kan klage på einskildvedtak om spesialundervisning, jf. § 15-2. 

¶ Kopi av årsmeldinga skal sendast til foreldra, jf. § 5-5 anna ledd. 

Fleire forskingsrapportar, utgreiingar og revisjonar gjennomført i Noreg gir tydelege signal om at 

medverknad har positiv effekt for elevane si læring. Elevar som medverkar og forstår kva som 

skjer, kan få eigarskap til undervisninga og bli meir motiverte for læring. God dialog kan skape 

tryggleik og motivasjon (Kunnskapsdepartementet, 2019) og god elevmedverknad kan bety ein 

positiv skilnad for læringsutbyttet (Barneombudet, 2017). Både foreldre og elevar er ekspertar på 

bornas liv. Skulen har behov for foreldra sin kunnskap og engasjement, og elevar har viktige 

meiningar om eige liv og læring (Nordahl et al., 2018). 

Tøssebro og Wendelborg (2019) sine nasjonale undersøkingar viser at pårørande er tilstrekkeleg 

nøgde med tilbodet til elevar med funksjonsnedsetjing, men at dei opplever betydeleg frustrasjon 

og stress i form av det dei oppfattar som ein kamp mot systemet. Dette gjeld mellom anna lita eller 

ingen informasjon om tilbod etter stilte diagnose, manglande heilskap i både tilbod og intern 

kommunikasjon mellom faglege instansar, feilaktige avslag på søknader, mistenkjegjering og 

forskjellsbehandling når det gjeld tid og ressursar som pårørande har til rådvelde. 

Skulen skal involvere alle elevane i planlegging, utforming og evaluering av opplæringstilbodet 

deira, og meiningane deira skal vektleggast. Elevar og foreldre skal til dømes vere sentrale aktørar 

i fleire delar av den spesialpedagogiske tiltakskjeda (Nilsen og Herlofsen, 2012) som vist i 

illustrasjonen under.  

I Meld. St. 6 (2019-2020) ï Tett på ï tidlig innsats og inkluderende fellesskap i barnehage, skole 

og SFO kjem det tydeleg fram at det inkluderande fellesskapet i skulen skal omfatte alle elevane. 

Elevane skal medverke, kjenne seg trygge og betydningsfulle. Fleire elevar har likevel ein 

skulekvardag der dei ikkje vert sett og forstått (Kunnskapsdepartementet, 2019). Funn frå norsk 

forsking viser at mange elevar ikkje medverkar nok i eiga læring. 

I Barneombudet si undersøking frå 2017 verkar fleire av elevane usikre på kva dei skal svare på 

spørsmål om dei får vere med å bestemme: «Det er nesten som spørsmålet er litt dumt. Læreren 

har sitt opplegg. Det å ikke bli lytta til skaper frustrasjon hos noen, og avmakt og likegyldighet hos 

andre» (Barneombudet, 2017). 

Ifølgje den same undersøkinga veit ikkje mange elevar kva medverknad til eiga læring er, dei 

opplever ikkje medverknad i praksis og dei får ikkje hjelp eller moglegheit til å ta del i avgjersler 

som angår dei. Dette stemmer med tilbakemeldingane frå foreldre og organisasjonar som seier at 

elevane i for liten grad medverkar, blir høyrt og får moglegheit til å påverke innhald og organisering 

av eigen spesialundervisning. Overordna konkluderer Barneombudet med at mange av elevane 

som mottar spesialundervisning ikkje vert høyrt eller får medverke tilstrekkeleg i opplæringa 

(Barneombudet, 2017). 

Barneombudet har òg sett på medverknadsforståinga hos PP-tenesta, der dei finn at PP-rådgivarar 

synest å ha ulik tilnærming til kva medverknad og involvering inneber. Enkeltvedtak synest i stor 

grad å vere standardiserte, med lite rom for individuelle vurderingar og innspel frå elevar og foreldre. 

Elevar og foreldre vert høyrt i liten grad om innhald i sakkyndig vurdering før det vert fatta 

enkeltvedtak, og funn tilseier at elevane i liten grad medverkar verken ved utforming av IOP eller i 

konkret planlegging, gjennomføring og evaluering (Barneombudet, 2017). Også NOU 20:1 påpeikar 

at retten til medverknad i sakkyndigheitsarbeid ikkje alltid vert ivareteken på godt nok vis, og at det 

er behov for omfattande og kontinuerleg samarbeid mellom skule og føresette for å lukkast (Helse- 

og omsorgsdepartementet, 2020). 

Fylkesmennenes felles nasjonale tilsyn 2014-2017 og Barneombudets innsyn i klagesaker, 

avdekkjer manglande forvaltningskompetanse, svak lovforståing og lovbruk og manglande intern 

revisjon i mange kommunar. Elevar vert ikkje høyrt, barns beste-vurderingar vert ikkje utførte og 

skuleeigar tek ikkje nok omsyn til spesialistråd, føresetnaden frå føresette eller elevens skulehistorie. 

Elevar og foreldre opplever vidare at klagesaker til statsforvaltarane er krevjande. Klagesystemet er 

lite tilpassa born, det varierer kor mykje dei vert høyrt og ofte manglar barns beste-vurderingar. 

Mange elevar og foreldre opplever at det ikkje nyttar å klage, og fleire gjev opp. I fleire saker der 

klager får medhald, fører det likevel ikkje til endring i opplæringstilbodet (Barneombudet, 2017). 

Tøssebro og Wendelborg (2019) viser til funn som indikerer utfordringar i samarbeidet mellom heim 

og skole. Sjølv om mange pårørande seier at dei er nøgde med tilbodet elevar med 

funksjonsnedsetjingar får i skulen, er fleire frustrerte og skuffa over prosessen fram til hjelp og tiltak, 

at den kan opplevast som ein kamp mot systemet (Tøssebro og Wendelborg, 2019). Utfordringane 

kan handle om manglande informasjon om tilbod etter diagnose, eit fragmentert og uoversiktleg 

hjelpetilbod, hyppige avslag på søknader med mange klagerundar og opplevinga av å bli 

mistenkjegjort for å utnytte systemet. Vidare synest det å vere ei utfordring at tilgang til hjelp kan 

vere avhengig av kor mykje tid og ressursar føresette har til rådvelde, og at særleg 

minoritetsføresette opplever problem med å få både informasjon og støtte. 

Barneombudet viser til at føresette melder om utfordrande samarbeid med skulane, vanskeleg 

fagspråk, arroganse og redsle for konsekvensane av å klage på tilbodet (Barneombudet, 2017). 

Utfordrande samarbeid synest òg å vere gjeldande i SFO. I ei undersøking frå 2018 finn Wendelborg 

et al. at nesten 50 % av føresette til barn med særskilde behov meiner dei i stor til svært stor grad 

har moglegheit til å påverke barnets situasjon i skulen, medan tilsvarende tal for SFO er rundt 20 % 

(Wendelborg et al., 2018). 

5.2.8.2 Inkludering og læringsutbytte 

Alle elevar har rett til tilpassa opplæring, og dette skal i størst mogleg grad skje gjennom 

tilpassingar til det store mangfaldet av elevar i elevgruppa innanfor fellesskapet 

(Kunnskapsdepartementet, 2017). 

I Overordnet del til læreplanverket, Prinsipper for skolens praksis, kan vi lese dette om inkludering: 

Skolen skal utvikle inkluderende fellesskap som fremmer helse, trivsel og læring for alle. Et 

raust og støttende læringsmiljø er grunnlaget for en positiv kultur der elevene oppmuntres og 

stimuleres til faglig og sosial utvikling. Føler elevene seg utrygge, kan det hemme læring. 

Trygge læringsmiljøer utvikles og opprettholdes av tydelige og omsorgsfulle voksne, i 

samarbeid med elevene. De ansatte på skolen, foreldre og foresatte og elevene har sammen 

ansvar for å fremme helse, trivsel og læring, og for å forebygge mobbing og krenkelser. I 

arbeidet med å utvikle et inkluderende og inspirerende læringsmiljø skal mangfold anerkjennes 

som en ressurs (Kunnskapsdepartementet, 2017). 

Videre sier overordnet del at: 

De normene og verdiene som preger læringsfellesskapet, har stor betydning for elevenes 

sosiale utvikling. Vennskap skaper tilhørighet og gjør oss alle mindre sårbare. Når vi selv 

opplever å bli anerkjent og vist tillit, lærer vi å verdsette både oss selv og andre. Elevene skal 

lære å respektere forskjellighet og forstå at alle har en plass i fellesskapet. Hver elev har en 

historie med seg, og de har håp og ambisjoner for framtiden. Når barn og unge møter respekt 

og anerkjennelse i opplæringen, bidrar dette til en opplevelse av tilhørighet 

(Kunnskapsdepartementet, 2017). 

45Rettleiaren for Spesialundervisning seier at inkludering handlar om at elevane skal oppleve at dei 

har ein naturleg stad i fellesskapet (Utdanningsdirektoratet, 2021). For å lukkast med dette må 

skulane tilpasse tilbodet slik at det ivareteke elevane sine ulike behov og føresetnader. For å 

oppleve auka læringsutbytte må læringsmiljøet ta omsyn til variasjonar i elevane sine evner og 

 
45 Veilederen Spesialundervisning | udir.no 

føresetnader. Dette inkluderer alle elevar, også dei som har vanskar knytte til språk, dugleikar og 

åtferd. 

Skulen skal hjelpe og leggje til rette for elevane si sosiale utvikling både gjennom arbeid med faga 

og elles i skuledagen. Både identitet, sjølvbilete og haldningar blir forma i samspel med andre, 

heiter det i den overordna delen av læreplanverket (Kunnskapsdepartementet, 2017). Sosial læring 

skjer både i undervisninga og i andre aktivitetar på skulen, og den faglege og sosiale læringa kan 

ikkje isolerast frå kvarandre. 

Elevar som treng tilrettelegging ut over det ordinære opplæringstilbodet, har rett til 

spesialundervisning. Overordna del slår fast at tilpassa opplæring skal gjelde alle, og at det 

primært skal skje gjennom variasjon og tilpassingar til mangfaldet i elevgruppa innanfor 

fellesskapet. Vidare er det viktig å setje i verk tiltak så raskt som mogleg når utfordringar 

oppdagast. 

Det er eit nasjonalt mål at vi skal ha ein inkluderande skule som gir moglegheiter for alle, 

uavhengig av bakgrunn, behov og føresetnadar (Kunnskapsdepartementet, 2019). Alle barn har 

rett til å gå på nærskulen (opplæringslova, § 8.1). Samstundes seier forsking at det i dag 

«eksisterer et lite funksjonelt og ekskluderende spesialpedagogisk system for barn og unge med 

behov for særskilt tilrettelegging» (Nordahl et al., 2018, s. 7).  46Ekspertgruppen for barn og unge 

med behov for særskilt tilrettelegging seier at dagens spesialpedagogiske system er 

ekskluderande fordi organisering og innhald medverkar til manglande tilhøyrsle i fellesskapet av 

andre barn og unge.  

I perioden etter 2006 auka talet på elevar med behov for spesialundervisning i Noreg. Samstundes 

auka delen av elevar som fekk opplæring i forsterka einingar eller spesialskular, skilde frå det 

ordinære opplæringstilbodet (Wendelborg C., Kittelsaa A & Caspersen, J., 2017. Tøssebro og 

Wendelborg, 2019). Graden av inkludering, målt i talet på elevar med særlege behov i ordinære 

klassar, minkar med alder, særleg i nivåovergangar mellom barnehage og skule, og mellom 

skuletrinn. Barneombodet finn i GSI-tala frå 2015/16, at berre 28 prosent av elevane med rett til 

spesialundervisning får undervisninga i klassen (Barneombudet, 2017). Over 60 % av dei ca. 

50.000 elevane som årleg mottar spesialundervisning, får det i mindre grupper eller åleine. Dei 

resterande, under 40%, får tilbodet innanfor klassefellesskapet. Elevar med nedsett funksjonsevne 

 
46 _INKLUDERENDE FELLESSKAP FOR BARN OG UNGE 

https://files.nettsteder.regjeringen.no/wpuploads01/blogs.dir/215/files/2018/04/INKLUDERENDE-FELLESSKAP-FOR-BARN-OG-UNGE-til-publisering-04.04.18.pdf

og elevar som utfordrar fellesskapet med åtferda si, opplever stor grad av ekskludering i 

skulekvardagen (Nordahl et al., 2018), og analyser viser at berre ca. halvparten av elevane med 

nedsett funksjonsevne er fullt inkludert i ordinær klasseromsundervisning (Finnvold, 2021). 

Forsking peiker på fleire drivarar for ein nasjonal utvikling med mindre inkludering, inkludert 

aukande rapportering og dokumentasjon i samband med nasjonale og internasjonale prøver, 

manglande kompetanse om spesialundervisning i skulen, og auka vektlegging av diagnosar, samt 

PPT som sakkyndig og ressursutløyser (Wendelborg C., Kittelsaa, A. og Caspersen, J., 2017). 

Ordet "inkludere" kjem frå det latinske "includere", som kan omsetjast til "å inneslute", og Store 

Norske Leksikon forklarer inkludering som "å ta med som en del av noe eller å rekne med". Å 

inkludere elevane i skulen kan i denne forståinga tyde at elevane er ein del av eit fagleg og sosialt 

fellesskap, og at dei blir rekna med i dette fellesskapet. Det er ikkje berre nok å vere fysisk til 

stades saman med andre. Ein må også få ein funksjon, bety noko, være ei ressurs, kjenne seg 

som ei ressurs, bli omfamna ï bli rekna med, og sjølv oppleve at ein blir rekna med. 

Barneombodet høyrer mange forteljingar om elevar som kjenner seg utanfor klassefellesskapet og 

ikkje får delta i aktivitetar saman med andre. Det meldast om manglande koordinering av ordinær 

opplæring og spesialundervisning (Barneombudet, 2017). Elevane si oppleving av læringsmiljøet 

er viktig både for trivsel og læringsutbyte, og for om skular i Noreg oppfyller måla om inkluderande 

opplæring. Haug (2020) sin undersøking tyder på at elevar med behov for spesialundervisning 

opplever skulemiljøet sitt meir negativt enn andre elevar, og av desse er det dei som får 

spesialundervisning som opplever det verst. Av desse elevane igjen, har dei elevane som får 

spesialundervisning på grunn av åtferdsproblem lågast skår av alle. Elevar med vanskar, spesielt 

dei med åtferdsproblem, har negative kjensler for skulen. Dei trivst dårlegare enn resten av 

elevane, og dei investerer mindre kognitiv energi i positive læringsaktivitetar. Relasjonsaspekta 

ved læringsmiljøet opplevast likevel betre enn aspekt knytt til engasjement, og forholdet til 

lærarane er i hovudsak likt for alle gruppene. Ei årsak til dette kan, ifølgje Haug, vere at relasjonar 

er lettare å kontrollere og regulere enn andre element i opplæringa. 

Studiar viser at det er ein sterk samanheng mellom klasseromsdeltaking og elevane si sosiale 

deltaking med jamaldrande (Wendelborg og Tøssebro, 2011). Samstundes viser funn at den 

noverande organiseringa av skuletilbodet for denne gruppa av elevar, med utstrekt bruk av 

assistent og spesialundervisning, kan hindre sosial deltaking med jamaldrande. Studien til 

Wendelborg og Tøssebro antydar at praksisen med spesialundervisning og lærarassistentar er 

negativt relatert til klasseromsdeltaking, noko som også støttast av annan forsking. Funna indikerer 

at sidan born med funksjonsnedsetjingar har same rett til sosial inkludering som jamaldrande, bør 

skulen vere varsam med å skilje dei frå jamaldrande i ordinære skuleaktivitetar. 

Også andre studiar viser ein samanheng mellom organisering av spesialundervisning og 

ekskludering. Måten skulane organiserer opplæringstilbodet til elevar med nedsett funksjonsevne 

på, medfører ofte at sosial deltaking, venskap og fritidsaktivitetar med andre jamaldrande blir 

vanskelegare og mindre tilgjengeleg (Wendelborg C., Kittelsaa A. og Caspersen, J., 2017). 

Manglande inkludering i opplæringa kan påverke elevane sitt sosiale nettverk og sosiale deltaking. 

Finnvold (2021) finn til dømes at det er mindre truleg at born med fysiske funksjonshemmingar 

deltek på ulike sosiale arenaer enn andre. Resultata frå studien viste at jo meir eit barn var skilt frå 

ordinær klasseromsundervisning, jo mindre var sjansen for å få besøk og besøke andre vener, og 

delta i sosiale aktivitetar etter skuletid. Finnvold skriv at ein segregerande praksis avgrensar og 

hindrar born med fysiske funksjonshemmingar frå å delta i sosiale settingar. Årsakene kan vere 

fleire. Det kan handle om at ein ikkje er til stades i dei viktige pausane i skulekvardagen på 

nærskulen, der avtalar for ettermiddagen blir laga. Slik kan ein påstå at dei same institusjonane 

som er ansvarlege for å inkludere born, samstundes opprettheld institusjonelle ordningar som 

ekskluderer born med nedsett funksjonsevne frå å delta i det vanlege samfunnet. 

Finnvold (2021) viser at sjansen for å fullføre vidaregåande opplæring var nesten ti gonger mindre 

for born med nedsett funksjonsevne enn for barn i eit tilfeldig utval. Vidare viser han til forsking 

som seier at over 70 % av befolkninga med fysisk funksjonsnedsetting utan fullført vidaregåande 

opplæring, ikkje var sysselsette i den ikkje-skjerma delen av arbeidsmarknaden. 

5.2.8.3 Organisering av spesialundervisning 

Skulen og dei tilsette har plikt til å bygge opplæringa på eit felles verdigrunnlag, slik det kjem fram i 

lov og forskrift. Både skuleeigarar, skuleleiarar og lærarar har eit felles ansvar for å leggje til rette 

for god utvikling i skulen, noko som krev samhandling og felles refleksjon i eit profesjonsfagleg 

fellesskap (Kunnskapsdepartementet, 2017). Problemstillingane i skulen kan vere komplekse, og 

det er ikkje alltid svara er verken sikre eller enkle når det kjem til spørsmål om spesialundervisning, 

tilpassa opplæring, inkludering og medverknad. Profesjonsutøvinga skal byggje på eit felles 

forskings- og erfaringsbasert grunnlag, og både den enkelte og fellesskapet har ansvar for å utøve 

eit kunnskapsopplyst fagleg skjønn. Lærarar som saman reflekterer over planlegging, 

gjennomføring og vurdering, kan utvikle ei djupare forståing av god inkluderande pedagogisk 

praksis. 

Mange av behova for hjelp og støtte kan møtast innanfor ramma av det tilpassa 

opplæringstilbodet, som inkluderer både ordinær opplæring og spesialundervisning. 

Spesialundervisning er ein individuell rett elevane har når dei treng ekstra tilrettelegging ut over det 

ordinære opplæringstilbodet. Skulen må utnytte handlingsrommet innanfor ramma av ordinær 

opplæring for å setje i verk tiltak som fremjar læring og førebygger vanskar. Kommunen og 

fylkeskommunen sine rammer avgjer handlingsrommet, som omfattar lærartettleik, kompetanse, 

pedagogiske praksis og skuleleiing. Korleis den enkelte kommune og fylkeskommune nyttar 

ressursane, er avgjerande for korleis skulen kan leggje til rette for tilpassa opplæring. Dersom 

skulen manglar nødvendige ressursar for å tilpasse den ordinære opplæringa, bør skulen få tilført 

fleire ressursar før saka vert tilvist til PP-tenesta for sakkyndig vurdering (Utdanningsdirektoratet, 

2021). 

Forsking har vist at både lærarar og rektorar i Noreg har ei rekkje bekymringar knytt til inkludering 

av elevar med funksjonsnedsetjingar i den ordinære undervisninga (Cameron, 2016). Cameron 

finn likevel ei tendens til at lærarar er positive til den generelle ideen om inkludering. Sigstad med 

kollegaer (2021) finn òg at lærarar var positive til å realisere målet om inkludering, men samtidig 

medvitne om organisatoriske og praktiske utfordringar. Funn frå desse undersøkingane antydar eit 

liknande mønster blant skulesjefar. På tvers av kommunar vert det lagt stor vekt på at 

spesialundervisning skal vere ein integrert del av det ordinære opplæringstilbodet.  

Det vert brukt om lag 10 000 årsverk på spesialundervisning i grunnskulen. Høg kompetanse er 

viktig for å kunne leggje til rette og tilpasse undervisning for ulike behov. Det peikast likevel på 

manglande kompetansekrav. Om lag halvparten av spesialundervisninga i norsk skole vert utført 

av assistentar. Dette er truleg ein viktig årsak til at mange elevar ikkje får realisert 

læringspotensialet sitt. 

I den nye opplæringslova er det presisert at den som skal gi individuelt tilpassa opplæring, må 

oppfylle kompetansekrava for å bli tilsett i lærarstilling og kompetansekrava for å undervise i dei 

einskilde faga. 

Det er nytt at det er mogleg å gjere unntak frå både kompetansekrav for å bli tilsett i lærarstilling og 

krav om at lærarar må ha relevant kompetanse i dei faga dei skal undervise i. Personen som skal 

undervise må då ha ein universitets- eller høgskuleutdanning som gjer vedkommande særleg egna 

til å ivareta behovet til eleven. Dersom det skal gjerast unntak frå kompetansekrava, må det kome 

fram av den sakkunnige vurderinga kva kompetanse den som skal gi undervisning i det aktuelle 

tilfellet bør ha. Dette må også kome fram av vedtaket om individuelt tilpassa opplæring. 

Det er framleis moglegheit for å gjere unntak frå kravet om relevant kompetanse i faget for dei som 

skal gi tilpassa opplæring i faget, dersom ei konkret vurdering av eleven og den individuelt tilpassa 

opplæringa som skal gis, tilseier det. 

I rapporten "Strengths, Pitfalls, and Potential in Norwayôs Approach to Special Education" beskriv 

Gøranson med kollegaer (2021) Noreg si tilnærming til den spesialpedagogiske tiltakskjeden fram 

til spesialundervisning som ein individuell rett etter opplæringslova. Forfattarane diskuterer 

forbetringspotensialet i lærarutdanninga si tilnærming til spesialpedagogisk kompetanse, og 

understrekar at alle lærarar bør ha ein viss spesialpedagogisk kompetanse. 

Elevar ynskjer og treng lærarar med fagleg og relasjonell kompetanse (Barneombudet, 2017). 

Barneombodet viser til forsking som seier at lærarar har for lite spesialpedagogisk kompetanse, og 

at elevar som har hatt dårlege lærarar over tid, ikkje klarer å ta igjen tapte læring. Ufaglærte 

assistentar vert i stor grad brukt i spesialundervisninga, også i høve til elevar med autisme og 

Tourettes syndrom (Helse- og omsorgsdepartementet, 2020). Ei slik forskjellsbehandling i 

opplæringa kan vere i strid med diskrimineringsvernet i Barnekonvensjonen sin artikkel 2, samt 

vurderingar av barnet sitt beste, jamfør artikkel 3 (Barneombudet, 2017). 

Nilsen og Herlofsen (2012) stiller også spørsmål ved om lærarane har nok tid og kompetanse til å 

utføre arbeidet knytt til spesialpedagogisk praksis, som til dømes tid til diskusjonar, planlegging og 

evaluering, samt å utarbeide dokument knytt til den spesialpedagogiske tiltakskjeda. Derfor kan det 

vere naudsynt å rekruttere og utvikle spesialpedagogisk kompetanse og i større grad utnytte 

tenestene og kompetansen i PPT. Desse forfattarane peikar også på at det ikkje vert stilt krav om 

spesialpedagogisk kompetanse for å få ansvaret for å gjennomføre spesialundervisning. 

Barn med tilstrekkelege og positive relasjonar til jamaldrande har større moglegheit til å øve seg på 

sosiale ferdigheiter og utvikle sosial kompetanse enn barn utan slik erfaring (Wendelborg og 

Tøssebro, 2011)  

 Norm for lærartettleik 

I opplæringslova § 8-3 er det fastsett at departementet kan fastsetje nærare forskrift om forholdstal 

mellom talet på lærarar og talet på elevar per skule eller per kommune. Frå 1. august 2020 har 

regelen om lærarnorm etter forskrift til opplæringslova § 14A-1 gjeve føringar om at det maksimalt 

skal vere 15 elevar per lærar på 1.-4. trinn, 20 elevar per lærar på 5.-7. trinn og 20 elevar per lærar 

på 8.-10. trinn. Det går fram av vedtaket i Stortinget at lærartettleiksnorma skal gjelde for heile skulen 

og på hovudtrinnet. Lærarnorma er ein indikator som seier noko om talet på elevar per lærar i 

ordinær undervisning. Ressursar til spesialundervisning og undervisning i særskilt norsk blir ikkje 

rekna med. Norma for lærartettleik må ikkje forvekslast med klasseinndelingstalet, som vart oppheva 

i 2003, men skal forståast som eit gjennomsnitt på hovudtrinnsnivå. 

 SFO 

Regjeringa er opptatt av at det skal bli eit meir likeverdig SFO-tilbod i landet, og har derfor innført 

ein 47nasjonal rammeplan for SFO hausten 2021, med rom for lokale variasjonar. Det er eit ønskje 

at flest mogleg skal kunne gå på SFO, uavhengig av bakgrunn. Ifølgje denne planen skal SFO bidra 

til inkludering og til å jamne ut sosiale forskjellar. SFO er ei viktig sosial arena der barna kan utvikle 

venskap, leike og prøve seg på ulike aktivitetar (Rammeplan for SFO) 

SFO skal leggje til rette for leik, kultur og fritidsaktivitetar som er tilpassa barn i ulik alder og med 

ulikt funksjonsnivå. SFO skal skape eit innhald og nytte arbeidsmåtar som sikrar god samhandling i 

barnegruppene, mellom einskildbarn og mellom vaksne og barn. Barna skal ha gode vilkår for å 

medverke. SFO skal ha eit helsefremjande innhald og bidra til barna si psykiske helse gjennom å 

støtte deira opplevingar av livsglede, meistring og eigenverd. Innhaldet i SFO skal støtte opp under 

at alle barn har moglegheit til å utvikle venskap, eit positivt sjølvbilete og ein trygg identitet. SFO skal 

innrettast slik at alle barn får gode utviklingsvilkår, uavhengig av barna sine føresetnader og behov 

for tilrettelegging, og bidra til at alle barn er ein del av eit inkluderande fellesskap. Dette krev også 

eit areal som passar barnegruppa sin alder og føresetnader. 

Eigar og alle som arbeider i SFO skal saman bidra til å oppfylle måla i rammeplanen med 

utgangspunkt i sine erfaringar og kompetanse. Eigar skal leggje til rette for at SFO har moglegheiter 

til å planleggje og evaluere verksemda, drive kompetanseheving og reflektere over innhald og 

arbeidsmåtar. Eit godt samarbeid mellom SFO sin eigar og leiar er ein føresetnad for forsvarleg 

 
47 Rammeplan for SFO | udir.no 

https://www.udir.no/utdanningslopet/sfo/rammeplan/

innhaldsmessig og administrativ leiing. Leiar har ei viktig rolle i å rettleie og leggje til rette for at 

personalet utviklar ein felles forståing for oppdraget som er gitt i rammeplanen. 

SFO skal vere eit fellesskap og ein lærande organisasjon, som jamleg vurderer og vidareutviklar si 

praksis. SFO skal leggje til rette for at heile personalet reflekterer over faglege og etiske spørsmål i 

tilknyting til rammeplanens verdiar og innhald, og korleis dei kan vere gode rollemodellar for barna. 

SFO må jobbe ut frå at barn er ulike, og at barnet sitt beste har avgjerande betydning for innhaldet 

og arbeidsmåtane. I arbeidet med å utvikle kvaliteten i innhaldet og arbeidsmåtane skal SFO lytte 

og ta omsyn til det barna sjølve formidlar om si oppleving av fellesskapet i SFO. Eit godt og tillitsfullt 

samarbeid mellom SFO og heimen er grunnleggjande for kvaliteten, og SFO skal leggje til rette for 

at foreldra kan bidra i kvalitetsutviklingsarbeidet. 

48Regjeringa innførte ei nasjonal ordning med gratis 12 timar SFO for 1. trinn hausten 2022. I august 

2023 vart dette utvida til også å gjelde for 2. trinn. 12 timar gratis SFO svarar til ein deltidsplass. I 

dag kostar ein slik plass i gjennomsnitt 1924 kroner per månad i landet. Tidlegare undersøkingar har 

vist at pris er ein viktig årsak til å ikkje bruke SFO. Med innføringa av 12 timar gratis SFO for 1. trinn 

hausten 2022, vart det sett ny rekord i deltaking. Då auka deltakinga frå 83 prosent i 2021 til 92 

prosent i 2022. 

49I statsbudsjettet for 2024 er det vedteke å innføre gratis halvdagsplass på SFO også for 3. trinn 

(Prop. 1 S(2023-2024) Regjeringen), og ein kan forvente ytterlegare auke i deltaking på SFO med 

utgangspunkt i dette. 

 Leksehjelp 

Kommunen skal ha tilbod om leksehjelp i grunnskulen. Dette er heimla i opplæringslova §13-7a, og 

i forskrift til opplæringslova § 1A-1. Kommunen skal tilby gratis leksehjelp til grunnskuleelevar i til 

saman åtte timar kvar veke, fordelt slik kommunen finn det best. Målet er å støtte elevane i læringa, 

gi ein kjensle av meistring og leggje til rette for sjølvstendig arbeid. Leksehjelpa siktar også mot å 

minske sosial ulikskap i opplæringa. Sjølv om leksehjelpa ikkje er ein del av den formelle opplæringa, 

skal den vere knytt til den og hjelpe eleven med skolearbeidet. 

 
48  billigere SFO og gratis barnehage 
49 Prop. 1 S (2023ï2024) - regjeringen.no 

https://www.regjeringen.no/no/aktuelt/60-000-elever-far-billigere-sfo-og-7000-barn-far-gratis-barnehage/id2984316/
https://www.regjeringen.no/no/dokumenter/prop.-1-s-20232024/id2997904/?ch=2

Kommunen har ansvar for å organisere leksehjelpa, informere foreldra om tilbodet, og sørge for 

forsvarleg tilsyn, slik at gruppene er trygge og pedagogisk forsvarlege. Leksehjelpa skal vere gratis, 

og kommunen kan ikkje ta betalt for denne tenesta, sjølv om den er ein del av skolefritidsordninga. 

 Tverrfagleg samarbeid 

Etter Opplæringslova §15-8 er skulane pålagt å samarbeide med relevante kommunale tenester om 

vurdering og oppfølging av barn og unge med helsemessige, personlege, sosiale eller emosjonelle 

vanskar. PPT, helsesjukepleiarar, barnevernteneste, kommunepsykolog, psykisk helse og rus, 

legeteneste, og fysio- og ergoterapiteneste er viktige samarbeidspartnarar og kan bidra både på 

individ- og systemnivå med komplementær kompetanse i tillegg til skulen sin eigen kompetanse. 

 Skule og lokalsamfunn 

Skulestruktur og skulenedleggingar har lenge vore eit omdiskutert tema i mange distriktskommunar, 

og det engasjerer av ulike årsaker. Det kan handle om at bygda mister eit viktig tilbod, ulike syn på 

kva som utgjer ein god skule, reiseveg for elevane og ei frykt for svekking av lokalsamfunnet. 

Bak nedleggingane av skular i distriktskommunane ligg fleire årsaker og prosessar. Ein av dei 

viktigaste er at sjølv om Noreg er blant dei landa i Europa med høgast befolkningsvekst, har det vore 

utflytting frå rurale til urbane område. Dette har ført til færre skulebarn i distrikta. Etter 2009 har 

likevel mykje av utflyttinga frå dei minst sentrale kommunane blitt oppvegd av innflytting av 

innvandrarar. Dette har bidrege med fleire barn til skulane. Samstundes opplever distrikta 

sentralisering og urbanisering, der mange som bur i Distrikts-Noreg, no bur i tettstadar (Aasland 

og Søholt, 2020). 

Det skjer også endringar innan skulesektoren. Nasjonale krav til god utdanning krev ressursar, både 

når det gjeld lærarkompetanse og infrastruktur. Dette kan vere utfordrande i kommunar med fleire 

små skular og få elevar. 

Våren 2016 gjennomførte By- og regionforskningsinstituttet NIBR ei undersøking retta mot dei som 

har ansvar for skuletenester i alle dei 351 norske kommunane med færre enn 15.000 innbyggjarar. 

Dei fekk svar frå 159 kommunar, noko som utgjer 45 prosent av kommunane og er representativt 

med omsyn til geografisk spreiing, storleik og innbyggjartal. Svara frå undersøkinga kastar lys over 

erfaringar med skulenedlegging, grad av konflikt i kommunane, og kva haldningar lokale 

myndigheiter har til desse spørsmåla (Aasland og Søholt, 2020). Nokre funn: 

¶ Endringar i skulestrukturen, enten det er nedleggingar eller samanslåingar, hadde vore 

gjennomførte eller diskuterte i 59 prosent av kommunane i undersøkinga i løpet av dei siste 

fem åra. 

¶ Det store engasjementet frå ulike aktørar, både for og imot nedlegging, bidreg mange stader 

til spenningar i kommunen. Ifølgje kommuneadministrasjonen har debatten om 

skulenedlegging i om lag halvparten av tilfella ført til høgt konfliktnivå; mest i dei råka 

lokalsamfunna (37 prosent), men nokre stader i heile kommunen (12 prosent). I 40 prosent 

av tilfella har det vore diskusjonar og ulike meiningar, men lite konfliktar. Berre i 13 prosent 

av kommunane der skulenedlegging har vore føreslått, har det vore stor grad av semje om 

avgjerda. 

¶ Mange av dei ansvarlege i skuletenesta meiner ein god prosess er viktig for korleis konfliktar 

rundt skulestruktur blir handterte. Ein av respondentane i spørjeundersøkinga understrekar 

til dømes betydninga av at alle får seie meininga si og vert lytta til, til dømes i 

orienteringsmøte med politikarar til stades. 

¶ Frå kommuneadministrasjonar vart det uttrykt at det i stor grad var oppgåva til lokalsamfunnet 

å kjempe for å behalde skulen sin. Det vart sett på som eit positivt teikn på ei velfungerande 

bygd. På den andre sida fann vi at i enkelte bygder som mobiliserte aktivt mot nedlegging, 

vart det opplevd sterk sosial kontroll og lite rom for å hevde meiningar som gjekk på tvers av 

den dominerande oppfatninga lokalt. Foreldre som meinte at ein større skule ville vere bra 

for barna deira, kunne nøle med å seie det høgt. Enkeltpersonar som hevda eigne meiningar 

som gjekk på tvers av vanlege oppfatningar i lokalmiljøet, kunne bli isolerte og utstøytt. 

DAMVAD (2015) har saman med Bygdeforskning undersøkt korleis fylkeskommunane arbeider for 

å utvikle attraktive lokalsamfunn. Analysen fokuserer på prosjekt og tiltak retta mot å gjere regionar 

tiltrekkjande for både befolkning og næringsliv. Fylkeskommunane sin innsats synest hovudsakleg 

å vere konsentrert om utviklinga og tilrettelegginga av lokale og regionale kultur- og idrettstilbod. 

Attraktivitet er likevel eit komplekst omgrep som omfattar eit breitt spekter av tilbod, og er basert på 

individuelle ønske, behov, tilknyting og historie. Skular og vidaregåande skular er sjeldan eksplisitt 

nemnde i forsking på stadsattraktivitet og lokal og regional utvikling, men skuletilbod er likevel ein 

del av dette, noko forsking på skule og lokalsamfunn viser. 

Lokale tiltak for å auke attraktiviteten kan ha som mål å tiltrekke seg næringsliv eller besøkjande 

som skapar arbeidsplassar og innflytting, eller gjere staden attraktiv som bustadområde uavhengig 

av det lokale arbeidsmarknaden. Telemarkforskning (Vareide m.fl., 2013) identifiserer tre typar 

attraktivitet: bedriftsattraktivitet, besøksattraktivitet og bustadsattraktivitet, og ser på gode skular, 

barnehagar, kulturtilbod, privat tenestetilbod, tilgang på natur, fritidstilbod og estetisk tiltalande 

sentrum som viktige faktorar for bustadsattraktivitet. Sjølv om mykje av dette teoretisk kan påverkast 

lokalt, er det mange strukturelle forhold utanfor lokalsamfunnets kontroll som også påverkar 

flyttebalansen til stadar. 

I eit notat til Trøndelag Fylkeskommune frå 2015, har Norsk senter for bygdeforskning samla 

informasjon frå forsking og utgreiingar om konsekvensane for lokalsamfunnet ved nedlegging 

og/eller samanslåing av vidaregåande skolar. Sidan det er lite forsking på området, inkluderer notatet 

kunnskap frå forsking og utgreiingar om grunnskulen (Villa, 2015). Vi vil i tabellen under presentere 

nokre relevante funn frå norsk og nordisk forsking om skule, attraktivitet og folketalsutvikling: 

Kjelde Funn 

Sørlie mfl. 2012 Nyare studiar om flyttemotiv i Noreg og Norden viser at flytting er 

dominert av sosiale og miljørelaterte motiv. Grunnskule og vidaregåande 

skule er derimot ikkje blant dei viktigaste motiva for å flytte til eller bli 

buande på ein stad. 

Båtevik mfl. 2013 I forskingslitteraturen (om grunnskulen) ser det ut til å vere slik at 

skolenedlegging er ein konsekvens av at samfunnet vert uttynna, og ikkje 

omvendt. Båtevik m.fl. hevdar at denne litteraturen legg for mykje vekt på 

flyttemotiv blant folk flest, medan foreldre med skulebarn og ungdom 

sjeldan flyttar ï og heller tilpassar seg situasjonen der dei bur. 

Lie mfl. 2014 I studien vert konsekvensane av endra skolestruktur vurdert, mellom 

anna busetjing og attraktivitet. Også denne studien refererer til 

manglande støtte i forskingslitteraturen for at bygda døyr dersom skulen 

blir lagd ned. Det er likevel vanskeleg å seie kva som påverkar 

lokalsamfunnet og tilflytting på lang sikt. «Dersom befolkninga vert 

ytterlegare tynna ut etter skolenedlegging, er det vanskeleg å påvise at 

det skuldast nedlegginga eller om det er eit resultat av ein utvikling som 

ville skjedd uansett». Informantane til Lie mfl (2014) er uroa for kva som 

vil skje med busetnaden dersom skulen blir lagt ned, dei trur folk vil flytte, 

ingen vil flytte til, og at bygda vil døy ï sjølv om dette ikkje blir støtta av 

forsking. Men Lie mfl seier også at «På den andre sida finn vi ikkje 

forsking som seier at ein skolenedlegging ikkje får negative konsekvensar 

på sikt» (s. 89), og viser at dette kan variere med nærleik og avstand til 

ny skule. 

Solstad, 2009 Solstad finn i sine undersøkingar at den lokale motstanden mot 

nedlegging av skulen er sterk. Dette vert mellom anna forklart med at den 

lokale skulen vert sett på som eit trygt og godt læringsmiljø, samstundes 

som han har ein viktig rolle for heile lokalmiljøet. Ein fryktar negative 

konsekvensar for lokalsamfunnet dersom skulen blir lagd ned; 

eksempelvis i form av mangel på rekruttering av unge familiar, 

motsetnader mellom ulike konkurrerande stader, og sosiale og 

helsemessige aspekt ved lang skuleveg. 

Villa, 2015 Globaliseringa kan i dag vere med på å redusere lokalsamfunnet sin 

betydning generelt sett, til dømes i form av mindre tilknyting til og 

betydning av det lokale for val og tilhøyrsle, og at dette igjen også kan 

vere eit moment i diskusjonen om skule og lokalsamfunn. 

Pettersen mfl. 2001 I bygder der skulen blir lagd ned og det er lang veg til skulen, stagnerer 

gjerne befolkningsutviklinga. I slike bygder er det gjerne utflytting, lite 

tilflytting og på sikt forgubbing og uttynning. Men også Pettersen mfl. 

seier at ei slik utvikling sjeldan skuldast skulenedlegging, men heller 

forhold knytta til arbeidsmarknaden, næringsutvikling, 

befolkningssamansetning med meir. Når skulenedlegging kjem på 

toppen, forsterkar det ein allereie påbegynt nedgang i befolkninga. 

Hagen, 1992 Studien frå 1992 fann ikkje støtte for at foreldre med barn i grunnskulen 

ville flytte frå bygda som følgje av skulenedlegging. 

Egelund og Laustsen, 2006 Den danske studien konkluderte med at skulenedlegging ikkje førte til 

nedgang i folketallet; det var derimot nedgang i folketallet som førte til 

skulenedlegging. 

Kollin og Eriksen, 2010 Forfattarane har gjennomgått nordiske undersøkingar av skulestruktur. 

Deira litteraturstudie konkluderer slik:  

¶ Økonomisk vil det vere stordriftsfordelar ved å legge ned eller slå 

saman skular med færre enn 200 elevar. 

¶ Større skular ser ut til å auke faglegheit, men skulestorleiken har 

berre avgrensa betydning for elevane sine faglege prestasjonar. 

¶ Skulenedleggingar ser ikkje ut til å føre til tilbakegang i 

lokalsamfunna. 

Sørensen, 2015 Sørensen (2015) analyserer ved hjelp av ei spørjeundersøking kva 

faktorar som påverkar befolkningsutviklinga i lokale område på den 

danske landsbygda. Fysisk kapital (som nærleik til skule, butikk osb.) vart 

ikkje funne å ha signifikant samanheng med befolkningsutviklinga. 

Egelund og Laustsen, 2015 I studien blir konsekvensane for lokalsamfunnet ved skulenedlegging i 

perioden 1990-1999 i Danmark undersøkt. Studien viser at 

skulenedlegging i seg sjølv ikkje har den øydeleggjande effekten på 

lokalsamfunnet som ein fryktar. Hovudproblemet for lokalsamfunna, seier 

Egelund og Laustsen, er mangel på innbyggjarar og menneskeleg kapital, 

og i perifere område og på øyane er skulenedlegging eit teikn på at 

lokalsamfunna er utdøyande ï ikkje ei årsak til det. 

Amcoff, 2012 I ei kvantitativ undersøking av nedleggingar av bygdeskular i Sverige har 

Amcoff undersøkt om dette har påverka flyttemønsteret. Det er ei utbreidd 

oppfatning at nedleggingar minskar innflytting og aukar utflytting, men i 

Amcoff si studie er heller ikkje dette tilfelle (vel og merke på kort sikt). 

Talet på elevar som budde på landsbygda minka som eit resultat av dei 

generelle urbaniseringsprosessane og færre barnefødslar og elevar, ikkje 

på grunn av skulenedleggingar. 

Cedering, 2012 Cedering har studert skule og lokalsamfunn i Ydre kommune, ein av 

Sveriges minste kommunar og ein tradisjonell bygdekommune med stor 

avfolking. Cedering finn at lokalsamfunna som mista skulen, mista ei 

forbindelse mellom innbyggjarane og lokalsamfunnet, nokre sosiale 

kontaktar forsvann, folk traff ikkje kvarandre på same måten og like mykje 

som før ï eller fekk andre møteplassar. Uansett korleis innbyggjarane 

stiller seg til nedlegginga, finn ein mindre forbindelse til lokalsamfunnet, 

historia og kulturen ï og dette kan på sikt endre kjenslene for staden. 

Likevel, og trass i motstand, kan den nye situasjonen på ein større skule 

òg vise seg å vere trygg, god og stimulerande for elevane ï noko som 

Cedering òg fann. 

 

5.2.13.1 Erfaringar referansekommunar 

Respondentane frå dei fire referansekommunane i utvalet (Øygarden, Strand, Lærdal og Karmøy), 

fortel om ulike erfaringar frå samanslåingsprosessane dei har vore gjennom, dei fleste positive.  

¶ Øygarden: Øygarden (tidlegare Sund) gjekk frå sju til tre barneskular, der nokre bygder 

mista nærskulen. Skulesjef opplevde prosessen som god, og FAU og foreldre som lyttande. 

Var kjensler, særleg knytt til ei av bygdene, men samstundes lite fokus på at den nye 

skulen var «feil». Ei nyttig erfaring var at fordelane med endringa vart gjennomdrøfta. 

Skulesjef opplevde høg grad av tillit mellom politikk og administrasjon, og at det var 

politikarar som såg heilskapen i dei kommunale utfordringane, og som såg langt fram. 

Respondent opplever at innbyggarane i grendene er nøgde og at skulane i større grad 

samlar fleire grender og bygder. Ei anna erfaring er at ein tok for lett på etterbruk av 

anlegga. Ein av skulane vart grendehus, ein vart riven medan tre av bygga står att som 

forlatne skular. Fornying av skuleanlegga vart ei sentral motivasjonsfaktor for alle i og rundt 

skulane. Dei sju barneskulane var i dårleg forfatning, mykje areal og lite midlar til 

vedlikehald resulterte i skuleanlegg med altfor stor kapasitet og stort vedlikehaldsetterslep. 

Nye skuletomter tok utgangspunkt i knutepunkt for fleire skulekrinsar. Nye Spildepollen 

skule vart lagt i eit knutepunkt mellom Glesvær, Telavåg og Spildepollen. Samstundes vart 

denne nye skulen utrusta med høge kvalitetar på uteområde, sterk kopling til turløyper og 

turstiar og ny idrettshall. Uteområdet vert nytta av heile kommunen i dag. Gode kvalitetar 

var viktig! I tillegg vart det realisert ny barnehage på same tomta. Vart eit 

oppvekstsenterområde ï kor foreldre kunne levere/hente i barnehagen ï fordi tomta ga god 

logistikk for alle!  

¶ Lærdal: Lærdal kommune hadde lite økonomisk handlingsrom kombinert med store 

vedlikehaldsetterslep på Ljøsne skule og ledig elevkapasitet i den største skulen i sentrum 

ï Lærdalsøyri. Ljøsne skule ligg i kort avstand og har ei trygg tilleggsreise ned til 

Lærdalsøyri. Overføringa vekte store kjensler i særleg skulekrinsen til Ljøsne og var ei sak 

som engasjerte stort i heile lokalmiljøet. VG følgde saka med fleire reportasjar i riksavisa. 

Kommunestyret vedtok nedlegging med ei stemme overvekt. Eitt kommunestyremedlem 

stemte mot eige parti, som medførte at Ljøsne skule (44 elevar) vart overført til Lærdalsøyri 

skule. Oppheta og tidvis tøffe prosessar. Ordskiftet stort sett bra, men noko usaklege utspel 

kom. Var også foreldre og innbyggarar i krinsen som ynskte endring, men som av ulike 

årsaker ikkje fremja dette. Kommunen etablerte god dialog med FAU. Det var viktig at det 

vert etablert god kommunikasjon mellom administrasjon og foreldregruppa. Ein opplevde eit 

splitta politisk miljø og det var fremja krav om lovlegheitskontroll i etterkant ï men avvist av 

fylkesmannen. Difor viktig å vere ryddig på det formelle og det forvaltningsmessige. 

Administrasjonen har det utfordrande i slike saker. Det var stort engasjement og kjensler 

mellom tilsette under sjølve vedtaksprosessen, men i ettertid er det respondentens inntrykk 

at overføringa og byte av arbeidsstad gjekk fint. Elevar og tilsette vart teken godt imot på 

Lærdalsøyri og overgangen gjekk fint. Ljøsne er framleis ei levande bygd, med mykje 

aktivitet. Kommunen dreiv delar av bygget vidare ved at gymsalen vart open for bygda i 

nokre år. No er heile anlegget selt til næringsføremål. Ljøsne skule vart seld og er vorten 

kro og kafé ï med anna næringsetablering.  

¶ Karmøy: Stokkastrand skole og Eide skole vart slått samen til nye Stangeland skole i 

samband med handsaminga av Skolebehovsplanen.  Karmøy kommune held fram med å 

følge opp Skolebehovsplanen med omfattande strukturomlegging på Åkra ï fire 

barneskular skal no verte ein barneskule. Rektor har opplevd foreldre og FAU som positivt 

innstilt til det nye prosjektet og den nye skulen heile vegen. Fokuset mot foreldre har vore 

klassedeling og klassesamansetning ï laga blanda miljø ï soner på bustad / kjønn som 

kriteria + særskilte forhold. Var nok spenning i det politiske miljøet rett før og under 

vedtaksprosessen. Respondent trur ingen politikarar angrar på vedtaket i dag. Var ganske 

samrøystes politisk miljø som stod bak vedtaka. Mellom tilsette var det også spenning. Men 

mange gleda seg fordi dei kom frå gamle bygg med dårleg bygningsmessig tilstand og 

funksjonalitet. Det litt skumle: Stokkastrand var ein liten skule som skulle inn med store 

Eide skule. Kommunen jobba godt med at to kulturar skulle møtast til ein finne nye måtar å 

gjere ting på. Alle planleggingsdagar før nedlegging var felles ï arrangerte 

planleggingsdagar saman. Det var stor og god respons i lokalmiljøet. Ser ut til at det er 

særleg besteforeldre-generasjonen som er mest kritisk.  

¶ Strand: Strand kommune hadde tidlegare drift i to skular for skuletypane 1-4 og 5-7. 

Kommunen vedtok å byggje to barneskular 1-7 som langsiktig løysing for Jørpeland, 

Fjelltun 1-7  dimensjonert for 400 elevar og Resahaugen skule 1-7 dimensjonert for 200 

elevar. Tematikken kring skule og lokalsamfunn ikkje tematisert, då det primært var snakk 

om ei skuleorganisatorisk endring og endring av skuleslag. 

 Skuleskyss 

For å ha rett til gratis skuleskyss, må elevar i 1. klasse ha meir enn 2 km skuleveg. Elevar på 2. ï 

10. trinn har rett på skuleskyss dersom skulevegen er lengre enn 4 km (Kunnskapsdepartementet, 

2023). Skulevegen skal målast frå inngangsdøra der eleven bur til inngangsdøra på skulen etter 

kortaste veg. 

I UDIR sitt rundskriv frå 19.09.19 finn vi også føringar for skuleskyss ved trafikkfarleg skuleveg 

(UDIR, 2019). Her kjem det fram at «For å få rett til gratis skoleskyss må det foreligge en «særlig 

risiko». Dette betyr at trafikkutfordringene på veien er større enn det kan forventes at eleven mestrer 

(UDIR, 2019). Ved vurderinga av om vegen er «særleg farleg eller vanskeleg», må det gjerast ei 

objektiv og ei subjektiv vurdering.  

Objektiv vurdering: Kartleggje alle relevante forhold ved vegen og trafikkforholda og vurdera om 

dette er «særleg farleg eller vanskeleg». Moment som kan vere aktuelle i denne vurderinga er 

mellom anna fartsgrense, trafikktettleik, tilrettelegging for fotgjengarar, breidde på vegen, sikt, 

gangfelt, belysning og vegkryss. Det er viktig å hugse på at vegforholda kan endre seg i ulike årstider 

(lys/sikt, føre og brøyting). Dette kan føre til at ein elev får ein farleg eller vanskeleg skuleveg delar 

av året. Sjølv om den kortaste vegen til skulen er farleg eller vanskeleg, kan det vere andre vegar 

som ikkje er farlege/vanskelege og som heller ikkje gjer at skulevegen blir så lang at ho utløyser rett 

til skyss. Kommunen kan også velje å setje inn andre tiltak, til dømes tilsyn, som gjer at vegen ikkje 

vil vere særleg farleg eller vanskeleg. 

Subjektiv vurdering: Vurdera om den einskilde eleven har føresetnader for å ta seg forsvarleg fram 

i det aktuelle trafikkbiletet. Barnet si alder, utvikling, syn og hørsel er døme på moment som kan vere 

sentrale i denne vurderinga. Spørsmålet er om det er forhold ved eleven som gjer at vegen blir 

«særleg farleg eller vanskeleg» for denne eleven. Vurderinga vil ha nær samanheng med omsynet 

til barnet sitt beste etter Grunnlova § 104 og barnekonvensjonen art. 3 nr. 1. 

Lov om folkehelsearbeid (Prop. 90 L, 2010-2011:126) vart innført frå 1. januar 2012. 

Form¬lsparagrafen sl¬r fast at lova skal çé bidra til ein samfunnsutvikling som fremjar folkehelseè, 

og kapittel 2 tar særleg opp det ansvaret kommunane har i denne samanhengen. I § 4 heiter det at 

çé kommunen skal fremje folkehelse innan dei oppg¬vene og med dei verkemidla kommunen er 

tillagt, herunder ved lokal utvikling og planlegging og tenesteyting». Folkehelselova krev vidare i § 5 

at kommunen skal skaffe seg çé kunnskap om faktorar og utviklingstrekk i miljø og lokalsamfunn 

som kan ha innverknad på folkehelse». Med bakgrunn i dette, skal kommunen både skaffe kunnskap 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 103 av 512 

om faktorar som har betydning for folkehelsa, og leggje til rette for tiltak som fremjar helse. Gode 

oppvekstvilkår, tilgang til skule, trygge skulevegar og sosiale møteplassar nemnast som døme (Prop. 

90 L, 2010-2011:126). Kommunar som planlegg skulestrukturendringar, må skaffe kunnskap om 

korleis dette kan påverke elevane si helse, f.eks. med tanke på skuleskyss, og leggje til rette for 

tiltak som fremjar helse. 

Det kan vere naturleg å tenkje seg at elevar som må ha skuleskyss, ikkje får like mykje dagleg fysisk 

aktivitet som elevar som syklar eller går til skulen. Vi finn hos Solstad, K. T., Andrews, T., & Løvland, 

J. (2016) tilvising til nokre forskingsfunn på området: Elevar med skuleskyss er i dårlegare fysisk 

form enn dei som kan gå eller sykle, særleg dei med over 25 km reiseveg. Dagleg skuleskyss kan 

auke risikoen for ryggplager, og kan redusere balanseevne og rørsleevne i rygg og hofteparti. Nokre 

elevar kan få fysiske plager eller ubehag under og etter transporten, som f.eks. kvalme eller vondt i 

hovudet, særleg ved reiser over 15 km. Det kan også være ein viss samanheng mellom skuleskyss 

og auka risiko for overvekt, sjølv om denne samanhengen ikkje er godt dokumentert i forskinga. 

Det finst ikkje i det sentrale lovverket reglar for maksimal reisetid til og frå skulen. Rundskrivet Retten 

til skyss UDIR-2-2019 handlar likevel om reisetid. Her står det at «Skoleskyss må organiseres slik 

at eleven får en akseptabel reisetid. Dette følger av forarbeidene til loven» 505.1 Hva er akseptabel 

reisetid?(udir.no). I vurderinga av kva som er akseptabel reisetid må gåtid og tid med transportmiddel 

sjåast i samanheng. Det må òg takast med kor lang ventetid eleven har før og etter skulen. Det er 

altså den totale tida eleven brukar frå han eller ho drar heimanfrå til opplæringa startar, og frå 

opplæringa er slutt til eleven er heime om ettermiddagen som utgjer den samla reisetida. Det er 

særleg viktig å organisere skyssen for dei som går på første trinn slik at reisetida blir så kort som 

mogleg. 

Kommunen kan gi retningslinjer for kva som vil vere akseptabel reisetid, men desse vil berre vere 

eit utgangspunkt for den vidare vurderinga. 

Vidare skriv UDIR at omsynet til at eleven får tilstrekkeleg fritid og tid heime talar for å avgrense 

reisetida så mykje som mogleg. Omsynet til effektiv og rasjonell organisering av skyssen kan på den 

andre sida tilseie at alle elever må akseptere ei viss reisetid. 

Fylkeskommunen er i følgje opplæringslova ansvarleg for skuleskyss for elevar i grunnskulen og har 

vedtaksmynde i slike saker. Dette gjeld ikkje skyss på grunn av særleg farleg eller vanskeleg 

 
50 5.1 Hva er akseptabel reisetid? | udir.no 

https://www.udir.no/regelverkstolkninger/opplaring/Skoleskyss/udir-2-2019-retten-til-skyss1/5.-hva-vil-det-si-at-skyssen-skal-vare-forsvarlig/5.1-hva-er-akseptabel-reisetid/
https://www.udir.no/regelverkstolkninger/opplaring/Skoleskyss/udir-2-2019-retten-til-skyss1/5.-hva-vil-det-si-at-skyssen-skal-vare-forsvarlig/5.1-hva-er-akseptabel-reisetid/
https://www.udir.no/regelverkstolkninger/opplaring/Skoleskyss/udir-2-2019-retten-til-skyss1/5.-hva-vil-det-si-at-skyssen-skal-vare-forsvarlig/5.1-hva-er-akseptabel-reisetid/

skoleveg under 2/4 km. I slike saker har kommunen vedtaksmynde. I gjeldande skyssreglement for 

grunnskule i Rogaland fylkeskommune finn vi følgjande om akseptabel reisetid (skyssreglement-

grunnskole.pdf (rogfk.no)): 

Skoleskyssen skal organiseres slik at elevene får aksepabel reistid, som er summen av 

gangtid, reisetid og ventetid på både holdeplass/er og skole. Reisetiden må vurderes i forhold 

til hva som er forsvarlig i forhold til den totale lengden, og en skal kunne vektlegge alder, 

trafikkforhold, årstid og framkommelighet. Skyssen planlegges med tanke på å tilby de fleste 

elevene en forsvarlig reisetid.  

Akseptabel reisetid er ikke fastsatt, men i Rogaland har en funnet det hensiktsmessig å legge 

følgende til grunn:  

1. - 4. trinn 45 minutter (men helst så kort som mulig)  

5. - 7. trinn 60 minutter  

8. - 10. trinn 75 minutter  

Normer for reisetid gjelder for skyss fra hjemmet (folkeregistrert adresse) til nærskolen. Ved 

delt bosted og skyss til annen skole eller privatskole, må det påregnes en mer komplisert 

reise og reisetid. Kommunen er pålagt å tilby nødvendig tilsyn før og etter skolens start- og 

sluttid, og reisefølge til elever som ikke kan reise alene.  

Kommunane skal betale refusjon etter persontakst for elevar i grunnskulen og vaksne som blir 

skyssa av fylkeskommunen. Persontakst tyder den lågaste prisen på vanleg enkeltbillett. Dette blir 

fastsett lokalt. Fylkeskommunen har altså ikkje rett til refusjon av reelle utgifter etter denne 

bestemminga. Refusjon etter persontakst vil vere ein berekningsmåte når fylkeskommunen har 

ledige plassar på eksisterande skyssruter. Dersom fylkeskommunen må etablere nye ruter for å 

skyssa dei kommunane er ansvarlege for, vil det ikkje vere tilstrekkeleg med refusjon etter 

persontakst. 

 

5.3 Organisasjon og endring 

I dette avsnittet gjer vi greie for kva forsking seier om organisasjonsendringar og samanslåing av 

organisasjonar. Først undersøker vi kva forsking seier om samanslåing av organisasjonar generelt, 

https://www.rogfk.no/_f/p1/i56b67940-a8c6-4e69-a3f3-d47b14b3f505/skyssreglement-grunnskole.pdf
https://www.rogfk.no/_f/p1/i56b67940-a8c6-4e69-a3f3-d47b14b3f505/skyssreglement-grunnskole.pdf

før vi etterpå refererer til det som viser seg å vere relativt avgrensa forsking på samanslåing av 

skular spesielt. Arbeidsforskningsinstituttet gav i 2007 ut rapporten «Organisasjonskultur og 

mennesker i fusjonsprosesser» (Enehaug og Thune, 2007). Her oppsummerast seinare års forsking 

på samanslåingar av både offentlege og private verksemder og organisasjonar. Det er førebels lite 

forsking på samanslåingar i ein norsk kontekst, og meir forsking på området vert tilrådd.  

 Organisasjonskultur 

Enehaug og Thune (2007) påstår at samanslåingar er eit vanleg omstruktureringsverktøy både i 

privat og offentleg verksemd. Samanslåingar kan vere nødvendige for både kvalitetsutvikling og 

økonomi, men kan samstundes vere både komplekse, tidkrevjande og vanskelege å lukkast med. 

Organisasjonskultur vert vurdert som ei forklaring på kvifor samanslåingsprosessar er vanskeleg. 

Det finst fleire definisjonar av organisasjonskultur, og ein av dei mest kjente er frå Edgar Schein:  

Organisasjonskultur er et mønster av grunnleggende antagelser som er lært av en gruppe 

etter hvert som den har mestret problemer med ekstern tilpasning og intern integrasjon, og 

som har fungert tilstrekkelig nok til å bli betraktet som valid. Dermed læres den bort til nye 

medlemmer som den riktige måten å oppfatte, tenke og føle i forhold til disse problemene 

(Schein, 2004:17) 

Definisjonen syner kva organisasjonskulturen består av og kva som skal til for å endre den. 

Definisjonen framstiller organisasjonskulturen som noko stabilt og handgripeleg, noko som seinare 

er blitt kritisert av andre forskarar. Forskarar som hevdar at organisasjonskultur er noko som stadig 

blir rekonstruert gjennom forsøk på å forstå erfaringane i samanslåingsprosessar, går lengst i 

kritikken. Risbergs (2006) syn på kultur som tvetydig, skiftande og inkonsistent blir eit døme på ein 

slik kritikk, då ho peiker på at organisasjonskultur er resultat av tilsette sine ulike tolkingsprosessar. 

Ho argumenterer for at mange forsøk på å skape ein felles integrert kultur, slik det ofte blir tilrådd i 

leiingslitteraturen om fusjonar, ikkje er realistiske. Ho hevdar heller at leiarar må lære seg å handtere 

mangfald og tvetydigheit i fusjonsprosessar gjennom sterkt fokus på læreprosessar og 

kommunikasjon. 

Kleppestø (2005) gjennomførte fleire casestudiar av svenske fusjonar for å undersøke korleis 

samanslåingar kan føre til forvirring og usikkerheit. Dei tilsette prøver å skape meining i situasjonen 

og definere rolla si for å legitimere handlingar og framstå som rasjonelle. I denne prosessen blir det 

skapt mytar og lokale forteljingar, samtidig som lokale gruppeidentitetar blir konstruerte. Desse 

gruppeidentitetane blir ikkje alltid anerkjente, noko som igjen kan føre til sterkare konfliktar rundt 

identitet. Kleppestø konkluderer med at integrasjonsproblem i fusjonar ikkje handlar om 

kulturkonfliktar, men om at sosiale identitetar blir skapte og forsøkt oppretthaldne. I dette 

perspektivet er det ikkje kulturforskjellar som hindrar gode fusjonsprosessar, men heller prosessane 

som forsterkar tankane om kulturforskjellar. 

Ei slik tilnærming understrekar viktigheita av å gå bak ideen om kulturkonfliktar som hindring for 

vellykka integrasjon i samanslåingar. Det kan vere naudsynt å forstå dei prosessane som fører til at 

tankane om kulturelle forskjellar oppstår og blir forsterka (Enehaug og Thune, 2007). 

 Dei tilsette sitt perspektiv 

Fusjonar kan vera krevjande for tilsette, og diverse negative reaksjonar og konsekvensar er 

dokumenterte i forskinga. Tilsette kan oppleve motstand, sinne, angst og usikkerheit med tanke på 

framtida. Auka konfliktnivå mellom dei tilsette, stressreaksjonar, "vi mot dei"-tankegang, tap av 

identitetskjensle og verstefallstenking er moglege konsekvensar som kan føre til redusert 

produktivitet. Arbeidshelsa til dei tilsette kan dermed bli skadelidande og påverke resultatet av 

fusjonen, dersom dette ikkje blir teke omsyn til i prosessen (Enehaug og Thune, 2007). 

Kusstatscher og Cooper (2005) hevdar at emosjonsperspektivet må nyttast for å forstå kvifor så 

mange fusjonar mislykkast. Dei viser til anna litteratur som anslår at mellom ein tredjedel og 

halvparten av alle fusjonar er økonomisk mislukka fordi dei undervurderer betydninga av emosjonar 

og menneskelege faktorar. Kva kjensler den tilsette hovudsakleg har, vil påverke biletet deira av den 

nye organisasjonen og kunne ha betydning for kor vellykka fusjonen blir. Også her framhevar 

forfattarane god leiing som ein føresetnad for suksess, og trekkjer fram kompetanseheving av leiarar 

innan kommunikasjon og teamarbeid som nyttig. 

Begrepet "Fusjonssyndromet" vart introdusert i 1986 av forskarane Marks og Mirvis og beskriv 

leiinga og dei tilsette sine positive og negative reaksjonar på ei samanslåing (Enehaug og Thune, 

2007). Syndromet blir ifølgje Marks og Mirvis, utløyst av alle dei usikre hendingane frå vedtak til 

integrasjon. Dei skil mellom reaksjonar i tidleg og sein fase. Tidleg i prosessen kan nokre tilsette 

førestille seg det verste. Dette kan føre til stressreaksjonar som ofte blir handtert dårleg av leiinga, 

til dømes ved at ein brukar mykje tid på krisemøte og sentraliserte avgjersler i staden for å informere 

tilsette om det som skjer. I ein seinare fase kan fusjonsprosessen bli vanskeleggjort gjennom 

kulturkollisjonar: tilsette kan få fokus på ulikskapar og forskjellsbehandling, det kan skapast ein "vi 

og dei"-problematikk der det blir kåra vinnarar og taparar, til dømes basert på kva system som blir 

vidareført. For dei som er på "taparsida," kan tap av identitetskjensle bli resultatet. 

Mange organisasjonar opplever motstand mot samanslåingar, noko forskinga forklarar på fleire 

måtar. I tillegg til fusjonssyndromet, blir til dømes trugsmål om nedbemanning, endringar i 

karriereplanar, tap av innflyting og kulturkollisjonar nemnde som forklaringar. Sosial identitetsteori 

blir til dømes brukt for å forklare kvifor kjensla av usikkerheit til dei tilsette svekkjer identifiseringa 

med eigen organisasjon, fordi trugsmålet om endringar og tap gjer eigenidentifisering (frå sosial 

orientering til auka fokus på eigen situasjon) meir tydeleg. 

Usikkerheit knytt til organisasjonen si framtid kan påverke kjensla av tilknyting og tilhøyrsle (Enehaug 

og Thune, 2007). Det er likevel mogleg å unngå mange negative effektar av samanslåingar. Dette 

føreset at dei tilsette kan vente seg ein viss stabilitet etter endringa og samtidig blir trygga på kva 

som skal skje undervegs i prosessen. 

 Vellukka samanslåingsprosessar 

Ifølgje Enehaug og Thune (2007) kan fleire faktorar dempe negative reaksjonar blant tilsette. Blant 

desse faktorane finn ein betydninga av open dialog med tilsette, reell medverknad, effektiv 

informasjonsflyt, og tett kommunikasjon mellom leiarar og tilsette. Auka forutsigbarheit med tanke 

på framtidig organisering, i tillegg til støtte frå kollegaer og leiing, er òg trukke fram som vesentlege 

element for å oppnå ønska resultat. 

Eit omfattande utval av bøker retta mot leiing og HR gir konkrete råd om korleis ein kan gjennomføre 

vellykka omstruktureringsprosessar. Klein og Kahn (2003), understrekar kor viktig det er med ein 

heilskapleg plan for handtering av menneskelege ressursar. Målet er å minimere reaksjonar som 

usikkerheit, frykt, og tap av motivasjon. Forfattarane påpeikar potensielle truslar som forvirring, 

feilinformasjon, energitap, og svekka tru på leiarane sine evner til å levere, som avgjerande for 

utfallet av integrasjonsprosessar. 

Eit anna eksempel er Carey, Ogden, og Roland si bok frå 2004; "The Human Side of M&A ï 

leveraging the most important factor in deal-making." Her legg forfattarane vekt på at dårleg forståing 

av organisasjonskulturen er hovudårsaka til mislukka fusjonar. Leiinga blir oppmoda til å utvikle 

innsikt i fleire aspekt, inkludert dugleikar og leiarpotensial i organisasjonane, samt korleis 

medarbeidarane vil handtere stress. Vidare blir det argumentert for at det er viktig å identifisere dei 

som motarbeider endringar og held fast ved gamle metodar, sidan desse kan fungere som hinder 

når den nye kulturen skal formast. 

6 Kvalitet og kvalitetsoppfølging i Sauda kommune 

I dette kapittelet gjer vi greie for korleis Sauda kommune jobbar med kvalitet og kvalitetsoppfølging 

av barnehagar og skular. 

 I prosjektmandatet definerer kommunedirektøren kvalitet på denne måten:  

¶ Evne (kapasitet og kompetanse) til å tilby og oppretthalde eit miljø og gi eit tilbod som fremjar 

alle barn og unge sin trivsel, læring og utvikling. I dette ligg også kapasitet og kompetanse til å 

hjelpe alle barn/unge med det dei treng, når dei treng det. (Tidleg innsats.) 

¶ I ein slik definisjon ligg det at ein skal vurdere kva som er det beste for barnet. Barn/unge si 

stemme, føresette si stemme (på vegne av barn/unge), og ei vurdering basert på fagleg 

kunnskapsgrunnlag skal vegast og vurderast opp mot kvarandre. 

¶ I ei slik barns- beste-vurdering ligg det også at ein må sjå barnehagar, skular og SFO som ein 

viktig del av barns nærmiljø, og kva effekt ei endring av organisering kan ha for kvaliteten på 

nærmiljøet til dei barna som har barnehagar og skular i sitt buområde. 

¶ Ein må naturleg sjå dei ulike faktorane saman, når ein skal vurdere kvalitet. Blant anna har 

fysiske omgjevnadar og kompetanse betydning for kvalitet. 

Kvalitetsomgrepet er komplekst og omfattande, og lyt brytast ned til handgripelege storleikar. Ei 

vanleg forståing av kvalitet deler omgrepet i tre område: Resultatkvalitet, prosesskvalitet og 

strukturkvalitet. 

Strukturkvalitet representerer rammene for opplæringa i form av lov og forskrift, samt 

innsatsfaktorar i form av både kompetanse og økonomi, i tillegg til fysiske rammer som bygningar 

og utstyr. 

Døme på problemstillingar og tema:  

¶ Kva evne (kapasitet og kompetanse) har skulen og barnehagen  til å tilby og oppretthalde eit 

miljø og gi eit tilbod som fremjar alle barn og unge sin trivsel, læring og utvikling?  

¶ Kva kopling kan ein finne mellom kompetanse, fysiske omgjevnadar, ressursbruk og kvalitet? 

¶ Korleis fremjar eller hemmar dagens struktur gode rammer for opplæringa? 

Prosesskvalitet  er knytt til kvaliteten på dei indre aktivitetane på skulen; praksis og samhandling. 

Døme på problemstillingar og tema:  

¶ Kva er det uttalte og levde barne- og læringssynet? 

¶ Korleis jobbar skulen / barnehagen med utvikling og forbetring? 

¶ Kva kjenneteiknar profesjonsfellesskapet, kulturen og praksis?  

¶ Kva kjenneteiknar endringskompetansen og endringsviljen i eininga? 

¶ Kva er forståing av og praktisering av felles rutinar? 

¶ Kva kjenneteiknar samspelet med støttetenestene 

¶ Kva kjenneteiknar samspelet med lokalsamfunnet 

Resultatkvalitet handlar om eleven sitt utbytte av opplæringa. 

Døme på problemstillingar og tema:  

¶ Kva resultat har skular, barnehagar og Sauda kommune på trivselsundersøkingar og 

læringsresultat, eksempelvis frå brukarundersøkingar, nasjonale prøvar og grunnskulepoeng. 

¶ Korleis forklarer kommune og einingar resultata? 

¶ Korleis jobbar kommunen med systematisk resultatoppfølging? 

¶ Korleis vert det jobba systemisk for kvalitetsutvikling og forbetring? 

Kvalitetsutvikling handlar i lys av dette å utvikle dei tre sidene av kvalitetsomgrepet. 

 

6.1 Kommunale system for kvalitetsutvikling og kvalitetsoppfølging 

Sauda kommune har eit omfattande program for kvalitetsutvikling og kvalitetsoppfølging. Det er 

høgt fokus på felles verdiar, felles utvikling, felles planar og felles malar innafor og på tvers av dei 

kommunale tenestene i oppvekstsektoren. Dokumenta ligg lett tilgjengelege frå kommunen si 

heimeside. Dette er eit godt utgangspunkt for effektiv bruk av ressursar og kompetanse, det gjev 

oversikt og kan sikre systematikk i arbeidet over tid.  

Utfordringa kan vere det store omfanget, at ein sikrar god nok kvalitet i utføring og dokumentasjon 

og at ein sikrar eigarskap og gjennomføring i alle ledda frå skule- og barnehageeigarnivå ut i møtet 

med barn, elevar og føresette i praksis. Det kan også vere ei utfordring å få alle dokumenta til å 

snakke godt saman, sikre at dei gjensidig styrkar kvarandre og gjev felles retning på ein effektiv 

måte.  

Modell for kvalitetsutvikling kom til etter tilsyn på området skulebasert vurdering i 2021, der Sauda 

kommune fekk avvik på alle tilsynspunkta. Systemet er utvikla i samarbeid med nabokommunane 

Suldal og Vindafjord i 2023. Modellen viser ein kontinuerleg prosess med samanheng mellom 

planlegging og rammer, via utføring i fellesskap til ulike former for kvalitetsvurdering/kontroll og 

forbetring. 

 

Figur 5 Hjul for kvalitetsutvikling oppvekst Sauda 

 

Hjulet liknar Demings sirkel, eller PDCA-sirkelen, som viser ein kontinuerleg forbetringsprosess 

gjennom planlegging, gjennomføring, evaluering og gjennomføre eventuelle endringar:  

¶ Plan: Planlegging av prosess og / eller endring 

¶ Do: Utføre planlagde aktivitetar 

¶ Check: Evaluere arbeidet ï kva lærte vi? 

¶ Act: Gjennomføre endring / system, avvise endringa eller gå gjennom prosessen på nytt 

med justeringar. 

Sauda kommune legg i kvalitetshjulet opp til tett samhandling mellom nivå og på dei ulike nivåa i 

organisasjonen, og vi ser att omgrep som partnarskap, nettverk, medverknad, samarbeid, 

dialogmøte og profesjonelle læringsfellesskap. Dette reflekterer også Eirik J. Irgens sitt fokus på 

samarbeidslina i norsk arbeidsliv og skuleutvikling, og Knut Roald sitt fokus på samhandling i 

kvalitetsutvikling som organisasjonslæring.  

System for kvalitetsutvikling (kvalitetshjulet) synes å vere verderforankra i Sauda kommune, og vi 

ser tydeleg att føringar frå kommuneplanen med fokus på kompetanse, samhandling og 

medverknad.  

Kort oppsummering av ulike styringsdokument, rutinar og standardar som skal sikre kvalitet, 

kvalitetsutvikling og likeverdig tilbod i Sauda kommune: 

Dokument Skildring frå kommunen 

Verdiplakat for 

mangfald og 

inkludering 

Felles og forpliktande verdiplakat, ei hustavle, for alle som jobbar med og for barn og unge i 

Sauda kommune. Utarbeidd i eit fleirfagleg fellesskap, og lansert på BTI-dagen 2022. 

 

 
Kommentar 

Plakaten speglar overordna verdiar og føringar for oppvekstsektoren, om likeverd, toleranse og 

medverknad, om barns eigenverd og om retten til å ha det trygt og godt. Utarbeiding i fleirfagleg 

fellesskap er i tråd med mål frå kommuneplanen.  

 

Verdiane i plakaten ligg til grunn for BTI-rettleiaren i kommunen. 

Vi finn att plakaten som oppslag ute i einingane, og det vert vist til plakaten i andre kommunale 

dokument. Det er likevel noko usikkert korleis einingane og dei tilsette arbeidar med, forstår, 

tolkar og lever bodskapen. Det bør derfor følgje nokre råd om, og forventningar til, prosess og 

forankring.  

Rutine for 

barnehage- og 

skulebasert 

kompetanseutvikling 

Sauda kommune har skuleåret 2021, saman med Vindafjord og Suldal, utvikla rutine for 

barnehage- og skulebasert kompetanseutvikling. Planen er tilgjengeleg digitalt via heimesida. 

Arbeidet skal vere skreddarsydd for den einskilde skule og barnehage, med dei tilsette sjølve 

som motoren i arbeidet. Overordna målsetjing er inkluderande fellesskap. Ansvaret for arbeidet 

er plassert hos rektor/styrar, og barn, elevar og føresette skal vere involverte. Planen viser til 

tilsette sin kompetanse som avgjerande for kvalitet i tilbodet i barnehagane og skulane, og 

rutinen skal fremje arbeidet for å leggje til rette for ï og motivere barn og unge si læring og 

utvikling. Innleiingsvis viser rutinen til lovgrunnlaget, mellom anna skule- og barnehageeigars 

ansvar for kvalitet, rammeplan, overordna del av læreplanverket og 

kompetanseutviklingsmodellen for barnehage og skule: 51ReKomp, DeKomp og 

Kompetanseløftet. 

 

Føremålet med rutinen er fleire, mellom anna at «barnehagen og skulen jamleg skal vurdera i kva 
grad organisering, tilrettelegging og gjennomføring av tilbodet medverkar til å nå dei måla som er 
fastsette i rammeplan for barnehagar, læreplanverket for grunnskulen og kommunale planar og 
føringar.» Vidare er målet at barnehagen og skulen skal driva eit systematisk og kontinuerleg 
forbetringsarbeid, utvikle praksis saman og vere i partnarskap med høgskulemiljø eller andre 
kompetansemiljø. 

Rutinen gjev føringar for dokumentasjon og planlegging av arbeidet i eit årshjul. Vidare er det 
skissert eit læringsløp i sju fasar, der fase 1-5 skal føregå januar-mars: 1) Overordna mål. 2) 
Analyse og mål. 3) Beskriving av nå-situasjonen ï utfordringsbildet. 4) Analyse av 
oppretthaldande faktorar. 5) Framtidsbilde ï måloppnåing. 6) Tiltaksfase. 7) Dialog med 
barnehage- og skuleeigar. Tiltaksfasen skjer kontinuerleg fram mot neste målsetjingsfase i 
januar, med årleg statusmøte i april. 

Rutinen gjev eit overordna og systematisk rammeverk for kompetansehevingsarbeidet, 
utviklingsarbeidet og læringsarbeidet som skal føregå i regi av den einskilde skule og barnehage. 
Kommunalsjef oppvekst kallar rutinen for ein motor i kompetanseutviklingsarbeidet og system for 
kvalitetsutvikling. 

Rutinen er godt oppbygd, med god grunngjeving og med klare målsetjingar. Den plasserer 
ansvar ute i einingane, samstundes som den rommar eit «vi», eit ønskje om og forventningar til 
fellesskap om læring og utvikling i kommunen. 

Rutinen vert ikkje direkte tematisert av einingane i intervju, men ein ser spor av den i årshjul og 
satsingar hjå einingane. Det kjem i tilsendt dokumentasjon ikkje godt fram den einskilde skule sin 
systematikk i arbeidet, t.d. gjennom dokumentasjon, eller analysefase og skildring av no-situasjon 
og framtidsbilete.  

Kommunen har i denne rutinen eit godt rammeverk for vidare kontinuerleg, systematisk 
kompetanseutvikling, men treng truleg lenger til på implementering. 

Rutine for ekstern 

vurdering 

Barnehage- og skuleeigar skal ha eit forsvarleg system for å følgja opp at barnehagane og 
skulane i kommunen møter lovkrav. Sauda kommune har eit samarbeid om gjennomføring av 
ekstern vurdering med Vindafjord og Suldal kommune. Ekstern vurdering er ei kvalitetsvurdering 
av tenestene.  

Føremålet med ekstern vurdering er å styrkje barnehagen og skulen som lærande organisasjon, 
og skal vere eit verktøy for kvalitetsvurdering. Ein gjer utval av einingar både rotasjonsbasert (alle 
med jamne mellomrom) og risikobasert (basert på eigars eventuelle uro mtp. regelbrot). 

Tema for vurdering er det same temaet som skulen/barnehagen har laga for eige 
kompetanseutviklingsarbeid, og framtidsbiletet vert viktig som vurderingsgrunnlag. Ved 
risikobasert ekstern vurdering vert temaet valt ut frå informasjon og risikogrunnlag. 

Vurderinga er systematisk gjennomført med vekt på god informasjon i forkant, gjennomgang av 
dokumentasjon, utval informantar og tydeleg plan for gjennomføringsveke over tre dagar med 
rask tilbakemelding.  

 
51 Kompetanseutvikling i partnarskap med skuler og barnehagar | Universitetet i Stavanger (uis.no) 

https://www.uis.no/nb/samarbeid/kompetanseutvikling-i-partnarskap-med-skuler-og-barnehagar

Også oppfølgingsarbeidet er systematisk og føreseieleg, med stikkord som transparens, drøfting i 
rådsorgan, revisjon av utviklingsplan og dialog med barnehage- og skuleeigar. 

Rutinen synes å vere svært systematisk, godt grunngjeven og med potensiale til å føre til læring 
for heile organisasjonen, internt og på tvers av kommunar. Ein vektlegg informasjon og ei trygg 
form, der skulane og barnehagane sitt eige arbeid, utfordringar og målsetjingar får stå i fokus. 
Forma fremjar eigarskap. 

I intervju med dei einingane som har hatt ekstern vurdering, kjem det fram at ein har opplevd det 
som positivt, og at ein kjenner seg att i vurderingane. Det synes samstundes som at ein er komen 
ulikt langt i implementeringsarbeidet, mellom anna grunna manglande kapasitet i leiing. 

Rettleiar for eit trygt 

og godt barnehage- 

og skulemiljø 

Felles rettleiar for å fremje og 

sikre eit trygt og godt miljø for 

barn og unge i alle våre 

barnehagar og skular. 

 
52Rettleiar for eit trygt og godt 

barnehage- og skulemiljø - 

Sauda kommune 

Rettleiaren vart vedteken i 2021 og skal ha årleg revisjon. Den 

vart revidert i 2022, men ikkje i 2023. Dette kjem av at 

kommunen ønskjer å gjere dette saman med rettleiarane i 

Læringsmiljøprosjektet, som ein no er i prosess saman med. 

Rettleiaren viser tydeleg til lovverk og er konkret i høve til 

ansvar og praktisk gjennomføring, t.d. undersøkingar, 

samtalar osv. Den viser også til handlingsrettleiar BTI, og 

hjelper såleis til å sjå samanheng mellom planar. 

Rettleiaren er konkret på at den skal gjennomgåast, drøftast 

og forankrast i personalet årleg ved oppstart nytt bhg- / 

skuleår. 

Digital plan er enkel å orientere seg i, og ein kjem enkelt 

vidare til ny, relevant og utvida informasjon via lenker. 

Forslag til utvikling av plan: 

¶ Samle dokument som ein enkelt kan laste ned / 

skrive ut som guidar i møte med elevar, foreldre og 

andre 

¶ Mal for aktivitetsplan ligg i digitalt 

dokumentasjonssystem, men kan gjerne også ha 

plass i planen 

¶ Tydeleggjere korleis barn og føresette skal 

involverast i revisjon av rettleiar. 

¶ I større grad, og ut over forankring ved oppstart år, 

skildre korleis einingane skal jobbe jamt med felles 

forståing, rutinar og kompetanseheving 

¶ Vurdere ei konkret kopling mot kommunen og 

skulane sitt arbeid med oppfølging av den årlege 

trivselsundersøkinga 

¶ Vurdere om konkrete punkt frå det førebyggjande 

arbeidet som framgår av § 4 i ordensreglementet 

også bør inn i rettleiaren: T.d. mal for skulen sin 

trivselsplan/sosiale plan, elevrådet sitt årshjul og 

idear til klassemiljøtiltak i regi av føresette 

¶ Tydeleggjere kva hjelp skular og barnehagar kan få 

hjå skule- og barnehageeigar, og hjå støttetenestene 

(t.d. PPT og helsetenesta) 

¶ Vurdere ein versjon der heile planen kan lesast 

samla som eitt linjeært dokument 

 

 
52 Rettleiar for eit trygt og godt barnehage- og skulemiljø - Sauda kommune 

https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/rettleiar-for-eit-trygt-og-godt-barnehage-og-skulemiljo/
https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/rettleiar-for-eit-trygt-og-godt-barnehage-og-skulemiljo/
https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/rettleiar-for-eit-trygt-og-godt-barnehage-og-skulemiljo/
https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/rettleiar-for-eit-trygt-og-godt-barnehage-og-skulemiljo/

Treng revisjon i høve innføring av ny opplæringslov frå 

skulestart 2024. 

Felles 

ordensreglement for 

grunnskulane 

Felles ordensreglement. Skal 

reviderast opp mot ny 

opplæringslov, nye skulereglar. 

Vurderer ulike for einingane vs. 

felles, ikkje avklart endå. 

 

Felles ordensreglement 

Felles ordensreglement for grunnskulane og SFO i Sauda er 

forskrift. Reglementet skal vere eit verktøy for å nå mål om 

samarbeid, trivsel, respekt og medansvar, og har sterkt fokus 

på førebyggjande verksemd. Elevane sitt beste skal ha fokus i 

alle saker. 

 

Eventuelle sanksjonar ved brot på reglementet, skal vere 

heimla i denne kommunale forskrifta, og elles vere i tråd med 

nasjonalt lovverk. 

 

Forslag til utvikling av reglement: 

¶ Tydeleggjere eleven sin rett til kontradiksjon i punktet 

om dialog mellom tilsett og elev. 

¶ Klargjere kva som ligg i omgrepet «arbeidsro»: Kva 

er ein ute etter: Ro og / eller gode føresetnadar for 

variert og tilpassa læring for alle? 

¶ Klargjere tydelegare krav til at elevar og føresette har 

kjennskap til reglementet, og dokumentasjon av dette 

 

Reglementet vart vedteke 2021. Skal ha årleg revisjon. Vart 

revidert 2022, men ikkje i 2023. Dette kjem av at kommunen 

ønskjer å gjere dette saman med rettleiarane i 

Læringsmiljøprosjektet, som ein no er i prosess saman med. 

 

Treng revisjon etter innføring av ny opplæringslov, mellom 

anna knytt til heimel for fysisk inngripen mot elevar. 

Overgang 

barnehage ï 

barneskule/SFO 

Plan for overgang utarbeidd av 

fagfolk frå barnehage og skule i 

fellesskap, kontinuerleg 

forbetring / revidering etter 

innspel frå dei som jobbar i feltet. 

I tillegg er det pågåande prosess 

med å ferdigstille plan for 

overgang heim ï barnehage og 

overgang barneskule ï 

ungdomsskule. Utarbeidd av 

fleirfaglege grupper. Overgang 

barneskule ï ungdomsskule er 

del av Kompetanseløftet, der 

HVL også har vore del av 

arbeidet.  

Alle overgangsplanar er klare til 

oppstart frå kommande 

barnehage- og skuleår. 

I tillegg er det under arbeid rutine 

for oppfølging av bekymringsfullt 

fråvære, ein grundig revisjon av 

Planen er godt forankra og utvikla med utgangspunkt i både 

barnet, føresette, barnehage og skule sine behov.  

 

Omgrepa trygg, glede og førebudd går att. Dette kan vere 

føremålstenleg ved å skape samanheng og gje gode knaggar 

som påminning for gjennomføring. 

 

Det er flott at ikkje berre barnehagen skal førebu seg til skule, 

men at også skule skal lære av barnehage. 

 

Forslag til utvikling av plan: 

 

¶ Vurdere ein versjon der heile planen kan lesast 

samla som eitt linjeært dokument 

¶ Samleside med aktuelle skjema 

¶ Avklare bruk av verktøy i verktøykassa: Friviljug eller 

krav? Opplæring? Ansvar? 

 

Planen vart revidert i 2021, og også etter dette. Bør 

oppdaterast, mellom anna også med kopling mot 

oppvekstreforma. 

https://www.sauda.kommune.no/tjenester/barn-og-unge/grunnskule-og-sfo/ordensreglement-for-grunnskulane-i-sauda/

noverande rutine. Denne er 

venta ferdig i løpet av 2024. 

Overgang barnehage - 

grunnskule/SFO - Sauda 

kommune 

 

Rutine for 

samhandling 

barnehage/skule og 

PPT 

Ei rutine som er laga for å 

avklare forventningar til PPT si 

nye rolle. Det var behov for å 

avklare forventningar og skape 

forståing for PPT si nye 

rolle/breie mandat. 

Samhandling barnehage/skule 

og PPT - Sauda kommune 

Rutinen ligg digitalt tilgjengeleg via Sauda kommune sine 

heimesider, inndelt i kapitla Dialog og samhandling, Vidare 

samhandling med PPT, Oppfølging ï evaluering og Hjelp frå 

PPT på andre område. 

 

Rutinen har mykje informasjon, men det kan vere noko uklart 

kven som er den primære mottakar; Føresette eller tilsette? 

Det kan og vere noko utydeleg fordeling av informasjon 

mellom dei ulike overskriftene av rutinen. 

 

Veilederen Spesialpedagogisk hjelp (UDIR) skildrar rettar, 

plikter, faser og roller på ein måte for barnehage. Tilsvarande 

fortel Veilederen Spesialundervisning (UDIR) om rett, plikt og 

saksgang innafor skuleområdet. Det kan vere føremålstenleg 

å byggje kommunal informasjon på desse to rettleiarane. Det 

kan mellom anna gjerast tydelegare dei ulike fasane i den 

spesialpedagogiske handlingskjeden, krav til medverknad og 

samtykke, føresette sin rett til krevje undersøkingar og 

sakkunnig vurdering.  

 

Forslag til utvikling av rutine: 

¶ Knyte den tettare til rettleiarane frå UDIR 

¶ Endå større fokus på PPT sitt doble mandat, og 

korleis PPT skal hjelpe til førebyggjande på 

systemnivå 

¶ Tydeleggjere kven som er mottakar av denne 

teksten: Kan vere mykje og krevjande for føresette å 

få oversikt og lett tilgang til det som er mest relevant 

for dei  

¶ Vurdere ein versjon der heile planen kan lesast 

samla som eitt linjeært dokument 

¶ Samleside med aktuelle skjema 

 

Treng revisjon etter innføring av ny opplæringslov frå 

skulestart 2024. 

 

Sauda kommune melder at ein framover berre skal ha malane 

for evaluering som del av internkontrollsystemet. Dvs. at 

denne rutinen skal bort.  

 

Handlingsrettleiar 

BTI (betre tidleg og 

tverrfagleg innsats) 

Sauda blei BTI-kommune i 2017. 

Det har vore jobba godt over tid 

med implementering. Framleis eit 

krevjande arbeid, men 

BTI er ein samhandlingsmodell for tenester som møter 

gravide, barn, unge og foreldre det er knytt undring eller 

bekymring til. Hensikta med BTI-modellen er å kvalitetssikre 

heilskapleg og koordinert innsats utan at det blir brot i 

https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/overgang-barnehage-grunnskule-sfo/
https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/overgang-barnehage-grunnskule-sfo/
https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/overgang-barnehage-grunnskule-sfo/
https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/samhandling-barnehage-skule-og-ppt/
https://www.sauda.kommune.no/tjenester/barn-og-unge/slik-jobbar-me-for-barn-og-unge-fagplanar-rutiner/samhandling-barnehage-skule-og-ppt/
https://www.udir.no/laring-og-trivsel/spesialpedagogikk/spesialpedagogisk-hjelp/Spesialpedagogisk-hjelp/
https://www.udir.no/laring-og-trivsel/spesialpedagogikk/spesialundervisning/Spesialundervisning/

samhandling fungerer betre i dag 

enn før, det er også målt 

gjennom undersøkingar. 

Handlingsrettleiaren skal brukast 

ved all uro for barn og unge si 

utvikling, fagleg og/eller sosialt. 

Handlingsrettleiaren skal 

framover reviderast og 

vidareutviklast av ei tverrfagleg 

gruppe. 

BTI-veileder ï Sauda ï BTI 

(bedreinnsats.no) 

oppfølginga. BTI bidreg til tidleg innsats, samordning og 

medverknad. Modellen gir ei oversikt over handlingsløp, og 

kan bidra til å rette opp svikt i samhandling mellom tenester 

både på lokalt, regionalt og statleg nivå. 

BTI skal bidra til: 

¶ å konkretisere tilrådingane i rettleiaren «Fra bekymring til 

handling» 

¶ å utvikle ein samhandlingsmodell som rettar opp i 

systemsvikt. Jf. Helsetilsynet si rapport, «Oppsummering 

av landsomfattende tilsyn 2008 med kommunale helse-, 

sosial- og barneverntjenester til utsatte barn» (5/2009) 

 

Sauda kommune sin digitale modell er del av den nasjonale 

satsinga bedreinnsats.no Startsida gjev deg høve til å velje 

om du er Barn/Ungdom, vaksen eller tilsett. Det er ei 

forståeleg inndeling som losar brukaren vidare til relevant 

informasjon. 

 
 

 

Forslag til utvikling av handlingsrettleiar: 

¶ Gjere informasjonen endå enklare for barn. Sikre 

rutinar for at alle barn i kommunen kjenner til sida, og 

er i stand til å bruke den, sjølv eller med hjelp. 

Informasjonen om dei ulike tenestene i kommunen er 

t.d. lik for barn/ungdom, vaksne og tilsette 

¶ Skulekrinsane i Sauda er nynorskkrinsar. Vurder 

derfor om informasjonen til elevane bør vere på 

nynorsk 

¶ Nivå 0 Trinn 4: Pedagogisk analyse: Bør lenkes til 

meir informasjon om kva pedagogisk analyse er for 

noko, og praktisk rettleiing for bruk 

¶ Vurder om flytskjema kan lette forståinga for 

saksgang 

¶ Avklar om ein nyttar «stafettlogg» som verktøy som 

del av BTI i Sauda 

¶ Det er stort fokus på felles ansvar og flat struktur. 

Avklar likevel om det er tydeleg nok kven som «eig» 

dei ulike sakene. Er ansvar plassert tydeleg nok? 

Kven er t.d. «kontaktperson» i første møte med 

aktuell instans (nivå 3?) 

¶ Bør system for faste BTI-møte skildrast i rettleiaren? 

¶  

 

 

Oppsummering 

https://sauda.bedreinnsats.no/bti-veileder/
https://sauda.bedreinnsats.no/bti-veileder/
https://www2.bufdir.no/Bibliotek/Dokumentside/?docId=BUF00000823
https://www2.bufdir.no/Bibliotek/Dokumentside/?docId=BUF00000823
https://www.helsetilsynet.no/globalassets/opplastinger/publikasjoner/rapporter2009/helsetilsynetrapport5_2009.pdf
https://www.helsetilsynet.no/globalassets/opplastinger/publikasjoner/rapporter2009/helsetilsynetrapport5_2009.pdf
https://www.helsetilsynet.no/globalassets/opplastinger/publikasjoner/rapporter2009/helsetilsynetrapport5_2009.pdf

Overordna er det bra samanheng mellom rutine for barnehage- og skulebasert 

kompetanseutvikling, ekstern vurdering, kvalitetshjulet og kvalitetsdokumenta. Det er mykje fokus 

på samhandling, trivsel, inkludering, trygt og godt, felles reglar og involvering, kompetanseutvikling 

og samanheng mellom analyse, mål, tiltak og evaluering. I praksis ser vi mest spor etter fokus på 

trivsel, trygt og godt, og i mindre grad dokumentasjon og planar som fremjar ny pedagogisk 

praksis, metode og fagleg læring. Ein kan i endå større grad vurdere korleis skulane kan «støtte og 

bidra til elevenes sosiale læring og utvikling gjennom arbeid med fagene éè (Overordna del, 2.1), 

og våge å fremje faglege ambisjonar som del av arbeidet med inkludering og sosial kompetanse. 

Det er nødvendig å lage gode system slik at ein sikrar effektivt samla arbeid med dei mange ulike 

styringsdokumenta, og at ein sikrar felles eigarskap på alle nivå i organisasjonen. Tal dokument til 

oppfølging er høgt, og det synes krevjande for einingane og leiarane å følgje opp med kvalitet. 

6.2 Fagmøte oppvekst 

Kommunalsjef oppvekst arrangerer fagmøte 4 gongar årleg, der styrarane og rektorane vert samla 

til felles fagøkt. Målet med dette faglege forumet er at det skal vere ein arena der leiarane får påfyll 

til å drive fagleg og pedagogisk utviklingsarbeid. Av møteinnkallingane vi har fått  

For perioden 2023 ï 2025 er tema for desse møta trygt og godt miljø, som oppfølging av 

kommunen si deltaking i Læringsmiljøprosjektet. Innkallingane syner også at felles tilnærming til 

leiing er på agendaen. 

Mal for møte, slik det vert skildra av kommunalsjef: 

1. Ein styrar og rektor i fellesskap tar ansvar for eit fagleg framlegg som inngang til felles 

refleksjon. 

2. Me på kommunenivå har ansvar for eit fagleg område, gjerne knytt til noko me opplever at 

barnehagane og skulane har bruk for/krav til internkontroll. 

3. Coaching-økt for tema som leiarane har behov for. Her er me i opplæring- og 

utprøvingsfase endå, men målet er å gi leiarane eit verktøy dei også kan bruke med sine, i 

tillegg til at dei får konstruktiv hjelp til løysing av utfordringar dei kjenner på. 

Innkallinga til møta 2/11-23, 15/2 -24 og 4/4-24 syner systematikk i tilnærminga til utviklingsarbeid, 

mykje likt t.d. det professor Knut Roald definerer som «lærande møte»: 

¶ Budde møte med tydeleg struktur, arbeidsfordeling og «stoff» til førebuing 

¶ Delegert ansvar: rektorar og styrarar får sjølve ansvar for å førebu og leie delar av møta. 

Ansvarleggjering gjennom coaching. 

¶ Samanheng med kommunal satsing: Arbeidet med Læringsmiljøprosjektet vert henta inn i 

leiarforumet. Verdiplakaten er synleggjort. Dette sikrar samanheng og eigarskap 

¶ Forankring hjå administrativ skuleeigar: Kommunedirektør deltek 

¶ Påfyll utanfrå: eksterne kompetansepersonar vert henta inn delar av møta 

¶ Skille mellom forvaltnings- og utviklingssaker: Dette er utviklingsmøte, til forskjell for 

driftsmøta som vert gjennomførte kvar 14. dag. «Helikoptertimen» som omgrep 

¶ Heterogen gruppe: Både styrarar og rektorar deltek. 

¶ Fokus på praksis, «knagga» på teoretisk bakgrunnskunnskap 

 

Til refleksjon og vidare utvikling: 

¶ Møta har ein svært ambisiøs agenda; Får ein ro nok til refleksjon og djupne i dei ulike 

sakene? 

¶ Korleis vert leiarnivåa inspektør og ressurspedagog kopla på denne modellen? 

¶ Er det nok med to møte i halvåret for å sikre kontinuitet og nok tyngde i arbeidet med felles 

fokus på utviklingsarbeid og leiing? 

¶ Er «bestilling» til deltakarane på førehand tydeleg nok, t.d. til korleis dei skal førebu seg 

med utgangspunkt i agendaen? 

6.3 Kompetanseutviklingsplan 

Kompetanseutviklingsplanen for oppvekst 2023-24 tek utgangspunkt i visjonen frå 

kommunedelplanen, og definerer barnehage- og skulebasert kompetanseutvikling slik:  

Barnehage- og skulebasert kompetanseutvikling inneber at barnehagen/skulen, med leiing 

og alle tilsette, deltek i ein utviklingsprosess på eigen arbeidsplass. Føremålet er å utvikle 

barnehagen/skulen sin kunnskap, haldningar og ferdigheiter til samarbeid om å gi alle barn 

og unge eit godt sosialt og læringsmessig / fagleg tilbod. 

Innleiingsvis i planen vert det referert til overordna sektormål for grunnopplæringa, med fokus på 

høg kompetanse, godt læringsmiljø, tidleg hjelp og meistring.  

Figur 6 Framside Kompetanseutviklingsplan 

Vidare har planen målsetjingar med utgangspunkt i aktørane barn, vaksne/tilsette og foreldre: 

¶ Tilsette: Felles reglar, initiativ, praksisfellesskap og kompetanse 

¶ Barn: Rom for å prøve og feile, medverknad og faglege og sosiale strategiar 

¶ Foreldre: Positivt foreldrefellesskap, engasjement og involvering 

Hovudstrategien heng tett saman med visjonen om å «løfte saman», og seier at ein skal gå «Frå 

eg til me». 

Mal for kompetanseutviklingsplan heng saman med rutine for barnehage- og skulebasert 

kompetanseutvikling - einingane skal fylle ut det som er forventa dei arbeidar etter jamfør rutine. 

Kompetanseutviklingsplanen er sett opp som ein mal / årshjul med nokre felles føringar og 

fokusområde for alle einingane. Den set tiltak og aksjonar inn i årshjulet, der malen på ein fin måte 

også inviterer til å utpeike ansvarleg, samt å skildre på kva måte elevar og foreldre skal vere 

involverte. Planen skal til drøfting i FAU og årleg vedtak/godkjenning i SU. Felles fokusområde er 

mellom anna oppstart, kompetanseutvikling, trygt og godt læringsmiljø, oppfølging av faglege 

resultat og risikokartlegging.  

Einingane skal sjølve skildre no-situasjonen, fylle inn eigne målsetjingar og detaljere tiltak ut over 

året i årshjulet. Slik kan dette verte eit dynamisk dokument, der barnehagane og skulane, med 

utgangspunkt i felles føringar, også kan ta eigarskap til utviklingsarbeidet på ein føreseieleg måte. 

Austarheim; kompetanseutviklingsplan: Planen tek utgangspunkt i den kommunale malen, og har 

inne alle dei felles kommunale områda og tiltaka, med unnatak av livredning. Skulen har sjølv lagt 

inn nokre få tiltak i starten av året, t.d. GDPR, årshjul, elevmedverknad (samling HVL) og innføring 

pedagogisk analyse. Elles er planen lite vidareutvikla frå kommunal plan, og den manglar 

innleiande skildring av no-situasjon, målsetjingar og framtidsbilete. 

Fløgstad; kompetanseutviklingsplan: Planen innleiar med ei kortfatta skildring av no-situasjonen, 

målsetjingar og framtidsbilete, men manglar vurdering/skildring av oppretthaldande faktorar. 

Skulen har teke eigarskap til planen, og mellom anna delt utviklingstid i team-møte og 

klasselærarmøte. Planen har konkretisert utviklingsområde og tiltak gjennom heile året. Ein 

kjenner att det overordna fokuset på systematisk kvalitetsutvikling og samhandling. Planen 

framstår ryddig og gjennomarbeid, og kan tene som eit godt verktøy i skulen sitt utviklingsarbeid 

gjennom året. 

Risvoll; kompetanseutviklingsplan: Skulen manglar eigen kompetanseutviklingsplan. Dette vert 

forklart med rektorbyte. Det er likevel laga ein plan som viser tema for utviklingstid våren 2024. 

Planen er oppbygd med tema, korleis gjennomføre og ansvar. Skulen har stort fokus på 

klasseleiing, og planen vert avslutta med tankar om oppstart haust 24. 

 

Til refleksjon og vidare utvikling: 

¶ Kva er det som gjer at skulane i ulik grad har lukkast med å nytte planen slik den føreligg?  

¶ Bør faste møte inn som del av planen; Eksempelvis fagmøte og BTI-møte? 

¶ Kan ein få til sterkare kopling mellom innleiande målsetjingar og tiltak / krav til tiltak i 

planen? Planen er bygd opp med ei kopling mellom område og tiltak, men utan definerte 

målsetjingar på områda. 

¶ Planen manglar føringar for oppfølging av spesialundervisning og rutinar / forventingar knytt 

til den spesialpedagogiske handlingskjeden: tilmelding, utprøving tiltak, medverknad, 

vedtak, IOP og rapport. Bør dette inn som del av det systemiske arbeidet, synleggjort i 

kompetanseutviklingsplanen? 

¶ Utvikle ein tydelegare plan for foreldreinvolvering / foreldrestøtte / kompetansehevingsplan 

for foreldre, ved sidan av, eller som del av denne planen? 

¶ I desember vert det lagt opp til evaluering av tiltak i planen, og evaluering av arbeidet i 

elevråd/SU. Bør også inn i mai/juni? Bør ein også legge inn evaluering av sjølve planen på 

slutten av skule- og barnehageåret? 

 

 

6.4 Dialogmøte 

Dialogmøte er ein del av skule- og barnehageeigar sitt system for oppfølging av barnehagar og 

skular sitt kvalitetsutviklingsarbeid, og inngår i kommunen sitt kvalitetshjul. Som namnet tilseier, 

skjer oppfølging via dialog og samarbeid. Internkontroll innanfor ulike lovkrav er likevel ein sentral 

del av føremålet med møta. 

Føremål: 

Dialogmøta har eit todelt føremål: 

¶ Møte med einingane: Skule- og barnehageeigar kjem ut til einingane og får ein dialog med 

dei som er nærast barn og unge, om korleis tilbodet blir drive, kva dei opplever å få til og 

kva dei opplever er krevjande. Den samla informasjonen vert brukt til å vurdere 

innsatsområde framover. 

¶ Eigenvurdering og kontroll: Det er mange spørsmål, og ein ikkje kjem innom alle i møtet, 

men brukar tid der ein opplever det er behov.  Slik vert malen berre eit utgangspunkt, som 

ein tilpassar til kvar eining runde for runde med møte ï to gongar årleg. 

Fokusområde: 

Dei områda kommunen fokuserer på no, kjem av ulike årsaker: 

¶ Tilsyn (jamfør skulebasert vurdering): Her har kommunen bygd eit større system for 

kvalitetsutvikling, som ein jobbar inn steg for steg, og koplar dette mot Kompetanseløftet og 

lokal tilskotsordning for kompetanseutvikling og internkontroll. 

¶ Risikovurdering av Statsforvaltaren: Sauda er plukka ut av Statsforvaltaren til å bli med i 

Læringsmiljøprosjektet pulje 7, grunna høge mobbetal på to av skulane nokre år, og fordi 

ein ikkje har delteke i kompetanseutvikling på området. Sauda ungdomsskule og Fløgstad 

skule deltek i dette, i tillegg til den private barnehagen Brakamoen SA, og det er forventa at 

heile kommunen får auka kompetanse. I samband med trygt og godt miljø har kommunen 

laga ein felles rettleiar, og kommunen har under revidering plan for alvorleg skulefråvære.  

¶ Kompetanseløftet, nasjonal ordning alle kommunar skal med i: Sauda og Suldal vart med i 

første runde. Fornying av plan for overgang barneskule - ungdomsskule, er ein viktig del av 

dette arbeidet. 

¶ Lokal tilskotsordning med kompetanseutvikling: Eit regionalt partnarskap med Høgskulen 

Vestlandet. Austarheim og Risvoll deltek i dette.  

¶ Krav til internkontroll 

Førebuing: 

Leiinga ved einingane skal gjennomgå alle spørsmål og ha korte svar klare. Uklare spørsmål 

avklarast med kommunalsjefen før møtet. Det nyttige med at einingane må førebu seg på alle 

desse spørsmåla i forkant, er at dei får ei eigenvurdering av kor dei står ift. lovkrav. Dette er også 

informasjon kommunen har ansvar for å ha kontroll på. Døme på tema og spørsmål: Kor mange 

aktivitetsplanar har me, som kommune? Kor mange melder frå til barneverntenesta? Har me 

enkeltvedtak for dei barn/unge som skal ha det, på ulike område osv. 

Gjennomføring: 

Kommunalsjefen og rådgivar oppvekst besøker eininga. Frå barnehagen kjem styrar og 

ressurspedagog, og frå skulen kjem rektor og inspektør, alle med ein tillitsvald. Andre deltakarar og 

møtestad kan avtalast på førehand. Kommunalsjefen leiar møtet og fokuserer på dei mest 

relevante spørsmåla. Område med utfordringar blir prioriterte. Styrar/rektor må kunne svare på alle 

spørsmål. Møtet varer i to timar og arrangerast halvårleg, med krav til korte og presise svar. Nye 

spørsmål sendast ut i forkant. 

Basert på dialog i eine møtet, vel ein ut nokre område me vil ha fokus på i neste møte. Og slik vil 

det utvikle seg til individuell tilpassing for kvar eining.  

Til refleksjon og vidare utvikling: 

¶ Innkalling og førebuingsmal opnar for at også andre enn rektor/inspektør og 

styrar/ressurspedagog kan delta i møtet. Kan ein gjere dette obligatorisk, og tenke andre 

grupper inn? Kan elevar delta i ein del, og leggje fram sak(er)? Kan FAU-leiar / 

foreldrerepresentant SU delta i delar av / heile møtet? Bør SFO-leiar vere del av 

dialogmøta i skule? 

¶ Malen synes omfattande for rektor/styrar å svare ut. Samstundes vil gjennomføringa sikre 

nødvendig innsikt og nyttig refleksjon om eigen organisasjon. Korleis sikrar ein at denne 

innsikta vert eigd av organisasjonen som heilskap?  

o Kan ein gjere det obligatorisk for einingane å førebu seg til møta som del av ein 

prosess i profesjonsfellesskapet?  

o Kan ein gjere det obligatorisk med etterarbeid etter dialogmøta? 

¶ Innsikt i notat frå dialogmøta tyder på at ein ikkje har kome inn på fleire av tema i malen. 

Dette er også skildra som del av innleiinga; ein reknar ikkje med å kome inn på alt. Kan ein 

då skilje og tydeleggjere dette i større grad, eksempelvis: Alle skulane rapporterer årleg på 

alle punkt. Tema i sjølve dialogmøta vert definert ut frå a) Nokre få felles punkt for alle 

skulane, b) Ulike tema for den enkelte skule basert på rapportering? 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 125 av 512 

7 Støttetenester Sauda kommune 

7.1 Skulehelsetenesta 

Skulehelsetenesta er ei lovpålagd teneste for alle elevar, regulert av Lov om kommunale helse- og 

omsorgstenester. Forskrift om kommunens helsefremmande og forebyggande arbeid i 

helsestasjon- og skolehelsetenesta utfyller formålet, verkeområdet og kommunens ansvar. Målet 

med skulehelsetenesta er å vere eit lett tilgjengeleg og gratis lågterskeltilbod. Elevar med 

heimeskuleopplæring har også rett til skulehelseteneste. I samarbeid med skulen jobbar 

skulehelsetenesta for å fremje elevane si psykiske og fysiske helse, gode sosiale og miljømessige 

forhold, samt førebyggje sjukdom og skade. Helsesjukepleiarar, sjukepleiarar med vidareutdanning 

i helsesjukepleie, utgjer skulehelsetenesta. Kontortid er tilgjengeleg ved alle skulane i Sauda, med 

ressursfordeling basert på talet elevar ved kvar skule. Skulehelsetenesta samarbeider òg med 

kommunepsykolog for born og unge, fysioterapitenesta, PPT og barneverntenesta. 

Helsesjukepleiaren skal samarbeide med skulen om tiltak som fremjar eit godt psykososialt og 

fysisk lærings- og arbeidsmiljø for elevar og barn. Systematisk samarbeid mellom 

skulehelsetenesta og eininga er avgjerande for at skulehelsetenesta kan utføre sine oppgåver i 

tråd med nasjonale retningslinjer. På overordna nivå, er dette organisert gjennom BTI-modellen, og 

helsesjukepleiarane deltek på BTI-møta tilhøyrande eigne skular og barnehagar.  

Skulehelsetenesta i Sauda er organisert med faste helsesjukepleiarar i både barnehagar og skular, 

og så følger ein opp dei små 0-5 år i same skulekrins. 

¶ Ein fast helsesjukepleiar i Veslefrikk barnehage og Fløgstad skule. 

¶ Ein i Rustå og Austerheim. 

¶ Ein i Leabøen og Risvoll. 

¶ Ein i Brakamoen. 

Fordeling av ressurs på barneskulane: 

¶ Fløgstad 40% 

¶ Austerheim 35% 

¶ Risvoll 30% 

 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 126 av 512 

Tider tilgjengeleg i barneskulane: 

¶ Risvoll tysdag kl. 9-14 

¶ Austarheim torsdag kl. 09-14 + annankvar tysdag kl. 09-14 

¶ Fløgstad måndag kl.09-14 + torsdag kl. 09-11 

7.2 PPT 

Indre Ryfylke PPT er ei interkommunal teneste mellom Sauda og Suldal som vart samanslegd i 

2017. Suldal kommune er vertskommune for Sauda, så alle dei tilsette er tilsette i Suldal 

kommune. Eininga er organisert med kontor i begge kommunane. Nokre av dei tilsette er 

barnehage- og skulekontaktar i begge kommunane, medan andre er faste i ein kommune.  

Indre Ryfylke PPT arbeider med å skape ein felles kultur ved kontoret og for å skape gode rutinar 

for samhandling med barnehage og skule i begge kommunane. Eininga er ein del av det 

tverrfaglege samarbeidet som nyttar BTI-modellen både i Sauda og Suldal. Dei tilsette i PPT er 

barnehage- og skulekontaktar for faste barnehagar og skular. Desse einingane skal dei følgje tett 

opp med rådgiving, kompetanseheving og organisasjonsutvikling. I særskilde tilfelle og ved 

førespurnader frå barnehage, skule eller føresette, utarbeidar PPT ein sakkyndig vurdering. PPT 

arbeider med førebygging og tidleg innsats saman med barnehage, skule og andre tverrfaglege 

tenester. 

Indre Ryfylke har 6,5 årsverk, med 7 faste stillingar per i dag etter samanslåinga. Dei fleste tilsette 

har master, med pedagogikk i grunnutdanninga. 

8 Kvalitetsvurdering skule 

I dette kapittelet vil vi skildre ulike sider av kvalitetsomgrepet ved den einskilde skule. Vi byrjar med 

å vurdere skulane sin kapasitet og funksjonalitet, før vi presenterer funn og analysar av 

strukturkvalitet, prosesskvalitet og resultatkvalitet. 

8.1 Skildring av anlegg og vurdering av kapasitet 

8.1.1.1 Austarheim skule  

Skuletype 1.-7.trinn 

Adresse: Rustå 31, 4200 Sauda   

Elevtal: 2023/24 (GSI) 165 

Tilsette: 2023/24 (GSI) 
 

Tal lærarar (Årsverk 17,5) 19 

Tal assistentar/fagarbeidarar 5 

Tal personar adm. leiing og rådgjevarar 3 

Nettoareal bygg eks. idrett 1777 m² 

Nettoareal bygg inkl. idrett 2034 m² 

Bruttoareal bygg 2430 m² 

Tomteareal 23900 m² 

Byggjeår 1977 

Rehabilitert/påbygg år 97, 08, 17 

Midlertidig bygg/brakke Nei 

Planlagt/pågåande tiltak Nei 

 

Beskriving av rom og funksjonar 

Generelle læringsareal 

Klasserom og grupperom: I skulebygget er det totalt 10 ordinære klasserom. Storleiken på 

klasseromma er mellom 49 og 89 m2. Frå dei fleste klasseromma er det lett tilgang til grupperom. 

Det er totalt 9 grupperom i bygget, og desse er mellom 7 og 32 m2.  

Garderobar, toalett og inngangsparti: Det er fire elevgardrobar i skulebygget. I tillegg er det 

etablert nokre garderobeplassar i gang/korridor. I to av garderobane er det klart skilje mellom rein 

og skitten sone. Toaletta til elevane er spedt i anlegget og har god kapasitet. Toaletta er lukka båsar 

og er funksjonelle.  

Hovudinngangen til skulen er lett tilgjengeleg frå parkeringsplassen utanfor skulen. Frå 

hovudinngangen er det lett å finne fram til administrasjon og leiing til høgre, og til mediateket til 

venstre. I tillegg til hovudinngangen er det tre inngangar til dei generelle læringsareala. Det er også 

eigen inngang til gymsalen, både frå skulegarden og frå parkeringsplassen i nord.  

Fellesareal: Ved fellessamlingar for heile skulen vert gymsalen nytta.  

Spesialpedagogikk: Skulen har ikkje eigne spesialpedagogiske grupper per  i dag. Det er tilgang 

til ulike rom og funksjonar til å gjennomføre spesialpedagogiske aktivitetar.    

SFO: SFO disponerer eigen base på 42 m2. I tillegg nyttar SFO mediateket som er lokalisert ved 

basen, og eit grupperom med kjøkken på andre sida av korridoren. SFO kan også nytte andre rom 

når det er trong for det. SFO-basen vert og nytta som grupperom i skuletida. 

Spesialiserte læringsareal 

Bilete 1, frå venstre: Klasserom i aust-fløya. Klasserom i nytt tilbygg vestfløy (frå 2017). 
Elevgarderobe ved hovudinngang/vestibyle. 

Mat og helse: Areala til mat og helse er plassert i vest-fløya, nær klasseromma som i år vert nytta 

av 5. og 7. trinn. Funksjonen er godt utstyrt med lager og vaskerom. Det er fire stasjonar i kjøkkenet 

som gjev kapasitet til 16 elevar. Samla areal for skulekjøken og to støtterom er 69 m2. Mat og helse-

rommet vert også nytte til avlastningsrom når kjøkenet ikkje er i bruk. 

Kunst og handverk: Skulen har tilgang til ei samla kunst- og handverksavdeling med to verkstader: 

tekstil/teikning og sløyd. Frå verkstadene er det lett tilgang til lagerrom. Lagerrommet ved sløydsalen 

er også maskinrom. Det er lett tilkomst frå uteområdet med vareleveransar.  

Bibliotek: Skulen har eit romsleg bibliotek/mediatek på 152 m2. Biblioteket har ei sentral plassering 

i skulebygget, og ein stor del av arealet går med til trafikkareal for å kome seg til og frå ulike soner i 

bygget. Frå biblioteket er det tilgang til eit boklager på 20 m2. 

Kroppsøving: Skulen sin gymsal er lett tilgjengeleg frå båe undervisningsfløyene. Frå aust er det 

innvendig tilkomst via administrasjonsavdelinga. Aktivitetsflata i gymsalen er 150 m2. Frå salen er 

det tilgang til eit apparatrom og eit lager. To elevgarderobar og to lærargarderobar er lokalisert i 

underetasjen, og desse er tilgjengeleg via trapp eller rampe. 

Musikk: Skulen disponerer ikkje eige musikkrom.  

Naturfag/teknologi: Det er ikkje eige naturfagrom i skulen.  

Nærmiljøfunksjonar   

Det er i hovudsak gymsalen som er godt eigna til utlån og utleige for nærmiljøet på kveldstid. Elles 

er strukturen i bygget enkel å lese, med høve til utlån også av ulike andre rom ved ønske og behov. 

Uteareal  

Utearealet for leik og aktivitetar i skuletida har tilstrekkeleg storleik.  Deler av uteområdet er 

naturtomt. Det er opparbeidd soner og anlegg som gjev variasjon i aktivitetar, men det er likevel 

potensiale for å utvikle området meir.  

Av- og påstiging skjer oversiktleg og vurderast som trafikksikkert.  

Rom og funksjonar for tilsette 

Administrasjon: Administrasjon og leiing held til i fløya som ligg mellom dei to 

undervisningsfløyene. Her er det kontor for rektor og inspektør på kvar sin side av korridoren. 

Kontorkonsulent har kontor midt i avdelinga. Kontora er forholdsvis store.  

Det er kort avstand frå hovudinngangen til kontora i administrasjonen. Under synfaring kom det fram 

at det er problem knytt til lydgjennomgang mellom inspektørkontor og kopirom. 

Elevtenesta: Helsesjukepleier disponerer eit kontor på 11 m2 i administrasjonsfløya. Det er ikkje 

venterom tilknytt kontoret.  

Pauserom for tilsette: Pauserom for tilsette er plassert i vestfløya, mellom gymsalen og 

skulekjøkenet. Det er tilgang til kjøkenfunksjonar i rommet.  

Møte- samtale- og kvilerom: Skulen har eitt møterom. Dette er lokalisert ved sida av SFO-basen i 

aust-fløya.  

Bilete 2, frå venstre: Verkstad for kunst og handverk. Frå biblioteket. Til høgre: Gymsalen. 

Garderobar/WC for tilsette: Det er tilgang til garderobar for tilsette midt i skulebygget, i 

administrasjonsavdelinga. Her er det også WC. HCWC er tilgjengeleg frå gangarealet utanfor 

garderobane.  

Kontorarbeidsplassar for lærarar: Lærarar har kontorarbeidsplassar fordelt på tre arbeidsrom. Dei 

to største romma er omkring 32 m2, medan det minste rommet er 16 m2.  Det er 7 og 8 arbeidsplassar 

i dei to største romma, og 4 i det minste. I tillegg vert eit  arbeidsrom på 21 m2 nytta av fagarbeidarar.  

Eit lite kopi- og rekvisitarom er tilgjengeleg ved arbeidsromma.  

Samla areal for dei fire arbeidsromma er 100 m2, noko som tilseier plass til 16 lærarar. Dei tre 

arbeidsromma som vert nytta av lærarar i dag har kapasitet til 13 lærarar. 

  

  

Vurdering av kapasitet 

Basert på kapasitet i klasserom og tilgjengelege grupperom, har skulen ein teoretisk makskapasitet 

på 270 elevar. Det er lagt til grunn maksstorleik på klassane med 28 elevar, men to av klasseromma 

har kapasitet til fleire elevar. Her vil det vere pedagogiske omsyn som avgjer storleiken. I tillegg har 

skulen tre klasserom som har mindre kapasitet, - mellom 22 og 25 elevar. 

Det er tilgang til 9 grupperom, og fleire av desse har direkte tilkomst frå klasserom. I tillegg er 

biblioteket/mediateket og SFO-basen lett tilgjengeleg som støtteareal frå fleire av klasseromma. For 

klasseromma i Vest-fløya kan mat- og helserommet fungere som delingsrom eller grupperom når 

kjøkenet ikkje er i bruk. 

Skulen har fysiske rammer til å handtere ulike elevtal på årskulla. Inneverande skuleår er det 3. 

trinn (31 elevar) og 6. trinn (29 elevar) som har fleire enn 28 elevar.  

Bilete 3, frå venstre: Kontorarbeidsplassar for lærarar. Kontor for inspektør. Til høgre: Møterom. 

Det er ikkje tilgang til spesialrom i musikk og naturfag. Dette vert vurdert som noko avgrensande 

pedagogisk, men ikkje i høve til kapasitet. 

 

Vurdert funksjonell kapasitet læringsareal   (90 % utnytting)  243  

Vurdert maksimal kapasitet læringsareal  (100 % utnytting)   270  

Kapasitetsutnytting læringsareal 2023/24  61 %  

  

8.1.1.2 Fløgstad skule 

Skuletype 1.-7.trinn 

Adresse: Kongsveien 48, 4201 Sauda  

Elevtal: 2023/24 (GSI) 149 

Tilsette: 2023/24 (GSI) 
 

Tal lærarar (Årsverk 15,1) 16 

Tal assistentar/fagarbeidarar 7 

Tal personar adm. leiing og rådgjevar 3 

Nettoareal bygg eks. idrett 1606 m² 

Nettoareal bygg inkl. idrett 1858 m² 

Bruttoareal bygg 2770 m² 

Tomteareal 

Tillegg leik- og ballplass 

3749 m² 

2620 m2 

Byggjeår 1926, 1936 

Rehabilitert/påbygg år 2009-11 

Midlertidig bygg/brakke Nei 

Planlagt/pågåande tiltak Nei 

 

Beskriving av rom og funksjonar 

Generelle læringsareal 

Fløgstad skule er lokalisert om lag 1 km nord for Sauda sentrum, like ved idrettsanlegget og Sauda 

vidaregåande skule. Skulebygget består av ein bygning som vart reist i to byggjesteg, det første i 

1926 og det andre i 1936. Areala i skulebygget strekkjer seg over 4 etasjar. Skulebygget vart rusta 

opp i perioden 2009-2011, og det vart då mellom anna sett inn heis. 

 

Klasserom og grupperom: I skulebygget er det totalt 9 ordinære klasserom. Det største 

klasserommet er 59 m2, medan storleiken på dei andre klasseromma er mellom 45 og 48 m2. 2 

klasserom er lokalisert i underetasjen, 2 i første etasje og 5 i andre etasje. 

Det er totalt 10 grupperom i bygget, og desse er mellom 15 og 31 m2. Tre av grupperomma er 

lokalisert i 3. etasje og vert i hovudsak nytta til spesialundervisning. 

Garderobar, toalett og inngangsparti: Elevane har ikkje eigne garderobar, men oppheng for klede 

i felles gangareal/korridor utanfor klasseromma.  

I første etasje er det felles toalettanlegg for jenter, medan det er tilsvarande løysning for gutar i andre 

etasje. I underetasjen er det to elevtoalett. Til saman er det 14 elevtoalett i hovudbygget. Toalett 

tilknytt gymsalen kjem i tillegg. 

Hovudinngangen til skulen er lett synleg frå skulegarden - midt på skulebygget. Elevar kan i tillegg 

nytte inngangsdører i aust- og vestenden av skulebygget. Brukarar som er avhengig av å nytte heis 

må nytte inngang på baksida av skulen. 

Fellesareal: Ved fellessamlingar for heile skulen vert gymsalen nytta. 

Spesialpedagogikk: Skulen har ikkje eigne spesialpedagogiske grupper, men grupperomma i 

tredje etasje vert nytta for elevar med trong for eige rom.  

SFO disponerer eigen base på 72 m2. Basen er delt i to rom, men det er ope mellom desse. SFO 

kan også nytte andre rom i skulen etter undervisningstid, når det er trong for det. 

Inneverande skuleår er det om lag 50 barn som nyttar SFO-tilbodet. 

Spesialiserte læringsareal 

Mat og helse: Areala til mat og helse er plassert i 3. etasje. Hovudrommet er 87 m2, men om lag 

20-25 m2 går bort til open gangsone. Det er 4 kjøkenstasjonar i rommet, og det er gjev kapasitet til 

16 elevar. Frå hovudrommet er det tilgang til eit vaskerom og eit kjøkenlager. 

Kunst og handverk: I underetasjen har skulen tilgang til ei samla kunst- og handverksavdeling med 

to verkstadsonar: tekstil/teikning og sløyd. Frå tekstilverkstaden er det tilgang til eit lager på 6 m2, 

og frå sløydverkstaden er det tilgang til lager- og maskinrom på ca. 15 m2.. Samla areal kunst og 

handverk er ca. 112 m2. 

Bibliotek: Skulen nyttar eit grupperom i 2. etasje til bibliotek. Tidlegare har skulen hatt bibliotek i 3. 

etasje, men dette er ikkje lengre i bruk ettersom skulen no i hovudsak nytter det offentlege biblioteket 

i sentrum. Det gamle biblioteket/mediateket i tredje etasje nyttast i dag mellom anna av SFO, men 

arealet er i arealgjennomgangen registrert som bibliotek. Samla areal til bibliotek vert med dette 101 

m2. 

Kroppsøving: Skulen sin gymsal er lokalisert i ein eigen fløy som stikker ut frå hovudbygget. 

Gymsalen er 136,5 m2. 2 elevgarderobar er tilgjengeleg i underetasjen. Desse har eit samla areal 

på 99 m2. I tillegg er det lærargarderobe, apparatrom og eit lager i gymbygget. 

Musikk: Skulen har tilgang til ein song-/musikksal i tredje etasje. Denne er 77 m2. I tillegg er her ei 

scene på ca. 20 m2 og eit lager på 11 m2. Skulen opplyser at rommet mest vert nytta ved 

fellessamlingar, og lite til ordinær musikkundervisning.  

Bilete 4, frå venstre: Frå eit av klasseromma i underetasjen. Elevgarderobar i felles gangareal.  
Til høgre: Frå SFO-basen. 

Naturfag/teknologi: Det er ikkje eige naturfagsrom i skulen.  

Nærmiljøfunksjonar   

Det er i hovudsak gymsalen som er godt eigna til utlån og utleige for nærmiljøet på kveldstid.  

Uteareal 

Tilgjengeleg leike- og opphaldsareal ute kan grovt sett delast i to soner; ei i indre skulegard (ved 

aust-sida av gymsalen), og ei sone på andre sida av Kongsvegen. Indre skulegard er ca. 1500 m2. 

Ca. 200 m2 under tak i uværskuret kjem i tillegg. I skulegarden er det etablert ei amfitrapp der 

klassar kan samlast til undervisning eller anna ute. På austsida av gymbygget er det eit 

leikeområde på ca. 500 m2. Her er det eit klatrestativ, ei huske og ei sandkasse. 

På sørsida av Kongsvegen er det eit opparbeidd leikeområde med to ballbaner og fleire 

leikeapparat. Denne sona er på 2620 m2.  

Samla tilgjengeleg leike- og opphaldsareal ute er ca. 4820 m2 (inkl. uværskur).  

Bilete 5: A) Gymsalen.  B) Sløydsal  C) Teikne- og tekstilsal  D) Mat og helse (skulekjøken)   
E) Songsal / musikkrom. 

Rom og funksjonar for tilsette 

Administrasjon: Kontora for administrasjon og leiing er lokalisert i første etasje, midt i 

skulebygget. Kontora er lett tilgjengeleg frå trappa som ligg rett innanfor hovudinngangen. Rektor 

sitt kontor ligg attmed trapperommet og er 23,5 m2 mens eit felles kontor for inspektør, SFO-leiar 

og kontormedarbeidar på 17 m2. Dei to siste er på skulen ein dag per veke, på ulike dagar. 

Kontorarbeidsplassar for lærarar: Lærarar har kontorarbeidsplassar fordelt på tre arbeidsrom. 

Desse er lokalisert i første etasje, i nærleiken administrasjon, pauserom, garderobar for tilsette og 

kopirom. Det minste arbeidsrommet er omkring 18 m2. Her er det 5 kontorplassar for lærarar, og 2 

for assistentar. Dei to største arbeidsromma er 26 og 31 m2. Her er det 6 og 8 kontorplassar. Det 

største av desse to arbeidsromma har tilkomst via det andre. Samla areal for dei tre arbeidsromma 

er 75 m2, noko som tilseier plass til 12 lærarar. 

Kopi- og rekvisitarom er tilgjengeleg i tilknyting til arbeidsromma. 

Møte- samtale- og kvilerom: Skulen har eit møterom på 23,5 m2. Dette er lokalisert i første 

etasje, attmed trapperom midt i bygget. Helsesjukepleiar nyttar møterommet til kontor ein dag per 

veke.  

Pauserom for tilsette: Pauserom for tilsette er plassert i personalavdelinga, mellom 

administrasjon/leiing og lærararbeidsromma. Frå pauserommet er det tilgang til eit kjøken på ca. 

15 m2.  Pauserommet er 47 m2. 

Garderobar/WC for tilsette: Attmed pauserommet i første etasje er det ein garderobe for tilsette 

på ca. 15 m2. Frå felles gangareal utanfor garderoben er det tilgang til 3 WC for tilsette.    

Bilete 6, frå venstre: Leikeapparat på austsida av gymsalen. I midten: Ballbaner på sørsida av 
Kongsvegen. Til høgre: Amfi og uverskur i indre skulegard. 

Vurdering av kapasitet 

Basert på kapasitet i klasserom og tilgjengelege grupperom, har skulen ein teoretisk makskapasitet 

på 190 elevar. Det er lagt til grunn maksstorleik på klassane med 28 elevar, men ingen av 

klasseromma er store nok til full klassestorleik. Vanleg kapasitet i klasseromma er mellom 19 og 

22 elevar. 

Bibliotekrommet i tredje etasje vert ikkje nytta til bibliotek i dag. Skulen kan omdisponere rommet til 

klasserom dersom det vert trong for eit rom med kapasitet til 28 eller fleire elevar. 

Skulen har seks ordinære grupperom som er lokalisert i tilknyting til, eller i nærleiken av klasserom. 

I tillegg er det tre grupperom i tredje etasje (der det ikkje er klasserom) som vert nytta til 

spesialundervisning og særskilt norskundervisning.  

SFO-basen er lett tilgjengeleg som støtteareal for klassane som er lokalisert i underetasjen.  

Skulen har ikkje tilgang til spesialrom i naturfag. Dette vert vurdert som noko avgrensande 

pedagogisk, men ikkje i høve til kapasitet.  

Vurdert funksjonell kapasitet læringsareal   (90 % utnytting)  171  

Vurdert maksimal kapasitet læringsareal  (100 % utnytting)   190  

Kapasitetsutnytting læringsareal 2023/24  78 %  

 

 

Bilete 7, frå venstre:  
Lærararbeidsrom. Pauserom for tilsette. Kontor for inspektør og merkantil/SFO-leiar. 

Merknad Fløgstad skule: 

Universell tilkomst: Skulen fekk heis i samband med rehabilitering i 2009-2011. Tilkomst heis er 

frå baksida av skulen. Denne er vanskeleg tilgjengeleg frå skulens leike- og opphaldsareal.  

Tilkomst med heis til rom og funksjonar via heis gjer at ein må gå gjennom andre rom og 

funksjonar for å kome til songsal (fellessamlingar), grupperom spesialundervisning og det gamle 

biblioteket/mediateket. 

Klasseromma er gjennomgåande små. 8 av 9 rom har kapasitet mellom 19 og 22 elevar. Skulen 

har 21 eller fleire elevar i 5 av 7 klassar. Herav 3 klassar med 24 elevar. 

8.1.1.3 Risvoll skule  

Skuletype 1.-7.trinn 

Adresse: Saudavegen 279, 4208 Saudasjøen  

Elevtal: 2023/24 (GSI) 87 

Tilsette: 2023/24 (GSI) 
 

Tal lærarar (Årsverk 9,4) 12 

Tal assistentar/fagarbeidarar 3 

Tal personar adm. leiing og rådgjevarar 2 

Nettoareal bygg eks. idrett 1606 m² 

Nettoareal bygg inkl. idrett 1858 m² 

Bruttoareal bygg 1974 m² 

Tomteareal 

Tillegg leik- og ballplass 

10583 m² 

7815 m2 

Byggjeår Ca. 1961 

Rehabilitert/påbygg år 81 og 97 

Midlertidig bygg/brakke Nei 

Planlagt/pågåande tiltak Nei 

 

Beskriving av rom og funksjonar 

Generelle læringsareal 

Risvoll skule er lokalisert i Saudasjøen, om lag 3 km vest for Sauda sentrum. Skulebygget består av 

tre bygningar som er delvis kopla saman til eit langstrakt bygg. Den eldste delen av skulen er frå 

tidleg 60-tal, eit tilbygg i nord kom tidleg på 80-talet, medan tilbygget i sør blei tatt i bruk i 1997. 

Areala er fordelt over 2 etasjar. Det er ikkje heis i bygget.  

 

Klasserom og grupperom: I skulebygget er det totalt 7 ordinære klasserom. Storleiken på 

klasseromma er mellom 49 og 69 m2. Det er totalt 4 grupperom i bygget, og desse er mellom 7 og 

29 m2.  

Garderobar, toalett og inngangsparti: Det er to elevgarderobar i skulebygget, ein for kvart av dei 

to klasseromma i 97-bygget. Det er tilgang til toalett frå båe garderobane. 

Elevar i dei andre klassane har garderobar i felles korridor utanfor klasseromma. I dei to eldste bygga 

er det elevtoalett i underetasjen ved inngang frå nedre skulegard, og i nord med utvendig tilkomst 

frå øvre skulegard. 

Hovudinngangen til skulen er midt på skulebygget, med tilkomst frå nedre skulegard. Frå 

hovudinngangen er det lett tilkomst til administrasjon/leiing, og via trapp opp til klasseromma i andre 

etasje. 

I tillegg er det fire andre inngangar som elevane nyttar til og frå dei generelle læringsareala. Brukarar 

av gymsal, bibliotek, kunst og handverksavdeling nyttar eigne inngangar frå nedre skulegard. 

Fellesareal: Ved fellessamlingar for heile skulen vert gymsalen nytta. 

Spesialpedagogikk: Skulen har ikkje eigne spesialpedagogiske grupper per i dag. Det er tilgang til 

ulike rom og funksjonar til å gjennomføre spesialpedagogiske aktivitetar, noko på grunn av dagens 

overkapasitet i anlegget.    

SFO disponerer eigen base på 46 m2. I tilknyting til basen er det eit grupperom på 12 m2.  I tillegg 

nyttar SFO også biblioteket som er lokalisert i etasjen under basen. SFO kan også nytte andre rom 

når det er trong for det.  

Inneverande skuleår er det om lag 30 barn som nyttar SFO-tilbodet. 

 

Spesialiserte læringsareal 

Mat og helse: Areala til mat og helse er plassert i 2. etasje 97-bygget. Rommet er 36 m2 og det er 

3 kjøkenstasjonar. Det er gjev kapasitet til 12 elevar. 

Kunst og handverk: Skulen har tilgang til ei samla kunst- og handverksavdeling med to 

verkstadsonar: tekstil/teikning og sløyd. I avdelinga er det også eit male-/lakkrom og eit kombinert 

lager- og maskinrom. Samla areal kunst og handverk er 92 m2. 

Bibliotek: Skulen har eit bibliotek på 90 m2. Ved å trekke for ein foldevegg i rommet kan 

biblioteket delast inn i to rom. Frå biblioteket er det tilgang til eit lite lager på omkring 3 m2. 

Kroppsøving: Skulen sin gymsal er lokalisert i første etasje, og det er inngang til gymsalen frå 

nedre skulegard. Det er også tilkomst frå øvre skulegard, men då via trapp. I tilknyting til gymsalen 

er det ein elevgarderobe og ein lærargarderobe. Andre støtterom er eit lite kjøken, scene og lager.   

Musikk: Skulen disponerer ikkje eige musikkrom.  

Naturfag/teknologi: Det er ikkje eige naturfagrom i skulen.  

Nærmiljøfunksjonar   

Det er i hovudsak gymsalen som er godt egna til utlån og utleige for nærmiljøet på kveldstid.  

Uteareal  

Uteareal for leik og aktivitetar i skuletida kan grovt sett delast i tre sonar: øvre skulegard i vest, 

nedre skulegard i aust, og ball-banene på nedsida av skulen. For å kome til ballplassen må ein gå 

ca. 150 meter frå skulen, der 50 m er på gangveg langs Saudavegen.  Skulen sitt uteområde er 

opparbeidd med soner og anlegg som gjev variasjon i aktivitetar, men det er likevel potensiale for å 

utvikle området meir.  

Av- og påstiging skjer oversiktleg og vurderast som trafikksikkert.  

 

Rom og funksjonar for tilsette 

Administrasjon: Administrasjon og leiing held til i første etasje midt i skulebygget, og er lett 

tilgjengeleg frå inngangspartiet. Her er det kontor for rektor og kontorteneste/SFO-leiar. Kontora er 

forholdsvis store.  

Det er kort avstand frå hovudinngangen til kontora i administrasjonen. Under synfaring kom det 

fram at det er problem knytt til mobildekning i avdelinga. 

Kontorarbeidsplassar for lærarar: Lærarar har kontorarbeidsplassar fordelt på to arbeidsrom. 

Det største rommet er omkring 28 m2, medan det minste rommet er 24 m2.  Det er 6 og 8 

arbeidsplassar arbeidsromma. Samla areal for dei fire arbeidsromma er 52 m2, noko som tilseier 

plass til 8 lærarar. 

Kopimaskin er tilgjengeleg i gangareal utanfor arbeidsromma. 

Møte- samtale- og kvilerom: Skulen har eitt møterom. Dette er lokalisert heilt sør i første etasje. 

Møterommet er 30 m2
. 

Pauserom for tilsette: Pauserom for tilsette er plassert i personalavdelinga, mellom møterommet 

og lærararbeidsromma. Det er tilgang til kjøkenfunksjonar i rommet. Pauserommet er 62 m2. 

Garderobar/WC for tilsette: Det er tilgang til ein liten garderobe for tilsette ved inngangen til 

lærararbeidsromma. Her er det også tilgang til WC. Samla areal for wc og garderobe er ca. 6 m2. 

Elevtenesta: Helsesjukepleier disponerer eit kontor på 17 m2. Det er ikkje venterom tilknytt 

kontoret.  

Vurdering av kapasitet 

Basert på kapasitet i klasserom og tilgjengelege grupperom, har skulen ein teoretisk makskapasitet 

på 170 elevar. Det er lagt til grunn maksstorleik på klassane med 28 elevar. To av klasseromma 

har kapasitet til fulle klassar med 28 elevar, medan dei andre klasseromma har vurdert kapasitet til 

mellom 22 og 24 elevar.  

Skulen har fire grupperom. I tillegg er SFO-basen og skulekjøkenet lett tilgjengeleg som støtteareal 

for klassane som er lokalisert attmed.  

Det er ikkje tilgang til spesialrom i musikk og naturfag. Dette vert vurdert som noko avgrensande 

pedagogisk, men ikkje i høve til kapasitet. 

Neste skuleår blir skulen fådelt ved at fire klassar med lågt elevtal blir slått saman til 2 klassar. Det 

vil seie at skulen får 5 klassar. 

Vurdert funksjonell kapasitet læringsareal   (90 % utnytting)  153  

Vurdert maksimal kapasitet læringsareal  (100 % utnytting)   170  

Kapasitetsutnytting læringsareal 2023/24  51 %  

 

Merknad Risvoll skule: 

Universell tilkomst: Det er ikkje universell tilkomst mellom etasjane i skulen. Det er heller ikkje 

universell tilkomst mellom øvre og nedre skulegard.  

8.2 Analyse funksjonalitet barneskulane 

8.2.1.1 Oppsummering 

Alle skule- og barnehageanlegga er evaluerte etter kriterium for funksjonalitet og eignaheit. 

Anlegga vert vurderte etter grad av måloppnåing. Skalaen som vert brukt i vurderinga, går frå grøn 

til raud ï slik: 

EG 0  
Stor grad 

EG 1  
Tilstrekkeleg grad 

EG 2  
Mindre grad 

EG 3  
Liten grad 

 

Funksjonell eignaheit - elevfunksjonar Risvoll Austarheim Fløgstad 

Elevane sitt areal (klasse- og grupperom) har 
hensiktsmessig utforming, storleik og mengde dagslys og 
utsyn. Areala er funksjonelle og har god tilstand. 

   

Skuleanlegget har nødvendig areal/tal spesialrom og 
fellesareal. Areala er funksjonelle og har god tilstand. 

   

Utforming av areala fremjar samhandling og variasjon i 
undervisninga. 

   

Skuleanlegget har nødvendig areal til elevgarderobar med 
wc. 

   

Skuleanlegget har 
fysisk tilrettelagte miljø for barn med behov for alternativ 
pedagogikk/tilbud, t.d. stellerom, sanserom, spesialutstyr til 
forflytning osv. 

   

Utearealet er tilstrekkeleg stort med eit variert 
aktivitetstilbod. Tilkomsten er trygg, tilgjengeleg og 
trafikksikker. 

   

Funksjonell eignaheit - tilsettefunksjonar    

Skulebygget har nødvendig areal/tal lærararbeidsplassar.    

Støttefunksjonar for tilsette (personalrom, garderobar, kopi, 
møte- og samtalerom, etc.) er store nok og funksjonelle. 

   

Leiing og administrasjon har nok og godt funksjonelt areal    

Elevtenesta (helse og PPT) har funksjonelle og godt 
tilgjengelege rom. 

   

Drift- og reinhaldsfunksjonar er funksjonelle og fremjar 
effektiv drift 

Overordna flyt og kommunikasjon    

Planløysinga i skuleanlegget sikrar god flyt og likeverdig 
tilgang til alle nødvendige funksjonar for elevar og tilsette. 

   

Planløysinga i skuleanlegget sikrar effektiv bygningsdrift    

Nærmiljøfunksjon    

Skulen har funksjonar som er eigna for utlån og bruk til 
ymse føremål for nærmiljøet ettermiddagar og helger 

   

 

Det er Austarheim skule som vert vurdert til å vere bygget med jamt over best funksjonalitet. Dette 

handlar i stor grad om at bygget i større grad er universelt utforma og med meir tilgjengelege areal 

for alle. Løysingane for garderobar og WC er betre. Det er god kopling mellom inne- og uteareal, 

og skuletomta er romsleg, variert og med stort potensiale. Bygget er enklare å drifte enn Fløgstad 

og Risvoll. 

Risvoll og Fløgstad er eldre bygg med krevjande logistikk og manglande oversikt og flyt mellom 

funksjonar og delar av anlegga.  

8.2.1.2 Austarheim skule 

Tilsette si tilbakemelding i intervju: 

¶ Langstrakt bygg, tar lang tid å bevege seg frå éin ende til den andre 

¶ Små kontor og lærararbeidsplassar 

¶ Eldste del frå 1977 er utdatert 

¶ Læringsareal kunne hatt fleire rom, spesialrom  

¶ Felles samlingar i gymsalen 

¶ Utfordringar med å samle to klassar til felles aktivitetar, må ofte vere utandørs 

¶ Greitt kunst- og handverksrom, mat og helse-rom 

¶ Dårleg lydisolering i møterom og rektors kontor, manglar konfidensialitet 

¶ Problem med temperaturstyring 

¶ Dårlege vindauge, austavind bles gjennom bygget 

¶ Bra nærområde og uteområde, gir mange moglegheiter 

Elevrådet si tilbakemelding i intervju 

¶ Kan vere kaldt på vinteren og varmt på sommaren.  

¶ Dårleg luftkvalitet i klasserommet etter lengre økter.  

¶ Fleire do er gamle og luktar tiss.  

¶ Lytt mellom fleire klasserom.  

¶ Kjekt uteområde. 

 

  



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 146 av 512 

Flyfoto Austarheim 

 

Figur 7 Flyfoto Austarheim skule (kommunekart.com) 

Fordeling funksjonar 

Analyse funksjonalitet Austarheim skule 

Funksjonell eignaheit - elevfunksjonar EG Vurdering 

Elevane sitt areal (klasse- og 
grupperom) har hensiktsmessig 
utforming, storleik og mengde dagslys 
og utsyn. Areala er funksjonelle og har 
god tilstand. 

 Det er 10 klasserom i anlegget, med storleik frå 
50 til 90 m2. Dei fleste klasseromma har lett 
tilgang til grupperom. Romma har god 
utforming, med dagslys og utsyn. 

 

Skuleanlegget har nødvendig areal/tal 
spesialrom og fellesareal. Areala er 
funksjonelle og har god tilstand. 

 Anlegget har gymsal, bibliotek, k&h-rom og 
skulekjøken, men manglar musikkrom og 
naturfagrom/realfagrom. K&h og skulekjøken 
framstår som gode og funksjonelle læringsareal. 

Gymsal fungerer som samlingsrom i skulen. 
Denne er noko liten til store klassar. Garderobar 
i underetasje medfører noko redusert 
funksjonalitet i kvardagen. 

Utforming av areala fremjar 
samhandling og variasjon i 
undervisninga. 

 

 

 

Areala fremjar i nokon grad samarbeid og 
samhandling om elevar og undervisning på 
tvers av klassar og trinn.  

Det er lite areal som inviterer til ulike 
arbeidsmåtar og variasjon i opplæringa, slik som 
t.d. nisjar, felles trinn-torg, amfi og samlingsrom. 
Høvesvis god tilgang til grupperom og sentral 
plassering av bibliotek gjev nokre moglegheiter 
til variasjon og samhandling.  

Skuleanlegget har nødvendig areal til 
elevgarderobar med wc. 

 Dei fleste klasseromma har gode 
garderobefasilitetar med toalett. Det er berre eitt 
HCWC tilgjengeleg for elevar i anlegget. 

Dei tre klasseromma nærast hovudinngangen 
har dårlege / små garderobefasilitetar og lang 
avstand til toaletta. 

Skuleanlegget har 
fysisk tilrettelagte miljø for barn med behov 
for alternativ pedagogikk/tilbod, t.d. 
stellerom, sanserom, spesialutstyr til 
forflytting osv. 

 Det er lite areal som sikrar skjerma inkludering. 
Anten er ein inne i heil gruppe, eller så er ein på 
utsida. Grupperom med direkte tilkomst frå 
klasserom, gjev likevel høve til variasjon i 
gruppesamansetjing og grad av deltaking i 
fellesskapet. 

Det er ikkje eigna stellerom, sanserom eller 
andre spesialrom eigna for t.d. elevar med 
større samansette hjelpebehov.  

Alle areal er på eitt plan (med unnatak av 
gymgarderobar), med innvendig, tørrskodd 
tilkomst til alle funksjonar. 

Utearealet er tilstrekkeleg stort med eit 
variert aktivitetstilbud. Tilkomsten er 
trygg, tilgjengeleg og trafikksikker. 

 Utearealet er stort, med ulike aktivitetstilbod:  

Delar av uteområdet er naturtomt. Det er 
opparbeidd soner og anlegg som gjev variasjon 
i aktivitetar, men det er likevel potensiale for å 
utvikle området meir, t.d. tilrettelegging for 
samlingsstadar og undervisning ute. 

 

Samla tilgjengeleg leike- og opphaldsareal er 
stort nok etter norm (om lag 13.500 m2.)  

 

Funksjonell eignaheit - tilsettfunksjonar   

Skulebygget har nødvendig areal/tal 
lærararbeidsplassar. 

 Bygget har ikkje nok eigna areal til 
lærararbeidsplassar, slik det er organisert i dag. 
Det er fire lærararbeidsrom (inkl. dagens rom til 
fagarbeidarar/assistentar). Samla areal for dei 
fire arbeidsromma er 100 m2, noko som tilseier 
plass til 16 lærarar. Dei tre arbeidsromma som 
vert nytta av lærarar i dag har kapasitet til 13 
lærarar. Behovet med dagens tal lærarar er 19 
plassar. Dette kan løysast gjennom 
omdisponering av areal. 

Støttefunksjonar for tilsette 
(personalrom, garderobar, kopi, møte- 
og samtalerom, etc.) er store nok og 
funksjonelle. 

 

 

 

Skulen har personalrom, møterom, kopirom, 
garderobar og toalett. Dei fleste funksjonane er 
samla i personalsona sentralt i bygget, dette er 
føremålstenleg. Personalrommet ligg likevel 
noko for seg sjølv i spesialromsavdelinga. Det 
manglar dusjmoglegheit i personalgarderoben 
og eigne samtalerom. Det vert opplyst om 
lydsmitte gjennom einskilde rom i personalsona. 

 

Leiing og administrasjon har nok og 
godt funksjonelt areal 

 Leiing og administrasjon ligg som del av 
personalareala, noko som er hensiktsmessig. 
Noko lydsmitte frå inspektørkontor. 

Kontora er store og dekker arealbehov, men 
plassering og utforming er ikkje ideell med tanke 
på tilgjenge og tryggleik.  

Hovudinngangen leiar ikkje til eit tydeleg 
kontaktpunkt for besøkande. 

Elevtenesta (helse og PPT) har 
funksjonelle og godt tilgjengelege rom. 

 Skulen har eige rom for helsetenesta, i 
personalsona. Dette fremjar godt samarbeid 
med tilsette, men kan samstundes vere ei 
barriere for nokre elevar. Det er ikkje ventesone 
tilknytt funksjonen. 

Rommet er noko lite til gruppesamtalar. 

Drift- og reinhaldsfunksjonar er 
funksjonelle og fremjar effektiv drift 

 Dei tre reinhaldsromma / bøttekotta er fordelt 
hensiktsmessig i anlegget. 

 

Det er ikkje eige rom for driftsteknikar eller it-
personell. Det er to utvendige lager og to 
innvendige lager, fordelt på ulike delar av 
anlegget.  

 

Overordna flyt og kommunikasjon   

Planløysinga i skuleanlegget sikrar 
god flyt og likeverdig tilgang til alle 
nødvendige funksjonar for elevar og 
tilsette. 

 Med unnatak av gymgarderobane, er alle rom 
og funksjonar i anlegget på eitt plan. Bygget 
stettar krava til universell utforming. Anlegget 
har ei logisk oppbygging og plassering av 
funksjonar, og er lett å orientere seg i. 
Desentraliserte inngangar gjev god flyt. 

Planløysinga i skuleanlegget sikrar 
god flyt og effektiv bygningsdrift 

 Alt areal på eitt plan og funksjonell fordeling av 
rom, fremjar effektiv bygningsdrift. 

 

Nærmiljøfunksjon   

Skulen har funksjonar som er eigna for 
utlån og bruk til ymse føremål for 
nærmiljøet ettermiddagar og helger 

  

 

  



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 151 av 512 

8.2.1.3 Fløgstad skule 

Tilsette si tilbakemelding i intervju: 

¶ Opplever luftkvaliteten som eit problem i nokre rom. (Byggforvaltning melder om akseptable 

målingar) 

¶ Flott bygg med mange kvalitetar. Men det er mykje som er verneverdig. Set grenser for 

bruk / endringar av bygget. (Merknad frå kommunalsjef: Bygget er ikkje verna, men grensar 

til vernesona i Åbøbyen) 

¶ Biblioteket fungerer ikkje, - då går vi til biblioteket i byen. Vi har mange muligheter.  

¶ Har ikkje naturfagsal, men tenker ikkje så mykje på det. 

Elevrådet si tilbakemelding i intervju: 

«Bra at skulen er stor. Det er en ganske kul bygning. Veldig gammel ute og så litt mer ny 

inne. Plass til mange. Burde vært litt bredere, sånn at alle klasserommene var i samme 

etasje. Da slipper vi mange trapper. Det er dumt på Fløgstad hvis noen sitter i rullestol eller 

går på krykker og sånn. 

Noen ganger blir det for varmt eller for kaldt i klasserommet, spørs på været ute. Noen 

steder på skolen er dårlig planlagt. For eksempel er noen dørstokker veldig høye sånn at 

noen snubler av og til.» 

Flyfoto Fløgstad 

 

Figur 8 Flyfoto Fløgstad (kommunekart.com) 

Fordeling funksjonar 

 

Underetasje 1 og 2 

 

 

 

 

Første etasje 

Andre etasje 

 

Tredje etasje 

 

 

 

 

 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 155 av 512 

Analyse funksjonalitet Fløgstad skule 

Funksjonell eignaheit - elevfunksjonar EG Vurdering 

Elevane sitt areal (klasse- og 
grupperom) har hensiktsmessig 
utforming, storleik og mengde dagslys 
og utsyn. Areala er funksjonelle og har 
god tilstand. 

 Fløgstad skule har totalt 9 ordinære klasserom. 
Det største klasserommet er 59 m2, medan dei 
andre klasseromma er høves små (frå 45 og 48 
m2). To klasserom er lokalisert i underetasjen 
(på bakkeplan), to i første etasje og fem i andre 
etasje. 

Det er totalt 10 grupperom i bygget. Dette er 
store grupperom på mellom15 og 31 m2. Tre av 
grupperomma er lokalisert i 3. etasje og vert i 
hovudsak nytta til spesialundervisning. 

Klasseromma har anten direkte tilgang til 
grupperom, anna klasserom eller SFO-areal.  

Romma er forholdsvis små, men har funksjonell 
form og god tilgang på dagslys. 

Skuleanlegget har nødvendig areal/tal 
spesialrom og fellesareal. Areala er 
funksjonelle og har god tilstand. 

 Anlegget har gymsal, bibliotek, k&h-rom, 
musikkrom og skulekjøken, men manglar 
naturfagrom/realfagrom. Skulen nyttar eit 
grupperom i 2. etasje til bibliotek. Tidlegare har 
skulen hatt bibliotek i 3. etasje, men dette er ikkje 
i bruk ettersom skulen no i hovudsak nyttar 
folkebiblioteket i sentrum. Rommet vert i dag 
nytta delvis som SFO-areal. 

Gymsalen er liten til store klassar. Garderobar i 
underetasjen er vanskeleg tilgjengeleg for elevar 
med funksjonsvariasjon. 

Musikkrommet i øvste etasje har scene og kan 
vere eit flott samlingsrom for skulen. Tilkomst for 
brukarar som nyttar heis er gjennom andre 
undervisningsrom. 

K&h-avdelinga har to hovudrom, delt med vegg 
med store glasfelt som gjev transparens og god 
oversikt. 

Spesialromma er av akseptabel tilstand, men har 
potensiale til å verte utvikla, t.d. gjennom 
møblering.  

Utforming av areala fremjar 
samhandling og variasjon i 
undervisninga. 

 

 

Areala fremjar i nokon grad samarbeid og 
samhandling om elevar og undervisning på tvers 
av klassar og trinn. Det er store grupperom som 

 gjer at ein kan variere samansetjing av grupper, 
og fleire klasserom med tilgang til kvarandre eller 
til SFO. Mediateket og musikkrommet gjev 
spanande moglegheiter for variert læring, men 
avstanden til bakkeplan kan avgrense bruken for 
nokre av klassane.  

 

Skuleanlegget har nødvendig areal til 
elevgarderobar med wc. 

 

 

Elevane har ikkje eigne garderobar, men 
oppheng for klede i felles gangareal/korridor 
utanfor klasseromma. I første etasje er det felles 
toalettanlegg for jenter, medan det er tilsvarande 
løysning for gutar i andre etasje. I underetasjen 
er det to elevtoalett. Til saman er det 14 
elevtoalett i hovudbygget. Toalett tilknytt 
gymsalen kjem i tillegg. Nokre av toaletta har 
opning i vegg som gjer at ein kan få lydsmitte, og 
elevar kan verte redde for å verte sett. Løysinga 
med jente- og gutetoalett i kvar sin etasje, er 
uheldig med tanke på enkel / universell tilkomst 

Hovudinngangen til skulen er lett synleg frå 
skulegarden - midt på skulebygget. Elevar kan i 
tillegg nytte inngangsdører i aust- og vestenden 
av skulebygget. Brukarar som er avhengig av 
heis, må nytte inngang på baksida av skulen. 

Skuleanlegget har 
fysisk tilrettelagte miljø for barn med behov 
for alternativ pedagogikk/tilbod, t.d. 
stellerom, sanserom, spesialutstyr til 
forflytting osv. 

 Store grupperom med direkte tilkomst frå 
klasserom, gjev høve til variasjon i 
gruppesamansetjing og grad av deltaking i 
fellesskapet. 

Skulen har rom med hev- senk stellebenk på 
bakkeplan, men manglar sanserom eller andre 
spesialrom eigna for t.d. elevar med større 
samansette hjelpebehov. Grupperomma som 
vert nytta til spesialundervisning i øvste etasje er 
ikkje funksjonelt møblerte, og framstår i nokon 
grad som lager. Desse har potensiale til å verte 
utvikla til gode rom, men har ei plassering som er 
krevjande for rørslehemma. Det er t.d. stor 
avstand til rom med stellebenk på bakkeplan. 
Avstanden gjer også at elevar med mykje 
spesialpedagogisk hjelp vil vere vekke frå resten 
av det ordinære elevmiljøet på skulen. 

Utearealet er tilstrekkeleg stort med eit 
variert aktivitetstilbud. Tilkomsten er 
trygg, tilgjengeleg og trafikksikker. 

 Tilgjengeleg leike- og opphaldsareal ute kan 
grovt sett delast i to sonar; ei i indre skulegard 
(med aust-sida av gymsalen), og ei sone på 
andre sida av Kongsvegen. Indre skulegard er 
ca. 1500 m2. Ca. 200 m2 under tak i uværskuret 
kjem i tillegg. I skulegarden er det etablert ei 
amfitrapp der klassar kan samlast til 
undervisning ute. På austsida av gymbygget er 
det eit leikeområde på ca. 500 m2. Her er det eit 
klatrestativ, ei huske og ei sandkasse. På 
sørsida av Kongsvegen er det eit opparbeidd 
leikeområde med to ballbaner og fleire 
leikeapparat. Denne sona er på 2620 m2. Samla 
tilgjengeleg leike- og opphaldsareal ute er ca. 
4820 m2 (inkl. uværskur).  

Utearealet vert vurdert til å fremje variert leik og 
samspel. Vegen elevane lyt krysse for å kome til 
ytre sone, vert av skulen vurdert som trygg pga 
svært lite trafikk. 

Funksjonell eignaheit - tilsettfunksjonar   

Skulebygget har nødvendig areal/tal 
lærararbeidsplassar. 

 Pedagogane har kontorarbeidsplassar fordelt på 
tre arbeidsrom i første etasje, i nærleiken 
administrasjon, pauserom, garderobar for tilsette 
og kopirom. Det minste arbeidsrommet er 
omkring 18 m2. Her er det 5 kontorplassar for 
lærarar, og 2 for assistentar. Dei to største 
arbeidsromma er 26 og 31 m2. Her er det 6 og 8 
kontorplassar. Det største av desse to 
arbeidsromma har tilkomst via det andre.  

Samla areal for dei tre arbeidsromma er 75 m2, 
noko som tilseier plass til 12 lærarar. Skulen har 
for lite areal til lærararbeidsplassar etter forskrift. 

Støttefunksjonar for tilsette 
(personalrom, garderobar, kopi, møte- 
og samtalerom, etc.) er store nok og 
funksjonelle. 

 

 

 

Skulen har personalrom, møterom, kopirom, 
garderobar og toalett samla i personalsona 
sentralt i bygget, med høvesvis enkel tilkomst via 
trapp eller heis. Dette er føremålstenleg. Med 
heis kjem ein likevel, som besøkande, rett inn i 
personalsona. 

Kopi- og rekvisitarom er tilgjengeleg i tilknyting til 
arbeidsromma. 

Det er få møterom i anlegget, og det manglar 
eigne samtalerom. Det store talet grupperom, 
kan avbøte dette noko. 

Personalgarderoben er liten, og manglar 
dusjmoglegheit.   

Leiing og administrasjon har nok og 
godt funksjonelt areal 

 Leiing og administrasjon ligg som del av 
personalareala, noko som er hensiktsmessig 
med tanke på felles kultur og samarbeid.  

Rektor sitt kontor er stort og dekker 
arealbehovet, også for små møte. Vegg i vegg 
med rektor sitt kontor er eit felles kontor for 
inspektør, SFO-leiar og kontormedarbeidar. Dei 
to siste er på skulen ein dag per veke, på ulike 
dagar. 

Frå hovudinngangen kan ein, med god skilting, 
høvesvis enkelt finne administrasjonen opp 
trappa, men inngangen leiar likevel ikkje til eit 
tydeleg kontaktpunkt for besøkande. 

Elevtenesta (helse og PPT) har 
funksjonelle og godt tilgjengelege rom. 

 Helsetenesta har ikkje eige rom, men nyttar 
møterom like ved personalsona. Ein slik nærleik 
kan fremje godt samarbeid med leiing og tilsette. 
Samstundes kan elevar vitje helsesjukepleiar 
høvesvis diskret. Det er ikkje ventesone tilknytt 
funksjonen, men enkelt tilgang til toalett.  

Rommet er stort nok til gruppesamtalar med 
elevar. 

Drift- og reinhaldsfunksjonar er 
funksjonelle og fremjar effektiv drift 

 Reihhaldssentralen ligg i underetasjen. Frå 
denne er det tilkomst til etasjane over via heis. 
Det er små bøttekott og utslagsvask tilgjengeleg i 
1. og 2. etasje, men ikkje i 3. etasje. I gymbygget 
er det bøttekott i ved gymsalen, men ikkje ved 
garderobane i underetasjen.  

 

Det er ikkje eige rom for driftsteknikar eller it-
personell, og heller ikkje eige varemottak med 
enkel vidare distribusjon. 

 

Det er lagerrom fordelt i anlegget.  

 

Overordna flyt og kommunikasjon   

Planløysinga i skuleanlegget sikrar 
god flyt og likeverdig tilgang til alle 
nødvendige funksjonar for elevar og 
tilsette. 

 Bygget går over fire plan, og har krevjande flyt og 
logistikk etter dagens krav. Skulen fekk heis i 
samband med rehabilitering i 2017. Tilkomst heis 
er frå baksida av skulen. Denne er vanskeleg 
tilgjengeleg frå skulens leike- og opphaldsareal, 
og gjev ikkje likeverdig tilkomst til areala inne.  

Tilkomst med heis til rom og funksjonar via heis 
gjer at ein må gå gjennom andre rom og 
funksjonar for å kome til songsal 
(fellessamlingar), grupperom spesialundervisning 
og det gamle bibliotek/mediatek. Tilkomst til 
garderobe gymsal er ikkje likeverdig. 

Planløysinga i skuleanlegget sikrar 
god flyt og effektiv bygningsdrift 

 Mange plan, eigen gymsal-del og trapper av 
eldre årgang, kan gjere reinhald krevjande.  

Manglande elevgarderobar gjer at det t.d. er 
vanskeleg å skilje mellom rein og skitten sone i 
bygget.  

 

 

Nærmiljøfunksjon   

Skulen har funksjonar som er eigna for 
utlån og bruk til ymse føremål for 
nærmiljøet ettermiddagar og helger 

 Det er i hovudsak gymsalen som er godt egna til 
utlån og utleige for nærmiljøet på kveldstid.  

8.2.1.4 Risvoll skule 

Tilsette si tilbakemelding i intervju: 

¶ God tilgang til spesialrom. God tilgang til gymsal, kunst og handverk og symjing. 

¶ Mat- og helse-rommet har lite plass. 

¶ Vi har ikkje naturfagrom her. 

¶ Det er ein del vedlikehaldsetterslep som vil medføre kostnader. 

¶ Lærararbeidsromma er tronge. 

¶ Elevtoaletta treng oppgradering. 

Elevrådet si tilbakemelding i intervju: 

¶ Fint, kanskje litt nedslitt. 

¶ Det er gammalt.  

¶ Det er ganske bra.  

¶ Sjølve muren gror det mose på, maling flassar og sløydsalen er gammal.  

Flyfoto Risvoll 

 

Figur 9 Flyfoto Risvoll (kommunekart.com) 

Fordeling funksjonar 

 

 

Analyse funksjonalitet Risvoll skule 

Funksjonell eignaheit - elevfunksjonar EG Vurdering 

Elevane sitt areal (klasse- og 
grupperom) har hensiktsmessig 
utforming, storleik og mengde dagslys 
og utsyn. Areala er funksjonelle og har 
god tilstand. 

 Det er store nok klasserom i høve elevtalet i dag. 
To rom har kapasitet til 28 elevar, desse kan 
vere store nok også til samanslåtte trinn. 
Mellomtrinnsrekka har plass til 22-23 elevar.  

Gjennomgåande god form og godt lysinnslepp. 

Det er lite grupperom i dagens situasjon.  

Elevar 1. og 2. trinn har nok tilgjengeleg 
gruppeareal. Klasseromkorridor mellomtrinn har 
få tilgjengelege grupperom. 

Skuleanlegget har nødvendig areal/tal 
spesialrom og fellesareal. Areala er 
funksjonelle og har god tilstand. 

 Anlegget har gymsal, bibliotek, k&h-rom og eit 
lite skulekjøken. Skulekjøkenet har berre 
kapasitet til 12 elevar. Manglar musikkrom og 
naturfagrom/realfagrom. Gymsal med scene 
fungerer som samlingsrom. 

Utforming av areala fremjar 
samhandling og variasjon i 
undervisninga. 

 Areala fremjar ikkje samarbeid og samhandling 
om elevar og undervisning på tvers av klassar og 
trinn. Det er lite areal som inviterer til ulike 
arbeidsmåtar og variasjon i opplæringa, slik som 
t.d. nisjar, amfi, samlingsrom. 97-bygget legg i 
nokon grad til rette for ulikt arbeid i ulike soner. 

 

Skuleanlegget har nødvendig areal til 
elevgarderobar med wc. 

 Manglar elevgarderobe på mellomtrinn. Elevar 
på mellomtrinnet må ut for å kome på toalettet i 
2. etg. Toalett i underetasje har ikkje universell 
tilkomst frå etasjen over 

Skuleanlegget har 
fysisk tilrettelagte miljø for barn med behov 
for alternativ pedagogikk/tilbud, t.d. 
stellerom, sanserom, spesialutstyr til 
forflytning osv. 

 Det er lite areal som sikrar skjerma inkludering. 
Anten er ein inne i heil gruppe, eller så er ein på 
utsida. Det er ikkje eigna stellerom, sanserom 
eller andre spesialrom eigna for t.d. elevar med 
større samansette hjelpebehov. Bygget er ikkje 
fysisk tilrettelagt for alle barn (uu). 

Utearealet er tilstrekkeleg stort med eit 
variert aktivitetstilbud. Tilkomsten er 
trygg, tilgjengeleg og trafikksikker. 

 Uteområdet er delt i tre soner: Øvre, nedre og 
ballbane. Samla tilgjengeleg leikeareal er stort 
nok etter norm (om lag 12.000 m2, herav ca. 
4.500 m2 på frittliggjande tomt ved ballbana). 
Områda er ikkje like tilgjengelege for alle. Det er 
mellom anna ikkje likeverdig tilkomst til nedre 
plass frå øvre plass. For å kome til ballbana, lyt 
ein gå langs hovudveg forbi dyrka mark. 
Avstanden kan vere eit hinder t.d. for barn i 
rullestol.  

Skuleplassen har eit utval leikeapparat, og noko 
variasjon i tilbodet.  

Funksjonell eignaheit - tilsettfunksjonar   

Skulebygget har nødvendig areal/tal 
lærararbeidsplassar. 

 Bygget har ikkje nok eigna areal til 
lærararbeidsplassar. Det er to lærararbeidsrom, 
høvesvis 28 og 24 m2. Dette gjev plass til 8 
kontorplassar, medan skulen har 12 lærarar per i 
dag (GSI). Ein kan omdisponere ledig areal til 
kontorfunksjonen med framtidig redusert 
klassetal.  

Støttefunksjonar for tilsette 
(personalrom, garderobar, kopi, møte- 
og samtalerom, etc.) er store nok og 
funksjonelle. 

 Personalrom, møterom, garderobar og toalett er 
samla og tilgjengelege nær arbeidsromma / i 
personalavdelinga. Personalrom og pauserom er 
høvesvis store. Personalrom vert også brukt til 
møterom. Kopimaskin er tilgjengeleg i gang inne 
i avdeling. Det manglar eigne samtalerom. Det 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 164 av 512 

manglar eigen personalgarderobe. Det manglar 
HCWC i personalsona. Det er ikkje høve til dusj 
/skifte for tilsette som syklar til jobb.  

Leiing og administrasjon har nok og 
godt funksjonelt areal 

 Kontora er store og dekker arealbehov.  

Plassering og utforming er ikkje ideell med tanke 
på tilgjenge, tryggleik og oversikt. Dårleg 
mobildekning er kritisk med tanke på 
funksjonalitet og tryggleik. 

Elevtenesta (helse og PPT) har 
funksjonelle og godt tilgjengelege rom. 

 Kontor for helse- / elevtenester er stort og dekker 
arealbehov. Plasseringa heilt i nord ved gymsal 
er lite føremålstenleg. Det er toalett i nærleik, 
men ikkje eiga ventesone. 

 

Drift- og reinhaldsfunksjonar er 
funksjonelle og fremjar effektiv drift 

 Det er reinhaldsrom / bøttekott i begge etasjar, 
også i 97-bygget. Rom og funksjonar er 
fragmentert og framstår med redusert 
funksjonalitet. 

 

System for varemottak og vidare distribusjon vert 
vurdert som mangelfull. 

 

Det er ikkje eige rom for driftsteknikar eller it-
personell, men noko lagerplass ulike stader i 
anlegget. 

Ulike etasjar og manglande heis, gjer det 
krevjande å nytte større maskiner til reinhald, og 
å planleggje for robotifisering. 

Overordna flyt og kommunikasjon   

Planløysinga i skuleanlegget sikrar 
god flyt og likeverdig tilgang til alle 
nødvendige funksjonar for elevar og 
tilsette. 

 Bygget stettar ikkje krava til universell utforming. 
Innvendig kommunikasjon er prega av ulike nivå 
kopla saman med trapper. Det er ikkje heis i 
skulebygget. Det er vanskeleg tilkomst til toalett, 
skulehelseteneste og andre sentrale funksjonar. 
Det er berre utvendig tilkomst til 97-bygget. 
Bygget er ikkje tilrettelagt for lagring og lading av 
forflytningshjelpemiddel. Avstandar, lite oversikt / 
vanskeleg orienterbarheit og redusert tilgjenge 
pregar anlegget og medfører redusert 
funksjonalitet. 

Planløysinga i skuleanlegget sikrar 
effektiv bygningsdrift 

 Planløysinga er prega av ulike nivå, trapper, 
avstandar og trong for utvendig tilkomst. 
Manglande elevgarderobar gjer reinhald 
krevjande, det er t.d. vanskeleg å skilje mellom 
rein og skitten sone i bygget. Løysinga fremjar 
ikkje effektivt reinhald og effektiv drift. 

Nærmiljøfunksjon   

Skulen har funksjonar som er eigna for 
utlån og bruk til ymse føremål for 
nærmiljøet ettermiddagar og helger 

 Gymsal med scene er enkelt tilgjengeleg for 
utlån.   

8.2.1.5 Tilbakemelding frå elevar ï spørjeundersøking 

I spørjeundersøkinga til elevane, har dei hatt høve til å melde tilbake om korleis dei opplever ulike 

delar og element av skulen sin. Noko av dette handlar også om funksjonalitet. Vidare viser vi 

resultata på utvalde spørsmål: 

I kor stor grad er du stolt av skulen din? 

Å vere stolt av skulen sin, kan handle om mykje. Det kan t.d. dreie seg om innhald, det ein lærer 

og korleis ein trivest. Og det kan handle om korleis ein opplever bygget. Elevane i Sauda er jamt 

over stolte over skulen sin. Nærare 80 % av elevane svarer på den positive delen av skalaen. 

Elevane ved Austarheim og Risvoll er i noko større grad stolte enn elevane på Fløgstad, men 

variasjonen er liten.  

 

Figur 10 Elevane om i kor stor grad dei er stolte av skulen sin 

 

I kor stor grad opplever du at inneklimaet (luft, lyd, lys) på skulen er godt? 

Om lag 75% av elevane melder i spørjeundersøkinga om at dei i nokså stor, stor eller svært stor 

grad opplever at inneklimaet er godt. Elevar ved Risvoll er noko meir positive til inneklimaet ved 

eigen skule enn ved dei to andre skulane. 

 

Figur 11 Elevane om korleis dei opplever inneklimaet ved eigen skule 

 

I kor stor grad opplever du at skulen har nok rom til ulike aktivitetar, mellom anna gode 

klasserom, grupperom og rom til praktiske fag ( som til dømes mat & helse, musikk osv.)? 

Over 80% av elevane ved barneskulane i Sauda opplever at skulen har nok rom til ulike aktivitetar. 

Elevane ved Risvoll og Austarheim er i endå større grad nøgde med variasjonen av rom, enn det 

elevane ved Fløgstad melder tilbake om. 

Figur 12 Elevar om i kor stor grad dei opplever at skulen har nok rom til ulike aktivitetar 

 

I kor stor grad opplever du at garderobar og toalett er trivelege og nære nok når du treng 

dei? 

Om lag 70% av elevane svarar i spørjeundersøkinga at dei opplever å ha garderobar som er 

trivelege og nære nok når dei treng dei. Det er noko lunde jamt mellom skulane i kor stor andel av 

elevane som svarar på ein av dei to mest positive svarkategoriane, men elevane ved Risvoll er 

noko meir nøgde enn elevane ved dei to andre skulane. 

Figur 13 Elevar om korleis dei opplever garderobar og toalett på skulen sin 

 

I kor stor grad er uteområdet / skuleplassen variert, spanande og kjekk å leike på? 

84% av respondentane svarar at uteområdet i nokså stor, stor eller svært stor grad er variert, 

spanande og kjekk å leike på. Elevane ved Austarheim og Risvoll synes å vere noko meir nøgde 

enn elevane ved Fløgstad, men forskjellane er høvesvis små. 

Figur 14 Elevar om korleis dei opplever skuleplassen og uteområdet 

 

8.2.1.6 Tilbakemelding frå foreldre ï spørjeundersøking 

Foreldre synes jamt over å vere nøgde med dei fysiske tilhøve i anlegga. Berre eit mindretal, om 

lag 20% av  respondentane, svarar på den negative halvdelen av skalaen på spørsmål om bygga 

fremjar ønska kvalitetar som variert og praktisk undervisning, godt inneklima og likeverdig tilkomst. 

Vidare følgjer ei oversikt over svar som omhandlar fysiske tilhøve ved anlegga, med svarfordeling 

for dei tre skulane. 

 

I kva grad opplever du at undervisningsareala legg til rette for variert og praktisk 

undervisning på skulen?  

Dei fleste foreldra opplever at areala legg til rette for variert og praktisk undervisning. Foreldra ved 

Risvoll i endå større grad enn foreldra ved Fløgstad og Austarheim.  

Figur 15 Foreldre om i kva grad dei meiner areala legg til rette for praktisk og variert undervisning 

 

I kva grad opplever du at skulelokala stettar krava til godt og helsefremjande inneklima på 

skulen, med tanke på luft, lys og lyd?  

Om lag 70% av foreldra som har svart, opplever at skulelokala stettar krava til godt og 

helsefremjande inneklima. Nærare 30% av foreldra ved Austarheim svarar likevel på nedste 

halvdelen av svarskalaen.  

Figur 16 Foreldre om inneklima ved skulen 

 

 

I kva grad opplever du at skulelokala er universelt utforma og gjev likeverdige tilhøve for 

alle? 

Om lag 70 % av respondentane er jamt positive til korleis skulelokala er universelt utforma og 

fremjar likeverdige tilhøve. Respondentane ved Fløgstad synes mindre nøgde med universell 

utforming enn ved dei to andre skulane. Foreldra ved Risvoll meiner i nesten like stor grad som 

foreldra ved Austarheim at skulen er universelt utforma og gjev likeverdige tilhøve for alle. 

Figur 17 Foreldre om universell utforming og likeverdige tilhøve 

 

I kva grad opplever du at uteområdet er universelt utforma og gjev likeverdig tilkomst til 

ulike soner og areal?  

Også når det gjeld uteområda ved skulane, er foreldra jamt over positive. Her svarar berre om lag 

15 prosent at dei i nokså liten, liten eller svært liten grad, opplever at uteområdet inspirerer til 

positiv aktivitet og gjev likeverdig tilkomst: 

Figur 18 Foreldre om uteområda 

 

 

8.2.1.7 Tilbakemelding frå tilsette ï spørjeundersøking 

Dei tilsette ved barneskulane melder i noko større grad tilbake om utfordringar knytt til bygga sin 

funksjonalitet. Eit fleirtal av respondentane er positive på fleire av spørsmåla som gjeld bygg og 

funksjonalitet, men det er likevel nokre interessante funn: 

¶ Om lag 25 % opplever ikkje at lokala fremjar ønska praksis i stor grad 

¶ Over 35 % opplever at lokala ikkje fremjar godt inneklima i stor grad 

¶ Om lag 25% opplever at lokala ikkje er universelt utforma i stor grad 

¶ Over 60% opplever at skulen ikkje i stor grad har tenlege rom for elevar med behov for 

større tilrettelegging 

¶ Om lag 20% opplever at skulen ikkje i stor grad har tenlege samlingsrom for alle elevane 

I kva grad meiner du undervisningsareala fremjar den undervisningspraksisen de ønskjer å få 

til på skulen?  

På spørsmål om i kva grad undervisningslokala fremjar ønska praksis, svarar om lag 70% av dei 

tilsette ved Fløgstad i liten eller nokså liten grad. Nær samtlege tilsette ved Risvoll meiner 

undervisningslokala, i variert grad, fremjar ønska praksis. 

 

Figur 19 Tilsette om undervisningsareala fremjar den undervisningspraksisen dei ønskjer 

 

 

I kva grad meiner du skulelokala stettar krava til godt og helsefremjande inneklima på 

skulen, med tanke på luft, lys og lyd?  

Det er store forskjellar mellom skulane med tanke på korleis dei tilsette vurderer inneklimaet. 

Tilsette ved Risvoll melder jamt over om eit godt inneklima, medan heile 60% av dei tilsette ved 

Austarheim svarar på nedste halvdel av skalaen. Også om lag 40% av respondentane ved 

Fløgstad svarar i svært liten eller nokså liten grad på spørsmålet. 

Figur 20 Tilsette om inneklima 

 

I kva grad meiner du skulelokala er universelt utforma og gjev likeverdig tilkomst til rom og 

funksjonar?  

Heile 70% av respondentane frå Risvoll, og 66% av respondentane frå Fløgstad meiner 

skulelokala i nokså stor, stor eller svært stor grad er universelt utforma og gjev likeverdig tilkomst til 

rom og funksjonar. Dette er i nesten like stor grad som respondentane ved Austarheim, der alt er 

tilgjengeleg på eitt plan i eitt bygg. 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 177 av 512 

 

Figur 21 Tilsette om universell utforming 

 

 

I kva grad har skulen tenlege rom for elevar med større hjelpebehov, t.d. med takheis, 

hev/senk -stellebord, sanserom etc.?  

Over 60% av respondentane svarar at skulen i svært liten, liten eller nokså liten grad har tenlege 

rom for elevar med større hjelpebehov. Her synes tilsette ved Risvoll i mindre grad å vere nøgde 

med tilbodet enn tilsette ved dei to andre skulane. 

Figur 22 Tilsette om rom for elevar med større hjelpebehov 

 

I kva grad har skulen gode samlingsareal der ein kan samle alle eller store delar av elevar og 

tilsette på same tid?  

Også på dette spørsmålet svarar tilsette ved Risvoll mest positivt. Samtlege tilsette svarar eitt av 

dei tre mest positive svaralternativa. Over halvparten av respondentane på Risvoll svarar i liten 

eller nokså liten grad. 

Figur 23 Tilsette om samlingsareal 

 

Når det gjeld uteområda, meiner 27% av respondentane frå Austarheim og 38% frå Fløgstad at 

uteområdet i liten eller nokså liten grad er universelt utforma. Alle respondentane frå Risvoll svarar 

i nokså stor, stor eller svært stor grad på spørsmålet. 



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 180 av 512 

 

Figur 24 Tilsette om universell tilkomst i uteareal 

 

I kva grad vurderer du at uteområdet inspirerer til variert læring, leik og samhandling?  

Tilsette ved Austarheim og Risvoll meiner i mykje større grad at uteområdet inspirerer til variert 

læring, leik og samhandling enn respondentane frå Fløgstad.  

Figur 25 Tilsette om kvaliteten på uteområdet 

I den neste delen ser vi på korleis skular og barnehagar jobbar med kvalitet, med utgangspunkt i 

områda resultatkvalitet, prosesskvalitet og strukturkvalitet.  

Strukturkvalitet: Strukturkvaliteten representerer rammene for opplæringa i form av lov og 

forskrift, samt innsatsfaktorar i form av både kompetanse og økonomi, i tillegg til fysiske rammer 

som bygningar og utstyr. 

Prosesskvalitet: Prosesskvaliteten er knytt til kvaliteten på dei indre aktivitetane på skulen; 

praksis og samhandling. 

Resultatkvalitet: Resultatkvalitet handlar om eleven / barnet sitt utbytte av det tilbodet det får i 

skule og barnehage. 

 

8.3 Strukturkvalitet 

Strukturkvaliteten representerer rammene for opplæringa i form av lov og forskrift, samt 

innsatsfaktorar i form av både kompetanse og økonomi, i tillegg til fysiske rammer som bygningar 

og utstyr. Dette kapittelet må sjåast i lys av teorikapittelet innleiingsvis i rapporten. Her ser vi 

konkret på funn frå informasjonsinnhentinga i Sauda kommune. 

 Elevtal og elevgrupper 

Dei tre barneskulane har eit samla elevtal på 401 elevar, fordelt slik: 

¶ Austarheim: 165 elevar. Gjennomsnittleg kullstorleik: 23,5 elevar 

¶ Fløgstad: 149 elevar. Gjennomsnittleg kullstorleik: 21,2 elevar 

¶ Risvoll: 87 elevar. Gjennomsnittleg kullstorleik: 12,4 elevar 

(Det kan vere nokre små avvik i elevtal mellom dagens tal og elevtalet rapportert i GSI hausten 23) 

Figur 26 Elevtal barneskular. Minste elevtal per trinn og minste elevtal av same kjønn på eitt trinn. Største elevtal på eitt 
trinn 

Elevtala per trinn varierer mykje internt på skulane og mellom skulane. Største kullet finn vi på 

Austarheim, med 31 elevar. Minste kullet er på Risvoll, med 8 elevar. Alle skulane har einskilde kull 

med svært få elevar av same kjønn. På eine trinnet på Risvoll er det t.d. berre to elevar av same 

kjønn. Frå neste skuleår vert Risvoll fådelt, og får såleis fleire elevar i same klasse når ein går frå 7 

til 5 klassar. 

Tidlegare var det ei øvre grense på 28 elevar i ei gruppe / ein klasse. Dersom det var fleire elevar, 

måtte ein dele gruppa i to. Det finst ikkje ei slik absolutt grense i lovverket i dag, og ein kan t.d. ha 

grupper på over 30 elevar dersom ein har eigna rom og vurderer det som føremålstenleg for 

elevgruppa. Forskrifta seier at gruppestorleiken skal vere pedagogisk forsvarleg.  Lærartettleiken 

vert uansett styrt av lærarnomen, som seier ein lærar per 15 barn på småsteget, og ein lærar per 

20 barn på mellomsteget. Største kullet på Austarheim er delt i to grupper. 

Det er også lov å aldersblande grupper, t.d. fast som grep i fådeling av skular, eller som del av 

pedagogisk variasjon i periodar / økter. Det er vedteke fådeling av Risvoll skule frå skuleåret 2024-

25; då vert fire mindre grupper/klassar slått saman til to større grupper, og skulen får totalt fem 

klassar / grupper. 

Fløgstad skule har ei gruppe på 10 elevar som er språkdelt, med opplæringsspråk bokmål. Rett til 

språkdeling vert utløyst når 10 eller fleire foreldre på eit kull ønsker opplæring på ei anna målform 

enn det som er opplæringsmålforma på skulen / i kommunen. Dette stiller krav om opplæring i 

eigne rom, noko som kan vere krevjande kapasitetsmessig på einskilde skular. Per i dag har 

Fløgstad kapasitet til ei slik klasse. Dersom det vert språkdeling på fleire trinn, kan dette verte 

krevjande plassmessig, og t.d. gå ut over rom til praktiske fag, SFO-base eller anna. 

 

Elevar med spesialundervisning 

I Noreg får om lag 51.000 elevar spesialundervisning etter enkeltvedtak. Dette utgjer 8 % av 

elevmassen nasjonalt.  

Som figuren under viser, aukar delen barn som får eit spesialpedagogisk tilbod i Noreg etter kvart 

som dei går gjennom grunnutdanninga. Det kan vere ulike årsaker til dette, men tala kan tyde på at 

hjelpa ofte kjem for seint (Meld. St. 6 (2019ï2020) - regjeringen.no). Samtidig viser diagrammet at 

det er ein nedgang i delen elevar som får spesialundervisning i første klasse, samanlikna med 

delen femåringar som får spesialpedagogisk hjelp i barnehagen. Det er også ein tydeleg lågare del 

elevar som får spesialundervisning i Vg1 samanlikna med dei siste åra på barneskulen og på 

ungdomsskulen. Dette tyder på at det er dårleg samanheng i det spesialpedagogiske tilbodet i 

overgangane i utdanningsløpet. 

 

Figur 27 Andel barn med spesialpedagogisk hjelp eller spesialundervisning i grunnutdanninga. Nasjonale tal. 

Skjermdump frå https://www.regjeringen.no/no/dokumenter/meld.-st.-6-20192020/id2677025/?ch=3  

https://www.regjeringen.no/no/dokumenter/meld.-st.-6-20192020/id2677025/?ch=3
https://www.regjeringen.no/no/dokumenter/meld.-st.-6-20192020/id2677025/?ch=3

Sauda kommune har siste åra hatt ein medviten strategi om at elevar som tidlegare fekk vedtak 

med høvesvis lågt timetal spesialundervisning, no skal få denne hjelpa som tilpassa undervisning 

innafor det ordinære tilbodet. Dette er i tråd med nasjonale føringar på området. 

I Sauda har 16 barneskuleelevar vedtak om spesialundervisning. Dette utgjer om lag 4 % av 

elevane i barneskulen.  

 

Figur 28 Elevar med enkeltvedtak om spesialundervisning på barneskulane i Sauda 

 

 Tilsette 

Det er 48 lærarar tilsett i dei tre barneskulane i Sauda; 20 på Austarheim, 16 på Fløgstad og 12 på 

Risvoll. Samla fyller desse 48 tilsette 42 årsverk. 

Figur 29 Tal lærarar i barneskulane 

Fordelt på tal elevar utgjer dette om lag 8 elevar per lærar i gjennomsnitt. Denne ressursen skal 

mellom anna inkludere spesialundervisning og særskilt språkopplæring  

Dersom ein fordeler tal årsverk til ordinær undervisning i klassane, utgjer det 12 elevar per lærar i 

gjennomsnitt: 

 

Figur 30 Tal elevar per årsverk til ordinær undervisning, GSI haust 2023 

Tabellen over syner at lærartettleiken i ordinær undervisning er størst på Risvoll, og lågast på 

Fløgstad. At lærartettleiken på Risvoll er høg, er naturleg grunna små klassar, som alle har ein 

lærar kvar. Tala samla syner ein høvesvis stor lærartettleik i Sauda kommune, mellom anna jamfør 

krava i lærarnormen (1 lærar per 15 elevar på småsteget, 1 lærar per 20 elevar på mellomsteget). 

20
16

12

48

0

10

20

30

40

50

60

Austarheim Fløgstad Risvoll Sum

Tal lærarar GSI haust 2023

11,3

14,5

10,6
12,1

0,0

5,0

10,0

15,0

20,0

Austarheim Fløgstad Risvoll Sum

Tal elevar per årsverk til ordinær undervisning



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 187 av 512 

Det er få mannlege lærarar i Sauda kommune: Det er 0 mannlege lærarar på Austarheim, 1 på 

Fløgstad og 2 på Risvoll. Tabellen under viser andel mannlege lærarar i barneskulane, og samla 

på barneskulane i Sauda kommune. 

 

Figur 31 Andel mannlege lærarar i barneskulane i Sauda, GSI-tal haust 2023 

 

Tabellen under viser tal assistentar / fagarbeidarar på skulane. Samla er det 11 tilsette. Dei fleste 

av desse jobbar også i SFO. Ingen av assistentane / fagarbeidarane er menn. 

 

Figur 32 Tal fagarbeidarar / assistentar i skule, GSI-tal 2023 

 Skuleleiing og administrasjon 

Opplæringslova seier at kvar skule skal ha ein rektor. Ein rektor kan, etter opplæringslova, vere 

rektor på fleire skular, dersom ein kan godtgjere at hen har tilstrekkeleg oppmøte på kvar eining til 

å ha god nok kjennskap og innsikt i dagleg drift på kvar skule. Alle barneskulane i Sauda kommune 

har sin eigen rektor. I tillegg har Austarheim og Fløgstad inspektør/avdelingsleiar i høvesvis 30% 

og 20 % stilling. Rektor har ikkje undervisning, noko dei to inspektørane har. Samla ressurs til 

leiing av dei 401 elevane og om lag 60 lærarar / fagarbeidarar på dei tre skulane er 3,5 årsverk. I 

tillegg er det totalt 1 årsverk til SFO-leiing. Dette utgjer 111 elevar per årsverk leiing (utanom SFO-

leiar), noko som er om lag på nasjonalt nivå. 

Dei tre barneskulane deler i tillegg SFO-leiar, til saman 100 % stilling. Denne stillinga og fordeling 

på skulane er skildra nærare i kapittelet om SFO. 

Skulane har ein merkantil ressurs på deling, samla 70 %. Den merkantile har primært arbeidsstad 

Fløgstad skule, men servar dei andre skulane med ymse administrative oppgåver, mellom anna 

fakturahandsaming. 

 Kompetanse 

Det er kompetansekrav til tilsetjing av undervisningspersonale i skulen. Krava har vorte skjerpa dei 

siste åra. For å undervise i norsk, matematikk og engelsk, skal ein ha minst 30 studiepoeng i faga 

på barnetrinnet. Med ny opplæringslov er det også skjerpa krav til dei som skal yte individuelt 

tilrettelagt opplæring, med minimum relevant utdanning frå høgskule / universitet.  

I barneskulane i Sauda er det fleire med formell kompetanse i basisfaga norsk, matematikk og 

engelsk. Tabellen under viser fordelinga av tilsette med formelt godkjent utdanning til å undervise i 

desse faga. Skulane melder om at alle desse også underviser i dei aktuelle faga. Samla har 23 av 

48 lærarar, nærare 50 %, formell undervisningskompetanse i norsk og matematikk, medan 

andelen er noko lågare i engelsk (25%). Austarheim har, med to lærarar, noko lågt tal 

engelsklærarar som stettar kompetansekrava. Dei andre skulane er også avhengige av at 

engelsklærarane har undervisning i faget i fleire klassar. 

Figur 33 Lærarar med godkjent undervisningskompetanse i norsk, matematikk og engelsk, GSI-tal 2023 

 

Samla er det 8 lærar i barneskulane som ikkje oppfyller kompetansekrava for tilsetting etter lova 

inneverande skuleår, sjå tabell under. Desse fordeler seg med fire lærarar på Austarheim, tre på 

Fløgstad og ein på Risvoll. Tabellen under viser andelen (i prosent) av lærarar som ikkje oppfyller 

kompetansekrava på kvar skule: Om lag 1 av 5 lærarar ved Austarheim og Fløgstad oppfyller ikkje 

kompetansekrava.  

 

Figur 34 Andel lærarar (%) som ikkje oppfyller kompetansekrav for tilsetting, GSI-tal 2023 

I intervju med administrativ skuleeigar kjem det fram at det er vanskeleg å rekruttere der det er 

manglande kompetanse, men at rekrutteringssituasjonen ser betre ut fram mot neste skuleår. Ein 

opplever kommunalt ei form for «kannibalisme», der dei ulike tenestene kjempar om dei same 

tilsette, og «et» av kvarandre sine ressurspersonar. 

Fløgstad: 

¶ «Vi skulle gjerne hatt meir fagkompetanse i enkelte fag: Spesialundervisning, 

morsmålsundervisning, - det blir avvik. Vi har berre 2 lærarar med spes.ped.» 

¶ Migrasjonspedagogikk: har 2 lærarar, men skulle hatt fleire. 

¶ Manglar kompetanse i musikk på skulen.  

¶ Engelsk, der er vi dekka med 7 lærarar. Vi har god (betre) dekning i de andre basisfaga.  

Austarheim: 

¶ Spesialpedagog skulle ønske meir kompetanse innanfor autismespekteret på skulen 

generelt.  

¶ Har kompetanse innan dysleksi: Logos. 

Risvoll:  

¶ Har ikkje musikklærar på skulen. 

 

Spesialpedagogisk kompetanse 

Spesialpedagogisk kompetanse er sentralt for å kunne møte behova til einskildbarn med vedtak 

om spesialpedagogisk hjelp (individuelt tilrettelagt opplæring frå neste skuleår, jamfør ny 

opplæringslov). Ikkje minst er det viktig for å kunne klare å tilpasse til undervisning i fellesskapet, 

og for å ha innsikt og omgrepsapparat til å handsame innspel og rettleiing frå PPT på beste vis. 

Skular som lukkast best med inkluderande spesialpedagogisk undervisning, har kultur for felles 

refleksjon og samhandling, og god koordinering mellom det ordinære tilbodet og 

spesialundervisninga. Det er høvesvis få tilsette med formell spesialpedagogisk kompetanse tilsett 

på barneskulane i Sauda, men fleire av dei som har, har over 60 stp. Tabellen viser fordelinga 

mellom barneskulane: 

Figur 35 Tal tilsette med formell spesialpedagogisk kompetanse, 30 eller 60 studiepoeng (stp) 

Berre ein av lærarane på Risvoll har formell kompetanse i spesialundervisning. På Austarheim har 

tre lærarar denne kompetansen. Dette vert vurdert som svært sårbart med tanke på fagleg miljø, 

skiftande behov og variert elevmasse. 

I spørjeundersøkinga til tilsette, meiner eit fleirtal av dei 42 respondentane at skulen dei er tilsett 

ved har samla kompetanse til å ivareta barn med særskilte vanskar og ulike behov, mellom anna 

innafor det spesialpedagogiske området. Dei fleste av desse meiner det i nokså stor grad: 

 

Figur 36 I kva grad tilsette meiner skulen har samla kompetanse til å ivareta barn med særskilte vanskar og behov 

På tilsvarande spørsmål til føresette, synes respondentane noko meir usikre. Om lag 30 % svarar 

veit ikkje eller ønsker ikkje å svare. Ca. 20% av respondentane svarar at dei opplever det i svært 

liten, liten eller nokså liten grad, medan nesten halvparten svarar positivt på at dei opplever at 

skulen har slik kompetanse: 

 

Figur 37 Foreldre om dei opplever at skulen har god kompetanse til å ivareta barn med særskilte vanskar og ulike behov 

 

Kompetanse innan digitalisering og utdanningsteknologi 

Digitale dugleikar vart i Kunnskapsløftet frå 2006 definert som ein av fem grunnleggjande dugleikar 

for barn og unge, frå barnehage til vidaregåande opplæring.  

NOU 2019:2 Fremtidige kompetansebehov 2 ï Utfordringer for kompetansepolitikken, forklarar 

digital kompetanse slik: 

«Digital kompetanse er evnen til å forholde seg til og bruke digitale verktøy og medier på en 

trygg, kritisk og kreativ måte. Digital kompetanse handler både om kunnskaper, ferdigheter 

og holdninger. Det dreier seg om å kunne utføre praktiske oppgaver, kommunisere, 

innhente eller behandle informasjon» NOU 2019: 2 - regjeringen.no. 

OECD hevdar både grunnleggjande digital kompetanse, spesialistdugleikar og IKT-

komplementære dugleikar er nødvendig og attraktivt i framtidas arbeidsmarknad.  

https://www.regjeringen.no/no/dokumenter/nou-2019-2/id2627309/?ch=4#:~:text=%C2%ABDigital%20kompetanse%20er%20evnen%20til,kommunisere%2C%20innhente%20eller%20behandle%20informasjon.

Digitalisering fører til at ein må lære nye ting i skulen, til dømes å programmere og å meistre 

digitale verktøy. Men digitalisering endrar òg innhaldet i dei tradisjonelle faga. Innhaldet i 

matematikk og naturfag blir endra når ein kan ta i bruk meir avanserte berekningsverktøy, og 

musikkfaget har blitt utvida med eit nytt fagområde, musikkteknologi (Hultin og Berge 2014). 

Profesjonsfagleg digital kompetanse handlar om å integrere digital læringsteknologi i både det 

pedagogiske, det fagdidaktiske og det administrative arbeidet på skulen. Aktualiteten er stor, og 

skulen står generelt i krevjande felles refleksjon og vanskelege avgjersler mellom anna knytt til 

bruk av mobil i skulen, lesing på skjerm og inntoget av kunstig intelligens (AI / KI) siste året. 

I intervju med IKT-drift kjem det fram at den digitale kompetansen varierer mykje mellom, og internt 

på skulane. «Det er betydeleg forskjell mellom skulane.» Det er eit mål å få lærarane meir 

sjølvgåande, t.d. på enkle ting som å bytte passord og feilsøking. Utfordringane varierer frå skule til 

skule, og det vert opplevd som at mykje er avhengig av leiinga; korleis rektor set IKT på 

dagsorden: «Der rektor ikkje er på, eller du ikkje har nøkkelpersonar, der er kompetansen merkbart 

mindreé Dersom ein berre baserer seg på lærarane si eiga interesse, då kjem ein ikkje langt. 

Leiinga må stille krav.» 

Då kommunen innførte IPad for fem år sidan, vart det satsa på felles kompetanseheving. IKT-drift 

opplever at forskjellane no byrjar å viser seg igjen. Utvikling krev ressurar.  

Grunnskulane har prøvd ut ei ny organisering av IKT-kompetansen for inneverande år. Erfaringar 

og tilbakemeldingar viser, i følgje kommunalsjef oppvekst, at ein har behov for å styrkja innsatsen, 

og vil ha ei ny organisering for det kommande året som sikrar IKT-ressurs ute på skulane, 

samstundes som ein har ein overordna funksjon med kapasitet til å følgje opp kompetanseheving, 

KI m.m. 

Tilsette ved barneskulane i Sauda er noko delte i synet på om dei har god tilgang på kompetanse 

innan digitalisering og utdanningsteknologi. Diagrammet under viser at nesten halvparten av 

respondentane i spørjeundersøkinga i nokså liten, liten eller svært liten grad meiner skulen har god 

tilgang på denne kompetansen: 

Figur 38 Tilsette om tilgang til kompetanse innan digitalisering og utdanningsteknologi 

Foreldra er noko meir positive til skulane sin kompetanse innan digital læring. Her svarar eit klart 

fleirtal at dei opplever (i nokså stor, stor eller svært stor grad) at skulen har god kompetanse på 

området: 

 

Figur 39 Foreldre si oppleving av barneskulane sin digitale kompetanse 

Kompetanse leiing 

Alle rektorane på barneskulane har formell leiarkompetanse, i form av høgskule- / 

universitetsutdanning. Dei har frå 30-60 stp., eller er på veg til å skaffe seg dette i pågåande 

studieløp. 

Figur 40 Oversikt over formell kompetanse hjå rektor på skulane, tal studiepoeng 

 

 

 Skulekretsar 

Det er i dag tre skulekretsar i Sauda. Austarheim er størst både i elevtal og utstrekning. Dei fleste 

elevane i kretsen bur tett på skulen, og kretsen dekker også delar av det ein kan rekne som Sauda 

sentrum/sentrumsnære område i aust. Fløgstad krets dekkar mykje av sentrumskjerna, med 

gangavstand til skulen for dei fleste elevane. Risvoll krets er om lag like stor i utstrekning som 

Fløgstad krets. Dei fleste elevane bur i området kring Saudasjøen. 

Figur 41 Skulekretsar Sauda 

Sauda kommune justerer kretsgrenser innimellom. Det er naturleg å sjå på kretsgrensejusteringar, 

t.d. ved omlegging av vegar, tryggare sykkelstiar og utbygging av bustadområde. 

 

Figur 42 Kretsgrensene ved sentrum 

  



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 198 av 512 

 

Skuleskyss 

Det er i dag totalt 28 elevar som får skuleskyss ved barneskulane i Sauda. I tillegg har 37 av 

ungdomsskuleelevane vedtak om skyss til og frå skulen (GSI 2023). 

 

Figur 43 Elevar med vedtak om skyss 

 

Elevane som har skyss, har ulik avstand og reiseveg. Tabellen under syner lengste reiseveg i km 

(oransje) og tid i minutt (blå) for kvar skule, slik skulen rapporterer det: 

Figur 44 Reiseveg til skule, i km og minutt 

 

Det er einskildelevar ved Austarheim som i dag har lengst skuleveg, men likevel godt innafor det 

Rogaland fylkeskommune reknar som akseptabel reiseveg (45 min småsteg, 60 min mellomsteg).  

 

Trygg skuleveg 

I spørjeundersøkinga til foreldre, elevar og tilsette, kjem det fram at eit stort fleirtal meiner det er 

trygt for elevane å kunne gå og sykle til skulen. Det er likevel nokre foreldre, særleg ved Fløgstad 

skule som meiner det i nokon grad er utrygt. Foreldrerespondentane ved Austarheim opplever i 

størst grad skulevegen som trygg, sjå tabell under: 

Figur 45 I kva grad foreldre ved dei ulike skulane meiner det er trygt for elevane å kunne gå og sykle til skulen. Andel i 
prosent av samla svar frå kvar skule 

Foreldre: Samla seier 80 % av foreldra som svarte på spørjeundersøkinga at dei opplever at 

elevane har trygg skuleveg, frå i nokså stor grad til i svært stor grad. 

 

Figur 46 I kva grad foreldre meiner det er trygt for elevane å gå og sykle til skulen 

 

Også tilsette og elevar opplever jamt over skulevegen som trygg (i nokså stor, stor og svært stor 

grad): 90 % av tilsettrespondentane melder dette, og 95 % av elevane på mellomtrinnet. 

 Lokasjon og skule som nærmiljøsenter 

Dei tre barneskulane ligg alle nær Sauda sentrum. Fløgstad skule har plassering nærast sentrum, 

med vel 1 km eller 10-15 min gangavstand til rådhuset i byen. 

 

Figur 47 Lokasjon skular Sauda 

 

Avstandar mellom skular (Google maps): 

¶ Fløgstad ï Risvoll: 4,1 km, om lag 6 min med bil 

¶ Austarheim ï Fløgstad: 1,8 km, om lag 4 min med bil 

¶ Risvoll ï Austarheim: 5,6 km, om lag 9 min med bil 

Avstandar til Sauda rådhus (Google maps): 

¶ Fløgstad: 1 km eller 10-15 min gangavstand 

¶ Risvoll: 3,1 km, om lag 4 min med bil 

¶ Austarheim: 2,6 km, om lag 5 min med bil 

8.3.6.1 Skulen som nærmiljøanlegg 

I foreldremøte i Sauda 24. april 2024, kjem det i nokre innlegg fram at skule er viktig for bygd og 

nærmiljø. Mange innbyggjarar i Sauda er glade i nærskulen sin. Også tilsette kommenterer på 

skulen sin plass i nærmiljøet: 

Intervju med tilsette ved Risvoll om oppvekstmiljøet og skulen i nærmiljøet: 

¶ Trygt og godt, oversiktleg. Ein møtes fleire stadar, på fotballbana, butikken osv. 

¶ Elevane vert sjølvstendige, dei går heim sjølv, syklar der dei skal, gjerne tidlegare enn på 

større stader. Ein kjenner naboar og nærmiljø. 

¶ Ungdomsmiljøet har litt dei same kvalitetane, ein kjenner alle. Mykje idrettstilbod, men lite av 

anna. Har ungdomsklubb. Ungdomane vel til ei viss grad tilbod ut frå kva sosial status det har, 

ut frå kva som er kult. 

Skulen har vore nedleggingstrua over fleire år, i fleire omgangar. Det vart ein del snakk i 

Sauda, i uformelle fora, politikarar måtte jobbe hardt for å roe ned stemninga. 

¶ Vi bruker foreldre som ressurs i høve til yrke. Foreldre er flinke til å stille opp for skulen. Dei 

ønskjer å bidra til å hjelpe til. Vi har ein krevjande foreldregruppe også. På einskilde trinn gjer 

det seg meir gjeldande. 

 

Intervju med tilsette ved Austarheim om oppvekstmiljøet og skulen i nærmiljøet: 

¶ Kompakt by, korte avstandar til fjord, fjell, sentrum og heim. Oversiktleg.  

¶ Kjem oss fort til stadar vi kan bruke i undervisninga 

¶ Godt tilbod innan idrett, kanskje ikke like mykje på andre område. Men har kunst og kultur 

også. 

¶ Elevar som går på fritidsaktivitetar kjenner kvarandre på tvers av skulane før ungdomsskulen.  

¶ Skulane er på leirskule i lag, på 7. trinn. Suldal. Utnyttar kanskje ikkje potensialet til å bli kjent 

godt. Vi er lokalisert nær naboskolen Fløgstad. 

 

Intervju med tilsette ved Fløgstad om oppvekstmiljøet og skulen i nærmiljøet: 

¶ Er på gardsbesøk og bedriftsbesøk, ein fordel at ein kan gjere mykje i nærmiljøet. Vi er flinke til 

det, og bedriftene er villige til å stille opp. Elevane her har ein kjekk og variert skulekvardag. 

¶ Vi har kanskje blitt flinkare til å ta kontakt med nærmiljøet dei seinare åra. 

¶ Bidrar til å skape tilhørighet og identitet blant elevene. 

¶ Litt anna elevgrunnlag enn dei to andre skulane. Rundt 30% frå ein heim med anna språk enn 

norsk. Dette gjev mangfald. Det er ein styrke, men det er også utfordrande å treffe alle. 

Spørjeundersøkingane til elevar, tilsette og foreldre har spørsmål som omhandlar bruken av 

skulane som nærmiljøanlegg, om omfang og kvalitetar. Vidare gjev vi ei oversikt over svar: 

 

Elevar: 

Eit fleirtal av elevane melder at dei sjeldan eller aldri brukar skuleområdet og skulen på fritida. Det 

er små variasjonar mellom skulane: 

 

 

Elevane meiner jamt over at uteområdet er variert, spanande og kjekt å leike på. 84 % av 

respondentane svarar på den positive sida av skalaen frå i svært liten grad til i svært stor grad. 

Elevane ved Risvoll og Austarheim er noko meir nøgde enn elevane ved Fløgstad. 

Foreldre: 

Respondentane mellom dei føresette meiner i høvesvis stor grad at uteområdet inspirerer til variert 

læring, leik og samhandling. Berre eit lite fåtal synes misfornøgde med tilhøva, dei fleste av desse 

på Fløgstad. Over 90% av foreldrerespondentane ved Risvoll opplever at uteområdet ved skulen 

inspirerer til variert læring, leik og samhandling i nokså stor, stor eller svært stor grad. 

Foreldra er jamt over bra fornøgde med i kva grad skulelokala er universelt utforma og gjev 

likeverdige tilhøve til alle. Dette kan ha betydning for korleis skulen kan fungere som 

nærmiljøanlegg for alle, uavhengig av funksjonsnivå. Om lag 50% av respondentane frå både 

Risvoll og Austarheim meiner det i stor eller svært stor grad. Samstundes svarar nesten 1/3 

respondentar frå Risvoll veit ikkje / ønskjer ikkje svare, eller i nokså liten, liten eller svært liten grad.   

 

 

 

Tilsette: 

Tilsette melder i spørjeundersøkinga om relativt stor bruk av nærmiljøet som ressurs for læring og 

trivsel. Nærare halvparten av respondentane meiner skulen gjer dette i svært stor grad. Berre 14% 

svarar i nokså liten grad: 

Figur 48 Tilsette om nærmiljøet som ressurs 

 

Det er tilsette ved Risvoll som i spørjeundersøkinga i størst grad melder om at dei nyttar 

nærmiljøet som ein ressurs. 

 

Figur 49 Tilsette om nærmiljøet, fordelt på skular 

På spørsmålet om i kva grad tilsette meiner nærmiljøet nyttar skuleanlegget aktivt til ulike føremål, 

svarar over 60 % i stor eller svært stor grad. Tilsette ved Risvoll og Austarheim meiner i større grad 

enn tilsette ved Fløgstad at nærmiljøet nyttar skulen til ulike føremål: 

 

Figur 50 Tilsette om nærmiljøet sin bruk av skuleanlegget 

Universell utforming og likeverdig tilkomst, kan bety noko for i kva grad bygga er tilrettelagt for bruk 

for alle, uavhengig av funksjonsnivå. Dei fleste tilsette meiner skulelokala er universelt utforma. 

Nærare 30% av respondentane meiner likevel at lokala i mindre grad gjev likeverdig tilkomst til rom 

og funksjonar: 

Figur 51 Tilsette om universell utforming av skulelokala 

 

 Skuleveg 

Sauda kommune vedtok i mai 2020 ny kommuneplan for perioden 2019-2031. I denne er det fleire 

mål knytt til tilrettelegging for mjuke trafikantar og trygg skuleveg. Relevante mål frå 

kommuneplanen:  

¶ Me skal sikra og skapa trygge tilhøve for ungar og mjuke trafikantar. Me vil legga til rette for 

samanhengande gang- og sykkelforbindelsar til og gjennom sentrum, samt mellom viktige 

målpunkt. Me vil sikra at barn og unge i størst mogleg grad kan gå eller sykla til skulen 

gjennom utbygging av trygge skulevegar.  

¶ Gang og sykkelsti langs elva byggast som klimaførebyggjande tiltak.  

¶ Me skal planlegga og utvikla attraktive og samanhengande nettverk for gange og sykkel.  

¶ Me skal legga til rette for utvikling av Sauda som «sykkelby». Gjennomgåande gang- og 

sykkelvegar til og i sentrum skal prioriterast.  

¶ Det skal vera lett og trygt å gå og sykle. Me skal prioritera tilrettelegging for fotgjengerar og 

sykkel.  

¶ Utvida nettverk av gang og sykkelveg gjennom sentrum ïsamanhengande sykkelveg frå 

Lona til Svandalsfossen. 

Minst tretti prosent av korte reiser er med gang og sykkel. (Kommuneplan 2019-2031)  

Hjertesone og sykkelsatsing  

I 2018 vedtok Sauda kommune å opprette Hjertesone ved grunnskulane for å auke 

trafikktryggleiken ved å redusere foreldrekøyring og leggje til rette for at fleire kan gå og sykle til 

skulen. Arbeidet starta hausten 2019. Kommunen har òg utarbeidd ein sykkelstrategi og ein plan 

for sykkelvegnettet som del av Rogaland fylkeskommune sitt prosjekt «Sykling på mindre stader». 

Strategien, som er relevant for trafikktryggleiksarbeidet, set mål og tiltak fram mot 2030 og inneber 

ein handlingsplan som skal rullerast jamleg. Planen for sykkelvegnettet skildrar kva delar av 

gatenettet som skal tilretteleggjast for sykling, med særleg vekt på barn og ungdom og strekninga 

frå Lona til Svandalsfossen. Hovudmålet er at Sauda skal vere Norges beste sykkelkommune 

innan 2030, med ein sykkelandel på 20%. Strategien definerer òg fleire undermål for tryggleik, 

mellom anna at det skal vere sikkert å sykle i Sauda, utan alvorleg skadde eller omkomne i gang- 

og sykkelulykker, og at det skal opplevast trygt å sykle i kommunen. Trafikksikkerhetsplan 2021-

2024 (sauda.kommune.no): 

8.3.7.1 Skuleveg for dei einskilde skulane 

Trafikksikkerhetsplanen skildrar skulevegen slik for dei einskilde skulane: 

Austarheim skule: 

Skolen ligger i boligfeltet Rustå. De fleste elevene har trygg skoleveg i boliggater og langs 

gang- og sykkelveg. Noen elever må gå langs og/eller krysse Fv 4726 (Austarheimsvegen, 

Kastfossvegen) eller Fv 520 (Birkelandsvegen). Elever som bor på Maldal, Maldalsveien og 

Indre Birkeland har fått innvilget skoleskyss etter farlig eller vanskelig skoleveg. I tillegg får 

elever fra Hellandsbygd, Fiveland, og Vanvik skoleskyss (totalt 9 elever i skoleåret 

2019/2020). 

Fløgstad skule: 

Skolen ligger nær Sauda sentrum ved Åbødalsveien. Mange elever har skoleveg langs lite 

trafikkerte boliggater eller langs større veger tilrettelagt med fortau. Noen må også ferdes 

langs mer trafikkert veg og/eller langs veg uten egen tilrettelegging. 1.klassinger fra 

Djupadalen får skoleskyss (ingen elever i skoleåret 2019/2020). 

Risvoll skule: 

https://www.sauda.kommune.no/_f/p14/id6919e01-c445-4bfc-b24b-3658398aa98d/trafikksikkerhetsplan_2015_2019_rev_2016.pdf
https://www.sauda.kommune.no/_f/p14/id6919e01-c445-4bfc-b24b-3658398aa98d/trafikksikkerhetsplan_2015_2019_rev_2016.pdf

Skolen ligger ved Fv 520 i Saudasjøen. Noen elever må krysse Fv 520 i gangfelt, denne er 

til tider sterkt trafikkert. Elever fra Borvik, Gausvik, Amdal og øvre deler av Svandalsveien 

får skoleskyss etter farlig eller vanskelig skoleveg (8 elever i skoleåret 2019/2020). 

 

8.3.7.2 Trafikk, opplæring og haldningar Sauda 

Trafikksikkerheitsplanen seier at det er viktig at opplæring og påverknad for gode haldningar og 

trafikksikker åtferd startar tidleg og førekjem regelmessig. Trafikkopplæring i skulen er forankra 

både i den overordna delen og i fagplanane i Kunnskapsløftet. Trafikksikker kommune stiller krav 

om at trafikkopplæring er integrert i lokal læreplan/årsplan, at trafikksikkerheit er eit tema i 

samarbeid med foreldre, og at skulane har rutinar for trafikksikkerheit på tur. Skulane skal saman 

med FAU gi råd om sykling til skulen. I planen kjem det fram at mange foreldre køyrer barna sine til 

skule og fritidsaktivitetar, noko som delvis kan skuldast utrygg veg eller dårleg vær/føre, men det 

ser òg ut til å ha utvikla seg til ein vane nasjonalt. Dette fører til uheldige konsekvensar som auka 

trafikk nær skulane ved skulestart og -slutt, som skapar eit meir uoversiktleg trafikkbilde og kan 

føre til uheldige situasjonar. I tillegg kan det redusere barnas fysiske aktivitet. Ein aktiv skuleveg er 

positiv for elevane og gir mosjon, frisk luft, sosialt samvær og lærer dei å ferdes i trafikken. 

Skulane bør stimulere barna til å gå eller sykle til skulen, i all slags ver. Hjertesone er eit nasjonalt 

tiltak som skal bidra til redusert foreldrekøyring og betre trafikksikkerheit rundt skulane. 

 

8.3.7.3 Konkrete trafikksikringstiltak 

Det er no eit pågåande arbeid for å etablere samanhengande sykkelsti frå Saudasjøen / Risvoll til 

Sauda sentrum, planlagt ferdigstilling i år. Sykkelstien koplar seg på fortau som i dag går inn mot 

sentrumsområdet, der elevar til Fløgstad skule går i dag. 

 

8.3.7.4 Undersøkingar trafikk våren 2024 

GSI-rapporteringa frå inneverande skuleår viser at ein høvesvis låg andel elevar ved barneskulane 

har rett til skyss pga. avstand eller farleg skuleveg: 

Figur 52 Andel elevar med rett til skuleskyss inneverande skuleår 

 

I samband med Framtidas oppvekst våren 2024, er det gjort undersøkingar om avstand, 

transportmiddel og opplevd tryggleik skuleveg: 

Lengste reiseveg i tid og avstand frå skulane 

Dei fleste elevane bur høvesvis nær barneskulen dei soknar til, og har kort skuleveg. Diagrammet 

under viser lengste reiseveg i tid (blå stolpe) og avstand (oransje stolpe) for elevar ved kvar av 

skulane (tilbakemelding frå skulane): 

Figur 53 Tabellen viser lengste reiseveg i tid (min) og avstand (km), skuleåret 2023/24 

 

Andel elevar som går eller syklar 

Mange av elevane ved skulane går eller syklar til og frå skulen dagleg. Anslag frå skulane viser at 

minst 75% av elevane ved Austarheim som ikkje har rett til skyss, går eller syklar til vanleg. 

Tilsvarande tal for Fløgstad og Risvoll er noko lågare. Her anslår skulane at minst 50% av elevane 

vanlegvis går eller syklar: 

Figur 54 Minste andel elevar som til vanleg går eller syklar til skulen (av elevar utan rett til skyss) Anslag frå skulane 
våren 2024 

 

Hjartesone 

Alle tre barneskulane har innført «Hjartesone», men skulane ser få eller små endringar i 

trafikkmønster. Risvoll melder at føresette har blitt noko flinkare til å hente og levere ungane i 

nedre skulegard. Austarheim melder at det unne vore betre av-/påstigingsløysing. Det vert fort kø 

med føresette som leverer, noko som kan skapa farlege situasjonar. Skulen sender fleire 

meldingar til heimane per år med oppmoding om å gå / sykle, men opplever liten respons. 

Fløgstad har hjartesone og dropsone, men fortel at det fort kan bli kø. Skulen opplever at det ikkje 

er gunstig med dropsone i rundkøyring, men at det ikkje lett å finne andre løysingar pr. i dag 

 

Oppleving av trygg skuleveg 

I spørjeundersøkinga til elevar, foreldre og tilsette, får vi desse tilbakemeldingane om : 

Elevar: Berre 4 av dei totalt 145 respondentane opplever at det i liten og svært liten grad er trygt å 

gå og sykle til skulen. Resten av elevane melder om trygg skuleveg, dei fleste i svært stor grad: 

Figur 55 Elevar om i kor stor grad dei opplever at det er trygt å sykle og gå til skulen, fordeling av svar på svaralternativa, 
totalt 145 svar 

 

Foreldre: Også foreldra melder jamt over tilbake om trygg skuleveg. Av dei 210 respondentane, 

har 80% svara i nokså stor, stor eller svært stor grad. 37 respondentar (18%) opplever ikkje 

skulevegen som trygg for barna sine: 

 

Figur 56 Foreldre om barna sin skuleveg. Tal respondentar fordelt på svaralternativa. Totalt 210 svar 

Tilsette: Også tilsette meiner i stor grad at elevane har trygg skuleveg. 39 av 42 respondentar 

svarar at det i nokså stor, stor eller svært stor grad er trygt å sykle og gå til skulen: 

 

Figur 57 Tilsette om elevane sin skuleveg. Tal respondentar fordelt på svaralternativa. Totalt 42 svar 

 Ressursutnytting og økonomi 

8.3.8.1 Netto driftsutgifter grunnskulesektoren 

Sauda kommune har netto driftsutgifter per elev på kr 152.331 i 2023. Dette er lågare enn 

kommunegruppe 3 (KG3), men noko høgare enn landet utan Oslo. Til samanlikning ligg Sauda 

kommune om lag på same utgiftsnivå som Alver kommune i Vestland fylke, ein kommune som no 

må gjere store strukturelle grep grunna høge kostnadar til skule. Alver kommune har spreidd 

busetnad og lågt gjennomsnittleg elevtal på dei 16 barneskulane, med 155 elevar. Kommunen er 

inne i store omstillingsprosessar, mellom anna på grunn av svært dyr skuledrift.  

Bjørnafjorden kommune har 14 barneskular med eit gjennomsnittleg elevtal på 163. Kommunen 

driv billig samanlikna med landet og kommunegruppa si. 

 

 

Figur 58 Netto driftsutgifter grunnskule per elev 

 

8.3.8.2 Årsverk 

Sauda kommune har skuleåret 2023-24 eit samla pedagogårsverk på 41,9 stillingar i dei tre 

barneskulane. Gjennomsnittleg pedagogårsverk i dei tre skulane er 14 stillingar. Årsverka dekker 

alle oppgåver utført av pedagogar, inkludert ordinær undervisning, spesialundervisning, 

morsmålsundervisning, kontaktlærartid, seniorressurs og andre oppgåver. I gjennomsnitt utgjer 

dette 9,5 elevar per pedagogårsverk. Gjennomsnittleg ressurs til leiing er 1,2 årsverk per skule. 

Tabellen under viser tal skulane sjølve har rapportert inn i GSI, Grunnskolens informasjonssystem: 

 

Figur 59 Årsverk barneskulane i Sauda 

Tek ein utgangspunkt i 12 norske referanseskular med same storleik som skulane i Sauda, finn ein 

at skulane i Sauda i snitt har noko lågare ressurs til leiing, men høvesvis større ressurs til 

pedagogar enn referanseskulane.  

Referanseskulane er henta ut slik: Fire skular med likt/tilnærma likt elevtal som kvar av dei tre 

Sauda-skulane, henta frå GSI. Ulike kommunestorleikar og ulik geografisk plassering i landet.  

I referanseskulane er det i snitt nærmare to årsverk færre enn ved barneskulane i Sauda. Det er 

nesten 11 elevar per pedagogårsverk i referanseskulane, mot 9,5 i Sauda-skulane. 

Kommunalsjef for oppvekst i Sauda opplyser om at ein har lagt inn vikarressurs som del av 

pedagog-ressursen i dei tre barneskulane, og at ein har lite/ingen kostnadar til vikar ut over 

grunnkostnaden. Vi har ikkje opplysningar om i kva grad referanseskulane har tilsvarande 

ordningar i høve vikarressurs. 

 

Figur 60 Årsverk referanseskular på same storleik som skulane i Sauda 

Dersom alle elevane i Sauda hadde gått på ein skule, ville ein i dag hatt om lag 400 elevar på 

skulen. Det kan då vere interessant å samanlikne med ressursbruken på norske barneskular med 

om lag 400 elevar. Utval av skular er gjort som for tabellen over. Her ser ein at gjennomsnittleg 

årsverk til pedagog er 33, mot samla årsverk i Sauda på nærare 42. Elevar per pedagog-årsverk i 

referanseskulane er i gjennomsnitt 12,3, mot 9,5 i barneskulane i Sauda. Ressursen til spesped / 

særskild norsk er høvesvis lik. 

 

Figur 61 Årsverk referanseskular med om lag 400 elevar 

Forteljingar frå intervjua understøttar noko av det biletet ein ser når ein samanliknar med 

referanseskular. Austarheim fortel i intervju at ein opplever auka press på økonomi siste åra. Dei 

ser at dei driv med 9 klasser og Risvoll med 7 klassar, men med dobbelt så mange elevar. Skulen 

toler å vere 4-5 lærarar borte utan at ein treng å sette inn vikar: Har folk nok til å kunne flytte 

ressursar. Opplever å ha ressursar på akseptabelt nivå no. Har fått kontroll på sjukefråværet. 

Risvoll fortel at dei flyttar ressursar ved dagsfråvær, og at planlagt fråvær går greitt å handtere. Ein 

fortel vidare at dei har høgare lærartettleik enn andre skular, noko som etter lærarnorm gjev ei dyr 

driftsform. Når skulen vert fådelt frå skuleåret 2024/25, så kuttar ein utgifter. 

8.3.8.3 Erfaringsinnhenting andre kommunar 

Erfaringane frå intervju med andre kommunar, viser jamt over at færre og større skular gjev betre 

ressursutnytting enn mange og små skular. Karmøy nemner konkret at ein får samla 

personalressursar og at det gjev god ressursutnytting. Lærdal fortel av med to små skular, var det 

alltid den største skulen som måtte «ta støyten i salderinga av budsjett.» Ein hadde dårleg 

økonomi, og lite handlingsrom til å pusse opp skulen. Skulen hadde stort vedlikehaldsetterslep, og 

økonomi kan ha vore det viktigaste motivet for å leggje ned skulen. Øygarden fant mykje å spare 

på bygningsdrift ved å redusere talet på skular. Pedagognorma gjer at dei ikkje hadde så mykje å 

spare på løn. I Strand gav ikkje overgangen frå to skular med deling småsteg og mellomsteg til to 

1-7 skular nokre innsparingseffektar i seg sjølv. 

8.3.8.4 Informasjonsinnhenting om ressursutnytting frå intervju og spørjeundersøking 

Norconsult har gjennom spørjeundersøkingar, intervju og dokumentanalyse innhenta informasjon 

om faktisk og opplevd ressursutnytting i skulane i Sauda. Kapasitetsutnytting av skulane er vurdert 

i kapittelet som omhandlar skildring av anlegg.  

Vidare viser vi nokre av funna frå spørjeundersøkingar og intervju med tilsette og foreldre når det 

kjem til opplevd ressursutnytting i barneskulane i Sauda: 

Spørjeundersøking tilsette ï 42 respondentar 

Tabellane under viser kor mange (tal foreldre) som har svart dei ulike alternativa (svært liten grad 

til svært stor grad, og veit ikkje). 

Økonomiske ressursar: 

Eit fleirtal av dei tilsette ved skulane meiner skulane i nokså stor eller stor grad har økonomiske 

ressursar til å drive i samsvar med lov og forskrift. Ein av tre tilsette meiner likevel at skulen har 

dette i nokså liten eller liten grad. 

 

Figur 62 Tilsette om ein har dei økonomiske ressursane som skal til for å drive i samsvar med lov og forskrift 

På dette spørsmålet ser vi høvesvis store forskjellar i kva tilsette på dei ulike skulane svarar: Over 

halvparten av respondentane ved Fløgstad meiner skulen i liten eller nokså liten grad har dei 

økonomiske ressursane som skal til for å drive i tråd med lov og forskrift. Tilsette ved Risvoll synes 

mest nøgde med dei økonomiske ressursane. 

 

Figur 63 Tilsette på dei tre skulane om økonomiske ressursar 

 

Menneskelege ressursar: 

Eit stort fleirtal av dei tilsette meiner skulane har dei menneskelege ressursane som skal til for å 

drive i samsvar med lov og forskrift: 

Figur 64 Tilsette om ein har dei menneskelege ressursane som skal til for å drive i samsvar med lov og forskrift 

 

Bygningsmessige ressursar: 

Over halvparten av respondentane meiner skulen i stor eller svært stor grad har dei 

bygningsmessige ressursane som skal til for å drive i samsvar med lov og forskrift. 10 av dei 

tilsette som svarte meiner dette i liten eller nokså liten grad. 

 

Figur 65 Tilsette om ein har dei bygningsmessige ressursane som skal til for å drive i samsvar med lov og forskrift 

 

Struktur og leiarressurs: 

Dei fleste tilsette meiner dagens struktur fremjar god utnytting av samla leiarressurs. Det er likevel 

13 av dei 42 (ca. 30%) respondentane som meiner den i nokså liten eller liten grad fremjar god 

utnytting. Fem tilsette veit ikkje / ønsker ikkje svare. 

 

Figur 66 Tilsette om dagens struktur og utnytting av leiarressurs 

Struktur og samhandling med støttetenester: 

Over halvparten av dei spurte meiner dagens struktur i svært liten, liten eller nokså liten grad 

fremjar god ressursutnytting med tanke på samhandling mellom tenestene. 

 

Figur 67 Tilsette om dagens struktur og fremjing av samhandling med støttetenestene 

Struktur tilpassa dagens og venta framtidig nedgang i elevtal: 

Eit fleirtal, om lag tre fjerdedelar av respondentane meiner dagens struktur i nokså stor, stor eller 

svært stor grad, er tilpassa noverande og venta framtidig nedgang i elevtal i kommunen.  

 

Figur 68 Tilsette om dagens struktur er tilpasse noverande og venta framtidig nedgang i elevtal 

Spørjeundersøking foreldre ï 210 respondentar 

Det er sendt ut spørjeundersøking til foreldre til alle barna ved barneskulane i Sauda. Til saman 

fekk vi inn svar frå 210 respondentar. Tabellane under viser kor mange (tal foreldre) som har svart 

dei ulike alternativa (svært liten grad til svært stor grad, og veit ikkje). 

Økonomiske ressursar 

Om lag 50% av foreldra ved barneskulane meiner skulen dei soknar til har dei økonomiske 

ressursane som skal til for å drive ein god skule, dei fleste av desse i nokså stor grad. I overkant 

av 40 prosent meiner skulen dei er tilknytta i nokså liten, liten eller svært liten grad har ein slik 

økonomi. Resterande respondentar er usikre eller ønsker ikkje svare. 

Figur 69 I kva grad foreldre meiner skulane har økonomi til å drive ein god skule 

 

Menneskelege ressursar 

Foreldre meiner skulane, i større grad enn når det gjeld økonomi, har dei menneskelege 

ressursane som skal til for å drive ein god skule. Om lag 70 % av respondentane har eit svar på 

den positive halvdelen av skalaen. Om lag 20 % av respondentane opplever dette i svært stor 

grad: 

 

Figur 70 I kva grad foreldre meiner skulane har dei menneskelege ressursane som skal til å drive ein god skule 

 

Struktur og leiing 

På spørsmål om i kva grad foreldra opplever at dagens skulestruktur fremjar god utnytting av 

samla leiarressurs i skulane, fordeler svara seg noko jamt mellom svaralternativa. 45 % av foreldra 

svarar, i ulik grad, at strukturen fremjar god utnytting av samla leiarressurs. Om lag 35 % fordeler 

seg på andre halvdelen av skalaen, og er meir skeptiske til om strukturen fremjar god utnytting av 

leiarressurs. 41 av 210, om lag 20 % av respondentane svarar veit ikkje / ønskjer ikkje å svare.  

 

Figur 71 I kva grad foreldre opplever at dagens struktur fremjar god utnytting av samla leiarressurs 

 

Struktur og samhandling med støttetenester 

På spørsmål om ein opplever at dagens struktur fremjar god ressursutnytting med tanke på 

samhandling mellom støttetenestene, svarar litt over halvparten av foreldrerespondentane positivt 

på dette. Nærare 30 % er meir negative til at strukturen fremjar god ressursutnytting på dette 

området. 

Figur 72  I kva grad foreldre opplever at dagens struktur fremjar god ressursutnytting med tanke på samhandling med 

støttetenestene 

 

Struktur tilpassa dagens og venta framtidig nedgang i elevtal 

Eit fleirtal av foreldra meiner, i varierande grad, at dagens struktur er tilpassa dagens og venta 

elevtal. Nærare 40 % meiner dette i stor eller svært stor grad. Nesten 20 % av foreldra meiner 

strukturen i liten eller svært liten grad er tilpassa dagens og venta nedgang i elevtalet. 

 

Figur 73 I kva grad foreldre meiner dagens struktur er tilpassa noverande og venta framtidig nedgang i elevtal 

 

Samanlikning mellom skular på utvalde spørsmål om struktur og ressursutnytting 

Struktur tilpassa dagens og venta framtidig nedgang i elevtal 

Tilsette: Tilsette ved Risvoll meiner i størst grad at strukturen er tilpassa, tilsette ved Fløgstad i 

minst grad. 

 

Figur 74 I kva grad tilsette meiner dagens struktur er tilpassa noverande og venta framtidig nedgang i elevtal. Fordeling 
av svar i prosent av svar frå kvar skule. 

Foreldre: Foreldre ved Risvoll meiner i størst grad at strukturen er tilpassa, foreldra ved 

Austarheim høvesvis i minst grad. Flest foreldre ved Fløgstad svarar veit ikkje / er usikre.

 

Figur 75 I kva grad foreldre meiner dagens struktur er tilpassa noverande og venta framtidig nedgang i elevtal. Fordeling 
av svar i prosent av svar frå kvar skule. 

Struktur tilpassa leiarressurs 

Tilsette: Tilsette ved Risvoll meiner i størst grad at strukturen fremjar god utnytting av samla 

leiarressurs, tilsette ved Fløgstad i minst grad. Fleire tilsette ved Austarheim er usikre / vil ikkje 

svare enn på dei andre skulane. 

 

Figur 76 I kva grad tilsette meiner dagens struktur fremjar god utnytting av samla leiarressurs - dei ulike skulane. 
Fordeling av svar i prosent av svar frå kvar skule. 

Foreldre ved Risvoll meiner i størst grad at strukturen fremjar god utnytting av samla leiarressurs, 

foreldre ved Austarheim i minst grad. 

Figur 77 I kva grad foreldre meiner dagens struktur fremjar god utnytting av samla leiarressurs - dei ulike skulane. 
Fordeling av svar i prosent av svar frå kvar skule. 

Struktur som fremjar samhandling med støttetenester  

Tilsette: Tilsette ved Risvoll meiner i størst grad at strukturen fremjar god ressursutnytting med 

tanke på samhandling med støttetenestene, tilsette ved Austarheim i minst grad. 

 

Figur 78 I kva grad tilsette frå dei ulike skulane opplever at dagens skulestruktur fremjar god ressursutnytting med tanke 
på samhandling med støttetenestene. Fordeling av svar i prosent av svar frå kvar skule. 

 

Foreldre: Foreldre ved Risvoll meiner i størst grad at strukturen fremjar god ressursutnytting med 

tanke på samhandling med støttetenestene, tilsette ved Austarheim i minst grad. 

Figur 79 I kva grad foreldre ved dei ulike skulane opplever at dagens skulestruktur fremjar god ressursutnytting med 

tanke på samhandling med støttetenestene. Fordeling av svar i prosent av svar frå kvar skule. 

 

8.4 Prosesskvalitet 

Prosesskvaliteten er knytt til kvaliteten på dei indre aktivitetane på skulen; praksis og samhandling. 

I dette kapittelet set vi lys på profesjonsfellesskapet, og evna skulane har til å drive 

kvalitetsutvikling, tilpassa opplæring, inkludering, tidleg innsats og praktisk og variert undervisning. 

Vi set også lys på korleis ein opplever å få til tverrfagleg samhandling innafor oppvekstsektoren. 

 Tverrfagleg samhandling 

I møte med dei tverrfaglege støttetenestene i Sauda, vert dette utfordringsbiletet teikna: 

¶ Kommunen har ei lang historie som industrisamfunn, med godt etablert rusoppfølging. 

¶ Det er ei endring i oppgåvene til tenestene, i tråd med nasjonale trendar, med meir fokus 

på barnefamiliar enn ungdommar. 

¶ Det er ein del arbeid knytt til høgt konfliktnivå i familiar, rus og psykiatri 

¶ Skulefråvær er aukande på ungdomsskulen, på grunn av fleire faktorar, som generell 

samfunnsutvikling og digitalisering. 

¶ I barnehagen er utfordringar knytt til språkutvikling ei aukande utfordring, med fleire som 

strevar med språket og mange saker på logoped. 

¶ Fleire flyktningar er ikkje integrerte og kjenner seg aleine i skulemiljøet, og det manglar 

systematikk i å hjelpe dei inn i eit miljø. 

¶ Samfunnet kan vere litt lukka, litt lite inviterande. Det er også i Sauda ei utvikling mot eit 

meir individuelt samfunn. Framleis med noko dugnadsånd, men i større grad knytt til eiga 

interesse: Meir fokus på «meg og mitt barn», og lite fokus på «oss». 

¶ Fritidstilbodet er godt for nokre, men manglar variasjon og mangfald i aktivitetar. 

¶ Det kan vere krevjande å vere annleis i eit så lite miljø 

¶ Det er eit skilje mellom grupper i ungdomsmiljøet. Kan skulen i større grad forvente og 

hjelpe ungdom til å delta?  Dei eldste ungdomane manglar treffpunkt 

¶ Når saker fyrst kjem til lavterskel, har dei ofte utvikla seg lenge, og er gjerne alvorlege 

¶ Det er lite private bekymringsmeldingar, og særleg lite frå 0-6 år, og mange saker går 

gjennom fleire ledd før dei når barnevernet. 

Når støttetenestene vert utfordra på å skildre dei gode sidene ved samfunnet og oppvekstmiljøet, 

legg dei vekt på: 

¶ Ungdomar som kjenner kvarandre på tvers av skulane 

¶ Ungdomar som seier dei har eit godt nærmiljø 

¶ Kort avstand mellom tenestene 

¶ God kompetanse i tenestene 

Tverrfagleg samhandling gjennom BTI 

Mykje av den tverrfaglege samhandlinga i Sauda kommune er rigga kring satsinga på 

samarbeidsmodellen BTI (Betre Tverrfagleg Innsats). BTI er ein samarbeidsmodell for tidleg 

intervensjon og tverrfagleg samarbeid. Modellen skal bidra til at barn, unge og deira familiar får 

nødvendig hjelp så tidleg som mogleg. Modellen passar for tenester som møter barn, unge og 

føresette der det er knytt undring eller bekymring. Viktige prinsipp i modellen er tidleg innsats, 

samordna tenester og medverknad frå brukarane. I Sauda involverer samarbeidet desse 

tenestene: Barnehage, skule, helsestasjon, skulehelsetenesta, barnevern, familievernkontor, 

krisesenter, PPT, fysioterapi og ergoterapi og barne- og familieteamet. 

BTI består av 

¶ Samhandlingsmodell på fire nivå 

¶ Handlingsrettleiar 

¶ Verktøy 

¶ Stafetthaldar og stafettlogg 

¶ Tilsette sin kompetanse 

BTI har eit handlingsforløp i fire nivå: 

 

Figur 80 Ulike nivå i BTI-modellen for Sauda 

Satsinga i Sauda var rigga med prosjektorganisering frå starten i 2017, og er no over i 

driftsorganisering. Det er ei koordineringsgruppe og ei styringsgruppe som held i dette arbeidet. 

Sauda kommune forklarer BTI-veilederen slik: 

¶ BTI-veilederen er den gjeldende og forpliktende rutine for både tidlig og tverrfaglig innsats 
for ansatte i Sauda kommune. 

¶ BTI-veilederen bygger på en felles verdiplakat for alle ansatte som jobber for barn og unge i 
Sauda kommune. 

¶ BTI-veilederen er ingen instrumentell modell der kan forvente å jobbe i en rett linje fra nivå 
0 til nivå 3. Det vil være glidende overgangen mellom nivåene, og i praksis vil en gå litt frem 
og tilbake mellom nivåene. 

¶ BTI-veilederen er bygget opp som en samskapingsmodell. Det vil ikke være «noen andre» 
som verken overtar utfordringene, eller løser de på vegne av andre. 

I BTI-rettleiaren for Sauda, finn ein mellom anna skildring av analyseverktøyet Pedagogisk analyse 

(Nivå 0), rutine for samhandling mellom barnehage / skule og PPT (Nivå 1), mal for BTI-møte (Nivå 

2) og vidare arbeid, oppfølging og koordinering (Nivå 3). I modellen, og i intervju med 

støttetenestene, kjem det fram at modellen stadig er i utvikling, og at mellom anna Nivå 3 enno 

ikkje er ferdigutvikla. 

Administrativ skuleeigar meiner ein har fått til mykje gjennom samarbeidsmodellen. Men det krevst 

mykje for å lukkast, og å få det over frå prosjektorganisering til drift og kontinuerleg forbetring. 

I intervju med støttetenestene kjem det fram at dei gjennom BTI og nye reformer er meir fokuserte 

på og motiverte til å få til eit betre samarbeid.  

¶ 4 gonger i året er det BTI-møte i kvar eining, her kan ein drøfte enkeltsaker.  

¶ 3 gonger i året er det AU- møter: Eit bredt samansett utval av tenester som møter barn og 

familiar. Dette er ein arena å bli betre kjent gjennom presentasjonar av tenestene og å vere 

ein arena for å kaste inn små og store ballar, t.d. for å hente inn ressursar og avklare 

rutinar. Målet er å ta ned forslag og plassere ansvar. Eit resultat av dette er at det er satt i 

gang eit gratis aktivitetstilbod i feriar, som dei yngste ungdommane er leiarar for.  

Tenestene uttrykker at føresetnadane for å lukkast med samhandling er høveleg gode. «BTI er 

skjelettet vårt, men vi har likevel ein lang veg å gå for å ta dette i bruk, holde trykket oppe og bygge 

kultur». Dei melder t.d. om at dei ikkje har teke i bruk strukturen i stor nok grad, og jobbar vidare 

med spørsmål t.d. knytt til kva som skal skje mellom høgterskel og lågterskel tilbod, korleis ein tek 

avgjersler om struktur osv. 

Når det handlar om støttetenestene si oppleving av skule, synes tilbakemeldinga å vere at andre 

fagressursar får komme / kjem litt seint inn i biletet i mange saker, at skulane ikkje «slepper til 

andre faggrupper». Ein idé som kom opp i AU, er at heile teamet kanskje bør presentere seg betre 

i skulane. Barnevernet kan t.d. oppfattast som ei skummel teneste og får mange anonyme 

førespurnader.  

Støttetenestene fortel at ein har eit overordna system for samarbeidet, men at ein framleis ikkje er 

godt nok koordinert og systematisert. Ein manglar noko på samkøyring og oversikt. 

Støttetenestene erkjenner også at einingane ikkje har nok kunnskap om kva laget samla og kvar 

for seg kan tilby, og fortel at det hovudsakleg berre er leiinga ved skulane som deltek i AU og BTI-

møte. Dei etterlyser betre kommunikasjon nedover i organisasjonen. 

PPT og skule 

PPT er organisert som ei interkommunal teneste; Indre Ryfylke PPT, med Suldal som 

vertskommune. Tenesta har samla 6,5 årsverk, dei fleste med relevant mastergrad. 

PPT-tilsette er, i tråd med nasjonale føringar, meir ute i tenestene: «Ingen er inne på kontoret 

lenger.» Kvar tilsett har ansvar for ca. fire einingar, men dei deler likevel på arbeidsoppgåver. PPT 

meiner sjølv dei har kome svært langt samanlikna med andre PP-tenester, og at dei jobbar i tråd 

med mandatet dei har. Dei opplever å kjenne skulane og barnehagane godt.  

PPT fortel at dei jobbar mykje på systemnivå med einingane, også i høve dei som ikkje har vedtak, 

og med tilsette som ønskjer å jobbe sjølv på nivå 0 og bruke sin eigen kompetanse. PPT erfarer 

likevel at mange skular «gløymer» at dei sjølv sit med eit kompetent profesjonsfellesskap. PPT er 

oppteken av at skulane og barnehagane sjølve må «finne ut av det almennpedagogiske», men dei 

håpar på sikt å kunne rettleie også meir generelt i profesjonsfellesskapet.  

Per i dag er det for enkelt å berre ta tak i PPT-ressursen i gangen og jobbe adhoc ute i skulane. 

Det er framleis ein tendens til å tru at PPT kan kome inn og "fikse" barnet, men PPT skal jobbe 

systemisk. Det er behov for betre kommunikasjon rundt dette, og det er nok ulike forventningar 

mellom PPT og einingane til kva PPT skal gjere. 

Skulehelsetenesta 

Skulehelsetenesta er ei forlenging av det førebyggjande og helsefremjande arbeidet på 

helsestasjonen. Skulehelsetenesta og helsestasjon for ungdom formidlar kontakt med 

helsestasjonslege eller tilvising til andre instansar når det er naudsynt. 

På heimesida til Sauda kommune vert tilbodet skildra slik: 

Det blir gjeve tilbod om: 

¶ Helseopplysning, undervisning, rådgiving og rettleiing - både individuelt og i gruppe 

¶ Vaksinering 

¶ Samarbeid med foreldre, skulen og andre aktuelle instansar 

¶ Miljøretta tiltak - med fokus på elevane sitt arbeidsmiljø 

¶ Helseundersøkingar 

¶ Tverrfagleg samarbeid, individuell plan og ansvarsgruppe 

Det er vidare skildra program for helsearbeidet på dei ulike klassetrinna. 

Skulehelsetenesta fortel i fokusgruppeintervjuet at ein ynskjer å vere tett på, og ser det som 

nødvendig med fleire perspektiv i møte med born og elevar. Det er stort behov for tverrfagleg 

arbeid om komplekse problemstillingar.  

Tilgjengelegheita til helsesjukepleiaren varierer ute på skulane, og ein ser skilnad i korleis 

skulehelsetenesta vert nytta. Det synes å vere ein kulturell skilnad i korleis helsetenesta vert 

opplevd, og i kva grad skulehelsetenesta kjenner seg inkludert og nytta på skulane. Nokre skular 

er svært inkluderande, samarbeidet fungerer og ein er ein del av skulen, medan det på andre 

skular «må bankast på døra». 

Nokre av elevråda har meldt tilbake om opplevinga av skulehelsetilbodet: 

¶ Austarheim: Burde vore her fleire dagar i veka. Fleire ser ikkje helsesjukepleiar, men veit 

dei kan ha samtalar med ho. Ønskjer at helsesjukepleiar er innom klassane og snakkar 

med dei. 

¶ Risvoll: Me har fått ny nå, den gamle har slutta. Veit ikkje heilt. Er på skulen kvar tysdag 

eller torsdag. Har ikkje trengt å få hjelp av ho så veit ikkje. 

 

 

Skulane 

På spørsmål om i kva grad tilsette ved barneskulane meiner dei kommunale støttetenestene bidrar 

i felles utviklingsarbeid og kompetanseutvikling på skulen, svarar eit stort fleirtal i nokså liten, liten 

eller svært liten grad: Om lag 70 % av respondentane svarar eitt av desse alternativa. Diagrammet 

under viser svarfordelinga tilsette. Her ser vi mellom anna at 6 av dei tilsette svarar i svært liten 

grad på spørsmålet:  

Figur 81 I kva grad tilsette meiner støttetenestene bidrar i felles utviklingsarbeid og kompetanseheving 

 

Tilsette ved Austarheim og Fløgstad opplever i mindre grad at støttetenestene bidrar i felles 

utviklingsarbeid og kompetanseutvikling, enn det tilsette ved Risvoll melder tilbake om: 

 

Figur 82 I kva grad tilsette meiner støttetenestene bidrar i felles utviklingsarbeid og kompetanseheving - fordeling skular 

 

20%

47%

7%

20%

7%

23%

38%

8%
15% 15% 14%

21%

36%

7% 7%
14%

0%
10%
20%
30%
40%
50%
60%
70%
80%
90%

100%

I liten
grad

I nokså
liten
grad

I stor
grad

I svært
liten
grad

I svært
stor
grad

I liten
grad

I nokså
liten
grad

I nokså
stor
grad

I stor
grad

I svært
liten
grad

I liten
grad

I nokså
liten
grad

I nokså
stor
grad

I stor
grad

I svært
liten
grad

Veit
ikkje /
ønsker
ikkje å
svare

Austarheim skule Fløgstad skule Risvoll skule

24. I kva grad meiner du dei kommunale støttetenestene (helse, PPT, BVT) bidrar i 
felles utviklingsarbeid og kompetanseutvikling på skulen?



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 237 av 512 

Dette underbyggjer tilbakemeldingane frå støttetenestene om at det er eit potensiale for betre 

samhandling. 

I intervju med tilsette og leiing ved skulane, vert dette ytterlegare stadfesta: 

Risvoll:  

¶ Skulen har tett dialog med PPT-kontakt, og dette fungerer ofte godt. Det er lett å få kontakt, 

og kontakten følgjer opp. Men samstundes opplever skulen at PPT slit med ressursar: 

«Skulle vore her ein dag i veka, men får det ikkje til å gå opp.»  

¶ Skal ha besøk av helsesjukepleiar ein dag i veka, men har over lang tid ikkje vore på 

skulen 

Fløgstad: 

¶ Opplever det vanskelig å få oppfølging med PPT. «Dei har det travelt, lang kø. Tungrodd. 

Lang ventetid.» Ville foretrukke å ha ein person på skulen. «Mange ansatte føler at PPT er 

hinder: Tar tid, men fører ikkje til noko».   

¶ Pedagogisk rapport skal inn før 1. mars, men kan være vi glemmer fristen. Blir fort Ad. Hoc. 

Mye skjema.  

¶ PPT skal vere på skulen 1 dag per veke. Vore mykje vekke, men er her meir nå.  

¶ «Tunggrodd. Vi trenger noen som hjelpe oss med å gjøre det beste for elevene. Får ikkje 

lov å melde opp utan at du har prøvd ut ulike tiltak.»  

 

Austarheim: 

¶ Tidlegare har PPT vore mykje fråverande. Skal no vere ein dag i veka, og har fått oversikt 

over når. No er det inne vikar. 

 

IKT-system og samarbeid 

Sauda inngår i eit interkommunalt samarbeid om IKT-tenester og -løysingar. Alt som har med 

hardware og software skal koordinerast interkommunalt. Sauda har digitaliseringsutviklar i 60% 

stilling, som inngår i dette samarbeidet. Tenesta er i utgangspunktet «off-site» på skulane, men 

reiser rundt på bygga når ein skal gjere oppdateringar på kvar skule. «Det ville vore enklare 

dersom ein hadde færre bygg», kjem det fram i intervju med IKT- og driftstenesta. Tidlegare hadde 

ein IKT-ansvarlege «on-site» på skulane. No skjer også mykje av oppdateringar og støtte digitalt. 

Brukarar skal melde inn feil via «Help-desk». 

Digitaliseringsutviklar ser på seg sjølv som «den vesle brannveggen» for IKT-tenestene. 

Digitaliseringsutviklar fartar mykje mellom skulane, og meiner han ville hatt ein enklare jobb med 

færre skular.  

Kommunalsjef opplyser om at ein frå hausten endrar organisering på bakgrunn av tilbakemeldingar 

og evaluering. Ein vil då ha ein felles overordna digitaliseringsutviklar for oppvekst i 60 %, og ein 

IKT-ressurslærar på kvar skule, tilsvarande slik det var før. Totalt vert dette ei styrking av satsinga 

på IKT, der kompetanseheving og KI blir sentrale tema for digitaliseringsutviklar. 

I Sauda har ein satsa på IPad til elevar og IPad-Pro til lærarane. Dette er ei svært kostbar løysing 

(nesten 20.000 per IPad-Pro, utan ekstra skjerm (som lærarane burde hatt)). Andre løysingar, t.d. 

ChromeBook er svært mykje billigare, og vert mykje nytta i skule-Noreg. Dette er likevel avgjersler 

der ein lyt vekte funksjonalitet, kvalitet og pris, og sjå det i lys av pedagogikk og det breie 

bærekraftperspektivet. 

Framover ser IKT-drift det som naudsynt å få ut fiber til alle skulane. Dette krev mellom anna 

trekking av leidningar, som ikkje er enkelt på gamle bygg, men mogeleg å få til. Det er dårleg 

mobildekning på einskilde bygg, men dette kan også vere krevjande på nye bygg, i følgje IKT-drift. 

Kommunen står også framfor integrering og bruk av AI, t.d. bruk av dette på ungdomsskulen. Dette 

vil krevje ressursar for å få til. 

 

Til refleksjon og vidare utvikling: 

¶ Det synes å vere potensiale for å utvikle samarbeidet mellom skule og støttetenester endå 

betre. Korleis kan ein i større grad fremje samarbeid og avklare gjensidige forventingar til 

kvarandre? 

¶ Det ein forsøker å bygge på systemnivå, synes i stor grad å vere avhengig av at ein lukkast 

og har kontinuitet på personnivå. Korleis kjem ein seg klar dette paradokset? 

¶ På spørsmål om dagens struktur fremjar god ressursutnytting med tanke på samhandling 

med støttetenestene, svarar fleire foreldre, men særleg tilsette, at den i mindre grad fremjar  

dette. Kva struktur vil i størst grad fremje godt samarbeid? 

 Tidleg innsats 

Tidleg innsats betyr eit godt pedagogisk tilbod frå tidleg småbarnsalder, at barnehagar og skular 

arbeider for å førebygge utfordringar, og at tiltak vert sett i verk straks når utfordringar vert avdekte. 

Tiltak kan vere å tilretteleggje innanfor det ordinære tilbodet og/eller ved å setje i verk særskilde 

tiltak (Meld. St. 6 (2019ï2020) - regjeringen.no). Ut frå dette kan tidleg innsats mellom anna handle 

om tilpassing av nivå og mengde, intensive kurs, «raske reaksjonar» med utprøving av tiltak og 

spesialpedagogisk hjelp på skulen. Men det kan også handle om tverretatleg hjelp frå «laget rundt 

eleven», frå skulehelsetenesta, PPT, barne- og familieteam eller barnevern.  

Støttetenester om tidleg innsats 

For støttetenestene er førebyggande arbeid med barn og familiar sentralt. Støttetenestene fortel i 

fokusgruppeintervju at dei vil tidleg inn og ha oversikt over risikofaktorar. Dei trur ikkje at tenestene 

der ute er så bevisste om ulike risikofaktorar. Det går ofte lang tid før hjelpetenester vert kopla på, 

og «så må alle skunde seg å bidra når problem oppstår». «Kven sine ungar er det eigentleg? Er 

det kjent kva tidleg innsats betyr for dei ulike alderstrinna?» Vi tolkar det som ei oppleving av for 

liten grad av samskaping mellom skule/barnehage og støttetenestene, og eit ønske om eit 

samarbeid som likeverdige partar. No kan støttetenestene ha ei kjensle av at dei «får vere med» 

på skulane sine premissar. 

Når hjelpetenesta slit, er det lett å forstå at foreldre og barn slit òg, vert det peika på. «Korleis kan 

vi bli gode i lag for dei som treng ei teneste? Kan vi rigge det slik at vi er førebudde når problem 

oppstår?»  

 

Tilsette i skulane om tidleg innsats 

På spørjeundersøkinga til dei tilsette, meiner eit stort fleirtal, 40 av dei 42 respondentane, at dei 

tilsette har felles forståing av, og god kvalitet i arbeidet med tidleg innsats. Berre to tilsette svarar «i 

nokså liten grad» på dette spørsmålet: 

https://www.regjeringen.no/no/dokumenter/meld.-st.-6-20192020/id2677025/?ch=1#:~:text=Tidlig%20innsats%20betyr%20et%20godt,%C3%A5%20sette%20inn%20s%C3%A6rskilte%20tiltak.

Figur 83 Tilsette om i kva grad dei vurderer at tilsette har felles forståing og god kvalitet i arbeidet med tidleg innsats 

 

Dette er noko i kontrast til delar av informasjonen som kjem i fokusgruppeintervju med skulane. I 

intervju med skulane kjem det t.d. tilbakemeldingar på at tilsette kan oppleve det krevjande å 

komme i tidleg og effektiv dialog med PPT, jamfør kapittelet om tverrfagleg innsats, at det har vore 

lite kontinuitet i samhandlinga med PPT og skulehelsetenesta, at prosessen kan vere til hinder for 

rask og effektiv hjelp. Skulane kan oppleve at ikkje alle støttetenestene forstår og kjenner til 

oppdraget skulane har, og lovkrava dei jobbar under.  

Det vert meldt om lite kompetanse innan spesialpedagogikk på skulane. Ein skule melder om at 

«det er mykje som ligg i veggane her, som ikkje er satt i system.» På spørsmål om dei veit korleis 

dei skal gå fram dersom ein treng ekstern hjelp, er forståinga at ein skal gå via rektor. Den same 

skulen (Austarheim) fortel at oppfølging t.d. av resultat kan bli litt tilfeldig, at det er litt opp til den 

enkelte lærar korleis hen følger opp.  

Ein skule opplever at  kjennskap og praktisering av den spesialpedagogiske handlingskjeden er 

noko tilfeldig: «Blir fort Ad Hoc og mykje skjema». Eksempelvis nemnast at det tek lang tid å greie 

ut om elevar har dysleksi. Ein har lærarar som er LOGOS-sertifiserte, men dei har ikkje avsett tid til 

gjennomføring. 

Samarbeidet med skulehelsetenesta eller andre støttetenester vert i liten grad tematisert i 

intervjua. 

Til refleksjon og vidare utvikling: 

¶ Det synes å teikne seg eit bilete av at støttetenestene meiner at hjelpeapparatet i nokre 

tilfelle vert kopla for seint på når barn og familiar har utfordringar. Tilbakemeldingar i 

intervju kan delvis forklare det med manglande kompetanse, delvis med manglande 

forventningsavklaringar eller kjennskap til kvarandre sine ressursar i tenestene. BTI-

modellen gjev eit rammeverk, men hjelpa synes likevel noko tilfeldig og fragmentert. Korleis 

kan ein sikre tidlegare og rett hjelp til dei barna og familiane som treng det? Har tilsette nok 

kjennskap til risikofaktorar? Veit ein kvar ein skal gå for å søke hjelp og melde bekymring? 

Har organisasjonen som heilskap nok innsikt i BTI-modellen, eller er det for lite kjennskap 

og eigarskap på «golvet»? Er det god nok overføring frå leiarnivå til tilsette? Det synes som 

at BTI-modellen vert på eit for overordna nivå, at det ikkje er eigarskap mellom tilsette i 

skule. Skulane har t.d. få tilsette med spesialpedagogisk kompetanse, ingen eigne 

spespedkoordinatorar og det er ikkje eigne ressursteam på skulane, med særskilt fokus på 

tidleg innsats, tilpassa opplæring og spesialundervisning. 

¶ Tilbakemeldinga frå skule og støttetenester sprikar ein del. Kva kan vere årsaka til dette? 

Kan ei årsak vere ulik forståing av og tilnærming til kva tidleg innsats er? 

 

 Utvikling i profesjonsfellesskapet 

Overordna del av læreplanverket seier at «skolen skal være et profesjonsfaglig fellesskap der 

lærere, ledere og andre ansatte reflekterer over felles verdier, og vurderer og videreutvikler sin 

praksis.» 

Profesjonsfellesskapet er motoren for samhandling om kvalitetsutvikling i skulen. Vi vil i dette 

kapittelet synleggjere informasjon som er komen fram i intervju og spørjeundersøkingar, samt sjå 

dette i lys av ekstern skulevurdering og tilsyn gjennomført ved dei tre barneskulane. 

8.4.3.1 Ekstern skulevurdering og tilsyn 

Sauda har, saman med nabokommunane, utvikla system for ekstern skulevurdering. Austarheim 

hadde ekstern vurdering i 2022, Risvoll i 2023. Fløgstad har ikkje gjennomført ekstern 

skulevurdering enno, men hadde skulebasert vurdering i regi av Fylkesmannen i Rogaland i 2021. 

Austarheim skule hadde ekstern skulevurdering 

i 2022, med fokus på utviklingsområdet «Eit 

inkluderande læringsmiljø og elevmedverknad». 

I rapporten kjem det fram at:  

¶ personalet deler med kvarandre og nyttar 

kvarandre sin kompetanse 

¶ skulen har eit fungerande system for 

informasjons- og utviklingsmøter 

¶ skulen har utarbeidd ein utviklingsplan og eit framtidsbilde for kollektivt, pedagogisk 

utviklingsarbeid 

Skulen får mellom anna råd om:  

¶ å sjå arbeidet med trygt og godt skulemiljø meir i samanheng med arbeid med fag. 

¶ å involvere elevane og dei føresette som ressursar i arbeidet med læring og utvikling 

¶ styrke den kollektive forståinga for LK20 som lovpålagt føresegn og grunnlag for opplæringa og 

dei pedagogiske og didaktiske vala ein til ei kvar tid tar 

¶ å arbeide målretta for ei omforeint forståing av sentrale omgrep i læreplanverket, t.d. 

djupnelæring 

¶ å bruke profesjonsfellesskapet aktivt for å møte dei råda vurderingsteamet har gitt, og forsterke 

ein kultur for kollektiv læring og utvikling i personalet 

¶ saman jobbe fram ei tydeleg pedagogisk retning, med leiinga som kaptein på skuta 

Risvoll skule hadde ekstern skulevurdering hausten 2023, med fokus på utviklingsområdet 

«Kunnskap gir trivsel». 

I rapporten kjem det mellom anna fram at: 

¶ tilsette gjev elevane trua på seg sjølv 

¶ lærarar gjev læringsstøtte til elevar som treng det og skiftar aktivitet i løpet av ei læringsøkt 

¶ tilsette i nokon grad jobbar med sosial og fagleg læring parallelt 

¶ leiinga viser retning når det gjeld pedagogiske prioriteringar 

¶ leiinga legg til rette for utvikling av felles pedagogisk praksis gjennom erfaringsutveksling, 

samarbeid og utviklingsmøte 

Figur 84 Framside rapport Ekstern skulevurdering 

Skulen får mellom anna råd om: 

¶ å byggje vidare på det gode arbeidet med relasjonar og at «alle elevane er våre» 

¶ å leggje meir til rette for arbeidsmåtar som er i tråd med prinsipp for læring, danning og praksis 

i LK 20 (t.d. utforsking og djupnelære) 

¶ å sjå korleis ein kan involvere dei føresette som ressurs i læringsarbeidet 

¶ å styrke det profesjonelle læringsfellesskapet for å spele kvarandre gode 

Fløgstad skule hadde tilsyn i regi av fylkesmannen i 2021 med fokus på skulebasert vurdering. 

Skulebasert vurdering er skulen si jamlege vurdering av i kva grad eiga verksemd medverkar til å 

nå måla i læreplanverket. Det overordna formålet med tilsynet er at skulebasert vurdering på 

denne måten medverkar til at elevane får eit best mogleg utbytte av opplæringa. Fylkesmannen 

fant at Fløgstad skule gjennomfører aktivitetar som regelverket i § 2-1 i forskrift til opplæringslova 

krev. Samla funn viser likevel at den skulebaserte vurderinga er fragmentert og ikkje systematisk 

nok. Konsekvensen av dette var at skulen ikkje oppfyller lovkrava. 

I rapporten kjem det mellom anna fram at: 

¶ skulen bruker kunnskap for å vurdere om elevane når måla i læreplanverket, men at ein ikkje 

har samla kjeldene og sett dei i samanheng. Skulen har heller ingen systematisk vurdering av 

skulen sitt bidrag til elevane sin måloppnåing. 

¶ Skulen hadde valt satsingsområde (i-Pad), men på eit noko smalt kunnskapsgrunnlag, og ikkje 

i stor grad knytt opp til elevane si måloppnåing. 

¶ Skulen evaluerer tiltak for einskildelevar, men at det ikkje i stor nok grad er sett i system. 

Skulen kan i større grad evaluere iverksette endringar og gjere nødvendige tilpassingar.  

¶ Skulen i noko grad involverer føresette og elevar i skulebasert vurdering, men ikkje i 

tilstrekkeleg grad 

Som oppfølging av tilsynet må kommunen sørge for at skulen 

¶ bruker eit breitt kunnskapsgrunnlag for å vurdere om elevane når måla i læreplanverket 

¶ vurderer om endringar i organiseringa, tilrettelegginga og gjennomføringa av opplæringa  

¶ kan bidra til auka måloppnåinga hos elevane 

¶ evaluerer dei iverksette endringane og gjer nødvendige tilpassingar 

¶ har brei og representativ medverknad i arbeidet med skulebasert vurdering 

¶ involverer elevane i den skulebaserte vurderinga 

¶ gjennomfører skulebasert vurdering jamleg 

(Tilsynsrapport 03.02.2021, s 13) 

Sjølv om det var Fløgstad skule som fekk tilsyn på området, er det administrativ skuleeigar si 

vurdering at dei avdekka manglane ville vore tilsvarande også for dei andre skulane. Desse avvika 

var bakgrunnen for å byggje opp system for kvalitetsutvikling 

8.4.3.2 Tilsette om praksis, utvikling og samarbeid i profesjonsfellesskapet 

I intervju med skulane er arbeid og utvikling i profesjonsfellesskapet tema.  

Austarheim: Tilsette ved Austarheim skildrar seg sjølv som fleksible og omstillingsdyktige. Dei 

meiner dei ser heilskapen og at dei jobbar mot same mål. Det er likevel ein del prosedyrar og 

standardar som ikkje er nedfelt skriftleg, og dette kan t.d. vere vanskeleg for nytilsette. Når det 

gjeld utviklingsarbeid, så har ein trinnmøte med fagarbeidarar annakvar veke, og team-møte 

annakvar veke. Ein deler gode tips og har elles eit årshjul ein prøver å følgje. Tek utgangspunkt i 

teori, t.d. om elevmedverknad og pedagogisk analyse. Opplever ikkje at det vert tid nok til å gå i 

djupna; kan komme litt for mange «drypp», tema frå ulike nivå i organisasjonen. 

Fløgstad: Tilsette ved Fløgstad opplever sjølv at dei har felles forståing av korleis ein driv og leiar 

ein klasse. Aktive, motiverte og medverkande elevar er mantraet for alle. Dei set pris på å vere to 

lærarar inne i klassane; det skapar gode vilkår for diskusjon og læring. Ein tilsett saknar likevel det 

å ha faglege diskusjonar i større grad: «Eg er åleine om matte i klassen. Har ingen å diskutere 

med.» Dei tilsette fortel at dei er flinke til å jobbe mot felles mål: Flinke til å samarbeide, også med 

leiinga.  

Risvoll: Tilsette ved Risvoll fortel at dei er ganske samkøyrde på mange område. Skulen har fast 

utviklingstid kvar måndag. Dei får til å skilje mellom tid til utvikling og tid til drift. Rektorbytte gjer at 

plan for utviklingstid ikkje har vore heilt klar. Rektor ønskjer meir erfaringsdeling mellom klassane, 

og ein ser at ein «må jobbe smart så ein ikkje jobbar seg i hel.» 

I lys av rapport frå ekstern vurdering og tilsynsrapporten frå fylkesmannen, kan ein seie at fokuset 

på, og krava til, kollektiv læring og systematisk skulebasert vurdering er svært høge. Intervjua med 

ressursteama og tilbakemeldingane i dei eksterne vurderingane kan tyde på at skulane er på veg. 

Vi opplever likevel at skulane delvis strevar med kapasitet i høve alle krava og forventningane. Det 

kan vere krevjande å sikre god nok systematikk og fokus over tid. 

Dette samsvarar delvis med tilsendte dokument frå skulane. Både Fløgstad og Risvoll har eigne 

dokument som delvis legg føringar for felles praksis. Dokumenta «Dette er Fløgstad skule» og 

«Sånn gjer vi det på Risvoll», fortel t.d. om standardar for klasseleiing, forventningar i høve trygt og 

godt skulemiljø og felles fokusområde i personalet. Risvoll sitt dokument viser årlege 

revisjonsdatoar. Fløgstad reviderer årleg på planleggingsdagar før skulestart i August. Austarheim 

har ikkje eit slikt samla dokument. Skulen er klar over dette, og seier at «her er det mykje som sit i 

veggane.» 

Fløgstad sitt dokument byrjar med å definere felles verdiar: Læringsopplevingar som gir meistring 

og meining. Desse vert vidare konkretiserte og grunngjevne. Vidare fortel dokumentet om praktisk 

organisering av dagen og ulike rutinar med forventningar til tilsette og elevar, mellom anna i høve 

klasseleiing, trygt og godt skulemiljø og utviklingsområde. Dokumentet har vore gradvis utvikla 

gjennom år, og ein melder i intervju med ressursteam at ein opplever at tilsette kjenner eigarskap 

til dokumentet. Dokumentet har i noko større grad fokus på rutinar og trygt og godt miljø, enn på 

metode og felles standardar for undervisningspraksis. Ein kan likevel lese om forventningar knytt til 

tverrfagleg arbeid, medverknad, praktiske tilnærmingsmåtar og lesestrategiar. 

Risvoll sitt dokument handlar primært om forventningar til fordeling av arbeidsoppgåver, om 

klasseleiing og om arbeid knytt til trygt og godt klassemiljø, toleransevinduet og aktivitetsplikten i 

høve mobbesaker etter kapittel 9a i opplæringslova. Dokumentet har med viktige forventningar, 

men framstår likevel som noko uferdig. Det manglar t.d. fokus på standardar som omhandlar 

læringsstrategiar, metode og den gode undervisningsøkta. 

Ser vi til skulane sine kompetanseutviklingsplanar for 2023-24 (Risvoll: plan for utviklingstid) finn vi 

att mønsteret om stort fokus på trivsel, og i noko mindre grad på læring. Det er grunnlag for å 

koordinere begge desse dokumenta på skulane. Spor av lærings- og metodefokus i 

kompetanseutviklingsplanane / plan utviklingstid ser vi slik: 

Fløgstad:  

¶ Klar for læring: Pedagogisk analyse, tidleg og intensiv innsats 

¶ Skulebasert kompetanseutvikling: Tverrfaglege tema, rutinar for foreldremøte, elev- og 

utviklingssamtalar, kartlegging eigen praksis, teaching through interaction 

¶ Følgje opp resultat nasjonale prøvar: Kommunal rutine, fire spørsmål 

¶ IKT i skulen: BeeBot, Mine Craft. Digitaliseringsutviklar med plan for opplæring 

¶ Risikovurdere om skulen greier å gje elevane fagleg hjelp og støtte: Oppfølging tilpassing, 

organisering og gjennomføring av opplæringstilbodet neste skuleår 

Risvoll: 

¶ Shier-modell for elevmedverknad 

¶ Utviklingssamtalar 

¶ Klasseledelse: Den gode timen 

¶ Klasseledelse eventuelt Nasjonale prøvar 

¶ Frampeik haust 24: Den gode timen. Analyse gode resultat rekning. Heve resultat lesing. 

Kollegarettleiing. Pedagogisk analyse 

Austarheim: 

¶ Klar for læring: Tidleg og intensiv innsats 1-4 

¶ Skulebasert kompetanseutvikling: Førebuing Nasjonale prøvar, elevmedverknad, 

pedagogisk analyse 

¶ Følgje opp Nasjonale prøver: kommunal rutine med fire spørsmål 

¶ Pedagogisk diskusjonsøkt: Lekser 

¶ Risikovurdere om skulen greier å gje elevane fagleg hjelp og støtte: Oppfølging tilpassing, 

organisering og gjennomføring av opplæringstilbodet neste skuleår 

Malen for kompetanseutviklingsplan legg opp til eit tydeleg skilje mellom drift og skulebasert 

kompetanseutvikling. Det er generelt sett ikkje eit tydeleg skilje mellom møte som omhandlar drift, 

og møte som omhandlar utvikling dersom ein ser på tiltak i planen. 

 

8.4.3.3 Tilbakemeldingar i spørjeundersøking 

Tilsette er i spørjeundersøkinga jamt over positive i sine vurderingar av korleis dei saman driv ein 

god praksis i skulen. Vidare følgjer svar på ein del spørsmål i spørjeundersøkinga som omhandlar 

temaet.  

Elev- og læringssyn: Diagrammet under viser at heile 40 av dei 42 tilsette som har svart på 

undersøkinga meiner dei tilsette ved eigen skule har eit felles uttalt, forstått og etterlevd elev- og 

læringssyn.  

Figur 85 Tilsette om felles elev- og læringssyn. Svar i tal tilsette for kvar kategori 

 

På spørsmål om i kva grad tilsette meiner opplæringa ved skulen er kjenneteikna av felles 

standardar, svarar halvparten av respondentane i stor grad. Fløgstad og Risvoll opplever i større 

grad at ein har felles standardar enn tilsette ved Austarheim. Det samsvarar godt med 

tilbakemeldingar i intervju, og dei tilsendte styringsdokumenta frå skulane: 

 

Figur 86 Tilsette om felles standardar for opplæringa 

Når det kjem til samhandling om planlegging og gjennomføring av undervisninga, opplever eit stort 

fleirtal av tilsette at dei lukkast. Tilsette ved ved Austarheim og Fløgstad melder i noko større grad 

at dei får dette til enn tilsette ved Risvoll: 

 

Figur 87 Tilsette om samhandling om planlegging og gjennomføring av undervisning 

 

Utviklings- og endringsvilje: 34 av dei 42 tilsette svarar i undersøkinga at kulturen på skulen i 

nokså stor, stor eller svært stor grad er prega av utviklings- og endringsvilje. Det er tilsette ved 

Fløgstad som i størst grad meiner dette. Tilsvarande melder tilsette ved Austarheim i mindre grad 

om ei slik utviklings- og endringsvilje ved skulen: 

Figur 88 Tilsette om kultur for endring 

 

Nettverksarbeid og samarbeid på tvers av skulane: Tilsette melder i høvesvis liten grad om at ein 

lukkast med samarbeid på tvers av skulane. Over 60% av respondentane svarar i svært liten, liten 

eller nokså liten grad. Tilsette ved Austarheim og Fløgstad meiner i mindre grad at ein lukkast på 

dette området enn tilsette ved Risvoll: 

13%
20%

47%

13%
7% 8%

54%

38%

21%

43%

7%

21%

7%

0%

10%

20%

30%

40%

50%

60%

70%

80%

90%

100%

I liten
grad

I nokså
liten
grad

I nokså
stor
grad

I stor
grad

I svært
stor
grad

I nokså
liten
grad

I stor
grad

I svært
stor
grad

I nokså
stor
grad

I stor
grad

I svært
liten
grad

I svært
stor
grad

Veit
ikkje /
ønsker
ikkje å
svare

Austarheim skule Fløgstad skule Risvoll skule

20. I kva grad meiner du kulturen ved skulen er prega av utviklings- og 
endringsvilje?



Framtidas oppvekst Sauda 

 
Kunnskapsgrunnlag 

Oppdragsnr.: 52401979   Dokumentnr.: 1   Versjon: 2 

  

2024-05-23  |  Side 250 av 512 

 

 

 

Foreldre om skulen sin praksisï spørjeundersøking 

Under følgjer svar frå foreldre om korleis dei opplever skulen sin praksis. 

 

Felles praksis: På spørsmål om i kva grad foreldra opplever at opplæringa ved skulen er 

kjenneteikna av felles praksis, svarar over 60% av respondentane at dei i nokså stor, stor eller 

svært stor grad opplever det slik. Foreldre ved Fløgstad og Risvoll synest mest usikre på dette: 

Figur 89 Foreldre om opplæringa er kjenneteikna av felles praksis 

På spørsmål om i kva grad foreldre opplever skulen som utviklings- og endringsorientert, svarar eit 

klart fleirtal av respondentane positivt. Over 70% av foreldra opplever dette i nokså stor, stor eller 

svært stor grad. Det er høvesvis små forskjellar mellom skulane på dette spørsmålet: 

 

Figur 90 Foreldre om skulen er utviklings- og endringsorientert 

 Leiing 

Nasjonalt er det høge forventningar til skuleleiar, jamfør opplæringslov og UDIR si skildring av 

rolla. Også Sauda kommune har svært store forventningar til leiarane. Forventningane finn ein 

mellom anna i utlysingstekst og leiaravtale som skuleleiarane får ved tilsetjing. Døme på 

forventningar frå utlysingstekst i Sauda kommune: 

Ansvars- og arbeidsoppgåver Kvalifikasjonar 

¶ Sikre alle barna eit trygt og godt skulemiljø 

¶ Pedagogisk leiing og utvikling 

¶ Følgje opp den lokale BTI-modellen for tidleg og tverrfagleg 

innsats 

¶ Styre og leie lokalt kompetanseutviklingsarbeid 

¶ Aktiv deltaking i kommunalsjefen sitt leiarteam, og i 

regionalt samarbeid om kompetanseutvikling 

¶ Utøve internkontroll jamfør forskrift 

¶ Personaloppfølging 

¶ Administrativ og økonomisk styring 

¶ Godkjent kompetanse  

¶ Leiarutdanning (har, eller 

ønskjer å ta) 

¶ Erfaring frå arbeid i skule 

¶ Trygg og god 

kommunikasjonsstil 

¶ Gode samarbeidsevner 

¶ Gode norskdugleikar, skriftleg 

og munnleg 

¶ God digital kompetanse 

 

Kommunen søkjer leiarar som: 

¶ gjennom kommunikasjon kan etablere tillit, byggje sterke relasjonar og skape eit trygt og 

produktivt arbeidsmiljø, internt i skule og i samarbeid med andre 

¶ kan leie og motivere medarbeidarane til samarbeid og målretta utviklingsarbeid 

¶ kan leie og utvikle det pedagogiske arbeidet slik at det bidreg til god vekst og utvikling for 

kvart barn 

¶ kan gi og ta imot rettleiing 

¶ har god kjennskap til- og forståing for relevant lovverk 

¶ har god økonomisk styring 

¶ Personlege dugleikar vil bli vektlagt 

Utover dette har ikkje kommunen definert noko felles mandat i eige skriv. Forventningar kjem fram 

av rutinar i internkontrollsystem, t.d. rutine for barnehage- og skulebasert kompetanseutvikling, 

likeins overordna mål for kompetanseutviklingsplan. Kommunen følgjer vidare opp forventningane i 

dialogmøta, der det ligg innbakt kva leiarane skal ha eit system for kva dei skal følgje med og 

følgje opp. Særleg på punkta som handlar om internkontroll, kvalitetsutvikling, trygt og godt 

skulemiljø, rettleiing og tverrfagleg samhandling, ser vi att mange spor i årshjul og møteinnhald. 

Fagmøta to gongar i halvåret er døme på forum / tiltak for felles leiarutvikling innan oppvekst, der 

ein søker å knyte saman teori og praksis i kvalitetsutviklingsarbeidet, t.d. gjennom fagleg påfyll og 

coaching. 

Vi finn mindre felles føringar for god personalleiing eller felles forståing av god skuleleiing i Sauda, 

eksempelvis felles og langsiktig satsing på relasjonsleiing, endringsleiing eller personalleiing 

inspirert av t.d. Irgens (den norske modellen) eller tillitsbasert leiing, inspirert av t.d. Kuvaas eller 

Edmondson (psykologisk tryggleik). 

Inspektør (på dei to skulane som har funksjonen) overtar rektor sine fullmakter i rektor sitt fråvær, 

og har elles ein administrativ funksjon, t.d. vikararbeid, utan formelt personalleiaransvar i Sauda 

kommune. Det kjem ikkje fram i dokument eller intervju korleis inspektørane er kopla på dei 

leiarsamlingane / den leiarutviklinga som finn stad.  

Administrativ skuleeigar opplever at det er vanskeleg for skuleleiar ved den enkelte skulen å 

strekke til. Dette handlar mellom anna om kapasitet til å nå over alle oppgåver og svare ut dei 

høge forventningane til rolla; «Korleis skal vi klare å rekke over alt?» Administrativ eigar har krav 

frå nasjonalt hald og tilsynsmynde (Statsforvaltar) om å ha eit system for kvalitetsutvikling. 

Erfaringane frå tilsyn på området kvalitetsutvikling viste tydeleg at Statsforvaltar ikkje tek omsyn til 

om kommunen og skulane har låg kapasitet til leiing. Krava er dei same for liten og stor kommune 

og skule, fordi alle elevar skal ha eit likeverdig tilbod. Sauda kommune måtte gjennom tre rundar 

med godkjenningsforsøk, for å få lukka avvik og få godkjent sitt system for kvalitetsutvikling. 

I intervju med skulane (leiing og tilsette), kjem det fram at dette med leiing av skulane kan vere 

sårbart. Ved leiars fråvære eller ved rektorbyte, får dette tydelege konsekvensar for det 

kvalitetsarbeidet som skulane er pålagde å følgje opp. Det kan også vere krevjande for den totale 

leiarkapasiteten dersom t.d. inspektør må inn og overta kontaktlæraransvar i periodar, slik det vert 

meldt om ved eine skulen. Skulane melder om at system og utviklingsarbeid ikkje alltid er følgt opp 

etter intensjonen. Årsaker kan t.d. vere fråvær eller rektorbyte. Manglar i planarbeid og 

rapportering vert t.d. heilt konkret grunngjeve med dette.  

Skuleleiarane synes å vere pressa på kapasitet til gjennomføring av lovpålagde oppgåver, 

eksempelvis oppfølging av forventningane i den spesialpedagogiske handlingskjeden. 

Administrative støttesystem 

Skuleleiinga ved barneskulane har, som skildra under kapittelet om strukturkvalitet, 

støttefunksjonane merkantil og SFO-leiar. I tillegg kan ein argumentere for at digitaliseringsutviklar 

også er ein støttefunksjon for både leiing og tilsette. Desse funksjonane er sentraliserte i Sauda 

kommune, og dei tre tilsette lyt fordele seg kringom på skulane, delvis etter faste oppsett og elles 

etter behov.  

SFO-leiar har pedagogisk kompetanse. Ho er høvesvis nytilsett i stillinga, og har ikkje erfaring med 

andre måtar å vere SFO-leiar på. I tillegg til SFO-leiar er det ein SFO-koordinator på kvar skule. Av 

positive element med ei slik organisering, trekker SFO-leiar fram at ho får innblikk i alle skulane, ho 

ser ulike løysingar og kan løfte fram det som er bra på dei ulike SFO-ane. Dette kan vere med og 

sikre meir likskap i tilbodet. SFO-leiar skildrar rolla som kompleks; skal vere fleire plassar. Elles 

vert arbeidstilhøva med ein kvardag fordelt på ulike skular lite tematisert i intervjua. 

 

Til refleksjon og vidare utvikling: 

¶ Tener dagens struktur ønske om og krav til god, føreseieleg og framtidsretta skuleleiing i 

Sauda, med dei forventningane som ligg til kvalitetsutvikling, dokumentasjon, trygt og godt 

læringsmiljø, læringsresultat, kompetanseheving, godt arbeidsmiljø osv.? Gjev strukturen 

god nok ressursutnytting? 

¶ Ved mange skular er merkantil ressurs både smurning og lim i organisasjonen. 

Vedkomande tener som kontaktpunkt mellom skule og foreldre, har oversikt over dagleg 

drift, og støttar leiinga i administrative og driftsmessige oppgåver. Dagens struktur, der 

administrative støttetenester er sentralisert: er dette føremålstenleg for skulane? Blir rektor 

administrator heller enn pedagogisk leiar?  

¶ Er inspektør kopla godt nok på leiarnivået i oppvekstsektoren, mellom anna for å sikre 

kontinuitet og læring, og for å fremje framtidig rekruttering til rektorstillingar? 

 Inkludering og trygt og godt skulemiljø 

Skulane skal jobbe for trygt og godt skulemiljø. Trygge barn lærer meir. Inntrykka frå intervju, 

spørjeundersøking og dokumentanalyse, tyder på at skulane har fokus på temaet. 

I «Sånn gjer vi det på Risvoll»-dokumentet, finn vi denne ordskya som viser skjenneteikn på eit 

godt barnehage- og skulemiljø, der vi også kjenner att Sauda kommune sin verdiplakat (Bli sett, bli 

tolt, høyre til): 

 

Figur 91 Ordsky frå Risvoll skule sitt dokument "Sånn gjer me det på Risvoll" 

 

Vidare gjer vi greie for ulike sider ved barneskulane sitt arbeid for trygt og godt skulemiljø 

 

8.4.5.1 Beredskap 

I GSI-rapporteringa for 2023-24 melder skulane tilbake på følgjande spørsmål om beredskap:   

1. Har skolen beredskapsplaner for å dekke alvorlige skolehendelser? 

2. Dekker beredskapsplanen også alvorlige tilsiktede hendelser? 

3. Har skolen holdt eller planlagt beredskapsøvelser i løpet av skoleåret? 

Svara frå skulane viser at dei i liten / ulik grad svarar ut forventingane på området: 








































































































































































































































































































































































































































































































